Монгол Улсын Их Хурлын 2009 оны намрын ээлжит чуулганы 10 дугаар сарын 15-ны өдөр /Пүрэв гариг/-ийн хуралдаан 10 цаг 15 минутад Төрийн ордны УИХ-ын чуулганы нэгдсэн хуралдааны танхимд эхлэв. 


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 75 гишүүнээс 52 гишүүн ирж, 69.3 хувийн ирцтэй байв. Үүнд: 

Чөлөөтэй: Н.Алтанхуяг, Сү.Батболд, Ж.Батсуурь, Л.Болд, Н.Ганбямба, Х.Баттулга, Э.Бат-Үүл, С.Баяр, Л.Гансүх, Д.Очирбат, Ч.Сайханбилэг, Ш.Сайхансамбуу, Х.Тэмүүжин, Б.Чойжилсүрэн.


Өвчтэй: Р.Амаржаргал, Д.Арвин, Б.Батбаяр, Ц.Батбаяр, Д.Дондог, Э.Мөнх-очир, Ц.Цэнгэл, О.Чулуунбат.


Хоцорсон: Я.Батсуурь -0.35, Д.Одхүү -0.20, С.Оюун -0.40.


Тасалсан: Д.Энхбат.


Нэг. Төр-хувийн хэвшлийн түншлэлийн талаар төрөөс баримтлах бодлого батлах тухай Улсын Их Хурлын тогтоолын төсөл /Анхны хэлэлцүүлэг/


Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Б.Балган, УИХ-ын Түр хорооны зөвлөх С.Бэхбат, Төрийн өмчийн хорооны зөвлөх Д.Байлыхүү, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Р.Буд танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү нарын гаргасан, 1. Тогтоолын 2 дэх хэсгийн 1-ийн “. . .2009 оны 3 дугаар улиралд . . .” гэснийг “. . . 2010 оны 1 дүгээр улиралд . . .” гэж өөрчлөх гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

33


Татгалзсан 

15


Бүгд


48


68.8 хувийн саналаар дэмжигдлээ. 

УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү нарын гаргасан, 2. Тогтоолын төслийн 3 дахь хэсгийг “3. Энэ тогтоолын биелэлтэд хяналт тавьж ажиллахыг Улсын Их Хурлын Эдийн засгийн байнгын хороо /Ц.Баярсайхан/-нд даалгасугай.” гэж өөрчлөн найруулах гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

41


Татгалзсан 

7


Бүгд


48


85.4 хувийн саналаар дэмжигдлээ. 

УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү нарын гаргасан, 3. Бодлогын баримт бичгийн 2.5, 2.6-г нэгтгэн “Үндэсний компаниудын түншлэлд оролцох бололцоог тэргүүн ээлжинд дэмжих замаар тэдгээрийг санхүү, боловсон хүчнээр бэхжүүлэх, шинэ техник, технологиор хангах бодлого баримтлана.” гэж өөрчлөн найруулах гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

39


Татгалзсан 

9


Бүгд


48


81.3 хувийн саналаар дэмжигдлээ. 

УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү нарын гаргасан, 4. Бодлогын баримт бичгийн 4.1.3-ын “. . . үйлчилгээг . . .” гэснийг “. . . чиг үүргийг . . .” гэж өөрчлөх гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

38


Татгалзсан 

11


Бүгд


49


77.6 хувийн саналаар дэмжигдлээ. 

УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү нарын гаргасан, 5. Бодлогын баримт бичгийн 4.5-ыг “4.5. Төр хувийн хэвшлийн түншлэлийн хүрээнд хэрэгжүүлэх төсөл, хөтөлбөрийн жагсаалтыг Засгийн газар батална.” гэж өөрчлөн найруулах гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

36


Татгалзсан 

13


Бүгд


49


73.5 хувийн саналаар дэмжигдлээ. 

УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү нарын гаргасан, 6. Бодлогын баримт бичгийн 7.1-ийг “7.1. Бодлогыг хэрэгжүүлэх ажлыг Төрийн өмчийн асуудал эрхэлсэн төрийн захиргааны байгууллага хариуцна.” гэж өөрчлөн найруулах гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

41


Татгалзсан 

8


Бүгд


49


83.7 хувийн саналаар дэмжигдлээ. 

УИХ-ын тогтоолын төслийг анхны хэлэлцүүлгээр нь баталъя гэсэн Байнгын хорооноос гаргасан горимын саналыг дэмжье.

Зөвшөөрсөн

39


Татгалзсан 

9


Бүгд


48


81.3 хувийн саналаар дэмжигдлээ. 

Төр-хувийн хэвшлийн түншлэлийн талаар төрөөс баримтлах бодлого батлах тухай Улсын Их Хурлын тогтоолын төслийг баталъя.

Зөвшөөрсөн

37


Татгалзсан 

11


Бүгд


48


77.1 хувийн саналаар Улсын Их Хурлын тогтоол батлагдлаа. 


Уг асуудлыг 10 цаг 30 минутад хэлэлцэж дуусав. 

Хоёр. Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төсөл /анхны хэлэлцүүлэг/ 

Хэлэлцэж буй асуудалтай холбогдуулан Сангийн яамны Орлогын хэлтсийн дарга Ж.Ганбат, мөн яамны Хууль зүйн газрын дарга Б.Ганбат, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Р.Буд танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Д.Дэмбэрэл: УИХ-ын гишүүн С.Баярцогтын гаргасан, 1. ”Энэ хуулийг 2010 оны 01 дүгээр сарын 01-ний өдрөөс эхлэн дагаж мөрдөнө.” гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн

27


Татгалзсан 

25


Бүгд


52


51.9 хувийн саналаар дэмжигдлээ. 

Хуулийн төслийг анхны хэлэлцүүлгээр нь баталъя гэсэн Байнгын хорооноос гаргасан горимын саналыг дэмжье.

Зөвшөөрсөн

36


Татгалзсан 

16


Бүгд


52


69.2 хувийн саналаар дэмжигдлээ. 

Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төслийг баталъя.

Зөвшөөрсөн

39


Татгалзсан 

15


Бүгд


54


72.2 хувийн саналаар хууль батлагдлаа.


Уг асуудлыг 10 цаг 35 минутад хэлэлцэж дуусав. 

Гурав. Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүд
/хэлэлцэх эсэх/

Хэлэлцэж буй асуудалтай холбогдуулан Сангийн яамны Орлогын хэлтсийн дарга Ж.Ганбат, мөн яамны Хууль зүйн газрын дарга Б.Ганбат, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Баярмаа, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 

Хуулийн төслүүдийн талаарх төсөл санаачлагчийн илтгэлийг Сангийн сайд С.Баярцогт танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Ж.Сүхбаатар, Л.Гүндалай нарын асуусан асуултад Сангийн сайд С.Баярцогт хариулж, тайлбар хийв. 

Хуулийн төслүүдийг хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав. 


Байнгын хорооны санал, дүгнэлттэй холбогдуулан УИХ-ын гишүүн П.Алтангэрэлийн асуусан асуултад Төсвийн байнгын хорооны дарга Ч.Хүрэлбаатар хариулж, тайлбар хийв.


УИХ-ын гишүүн Ж.Сүхбаатар санал хэлэв. 

Д.Дэмбэрэл: Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийг хэлэлцье гэсэн саналыг дэмжье.

Зөвшөөрсөн

31


Татгалзсан 

22


Бүгд


53


58.5 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Уг асуудлыг 10 цаг 55 минутад хэлэлцэж дуусав. 

Дөрөв. Төрийн албаны тухай хуульд өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Засгийн газрын хэрэг эрхлэх газрын дарга Б.Долгор, Боловсрол, соёл, шинжлэх ухааны сайд Ё.Отгонбаяр, дэд сайд Ч.Куланда, мөн яамны Төрийн захиргаа удирдлагын газрын дарга Л.Цэдэвсүрэн, ЭМЯ-ны Төрийн захиргаа удирдлагын газрын дарга Б.Баярт, НХХЯ-ны Стратегийн бодлого, төлөвлөлтийн газрын дарга Н.Аюуш, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 

Хуулийн төслийн талаарх төсөл санаачлагчийн илтгэлийг Засгийн газрын хэрэг эрхлэх газрын дарга Б.Долгор танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Б.Бат-Эрдэнэ, Н.Батбаяр, Х.Баделхан, С.Бямбацогт, З.Энхболд, Р.Гончигдорж нарын асуусан асуултад Засгийн газрын хэрэг эрхлэх газрын дарга Б.Долгор хариулж, тайлбар хийв. 

Хуулийн төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Су.Батболд танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Б.Бат-Эрдэнэ, Ц.Даваасүрэн нарын асуусан асуултад Төрийн байгуулалтын байнгын хорооны дарга Ө.Энхтүвшин, Нийгмийн бодлого, боловсрол, соёл, шинжлэх ухааны байнгын хорооны дарга Д.Оюунхорол нар хариулж, тайлбар хийв.


УИХ-ын гишүүн Н.Батбаяр, С.Бямбацогт, Су.Батболд нар санал хэлэв. 

Д.Дэмбэрэл: Төрийн албаны тухай хуульд өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн

30


Татгалзсан 

26


Бүгд


56


53.6 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 12 цаг 00 минутад хэлэлцэж дуусав.

Тав. Төрийн албаны зөвлөлийн үйл ажиллагааны дүрмийг батлах тухай Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Төрийн албаны зөвлөлийн дарга З.Зүмбэрэллхам, гишүүн Б.Өнөбаатар, Д.Батбаяр, ажлын албаны дарга Ц.Самбаллхүндэв, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 

УИХ-ын тогтоолын төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Сүхбаатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Б.Бат-Эрдэнэ, З.Энхболд, Л.Гантөмөр, С.Бямбацогт, Д.Балдан-Очир, Ц.Даваасүрэн нарын асуусан асуултад Төрийн байгуулалтын байнгын хорооны дарга Ө.Энхтүвшин, ажлын хэсгээс З.Зүмбэрэллхам, Д.Батбаяр нар хариулж, тайлбар хийв.


Өглөөний хуралдаан 13 цаг 01 минутад завсарлав.


Үдээс хойшхи хуралдаан 15 цаг 15 минутад эхэлж, ирвэл зохих 75 гишүүнээс 47 гишүүн ирж 62.6 хувийн ирцтэй байв.Үүнд:

Чөлөөтэй: Н.Алтанхуяг, Сү.Батболд, Ж.Батсуурь, Л.Болд, Н.Ганбямба, Х.Баттулга, С.Баяр, Л.Гансүх, С.Ламбаа, Д.Одхүү, Д.Очирбат, Д.Оюунхорол, Ч.Сайханбилэг, Х.Тэмүүжин, Ч.Хүрэлбаатар, Б.Чойжилсүрэн.


Өвчтэй: Р.Амаржаргал, Д.Арвин, Б.Батбаяр, Ц.Батбаяр, Д.Дондог, Э.Мөнх-очир, Ц.Цэнгэл, О.Чулуунбат.


Тасалсан: Г.Баярсайхан, Л.Гүндалай, Д.Кёкүшюзан Батбаяр.


УИХ-ын гишүүн Ж.Сүхбаатар, Н.Батбаяр, Р.Гончигдорж, П.Алтангэрэл, Д.Загджав нар санал хэлэв. 

Д.Дэмбэрэл: Төрийн албаны зөвлөлийн үйл ажиллагааны дүрмийг батлах тухай Улсын Их Хурлын тогтоолын төслийг хэлэлцье гэсэн саналыг дэмжье.

Зөвшөөрсөн

33


Татгалзсан 

13

Бүгд


46


71.7 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Зургаа. Төрөөс мөнгөний бодлогын талаар 2010 онд баримтлах үндсэн чиглэл батлах тухай Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд С.Баярцогт, Монголбанкны Ерөнхийлөгч Л.Пүрэвдорж, Дэд ерөнхийлөгч Д.Энхжаргал, Тэргүүн дэд ерөнхийлөгч Б.Энххуяг, Валютын газрын захирал Г.Дэлгэрмаа, Хяналт, шалгалтын газрын захирал Н.Лхагвасүрэн, Мөнгөний бодлого судалгааны газрын захирал Д.Болдбаатар, Санхүүгийн зохицуулах хорооны дарга Д.Баярсайхан, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.

Тогтоолын төслийн талаарх төсөл санаачлагчийн илтгэлийг Монголбанкны Ерөнхийлөгч Л.Пүрэвдорж танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Х.Жекей, Р.Буд, Су.Батболд, Ц.Даваасүрэн, З.Энхболд, Д.Энхбат, Г.Занданшатар, Б.Бат-Эрдэнэ, Ц.Сэдванчиг, Я.Батсуурь, А.Тлейхан, Х.Баделхан, Ц.Дашдорж, Л.Гантөмөр, Р.Гончигдорж, Д.Балдан-Очир, Д.Ганхуяг нарын асуусан асуултад ажлын хэсгээс Л.Пүрэвдорж, Б.Энххуяг, Д.Болдбаатар, Н.Лхагвасүрэн хариулж, тайлбар хийв. 

Тогтоолын төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн А.Тлейхан танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Б.Бат-Эрдэнийн асуусан асуултад УИХ-ын гишүүн А.Тлейхан хариулж, тайлбар хийв. 


УИХ-ын гишүүдээс санал гараагүй болно. 

Д.Дэмбэрэл: Төрөөс мөнгөний бодлогын талаар 2010 онд баримтлах үндсэн чиглэл батлах тухай Улсын Их Хурлын тогтоолын төслийг хэлэлцье гэсэн саналыг дэмжье.

Зөвшөөрсөн

35


Татгалзсан 

9


Бүгд


44


79.5 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Хуралдаан 18 цаг 45 минутад өндөрлөв. 


Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 



Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 






Б.НАРАНТУЯА
МОНГОЛ УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ

2009 ОНЫ 10 ДУГААР САРЫН 15-НЫ ӨДӨР (ПҮРЭВ ГАРАГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 10 минутад эхлэв.


Д.Дэмбэрэл: - С.Ламбаа гишүүн, Д.Лүндээжанцан гишүүн, Ц.Мөнх-Оргил гишүүн, Э.Мөнх-Очир гишүүн, Д.Одбаяр гишүүн, Д.Одхүү гишүүн, Д.Очирбат гишүүн, С.Оюун гишүүн, Р.Раш гишүүн, Ц.Сэдванчиг гишүүн, Д.Тэрбишдагва гишүүн, Ч.Улаан гишүүн, Ц.Цэнгэл гишүүн, Б.Чойжилсүрэн гишүүн, Д.Энхбат гишүүн, Ж.Энхбаяр гишүүн, З.Энхболд, М.Энхболд, Н.Энхболд, С.Эрдэнэ. Эдгээр гишүүд танхимд орж ирье. 


Та бүхний энэ өдрийн амар амгаланг айлтгая. Өнөөдрийн хуралдааны ирц 53.0 хувийн ирцтэй болоод байна. Тийм учраас УИХ-ын 2009 оны намрын ээлжит чуулганы 10 дугаар сарын 15-ны өдрийн нэгдсэн хуралдаан нээсний мэдэгдье. Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. Төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын төсөл, анхны хэлэлцүүлэг. Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төсөл, анхны хэлэлцүүлэг. Татварын ерөнхий хуулийн зарим заалтыг хүчингүй болсонд тооцох тухай, Монголын Улсын хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүд хэлэлцэх эсэх. Төрийн албаны тухай хуульд өөрчлөлт оруулах тухай хуулийн төсөл, хэлэлцэх эсэх. Төрийн албаны зөвлөлийн үйл ажиллагааны дүрэм батлах тухай УИХ-ын тогтоолын төсөл, хэлэлцэх эсэх. Төрөөс мөнгөний бодлогын талаарх 2010 онд баримтлах үндсэн чиглэл батлах тухай УИХ-ын тогтоолын төсөл, хэлэлцэх эсэх. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл, хэлэлцэх эсэх. Эдгээр асуудлуудыг өнөөдөр хэлэлцэнэ. Гишүүд жаахан чимээгээ. Энэ Р.Амаржаргал гишүүн байна уу, үгүй юу? 

Нэг. Төр, хувийн хэвшлийн түншлэлийн талаар төрөөс 

баримтлах бодлого батлах тухай УИХ-ын тогтоолын төсөл
(хэлэлцэх эсэх)


Хэлэлцэх асуудалдаа оръё. Төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын төслийн анхны хэлэлцүүлгийг явуулъя. Төслийн талаарх Эдийн засгийн байнгын хорооны санал, дүгнэлтийг УИХ-ын гишүүн Р.Буд танилцуулна. Р.Буд гишүүнийг индэрт урьж байна. 


Р.Буд: - УИХ-ын дарга, эрхэм гишүүд ээ, 


Төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын төслийг УИХ-ын чуулганы 2009 оны 7 дугаар сарын 9-ны өдрийн нэгдсэн хуралдаанаар хэлэлцээд анхан шатны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 


Тус байнгын хороо уг тогтоолын төслийг анхны хэлэлцүүлэгт бэлтгэсэн тухай асуудлыг 2009 оны 10 дугаар сарын 14-ний хуралдаанаараа хэлэлцээд дараахь санал, дүгнэлтийг УИХ-ын нэгдсэн чуулганд танилцуулж байна. 


Бодлогын баримт бичигт хувийн хэвшлийн түншлэлд үндэсний компаниудын оролцох оролцоог нэмэгдүүлэх, тэдгээрийг тэргүүн ээлжинд дэмжих замаар санхүү, боловсон хүчин, техник технологиор хангах бодлого баримтлах. Төр, хувийн хэвшлийн түншлэлийн бодлогыг хэрэгжүүлэх ажлыг зөвхөн төрийн өмчийн асуудал эрхэлсэн төрийн захиргааны байгууллага хариуцаж байх зэрэг саналууд хуралдаанд оролцсон гишүүдийн олонхийн дэмжлэг авлаа. 


Тогтоолын төслийн талаарх зарчмын зөрүүтэй саналын томъёоллыг та бүхэнд бичгээр тараасан болно. Уг тогтоолын төслийг анхны хэлэлцүүлгээр нь батлуулах горимын саналыг хуралдаанд оролцсон гишүүд санал нэгтэй дэмжсэнийг уламжилж байна. 


УИХ-ын эрхэм гишүүд ээ, 


Төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын төслийг анхны хэлэлцүүлэгт бэлтгэсэн талаар тус Байнгын хорооноос гаргасан санал, дүгнэлтийг хэлэлцэн уг тогтоолын төслийг баталж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Байнгын хорооны санал, дүгнэлттэй холбогдуулаад асуух асуулттай гишүүн байна уу? Асуух асуулттай гишүүн алга байна. Ийм учраас асуулт хариултыг дуусгалаа. 


Байнгын хорооноос зарчмын зөрүүтэй хэд хэдэн санал оруулж ирсэн байна. Энэ саналаар санал хураалт явуулъя. Гишүүд санал хураалтад бэлтгэе. 


Төр, хувийн хэвшлийн түншлэлийн талаар төрөөс баримтлах бодлого батлах тухай УИХ-ын тогтоолын төслийн талаар Эдийн засгийн байнгын хорооноос гаргасан саналын томъёолол байна. Эдийн засгийн байнгын хороо дэмжсэн саналуудыг хураалгая. 


Нэг. Тогтоолын 2 дахь хэсгийн 1-ийн 2009 оны 3 дугаар улирал гэснийг 2010 оны 1 дүгээр улирал гэж өөрчлөх саналыг Р.Буд, Ц.Баярсайхан, С.Бямбацогт, Д.Зоригт, Д.Одхүү гишүүд гаргасан байна. Энэ гишүүдийн саналыг Байнгын хороо дэмжсэн байна. Дэмжье гэсэн санал хураалт явж байна. 


48 гишүүн санал хураалтад оролцож, 33 гишүүн зөвшөөрч, 68.8 хувийн саналаар санал дэмжигдэж байна. 


Тогтоолын төслийн 3 дахь хэсгийг дараахь байдлаар өөрчлөн найруулах. 3. Энэ тогтоолын биелэлтэд хяналт тавьж ажиллахыг УИХ-ын Эдийн засгийн байнгын хороо, хаалтанд Ц.Баярсайханд даалгасугай. Санал гаргасан УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү гишүүд. Байнгын хороо энэ саналыг дэмжсэн байна. Дэмжье гэсэн санал хураалт явж байна. 


48 гишүүн санал хураалтад оролцож, 41 гишүүн зөвшөөрч, 85.4 хувийн саналаар санал дэмжигдлээ. 


Гурав дахь санал хураалт. Бодлогын баримт бичгийн 2.5, 2.6-г нэгтгэн дараахь байдлаар өөрчлөн найруулах. 2.5. Үндэсний компаниудын түншлэлд оролцох бололцоог тэргүүн ээлжинд дэмжих замаар тэдгээрийг санхүү, боловсон хүчнээр бэхжүүлэх, шинэ техник, технологиор хангах бодлого баримтална гэсэн саналыг Р.Буд, Ц.Баярсайхан, С.Бямбацогт, Д.Зоригт, Д.Одхүү гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн саналаар санал хураалт явуулъя. 


48 гишүүн санал хураалтад оролцож, 39 гишүүн зөвшөөрч, 81.3 хувийн саналаар санал дэмжигдэж байна. 


Дөрөв дэх санал. Бодлогын баримт бичгийн 4.1.3-ын үйлчилгээг гэснийг чиг үүргийг гэж өөрчлөх. Санал гаргасан УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү. Байнгын хороо дэмжсэн байна. Дэмжье гэсэн санал хураалт явж байна. 


49 гишүүн санал хураалтад оролцож, 38 гишүүн зөвшөөрч, 77.6 хувийн саналаар санал дэмжигдэж байна. 


Тав дахь санал хураалт. Бодлогын баримт бичгийн 4.5-ыг дараахь байдлаар өөрчлөн найруулах. 4.5. Төр, хувийн хэвшлийн түншлэлийн хүрээнд хэрэгжүүлэх төсөл, хөтөлбөрийн жагсаалтыг Засгийн газар батална гэсэн саналыг Р.Буд, Ц.Баярсайхан, С.Бямбацогт, Д.Зоригт, Д.Одхүү гишүүд гаргасныг Байнгын хороо дэмжсэн байна. Дэмжье гэсэн санал хураалт явж байна. 


49 гишүүн санал хураалтад оролцож, 36 гишүүн зөвшөөрч, 73.5 хувийн саналаар санал дэмжигдлээ. 


Зургаа дахь санал. Бодлогын баримт бичгийн 7.1-ийг дараахь байдлаар өөрчлөн найруулах. 7.1. Бодлогын хэрэгжүүлэх ажлыг төрийн өмчийн асуудал эрхэлсэн төрийн захиргааны байгууллага хариуцна гэж УИХ-ын гишүүн Р.Буд, Ц.Баярсайхан, С.Бямбацогт, Д.Зоригт, Д.Одхүү нар гаргасныг Байнгын хороо дэмжсэн байна. Дэмжье гэсэн санал хураалт явуулъя. 


49 гишүүн санал хураалтад оролцож, 41 гишүүн зөвшөөрч, 83.7 хувийн саналаар энэ санал дэмжигдлээ. 


Байнгын хорооны гаргасан зарчмын зөрүүтэй саналаар санал хураалт явуулж дууслаа. Байнгын хороо уг баримт бичгийг анхны хэлэлцүүлгээр нь баталъя гэсэн санал гаргасан байна. Горимын саналыг дэмжье гэсэн санал хураалт явуулъя. 


48 гишүүн санал хураалтад оролцож, 39 гишүүн зөвшөөрч, 81.3 хувийн саналаар анхны хэлэлцүүлгээр нь баталъя гэж гишүүд үзэж байна. 


Анхны хэлэлцүүлгээр баталъя гэж үзсэн учраас уг тогтоолынхоо Төр, хувийн хэвшлийн түншлэлийн талаар төрөөс баримтлах бодлогыг батлах тухай УИХ-ын тогтоолыг бүхэлд нь төслөө баталъя гэсэн санал хураалт явуулъя. 


48 гишүүн санал хураалтад оролцож, 37 гишүүн зөвшөөрч, 77.1 хувийн саналаар тогтоол батлагдлаа. 

Хоёр. Ашигт малтмалын тухай хуулийн зарим хэсгийг 

хүчингүй болсонд тооцох тухай хуулийн төсөл
(анхны хэлэлцүүлэг)


Д.Дэмбэрэл: - Дараачийнхаа асуудалд оръё. Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төслийн анхны хэлэлцүүлгийг явуулъя. Төслийн талаар Эдийн засгийн байнгын хорооны гаргасан санал дүгнэлтийг УИХ-ын гишүүн Р.Буд танилцуулна. Р.Буд гишүүнийг индэрт урьж байна. 


Р.Буд: - УИХ-ын дарга, эрхэм гишүүд ээ, 


Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төслийг УИХ-ын чуулганы 2009 оны 10 дугаар сарын 09-ны өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 


Тус байнгын хороо уг хуулийн төслийн анхны хэлэлцүүлэгт бэлтгэсэн тухай асуудлыг 2009 оны 10 дугаар сарын 14-ний хуралдаанаараа хэлэлцээд дараахь санал, дүгнэлтийг УИХ-ын нэгдсэн чуулганы хуралдаанд танилцуулж байна. Хуулийг дагаж мөрдөж эхлэх хугацааг 2010 оны 01 дүгээр сарын 01-ний өдрөөс байхыг хуралдаанд оролцсон гишүүдийн олонхи дэмжсэн. Уг хуулийн төслийг анхны хэлэлцүүлгээр батлуулах горимын саналыг хуралдаанд оролцсон гишүүд санал нэгтэй дэмжсэн болно. Хуулийн төслийн талаарх зарчмын зөрүүтэй саналын томъёоллыг та бүхэнд бичгээр тараасан. 


УИХ-ын эрхэм гишүүд ээ, 


Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төслийг анхны хэлэлцүүлэгт бэлтгэсэн талаар тус Байнгын хорооноос гаргасан санал, дүгнэлтийг хэлэлцэн уг хуулийн төслийг баталж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Асуух асуулттай гишүүн алга байна. Ажлын хэсгийн гишүүдээс Ганбат Сангийн яамны орлогын хэлтсийн дарга, Б.Ганбат Сангийн яамны Хууль зүйн газрын дарга нар чуулганы хуралдаанд оролцож байна. 


Байнгын хорооны гаргасан зарчмын зөрүүтэй саналаар санал хураалт явуулъя. Байнгын хороогоор дэмжигдсэн санал байна. Энэ хуулийг 2010 оны 01 дүгээр сарын 01-ний өдрөөс эхлэн дагаж мөрдөнө гэж УИХ-ын гишүүн С.Баярцогт санал гаргасныг Байнгын хороо дэмжсэн байна. Санал хураалт явуулъя. Дэмжье гэсэн санал хураалт явж байна. Байнгын хорооны саналаар..


52 гишүүн санал хураалтад оролцож, 27 гишүүн зөвшөөрч, 51.9 хувийн саналаар арай гэж энэ санал дэмжигдэж байна. Гишүүд жаахан анхааралтай бай. Үнэхээр дэмжигдэхгүйгээр санал байсан юм уу? Та нар анхааралгүй байгаад байна уу? 


Байнгын хорооны зарчмын зөрүүтэй саналаар санал хураалт явууллаа. Байнгын хороо горимын санал гаргасан байна. Горимын санал нь анхны хэлэлцүүлгээр баталъя гэсэн ийм горимын санал байгаа юм байна. Горимын саналаар санал хураалт явуулъя. 


52 гишүүн санал хураалтад оролцож, 36 гишүүн зөвшөөрч, 69.2 хувийн саналаар горимын санал дэмжигдэж байна. 


Горимын санал дэмжигдсэн учраас хуулийг батлах санал хураалтуудыг явуулъя. Ашигт малтмалын тухай хуулийн зарим хэсгийг хүчингүй болсонд тооцох тухай хуулийн төслийг батлах санал хураалтыг явуулъя. 


Санал хураалтад 54 гишүүн оролцож, 39 гишүүн зөвшөөрч, 72.2 хувийн саналаар хууль батлагдаж байна. 

Гурав. Татварын ерөнхий хуулийн зарим заалтыг 

хүчингүй болсонд тооцох тухай, Монгол Улсыг хөгжүүлэх 

сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд 

өөрчлөлт оруулах тухай хуулийн төслүүд 

(хэлэлцэх эсэх)


Д.Дэмбэрэл: - Дараачийн хэлэлцэх асуудалд оръё. Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийг хэлэлцэж эхэлье. 


Хууль санаачлагчийн илтгэлийг С.Баярцогт сайд танилцуулна. С.Баярцогт сайдыг индэрт урьж байна. 


С.Баярцогт: - УИХ-ын дарга, эрхэм гишүүд ээ, 


Зарим бүтээгдэхүүний үнийн өсөлтийн албан татварын тухай хуулийг 2011 оны 01 дүгээр сарын 01-ний өдрөөс эхлэн хүчингүй болсонд тооцох тухай хуулийг Монгол Улсын Их Хурал 2009 оны 8 дугаар сарын 25-ны өдөр баталсан билээ. 


УИХ-ын ээлжит бус чуулганы 2009 оны 8 дугаар сарын 25-ны өдрийн нэгдсэн хуралдаанаар Зарим бүтээгдэхүүний үнийн өсөлтийн албан татварын тухай хуулийг хүчингүй болгосонд тооцох тухай хуультай уялдуулан зайлшгүй өөрчлөлт оруулах шаардлагатай бусад хуулийн төслийг боловсруулж УИХ-ын 2009 оны намрын чуулганаар хэлэлцүүлэхийг Засгийн газарт үүрэг болгосны дагуу Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болгосонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийг боловсруулан хэлэлцүүлж байна. 


Хуулийн төслүүдийг хэлэлцэн шийдвэрлэж өгөхийг хүсье. 


Анхаарал тавьсан явдалд баярлалаа. 


Д.Дэмбэрэл: - Хууль санаачлагчийн илтгэлтэй холбогдуулаад асуух асуулттай гишүүд байна уу? Л.Гүндалай гишүүнээр тасаллаа. Ж.Сүхбаатар гишүүн асуултаа тавъя. 


Ж.Сүхбаатар: - Эрхэм гишүүдийн энэ өглөөний амрыг эрье. Миний асуух гэж байгаа асуулт бол түрүүн урд нь ч гэсэн энэ Зарим бүтээгдэхүүний үнийн өсөлтийн албан татварын тухай хуульд өөрчлөлт оруулах асуудлыг ярьж байх үед яригдаж байсан асуудал байгаа. 


Ер нь бид нар энэ 2011 оноос хойш энэ Монгол Улсыг хөгжүүлэх сангийн тухай хууль гэж хуультай байх юм уу, байхгүй юм уу? Тэртээ тэргүй тэр эх үүсвэр нь нэлээн хумигдаж байгаа. Бид нар тэр Монгол Улсыг хөгжүүлэх санг бүрдүүлэх тэр эх үүсвэр, орлого чинь үндсэндээ боломж нь хязгаарлагдаад, одоо бидний ярьж байгаа Эх орны хишиг сангийн тухай хуулийн хүрээнд явагдаж байгаа тэр саналууд чинь одоо гол орлого орохоор байгаа шүү дээ. Тийм учраас асуух гэж байгаа зүйл, цаашдаа 2011 оноос хойш Монгол Улсыг хөгжүүлэх сан, төсвийн бүрэлдэхүүн хэсэг байх уу, байхгүй юу? Нэгдүгээр асуудал. 


Хоёрдугаарт, энэтэйгээ холбогдуулаад ер нь энэ хууль цаашаагаа үйлчлэх юм уу, үгүй юу? Энийг Засгийн газар дээрээ ярьсан уу, үгүй юу? Яаж энэ орлогоо цаашдаа бүрдүүлэх юм бэ? Энэ нэлээн санаа зовоосон асуудлыг гишүүд нэлээн олон удаа тавьж байсан. Энэ дээр Засгийн газар энэ асуудлаа оруулж ирэхдээ бас асуудлуудаа нэмж давхар тооцсон уу гэдэг ийм асуултыг асууя. 


Д.Дэмбэрэл: - С.Баярцогт сайд хариулъя. 


С.Баярцогт: - Ж.Сүхбаатар гишүүний асуултад хариулъя. Ер нь бол энэ зарим бүтээгдэхүүний үнийн өсөлтийн албан татварын хуулийг 2011 оны 01 сарын 01-нээс хүчингүй болгох тухай хуулийг оруулж ирэхдээ яагаад энэ дагалдсан хуулиудыг нь оруулж ирээгүй вэ гэвэл энэ Ж.Сүхбаатар гишүүний саяны гарсан асуулттай шууд холбоотой юм. 


Энэ Монгол Улсыг хөгжүүлэх сангийн эх үүсвэр бол хоёр эх үүсвэрээс бүрддэг. Нэг нь 68.0 хувийн татвар. Нөгөөдөх нь болохоор төсвийн орлогын давсан хэсгээс бүрддэг. Тэгэхээр одоо бид нар бол төсвийн орлогын ашиг гээд байгаа юм. Тэгэхээр одоо үндсэн бүрэлдэхүүн хэсэг нь байхгүй болж байгаа. Энэтэй холбогдуулаад бид нар ер нь цаашдаа Монгол Улсыг хөгжүүлэх сангийн хуульд тодорхой хэмжээний өөрчлөлт оруулах ёстой. Энэтэйгээ холбогдуулаад Монгол Улсын нэгдсэн төсвийн хуульд, мөн үүнтэй холбогдуулаад нийгмийн халамжийн бас тодорхой хуулиудад өөрчлөлт оруулах ёстой гэсэн ийм байр суурьтай байсан учраас хамтад нь оруулж ирээгүй. 


Энэтэй холбогдуулаад энэ Эх орны хишиг, Эрдэнийн хувийн асуудал бас шийдэгдэнэ. Энэний дараагаас тодорхой сангийн асуудал яригдана. Энэ бүгдийг нэгтгэж шийдэх ёстой гэсэн байр суурьтай байсан юм. Энэ 8 сарын 25-ны өдөр УИХ-ын чуулган дээр батлагдахад нэлээн их гишүүдийн зүгээс энэ дагалдах хуулиудыг хамт өргөн барих ёстой. Энэ асуудлаа заавал намрын чуулганд оруулж ирээ гэсэн. Тийм учраас бид одоо ямар нэгэн байдлаар яг энэ хуультайгаа шууд уялдаж байгаа хэсгүүд дээр нь өөрчлөлт оруулахаар оруулж ирж байгаа. Тэрнээс яг ирээдүйг нь яах вэ гэдэг асуудлыг Эх орны хишиг, Эрдэнийн хувийн асуудлыг шийдэгдсэний дараагаа дахиж өөрчилж найруулах асуудал яригдах байх. Ингэж бодож байна. Баярлалаа. 


Д.Дэмбэрэл: - Баярлалаа. Л.Гүндалай гишүүн асуултаа тавъя. 


Л.Гүндалай: - С.Баярцогт сайдаас ийм зүйл асууя. Монгол Улсыг хөгжүүлэх сангийн мөнгөнөөс хүүхдийн мөнгийг өгч байсан. Одоо ч өгч байгаа байх. Энэ санд одоо хэр зэрэг их хэмжээний мөнгө төгрөг одоогийн байдлаар цуглаад байна вэ? Хүүхдийн мөнгийг ер нь цаашдаа найдвартай, баталгаатай, ирэх онд өгөх боломж хэр зэрэг байна. Тэгээд ер нь Монгол Улсыг хөгжүүлэх санд чинь нөгөө зэсийн үнийн өсөлт, янз бүрийн зүйлээр орж ирдэг мөнгө маань одоо ингээд зарим татварыг хүчингүй болгосноор орох орлого нь их багасаад байгаа. 


Тэгэхээр энэ хүүхдийн мөнгийг Монгол Улсын нэгдсэн төсөвтэй уях, холбогдуулах ийм бодлогоо цаашаа яаж хэрэгжүүлэх юм бэ? Хүүхдийн мөнгө ер нь цаашид баталгаатай өгөгдөх ийм арга зам, ямар арга замын Сангийн яам бодож олсон бэ? Монгол Улсыг хөгжүүлэх сангийн хувь заяа хаашаа явах вэ? Орлого нь багасаад ирэхээр. Оюу Толгойн орлого бол одоо тийм амархан ойрын хэдэн жилд, 2, 3 жилдээ ямар байсан орчихгүй байх. 250 сая долларыг л эс тооцвол. Тэгэхээр энэ хүүхдийн мөнгийг найдвартай өгүүлэх ийм арга хэмжээнүүдийг Сангийн яамнаас яаж авч байна. 2010 онд яаж авах вэ гэсэн ийм асуулт тавъя. 


Д.Дэмбэрэл: - С.Баярцогт сайд. 


С.Баярцогт: - Л.Гүндалай гишүүний асуултад хариулъя. 2010 оны хувьд энэ хууль хүчин төгөлдөр үйлчлэнэ. Тийм учраас хүүхдийн мөнгө өгдөгөөрөө өгөгдөнө. Өргөн барьсан төсвийн хууль дээр улирал тутам 25 мянгыг хөгжүүлэх сангаас, улсын төсвөөс сар болгон 3 мянгыг өгдөг энэ арга хэмжээ үргэлжилнэ. Бүх эх үүсвэр нь суусан байгаа. 


Тийм учраас 2010 оны хувьд асуудал байхгүй. Одоогийн байдлаар энэ 68.0 хувийн татварын үр дүнд улсын төсөвт ойролцоогоор тэрбум орчим төгрөг цугларсан байгаа. Би бол энэ анх хөгжлийн сан байгуулагдсанаас хойшхи юм ярьж байна. Тэрбум доллар. 


Ер нь хүүхдийн 10 мянган төгрөгийг өгч эхлэх асуудал бол хөгжлийн сантай шууд холбоотой зүйл биш. Анх шууд улсын төсөв дээр суулгаад явж байсан. Энэ арга хэмжээ бол түрүүлж эхэлсэн арга хэмжээ. Явцын дунд 68.0 хувийн татвар гэж шинэ татварын төрөл гарч ирсэн. Энэтэй холбогдуулж тодорхой хэсгийг нь энэ сангаас дамжуулж хэрэгжүүлдэг болъё гэсэн ийм шийдвэр гарсан. Тийм учраас хүүхдийн мөнгийг цаашид олгох эсэх тухай асуудал, баталгаатай эх үүсвэрийн тухай асуудал бол улс төрийн бодлогын асуудал. Ер нь Засгийн газрын зүгээс нийгмийн халамжийн шугамаар олгож байгаа бүх энэ халамжийн төрлүүдийг нэгтгэх, дээрээс нь яг энэ хамгийн их шаардлагатай байгаа хэсэгт хүргэх ийм реформыг хийж, энэ оны сүүлээр, ирэх оноос эхлэн 2 төсвийн жил дамжуулж хэрэгжүүлнэ гэсэн ийм байр суурьтай байгаа. 


Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асууж, хариулт авлаа. Төсвийн байнгын хороо санал, дүгнэлт гаргасан байна. Төсвийн байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Д.Хаянхярваа танилцуулна. Д.Хаянхярваа гишүүнийг индэрт урьж байна. 


Д.Хаянхярваа: - УИХ-ын дарга, эрхэм гишүүд ээ, 


Монгол Улсын Засгийн газраас 2009 оны 9 дүгээр сарын 24-ний өдөр Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийг Улсын Их Хуралд өргөн мэдүүлсэн билээ. (10:10-10:40 Ц.Алтан-Од)
 

Төсвийн байнгын хороо 2009 оны 10 дугаар сарын 13-ны өдрийн хуралдаанаараа уг хуулийн төслүүдийн хэлэлцэх эсэх тухай асуудлыг хэлэлцлээ.

 

Төсвийн байнгын хорооны хуралдаан дээр УИХ-ын гишүүн Ц.Даваасүрэн эдгээр хуулийн төслүүдийг УИХ-ын ээлжит бус чуулганы хуралдаанаар Зарим бүтээгдэхүүний үнийн өсөлтийн албан татварын тухай хуулийг хүчингүй болгох асуудлыг хэлэлцэж байхад яагаад хамт өргөн мэдүүлээгүй шалтгааны талаар асууж хариулт авсан болно. 

Төсвийн байнгын хорооны эрхлэх асуудлын чиглэлээр хууль, УИХ-ын бусад шийдвэрийн төслийг өргөн мэдүүлэхдээ улсын төсөвт болон улс орны нийгэм, эдийн засагт хэрхэн нөлөөлж буй байдал, цаг хугацааны хувьд хэрхэн уялдсан байдал, холбогдох эрх зүйн актуудтай хэрхэн уялдаж байгаа талаар сайтар судалсны үндсэн дээр хуулийн хүрээнд, бүрэн гүйцэд боловсруулсан асуудлыг иж бүрнээр оруулж ирж хэлэлцүүлж байхыг Төсвийн байнгын хорооны хуралдаанаас Засгийн газар, Сангийн яаманд үүрэг болголоо.

 

Засгийн газраас өргөн мэдүүлсэн Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийг Улсын Их Хурлын нэгдсэн хуралдаанаар хэлэлцэх нь зүйтэй гэсэн саналыг Төсвийн байнгын хорооны хуралдаанд оролцсон гишүүд дэмжсэн болно. 

 

Улсын Их Хурлын эрхэм гишүүд ээ,

 
Засгийн газраас өргөн мэдүүлсэн Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийг хэлэлцэх эсэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа.

Д.Дэмбэрэл: Хаянхярваа гишүүнд баярлалаа. Байнгын хорооны санал, дүгнэлтээс асуух асуулттай гишүүд. Алтангэрэл гишүүн асуулт тавина. 


П.Алтангэрэл: Тэгэхээр энэ 2011 оноос энэ гэнэтийн ашгийн татварыг цуцлах ийм хууль гаргаж байгаа юм байна. Тэгэхээр гэнэтийн ашгийн татвар гэдэг бол зөвхөн зэсэн дээр биш ер нь бол дэлхий нийтэд бол газрын тос, хий зэрэг юман дээр л байдаг юм байна лээ. Тэгэхээр Монгол орон зөвхөн зэс ашиглаад байхгүй. Ирэх жилээс гэхэд газрын тосыг олборлох, боловсруулах ийм үйл ажиллагаа эхэлж байна. Ураны асуудал яригдаж байна. Тэгэхээр Байнгын хороон дээр энэ гэнэтийн ашгийн татварыг цаашид энэ бүтээгдэхүүний үнийн өсөлттэй холбоотойгоор тийм интервалтай гэдэг юм уу, зэсийн үнэ, газрын тосны үнэ тэд болсон нөхцөлд тийм хувийг авна. Доошлох юм бол тэдэн хувь, дээшлэх юм бол тэдэн хувь гэсэн ийм байхаар хуульчлах тогтоох тухай асуудал яригдсан уу гэсэн асуулт байна. Бүр байхгүй болгохгүйгээр ашгаас нь их, бага хэмжээгээр орж байгаагаас нь шалтгаалан хэлбэлзэлтэй тогтоох ийм асуудал цаашид яригдах уу? Газрын тос байна. Зөвхөн зэсэн дээр ярихгүй байгаа. 


Д.Дэмбэрэл: Хэн хариулах уу? Хүрэлбаатар

Ч.Хүрэлбаатар: Алтангэрэл гишүүний асуултанд хариулъя. Төсвийн байнгын хороон дээр уг асуудлыг хэлэлцэж байх үед хэлбэр, дүрсийг нь өөрчлөх талаар яригдаагүй ээ. Гагцхүү эдгээр хуулийг тухайн үед нь энэ хуулийг хүчингүй болгож байх үед бусад холбогдох хуулиудад нь тухайн үед нь яагаад бөөнд нь хамтад нь хийгээгүй юм бэ? Яагаад хэсэгчилж ингэж хийж байгаа юм бэ? Цаашид Төсвийн байнгын хороон дээр асуудал оруулж ирэхдээ олон талаас нь харсан, багцалж, бусад бүх хуулиудад нь өөрчлөлт оруулж ирж байгаач ээ гэсэн ийм санал гарсан юм. Зарчмын хувьд таны хэлж байгаа саналыг Засгийн газар оруулж ирэх байх гэж найдаж байна. 


Д.Дэмбэрэл: Баярлалаа. Байнгын хорооны санал, дүгнэлтээс гишүүд асуулт асууж, хариулт авлаа. Одоо Байнгын хорооны санал, дүгнэлттэй холбогдуулан үг хэлэх гишүүн байна уу? 


Сүхбаатар гишүүнээр тасаллаа. Сүхбаатар гишүүнийг сонсоё.


Ж.Сүхбаатар: Тэгэхээр түрүүн хэлсэн үгтэйгээ холбогдуулан бас хэлмээр байгаа юм л даа. Сангийн сайд бол Засгийн газрын хувьд ч тэр, улс орны хувьд ч тэр бас тодорхой төрийн бодлогын холбоосыг төсвийн тооцоотой нь алс ирээдүйг харсан тэр бодлоготой нь уялдуулж хийж явах ёстой. Баярцогт сайд бол Сангийн сайдаар томилогдсноосоо хойш явуулж байгаа үйл ажиллагаа нь дандаа тийм богинын зайн хэмжээнд ажилладаг ийм сайд хүн байна гэдэг нь олон удаагийн үйлдлээр нь харагдаж байгаа. 


Сая хэлж байна. Монгол Улсыг хөгжүүлэх сангийн тухай хууль бол тэр үед нь ярина. Тэр үед нь учрыг нь олно гээд. Сая Гүндалай сайд маш тодорхой асууж байна. Монгол Улсыг хөгжүүлэх сангаас улирал тутам хүүхэд бүрт 25 мянган төгрөг олгож байгаа, 100 мянган төгрөг жилд олгож байгаа. Бямбацогт гишүүн бид хоёр санаа зовоод энэ улсын төсвийн асуудал цаашид эх үүсвэрүүд хязгаарлагдах нь ээ. Хүүхдийн мөнгийг олгох ёстой гэдэг байр суурин дээр байгаад гол нь эх үүсвэрээ яаж бүрдүүлэх вэ гэхээр боломжтой хэсгээс нь тэрийг шилжүүлээд, боломжгүй нийгмийн тодорхой бүлэгт нь энэ хүүхдийн мөнгийг тогтвортой байнга хадгалах арга хэмжээг авах ёстой. Ингэхийн тулд дарга нар, ядаж төрийн бүх шатны удирдах албан тушаалтнууд өөрсдөө хүүхдийн мөнгө авдаг бол хүүхдийн мөнгөөсөө татгалзах замаар цаашид энэ Засгийн газраас хэрвээ энэ чиглэлд явуулах бодлого байвал Их Хурлын гишүүнийхээ хувьд энэ бодлогыг дэмжиж ажиллая гэсэн санал, санаачлага гаргасан л даа. 

Харамсалтай нь сая нилээн олон улсууд дэмжсэн ч гэсэн зарим байгууллагууд дээр харж байхад төрийн олон албан хаагч нар энэ бодлогын эсрэг байгаа. Хүүхдийн мөнгөө заавал авна гэсэн ийм бодолтой. Энэ мөнгөөсөө салах дургүй байгаа юм. Тэгээд энэ салах дургүй байгааг нь энд нь нийцүүлээд төрийн бодлогоо явуулна гэвэл бид эх үүсвэрээ одооноос бодож байх ёстой. Ер нь бол татгалзах нь зөв. Энэнээс өөрчлөх зөв. Тэгэхээр Сангийн сайдад бол цаашид энэ үйл ажиллагаагаа бол жаахан алсыг харж, дараагийн жилд юу болбол болог гэсэн энэ байдлаараа хандаж болохгүй ээ. 

Түрүүн бас УИХ-ын ээлжит бус чуулган дээр ярьж байсан. Санхүүгийн хүндрэл, бэрхшээлийг даван туулах төлөвлөгөө хамаагүй болсон. Олон улсын Валютын сантай тохиролцсон тохиролцоогоо бид хэрэгжүүлээд явж байна гэж УИХ-аас баталсан тэр бодлогыг уландаа гишгээд явж байгаа байхгүй юу. Тэгэхээр би Сангийн сайдад хандаж хэлэхэд энэ цаашид олон удаа таны энэ үйлдэл чинь УИХ-ын гаргаж байгаа явуулах гэж байгаа бодлого, үйл ажиллагаанд та сайдынхаа хувьд бол зохистой ажиллаж чадахгүй байгаа. Энэ байдлаа үргэлжлүүлж байгаа бол таныг энэ албан тушаалаасаа сайн дураараа огцрохыг санал болгож байна. Хэрвээ огцрохгүй бол таныг албан тушаалаас чинь огцруулах асуудлыг бид нар бас тавина шүү гэдгийг би хувьдаа танд анхааруулж хэлмээр байна. 

Д.Дэмбэрэл: Үг хэлсэн. Бие биенээ огцруулах барих гэсэн юмаар нэг их сүрдүүлэг хийдгээ одоо болъё оо. Үнэхээр огцруулахаар тийм юм байгаа бол та нар тэр юмнуудаа үндэслэлтэй бэлдэж тавина уу гэхээс биш, ер нь манай УИХ-д нэг ийм байдал байна шүү. Саяхан бас л Эрдэнэ гуайн асуудлаас болоод цэцэд өгнө ч гэж байх шиг. Нэг ийм сүрдүүлгийн үйл ажиллагаа бол энэ төрийн албаны харилцааны соёлд нийцэхгүй байна. Тийм учраас гишүүд ийм юинуудаа болгоомжтой хэлдэг. Үнэхээр тийм байдалд орж байгаа юм бол асуудлаа жинтэй сайн, үндэслэлтэй тавьдаг ийм байдлаар төрийн албаны харилцааг маш их соёлтой болгохгүй бол болохгүй шүү. 

Ингээд санал, дүгнэлтийг сонслоо. Одоо Татварын ерөнхий хуулийн хэлэлцэх эсэх асуудлаар санал хураалт явуулъя. 

Татварын ерөнхий хуулийн зарим заалтыг хүчингүй болсонд тооцох тухай, Монгол Улсыг хөгжүүлэх сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай, Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томъёоллоор санал хураалт явуулъя. 

Хэлэлцэх нь зүйтэй гэсэн Байнгын хорооны саналаар санал хураалт явж байна. 

53 гишүүн санал хураалтад оролцож, 31 гишүүн зөвшөөрч, 58.5 хувийн саналаар хэлэлцэх нь зүйтэй гэж гишүүд үзэж байна. Нэгэнт хэлэлцэх нь зүйтэй гэж үзсэн учраас эдгээр хуулийн төслүүдийг анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна. 
Д.Дэмбэрэл: Дараагийн асуудалдаа оръё. Төрийн албаны тухай хуульд өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Долгор сайд танилцуулна. Ажлын хэсгийг уръя. Долгор сайдыг индэрт урьж байна. 

Б.Долгор: УИХ-ын дарга, эрхэм гишүүд ээ, 

Төрийн албаны тухай хуульд 2008 оны 5 дугаар сард орсон нэмэлт, өөрчлөлтөөр Төсвийн байгууллагын ерөнхий менежехийн үүрэг гүйцэтгэгч, дарга, захирал, эрхлэгч нар Төрийн үйлчилгээний албан хаагчаас Төрийн захиргааны жинхэнэ албан хаагч байхаар хуульчлагдсан. Хуулийн энэхүү заалтыг хэрэгжүүлэх зорилгоор Төрийн албаны зөвлөлөөс аймаг, нийслэлийн салбар зөвлөлийн дарга нарт чиглэл өгөн ажиллаж байгаа юм байна. 

Энэхүү чиглэлд тус зөвлөлөөс боловсруулан Засгийн газарт өргөн баригдаад байгаа Төрийн захиргааны албан тушаалын ангилал зэрэглэлийг шинэчлэн тогтоох тухай төсөл батлагдсаны дараа Ерөнхий менежерүүдийг УИХ-ын 2003 оны 13 дугаар тогтоолоор баталсан Төрийн жинхэнэ албаны удирдах албан тушаалд томилогдох ажилтныг сонгон шалгаруулах журмын дагуу сонгон шалгаруулалтанд нэгдсэн журмаар оруулахыг заасан байна. Ийнхүү албан тушаалын ангилал, зэрэглэл өөрчлөгдсөнтэй уялдуулж улсын төсвөөс санхүүждэг Төрийн болон Орон нутгийн өмчийн цэцэрлэгийн 679 эрхлэгч, Ерөнхий боловсролын сургуулийн 613 захирал, Мэргэжлийн сургалт, үйлдвэрлэлийн төв, коллеж, дээд, их сургуулийн 650 захирал, 434 соёлын төв, музейн, номын сан, театр, чуулгын дарга, 48 эрдэм, шинжилгээний байгууллагын дарга нар Төрийн үйлчилгээний албан тушаалын ангиллаас Төрийн захиргааны албан тушаалд шилжихээр болж байгаа юм. 

Төрийн захиргааны байгууллага нь Төрийн бодлого, хууль тогтоомж зэрэг баримт бичиг боловсруулан батлах, түүний хэрэгжилтийг зохион байгуулах үүрэг хүлээж, энэ нь төрийн захиргааны албан тушаалын чиг үүргийн онцлог нь болдог. Гэтэл сургууль, цэцэрлэг, соёл, урлагийн болон эрдэм шинжилгээний байгууллагын захирал, дарга нар нь Төрийн бодлого, хууль тогтоомж боловсруулж баталгаажуулахгүй, харин батлагдсан бодлого шийдвэрийн дагуу иргэдэд эрхлэх асуудлыг хүрээний үйлчилгээ хүргэх үүргийг хүлээдэг. Энэхүү үүргийг хэрэгжүүлэх зорилгоор тушаал шийдвэр гаргах боловч энэ нь байгууллагын үйл ажиллагааг зохицуулах арга хэлбэр, хэрэгсэл болдог. Дээрх хуулийг хэрэгжүүлэх эрх зүйн зохицуулалт бүрдээгүй байна хэмээн үзэж байна. Төсвийн байгууллагын дарга, эрхлэгч, захирлыг томилох томилгооны асуудал Боловсролын тухай, Соёлын тухай, Эрүүл мэндийн тухай, Засаг захиргаа, нутаг дэвсгэрийн нэгж, түүний удирдлагын тухай хуультай зөрчилдөж байгаа. Томилгоог эдгээр хуулиудад өөр өөрөөр хуульчлан томъёолсон байгаа юм. 

Дээр дурдсан албан хаагчдын болон төсвийн байгууллагын дарга, захирлын албан тушаалын ангиллыг солих зайлшгүй шаардлага, үндэслэл байсан эсэх, санхүүгийн болон үйл ажиллагааны төлөв, тооцоо, судалгаанд үндэслэсэн эсэх, хэрэгжилтийг зохион байгуулах механизм бүрдсэн эсэх, дагалдан өөрчлөгдөх хуулиудыг бүрэн өөрчилж батлаагүй зэрэг нь дээр дурдсан албан хаагчдын ангилалыг өөрчилснөөр төрийн захиргааны албаны албан хаагчдын тоо эрс нэмэгдэж, төсөвт нэмэгдэл хүндрэл учрах хандлагатай байгааг мөн тооцох шаардлагатай байгааг харуулж байгаа юм. 

Боловсролын тухай хуулийн Аймаг, нийслэлийн боловсролын газрын бүрэн эрхэд орон нутгийн өмчийн Ерөнхий боловсролын сургууль, цэцэрлэгийн захирал, эрхлэгчийг сонгон шалгаруулах ажлыг зохион байгуулах гэсэн заалт өнөөдөр хүчин төгөлдөр мөрдөгдөж байгаа нь Төрийн албаны тухай хуулийн зарчимтай зөрчилдөж байгаа. Хэрэв Төрийн өмчийн сургуулийн захирал, цэцэрлэгийн эрхлэгч нарыг Төрийн захиргааны ангилалд шилжүүлэх тохиолдолд хүчин төгөлдөр мөрдөгдөж байгаа Боловсролын тухай хуулийн 43.1.2 дугаар заалт, сургуулийн захирал, цэцэрлэгийн эрхлэгч нарын хөдөлмөрийн онцлогийг харгалзан ажлын 15 өдрийн нэмэгдэл амралт олгох тухай, мөн сум, тосгон, багийн Ерөнхий боловсролын сургуулийн захирал, эрхлэгчээр тогтвор суурьшилтай ажилласан бол үндсэн цалинг 5 жил тутам нэмэгдүүлэх тухай Боловсролын тухай хуулийн 43.1.6 дугаар заалтаар олгогдсон нийгмийн баталгааг эдэлж чадахгүй болох юм. 

Түүнчлэн Төсвийн байгууллагын дарга, захирал, эрхлэгчийг Төрийн захиргааны ангилалд оруулж, тэднээс авах мэргэжлийн шалгалтыг нээлттэй зарлан шалгалтанд тэнцсэн иргэнийг сургууль, цэцэрлэг, соёл, урлаг зэрэг төсөвт байгууллагын дарга, захирал, эрхлэгчээр томилох тохиолдолд боловсрол, соёл, урлагийн байгууллагын удирдах ажилтны мэргэжлийн онцлог алдагдах төдийгүй мэргэжлийн бус хүмүүс олноор дээрх байгууллагын дарга, захирал, эрхлэгчээр томилогдож болзошгүй юм. БСШУ-ны салбарын үйл ажиллагааны дийлэнх хувийг эзэлдэг боловсролын салбарын хүрээнд зарим тоо баримтыг дурьдвал боловсролын салбарт өөрийн мэдлэг, чадвар, сэтгэл зүрх, хүч хөдөлмөрөө зориулж, шилжилтийн хүнд үеийн гол ачааг үүрэн гарч, боловсролын шинэчлэлийн төлөө ажилласан хүмүүс албан тушаалын ангилал солигдоход ажил, амьдралаараа хохирох ёсгүй гэдгийг 2008-2009 оны хичээлийн жилд ажиллаж байгаа Ерөнхий боловсролын сургуулийн захирал, цэцэрлэгийн эрхлэгчийн ажлын туршлага насны байдлын талаархи статистик харуулж байгаа. Тухайлбал, нийт захирлын 65.8, эрхлэгчийн 76.0 хувь нь тус тус улсад 16-гаас дээш жил ажилласан ба нийт захирлын 70.0, эрхлэгчийн 63.0 хувь нь тус тус 40-өөс дээш насныхан байгаа юм. Нөгөө талаас нийт захирлын 76.0, эрхлэгчийн 55.0 хувь нь 1-10 дахь жилдээ ажиллаж байгаа явдал сүүлийн 10 жил тэдний байран дээр олон хүн бас солигдсоныг харуулж байгаа юм. 

Засгийн газрын 2009 оны 3 дугаар сарын 25-ны өдрийн хуралдаанаар Төрийн албаны хуулийн дээрх заалтыг хэрэгжүүлэх бодит нөхцөл, боломжийн талаар хэлэлцэн хуралдааны тэмдэглэл гарч үүгээр дээрх асуудлыг судалж санал оруулах үүрэг өгөгдсөний дагуу БСШУ-ны сайд, Эрүүл мэндийн сайд, Нийгмийн хамгаалал, хөдөлмөрийн сайд нар зохих хуулийн төслийг боловсруулан Засгийн газрын хуралдаанаар хэлэлцэж, УИХ-д өнөөдөр хэлэлцүүлж байна. Тухайн асуудлыг хэлэлцэн шийдвэрлэж өгөхийг хүсье. 

Д.Дэмбэрэл: Долгор сайдад баярлалаа. Асуулттай гишүүд. Гончигдорж гишүүнээр тасаллаа. Бат-Эрдэнэ гишүүн асуултаа тавья.

Б.Бат-Эрдэнэ: Баярлалаа. Төрийн албаны хуулинд өөрчлөлт оруулаад хамгийн их хөдөө, орон нутагт явахад яригдаж байгаа цэцэрлэгийн эрхлэгч, сургуулийн захирал, хичээлийн эрхлэгч нөгөө нийгмийн ажилтан энэ улсууд бүрэн хэмжээнд хамрагдаад, төрөөс таван жил тасралтгүй ажилласан хугацааныхаа тэтгэмжийг авах ийм эрх зүйн бололцоо нээгдэж байна гэж би ойлгож байна. Энэ яг ямар хугацааанд хэрэгжүүлэхээр ингэж хийгдэж байгаа юм бэ?

Ер нь бол бид нар энэ хөдөө, орон нутагт ялангуяа үндсэн чиглэл, төсөв хэлэлцэнэ. Тэгэхээр зэрэг хөдөө, орон нутгийн энэ боловсролын байгууллага, соёлын байгууллагын төсөв, зардал зүгээр нэг үнэртүүлээд л өнгөрдөг ийм юм байна шүү дээ. Энийгээ одоо эртхэн та нөхдүүд маань үзэж байгаа, харж байгаа ийм юм байна уу? Энэ жил чинь соёлын төвийн галчийн орон тоог нь хассан. Одоо тэгээд соёлын төвийн бүжгийн багш, хөгжмийн улсууд чинь өөрсдөө галаа түлэхээр ийм байдалтай төсөвлөсөн явж байгаа юм. Дээрээс нь нөгөө төсөвт байгууллагууд чинь асар их өртэй гарахаар юм байна. Энэ жил энэ тодотгол хийгээгүй. Би яагаад энийг шамдуу яриад байна гэхээр энэ орон нутагт явахад байнга ярьж байгаа энэ асуудал байна шүү. 

Энэ хэлэлцэгдэж байгаа юутай холбоотойгоор энэ сургуулийн хичээлийн эрхлэгч, захирлуудын амралтын хоног нь хуулийн өөрчлөлтөөр хасагдсан гомдол, санал их байдаг. Тэгээд энийг энэ дотор цогцоор нь оруулж шийдэж байна уу? Эсвэл бас нэг хууль өөрчлөгдсөн энэ цоорхойгоор үлдсэн тэрүүгээрээ орхисон байгаа юу гэсэн ийм хоёр асуулт, нэг нь санал, анхаарах маягийн юм хэлж байна. 

Д.Дэмбэрэл: Долгор сайд

Б.Долгор: Бат-Эрдэнэ гишүүний асуултанд хариулъя. Тэгэхээр яг Бат-Эрдэнэ гишүүний тавьж байгаа, ялангуяа орон нутагт ажиллаж байгаа нийгмийн ажилтан, сургуулийн захирал, цэцэрлэгийн эрхлэгч, урлаг, соёлын байгууллагуудын ерөнхий боловсролын болон бусад сургуулийн захирал, эрхлэгч нарт өнөөдөр тулгамдаад байгаа асуудлуудыг өнөөдөр нэг мөр болгох үүднээс энэ хуулийн төслийг оруулж ирж байгаа. Төрийн албаны хуульд орсон урьдах өөрчлөлтөөр саяны таны дурдсан 5 жил тутамд олгож байх тэтгэмж, нэмэгдэл амралтын асуудал маань хасагдахаар байсан. Тэгвэл энэхүү хуулийн өөрчлөлтөөр урьд нь эдэлж байсан тэр амралт, тэтгэмж бүх зүйлүүдээ эдлэх ийм бололцоо нь бол нээгдэх учиртай юм. УИХ-аас энэ хуулийн төслийг баталж өгсөн тохиолдолд. Тэгэхээр хуучнаараа үйлчилгээний албан тушаалд үлдээд энэ хүрээнд авч байсан тэр бүх тэтгэлэг болон тусламж амралтууд энэ бүх зүйлүүд нь эдлэгдэх ийм учиртай болох юм. Яг төсвийн тодотголтой холбоотой 2 дахь асуудлын хувьд бол та санал хэлж байх шиг байна. Энэ жилийн хувьд бол төсвийн тодотгол хийхгүйгээр 2010 оны төсөвтэй золгоно гэсэн байр суурьтай байгаа. Засгийн газар дээр. Тэгээд 2010 оны төсөв дээр харин эрхэм УИХ-ын гишүүд маань энэ асуудал дээр анхаарал хандуулна байх гэж найдаж байна. 

Д.Дэмбэрэл: Бат-Эрдэнэ гишүүн тодруулъя.

Б.Бат-Эрдэнэ: Энэ хуулинд өөрчлөлт оруулж байгаа бол их сайн байгаа юм. Одоо яг бодит байдал дээр үнэндээ сургуулийн захирал, хичээлийн эрхлэгч хийх хүн олдохоо болиод байгаа юм. Тэгэхээр зэрэг энэ хууль хэрэгжсэнээр 5 жил ажиллаж байгаад дунд нь нэг завсардаад, хичээлийн эрхлэгч байсан, захирал байсан энэ хүмүүс бол хамрагдаад орох юм байна гэж нэгдүгээрт би ойлгож байна. Хоёрдугаарт, өр авлагынх нь юмнуудыг энэ төсөвт байгууллагад бий болсон өр авлагатай холбоотой юмнуудаа яах вэ? Энэ 2010 ондоо энийгээ шийдээд өгөх үү? Төсвийн тодотгол хийхгүй та 2010 онд очно гэж байна. Тэгэхээр зэрэг энэ онд хуримтлагдсан энэ өр авлагыг яаж барагдуулах вэ? Амьдрал дээр жаахан хүнд юм байгаа юм шүү. Тэрийг анхаарч үзээрэй. 

Б.Долгор: Ялангуяа төсвийн байгууллагууд дээр халаалт, дулаан, цахилгааны өрүүд нилээн байгаа л даа. Орон нутгийн түвшинд авч үзэх юм бол 5 гаруй тэрбум төгрөгийн өр үүссэн байгаа. Энэ асуудлыг УИХ-аас өгсөн эрхийн дагуу тодорхой хэмжээний урсгал зардлын хүрээнд зохицуулалт хийх боломжийг Засгийн газарт олгосон байгаа. Энэ хүрээндээ шийдвэрлэх бололцоотой гэж үзэж байна. 

Д.Дэмбэрэл: Ажлын хэсгийн гишүүд. Долгор сайд, Куланда БСШУ-ны дэд сайд, Цэдэвсүрэн БСШУЯ-ны Төрийн захиргааны удирдлагын газрын дарга нар оролцож байна. Батбаяр гишүүн асуултаа тавья. 

Н.Батбаяр: Бат-Эрдэнэ гишүүн ээ, таны сонирхсон асуултанд сая Долгор гишүүн худлаа хариулж байна л даа. Яагаад гэхээр наад 5 жилийн тэтгэмжийн асуудал чинь энэ Төрийн албаны зөвлөлийн хуулиар шийдэгддэггүй юм. Боловсролын тухай хуулиар шийдэгддэг. Одоо орж ирж байгаа асуудал чинь Төрийн албаны зөвлөлийн тухай хуулийн өөрчлөлт орж ирж байгаа. Боловсролын хуулинд захирлуудыг, нийгмийн ажилтангуудыг оруулахгүйгээр хийсэн байхгүй юу. Дотуур байрны багш эд нарыг. Тэгэхээр тэр чинь Боловсролынхоо хуулинд өөрчлөлт орж байж, тэр 5 жилийн тэтгэмжийг авдаг болох юм. 

Тэгэхээр УИХ-ын гишүүний асуусан асуултад улайм цайм хууль зөрчиж, худлаа хэлдгээ болимоор байна. 2 дахь удаагаа сануулж байна шүү. Долгор сайд аа, мэдэхгүй бол зүгээр мэдэхгүй гээд хэлж байвал амар шүү дээ. Хажууд чинь Куланда сайд сууж байна. Хариулж бас болно шүү дээ. Энэ нэг асуудал байна. 2 дахь асуудал. Төрийн албаны зөвлөлд нэгэнт өөрчлөлт оруулж ирж байна л даа. Тэгэхээр би бодохдоо нэгэнт Засгийн газраас энэ өөрчлөлтийг өргөн барихдаа өөр бусад асуудлуудыг яагаад бусад асуудлуудыг өргөн барихгүй байгаа юм бэ гэж асуух гэж байна. Долгор сайд аа? Энэнээс гадна өөр асуудал байна. Өнөөдөр Засгийн газар байгуулагдаад сонгууль болсноос хойш бараг жил хагасын хугацаа өнгөрч байхад одоо болтол зохион байгуулалт хийж дуусаагүй. Агентлагын дарга нь томилогдоогүй нилээн олон агентлаг байна. Тэрэнд тайлбарлахдаа Төрийн албаны зөвлөлийн хууль, Засгийн газрын хууль 2 зөрчилтэй болж байна ч гэдэг юм уу, эсвэл удирдлагууд нь хоорондоо санал зөрөлдөөд ч гэдэг юм уу. Энэ асуудлаа хэзээ оруулж ирэх юм бэ?

Ер нь тэгээд төр гэж байгаа юм бол хүнээ томилж чаддаггүй байгууллагын дарга байгаад яах юм бэ? Хүнээ мэдэхгүй, мөнгөө мэдэхгүй байгууллагыг удирддаг юм гэж байхгүй. Тийм учраас энэ Төрийн албаны зөвлөлийн хуулинд өөрчлөлт оруулахдаа энэ асуудлыг хөндөх бололцоо байгаагүй юм уу? Эсвэл тэгэх шаардлага байхгүй гэж үзэж байгаа юм уу? гэж нэг асуух гэж байна. Одоо миний мэдэж байгаагаар 4 агентлаг одоо хүртэл зохион байгуулалт нь ерөөсөө хийгдээгүй. Дарга нь томилогдоогүй байж байна. Одоо сүүлийн үеийн жишээ авахад Спортын хорооны дарга Наранбаатар гэж хүн ажлаа өгсөн гээд л явж байна. Яахаараа зүгээр ажлаа хийж байсан хүнийг ажлаас нь өөрчилдөг юм бэ? Засгийн газраа? Монгол Улсад Олимпийн алтан медаль авчирсан. Дэлхийн аваргын олимпийн алтан медаль авчруулсаны төлөө тэр хүнийг огцруулж байгаа юм уу? Тэгээд лавлаад асуухаар Төрийн албаны зөвлөлөөс асуудал гараад байгаа юм гэж хэлж байгаа байхгүй юу? Тэгээд нэг талдаа Төрийн албаны зөвлөл хэлээд, нөгөө талдаа Засгийн газар гэж хэлээд бөмбөг шиг хоорондоо асуудал шиддэгээ хэзээ өөрчлөх юм бэ? Нэгэнт төр, засаг гэж байгаа бол Засгийн газар нь хэнийг ямар ажилд томилохоо мэддэг энэ тогтолцоонд орох шаардлагатай гэдэг бодлогыг Засгийн газар баримталж байна уу? Үгүй юу? Энэ талаар юу гэж бодож байна гэсэн нэг асуулт. 

Дараагийн асуудал, Төрийн албаны хууль ярьж байгаатөй холбогдуулаад энэ цалингийн сүлжээний асуудлыг бас хөндөж ярих шаардлагатай болоод байгаа юм л даа. Цалингийн сүлжээг бол өнөөдөр Засгийн газар тогтоож байгаа. Энэний түрүүний 5 дахь өдөр Эрүүл мэндийн сайдын сонсголыг хэлэлцэх үед бол Эрүүл мэндийн салбарынхан цалингийн сүлжээ маш бага байна. Хүний эрүүл мэндийн төлөө тэмцэж байгаа эмч нарын цалин бага байна. Цалин нэмэх шаардлагатай байна. Цалин нэмэх гэвэл энэ сүлжээнээс гарах, цаашилбал, төрийн албан хаагчийн статусыг өөрчлөх шаардлагатай байна гэсэн асуудлыг хөндөж тавьж байсан. Тэгвэл энэ асуудлыг Засгийн газар юу гэж үзэж байгаа вэ? Өөрөөр хэлбэл, Төрийн албаны зөвлөлийн тухай хуулинд өөрчлөлт оруулахдаа иж бүрнээр нь буюу өнөөдөр та бүхний үйл ажиллагаа явуулахад хүндрэлтэй байгаа бусад асуудлаа тусгаж яагаад болоогүй юм бэ гэдгийг л би асуух гээд байна. 

Б.Долгор: Нямжавын Батбаяр гишүүний асуултанд хариулъя. Тэгэхээр Засгийн газрын гишүүн УИХ дээр худлаа ярина гэдэг тийм ойлголт бол байж таарахгүй. Тийм юм би огтхон ч нэг ч удаа гаргаагүй. Нямжавын Батбаяр гишүүнд би дахин 2 дахь удаагаа худлаа ярих тухай ойлголт бол байж таарахгүй. Тийм зүйл гаргаагүй гэдгээ би дахин давтан хэлж байна. Тэгэхээр Боловсролын хууль бол өөрчлөгдөөгүй байгаа. Боловсролын хууль дээр үйлчилгээний албан тушаалтан болж явж байгаа саяны захирал, эрхлэгч, дарга нарын хувьд бол ажилласан хугацаанаас хамаарахгүйгээр нэмэгдэл амралтыг ажлын 15 хоногоор авах ийм хуультай. Хоёрдугаарт, нэмэгдэл, цалин, урамшуулал бусад дэмжлэгүүдийг үзүүлэх хуультай. 43.1.5. 43.1.6-д үндсэн цалинг 5 жил тутамд нэмэгдүүлэх ийм хуультай. Энэ хууль нь хэвээрээ үлдэх юм. Төрийн албаны хуулийн энэ өөрчлөлтийг оруулснаар Боловсролын хуульд байгаа дээрх хоёр заалтууд нь хэвээрээ үлдэх юм. Төрийн албаны хуульд энэ өөрчлөлтүүдийг оруулаагүй бол Боловсролын хуулийн тэр заалтууд маань хэрэгжихгүй болох гээд байсан юм. Тийм учраас энэ хуулийн Төрийн албаны хуулийн энэхүү заалтыг оруулан ирж байгаа юм. Би энэ хуулийг нь уншаад ингээд танд хариулж байна. Энэ асуудал дээр ямар нэгэн худлаа хариулт байхгүй гэдгийг би дахин хэлье. 

Хоёрдугаар асуултын тухайд Төрийн албаны хуулийн бусад өөрчлөлтийн хувьд бол Төрийн албаны зөвлөл, Засгийн газраас бол ажлын хэсэг гарч ажиллаж байгаа. Түүнчлэн УИХ дээр ч гэсэн Су.Батболд гишүүнээр ахлуулсан ажлын хэсэг бас ажиллаж байгаа. Төрийн албаны хуулийн бусад заалтын өөрчлөлтийг оруулж ирэхээр бэлтгэж байгаа. Цалингийн сүлжээтэй холбоотой асуудал дээр мөн ялгаа байхгүй. Цалингийн сүлжээг боловсронгуй болгох чиглэлээр бол Нийгмийн хамгаалал, хөдөлмөрийн сайд энэ чиглэлээр боловсруулалт хийж явж байгаа гэдгийг хэлье. Ер нь бол Төрийн албаны хууль бол батлагдснаас хойш төдийлөн их хугацаа болоогүй байна. Яг дөнгөж батлгадсаны дараа бол энэ хуулиудын өөрчлөлтийг оруулах саналын удаа дараа бас Засгийн газраас ярьж байсан. Бүлгүүд дээр ярьж байсан. УИХ дээр ч гэсэн зарим гишүүд хуулийн өөрчлөлтүүдийг санаачилж явж байсан. Гэвч тухайн үед бол УИХ-аас дэмжлэг бол аваагүй. Өнөөдөр яахав тодорхой хугацаа өнгөрсний дараа хуулийн өөрчлөлтүүдийг хийх шаардлагатай байна гэсэн саналуудыг УИХ-ын гишүүд ч гаргаж байгаа. Засгийн газрын түвшинд энэ хэмжээнд ярьж ажиллаж байгаа. Энэ асуудал маань орж ирэх учиртай. Яг өнөөдрийн өөрчлөлтийн хувьд бол хамгийн тулгамдсан асуудал цаг хугацаа бол бас нилээн удаашраад байх нь үр дагаврууд ихтэй учраас энд түрүүлж оруулж, өргөн барьж хэлэлцүүлж байгаа ийм учиртай. 

Д.Дэмбэрэл: Баярлалаа. Нэмээд асууя. Нямжавын Батбаяр /10.40-11.10 Б.Нарантуяа/


Н.Батбаяр: Боловсролын хуульд 5-аас доошгүй ажил ажилласан багш нар 5 жил тутам нэг удаагийн 6 сарын цалинтай тэнцэх хэмжээний тэтгэмж олгоно гэсэн заалт байгаа.  Багш нарт гэсэн заалт байгаа. Тэр багш нарт гэсэн заалтаас нь болоод багш гэсэн үгэнд хамрагдахгүй сургуулийн албан тушаалтнууд нь үүний цаана үлдсэн байгаа юм. Энэ бол Боловсролын хуулиар зохицуулсан асуудал. Тэр ямар статустай гэдэг нь хамаагүй. Багш гэдэг үгэндээ байгаа юм.


Тийм учраас үүнийг битгий хольж хутгаа. Одоо би чамтай маргаад яахав, чи угаасаа тэмээ гэхэд ямаа гэдэг. 


Хоёр дахь асуудал, Наранбаатар гэдэг хүнийг Монголын тамирчдыг олимпоос алтан медаль авч байсных нь төлөө, дэлхийн аваргаас алтан медаль авч байсных нь төлөө огцруулж байгаа чинь Засгийн газрын буруу юм уу, Төрийн албаны зөвлөлийн буруу  юм уу? Одоо хүртэл сонгууль болоод жил хагас болчихоод байхад томилогдоогүй тэр 4 агентлагийн даргыг Засгийн газар юунаас болж томилж чадахгүй байна вэ гэдгийг хэлж өгөөч. Түрүүн асуусан хариулаагүй.


Б.Долгор: Нямжавын Батбаяр гишүүний асуултанд хариулъя. Боловсролын хуулийн 43.1.7-д байгаа сум, тосгон, багийн сургууль, цэцэрлэгийн багшид 5 жил тутам нэг удаа 6 сарын үндсэн цалинтай тэнцэх хэмжээний мөнгөн тэтгэмжийг олгоно гэсэн заалт бол байгаа. Энэ заалтын тухай өнөөдөр  яриагүй. 


Энэ заалтыг ярих шаардлагатай гэж үзэж байгаа бол  тэр заалт ямар нэгэн хэмжээгээр өөрчлөгдөх ямар ч зүйл байхгүй. Энэ Төрийн албаны хуулийн өөрчлөлт орсноор ч гэсэн түүнд ямар нэгэн өөрчлөлт орох юм огтоосоо байхгүй. 


Би түрүүн Төрийн албаны хуулийн өөрчлөлт орсноор ямар заалтууд нь өөрчлөгдөх тухай л би ярьсан. Энэ бол Төрийн албаны хуультай огтын холбоогүй, Боловсролын хуульд одоо ч хүчинтэй байгаа, цаашид ч хэрвээ өөрчлөгдөхгүй бол хүчинтэй үйлчлэх ийм л заалт байгаа.


Агентлагийн дарга нартай холбоотой асуудал дээр бол Төрийн албаны хуулиараа л явж байгаа. Засгийн газар Төрийн албаны хуулийг мөрдөөд явж байгаа. Агентлагийн дарга нарыг сонгон шалгаруулалт зарлаж, Төрийн албаны зөвлөлөөс нэг хүнийг Засгийн газарт санал болгосноор томилох ийм журмынхаа дагуу явж байгаа.


Хуулиараа, хуулийн дагуу хугацаа шаардагдаад явж байгаа ийм л зүйл.


Х.Баделхан: Баярлалаа. Энэ удаагийн Төрийн албаны хуульд оруулж байгаа өөрчлөлт бол цаг үеэ олсон зөв  асуудал яригдаж байна гэж би хувьдаа үзэж, дэмжиж байна. Ер нь Төрийн албаны хуультай холбоотой бас нэг асуулт асууя. Түрүүчийн өөрчлөлтөөр нөгөө  баг, хорооны Засаг дарга нарыг Төрийн захиргааны ангилалд хамааруулсан заалтыг Үндсэн хуулийн цэц хүчингүй болгосон. Гэхдээ энэ төрийн захиргааны ангилалд байх нь зөв гэж би боддог. Зөвхөн баг, хорооны Засаг дарга нар биш, ер нь бүх шатны Засаг дарга нар төрийн захиргааны ангилалд байх нь зүйтэй гэсэн ийм бодолтой байдаг. Өөрөө бас энэ албыг хашиж байсны хувьд өнөөдрийн байдлаар Засаг дарга нарыг улс төржүүлж байна, улс төр болгож байна, ажил явуулахад бэрхшээлтэй байна.


Ийм учраас энэ асуудлаар ер нь цаашдаа өөрчлөлт орох уу, энэ тал дээр бодож боловсруулж байгаа юм байна уу гэсэн асуулт байна.


Б.Долгор:  Баг, хорооны Засаг даргатай холбоотой асуудлыг Улсын Их Хурлаас нэгэнт шийдсэн гэж ойлгож байгаа. Тэр хүрээндээ цаашдаа мөрдөгдөж явах байх гэж бодож байна.


Д.Дэмбэрэл: баг, хорооных ойлгогдов уу? Баделхан. Бямбацогт гишүүн асуултаа асууя.


С.Бямбацогт: Баярлалаа. Сургууль, цэцэрлэг, соёлын төв, номын сан зэрэг  Төсвийн байгууллагаас санхүүждэг байгууллагын удирдлагыг, дарга нарыг Төрийн захиргааны албанаас төрийн үйлчилгээний албан тушаалтанд шилжүүлж байгааг дэмжиж байгаа юм. Ерөнхийдөө энэ орж ирснийг.


Гэхдээ үүнтэй холбогдуулаад бас энэ боловсролын салбарт тулгамдаад байгаа асуудлыг сая Бат-Эрдэнэ гишүүн ч асуулаа, Батбаяр гишүүн ч асуугаад байна.  Энэ орхигдоод байгаа нийгмийн ажилтны асуудлыг яагаад ярьж болохгүй байна вэ? хамтад нь яагаад оруулж ирж болсонгүй вэ? Дарга нарын асуудал бол шийдэгддэг юм байна. Тэнд чинь нийгмийн ажилтан гэж зөвхөн тэр сургалтаас гадна чөлөөт цагаа өнгөрүүлэх, нийгэмд зөв биет хүн болж төлөвшихөд нь соёл, хүмүүжил, олон нийтийн ажилд оролцох ажлыг зохион байгуулж явуулдаг хүн сургууль болгонд нэг нэг хүн бий л дээ.


Өнөөдөр тэдний нийгмийн асуудал орхигдсон байгаа. Сая асууж байхад багш нар 5 жил тутам 6 сарын цалинтай тэнцэх хэмжээний тэтгэмж авдаг бол тэд нар авдаггүй. Захирлууд 5 жил тутамд  цалин нэмэгддэг бол тэд нарынх нэмэгддэггүй. Багш нар  48 хоног амардаг бол тэд нар 30 хоног амардаг. Ажлын өрөө тасалгаа,  компьютер байдаггүй гээд маш их орхигдсон юмнууд байдаг.  Энэ асуудлыг хамтад нь яагаад оруулж ирж болсонгүй вэ?


Ер нь сургуулийн нийгмийн ажилтан гэдэг бол үнэхээр тэр сурагчийг онц сургахаас гадна, бас ёс суртахууны хувьд бие бялдрын хувьд, олон нийттэй харилцах чадвартай болгодог, зожиг хувиа хичээсэн байдлаас нийгэмшүүлж өгдөг их чухал ажил гэж ойлгож байгаа. Хуучин бол пионерийн байгууллага, бүлгэмийн зөвлөл, сурагчдын зөвлөл, эвлэлийн хороо гээд байсан. Түүгээр дамжаад ч гэсэн манай Баярцогт сайд, Сайханбилэг гишүүд, Балдан-Очир, Одбаяр гишүүд түүгээр дамжиж өнөөдөр өдий зэрэгтэй явж байгаа. Тэгэхээр тэр хичээлээс гадуурх соёл, хүмүүжлийн ажил чухал. Энэ дээр нийгмийн ажилтны асуудлыг шийдэж өгөх тал дээр асуудлыг хэзээ оруулж ирэх юм бол яагаад хамтад нь оруулж ирээгүй юм бол гэдэг асуултыг тавих гэсэн. 


Үнэхээр энэ дээр хэлэлцэж байгаа асуудалтай холбоогүй гэж хэлэх гэж байх шиг байна Долгор сайд. Тулгамдаж байгаа шийдвэрлэх асуудал олон байгаа. Гэхдээ дарга нарынх нь асуудал шийдэгддэг юм байна. Тэгвэл яагаад тэр нийгмийн ажилтны асуудлыг хамтад нь оруулж ирээд шийдэж болсонгүй вэ гэдгийг л асуух гэсэн юм.


Б.Долгор: Энэ оруулж байгаа асуудалтай холбоогүй л асуудал байна. Бид Төрийн албаны хуулийн өөрчлөлтийг ярьж байгаа. Энэ Бямбацогт гишүүний тавьсан асуудлыг Боловсролын болон Нийгмийн хамгаалал, хөдөлмөрийн сайд хоёр хамтарч энэ хуулийн төсөл боловсруулж байгаа юм. Нийгмийн ажилтантай холбоотой асуудлыг ер нь эргэж оруулж  ирэхээр асуудал боловсрогдож байгаа.  2010 онд Боловсролын хуульд бас нэлээн томоохон өөрчлөлтүүдийг хийхээр ажиллаж байгаа ийм зүйл байгаа.


Д.Дэмбэрэл: Нийгмийн хамгаалал, хөдөлмөрийн яамны стратегийн бодлого, төлөвлөлтийн газрын дарга Аюуш, Эрүүл мэндийн яамны Төрийн захиргааны удирдлагын газрын дарга Баярт нар бас ажлын хэсгийн гишүүд нэмэгдэж ирсэн байна.


Төрийн албаны хуулийг тойрсон зохицолдоо муутай  юмнуудаа дахин нэг сайн цэгцэлж оруулж ирэх нь зүйтэй байх. Төрийн албан хаагчид өгч байгаа нэмэгдэл, урамшуулал янз янз болчихсон, албан тушаалтнуудын зэрэг дэвийн дотор маргаантай, тэгээд улс төрийн, төрийн захиргааны албыг ялгах юман дээр янз янзын юм хийчихсэн, тэр хоёрын хооронд бид нар нэг хэсэг асуудлыг эргүүлээд байгаад байгаа юм. Түүнийгээ нэгтгээд нэг оруулаад ирвэл үүнийг бүхэлд нь цэгцлэх асуудлыг дараа нь Засгийн газар бодож боловсруулж оруулж ирье. Тэгэхгүй бол олон асуудал тавигдаад байгаа юм. 


З.Энхболд:  Боловсролын тухай хуульд  энэ  5 жилийн  43.1.6-г оруулахдаа  захирал, эрхлэгч нарт  давхардуулахгүйн үүднээс тэтгэвэрт гарсны дараа өгдөг  18 сарын мөнгийг  аль нэгийг сонгуулахаар бодож үүнийг хийсэн. Одоо ингээд хууль өөрчлөхөөр тэтгэвэрт гарсныхаа дараа ч авдаг нэмэгдлээ авна, үүнийгээ ч авна, ингэж давхар юм авах гээд яваад байгаа юм. Анхнаасаа Төрийн албаны тухай хуулийг хэлэлцэхэд Засгийн газар дэмжсэн санал өгчихөөд ердөө жил 5 сарын дараа энэ буруу байжээ гэж орж ирж байгаа бол Засгийн газрын бодлого тогтворгүй байгааг харуулж байна.


Тэгээд Төрийн албаны хуулийн талаар Засгийн газраас санал авахад үүнийгээ хэлж байхгүй, одоо ингээд Их Хурлын цагийг барж байгаа нь ямар учиртай юм гэсэн нэгдүгээр асуулт байна.


Хөдөө явж байхад энэ захирлууд  гол нь тэр нэмэгдлээ давхардуулж авахын тулд энэ өөрчлөлтийг хийж өгөөч гэдэг асуултыг байнга тавьдаг учраас би бол юу гэж хариулдаг байсан бэ гэхээр анхнаасаа энэ хуулийг хэлэлцэж байхдаа хоёр төрлийн урамшууллыг нэгэн зэрэг өгч болохгүй учраас  та нар 5 жилийнхээ нэмэгдлийг авч байгаа бол 18 сарын тэтгэврийн нэмэгдлийг авахгүй гэж ингэж хариулдаг байсан. Одоо Засгийн газрын бодлого хоёулангий нь өгөхийн тулд хууль өөрчлөх гээд өрөөсгөл өөрчлөлт хийгээд байна.


Төрийн албаны тухай хуулийн өөрчлөлтийн ажлын хэсэг байгаа. Энэ байтугай өчнөөн олон асуудал байгаа шүү дээ. Төрийн албан хаагч байхдаа намын нэрээр иргэдийн Хуралд орчихоод, одоо тэр суудлаа хадгалаад суугаад байгаа хэдэн мянган хүн байгаа шүү дээ. Энэ мэтээсээ хууль зөрчигдөөд байхад Төрийн албаны зөвлөл ажлаа хийхгүй байгаа.   Нэг хүн санал болгодогтой би санал нийлдэггүй юм. Засгийн газрын ажил хийх боломжийг маш ихээр хязгаарлаж байгаа. Би бол энэ өөрчлөлтийг Төрийн албаны хуулийн Улсын Их Хурал дээр байгаа ажлын хэсэгтэй нийлүүлмээр байгаа юм. Энэ хоёр нэмэгдлийг авахын тулд ийм өөрчлөлт хийх юм уу? үгүй юу гэдэг бодлогоо эхлээд гаргая. 10 байна уу? 15 төрлийн өөрчлөлт байгаа юм. Түрүүн миний хэлдэг нэг нэр дэвшигчийг санал болгодгоос эхлээд. Засгийн газар энэ өөрчлөлтөө татаж аваад, энэ саналаа Улсын Их Хурлын ажлын хэсэгт өгөх юм бол бид нар тэндээ яримаар байгаа юм. Яг ингээд шатчих гээд байгаа юм харахгүй байгаа юм. Нэг хэсэг хүн нийлээд урамшуулалд хамрагдахын тулд хууль өөрчлөөд байх юм  бол  энэ хуулийн бодлогоо яах юм бэ? энэ өөрчлөлт чинь  2008 оны  5 сард орсон шүү дээ. 


Тэгээд жил гаруйн дараа захирлууд хоёр төрлийн урамшуулал зэрэг авъя гэсэн хүсэлт гаргасны дагуу Боловсролын яам ийм юм оруулж ирээд байдаг нь буруу шүү дээ.  Хууль орж байхад Засгийн газар юугаа хийж байсан юм бэ гэдэг дээр хариулаад өг дөө.


Б.Долгор:  Энхболд гишүүний асуусан асуултын хувьд бол Боловсролын яам тухайн үед нь эсрэг саналтай байсан юм байна. Энэ хуулийг Ерөнхийлөгч санаачилж Улсын Их Хурлаас баталсан. Одоогийн өөрчлөлтүүдийн хувьд бол хоёр ажлын хэсэг хамтарч ажиллаж байгаа. Бараг З байгууллагаас хамтарч ажиллаж байгаа. Улсын Их Хурал дахь ажлын хэсэг, Төрийн албаны зөвлөл дэх, Засгийн газар дахь энэ ажлын хэсгүүд хамтарч ажиллаж байгаа. Тэгээд ажлаа дуусгаад өргөн барих асуудалд орно гэсэн байдлаар ажиллаж байгаа. Түүгээр үндсэндээ тэр орох шаардлагатай гэж үзэж байгаа бүх өөрчлөлтүүдээ нэг мөр хийе гэсэн байдлаар явж байгаа.


Яг энэ хуулийн өөрчлөлтийн хувьд цаг хугацаа их алдаж байгаа учраас ажилд маш их хохиролтой байна. Өөрчлөгдөх шаардлагатай болж байгаа захирал, эрхлэгч нар зөндөө байгаа. Түүний орны хүмүүсийг томилж чадахгүй байгаагаас шалтгаалаад нэлээн их хүндрэлтэй байдлуууд байгаа учраас үүнийг урьдчилан оруулж ирсэн.


Р.Гончигдорж: Баярлалаа. Түрүүн гишүүдийн хэлсэн зүйлүүдийг хүлээн зөвшөөрөх ёстой. Хөдөө орон нутагт 5-аас доошгүй жил тогтвор суурьшилтай ажилласан бол 5 жил тутамд нь 6 сарын цалинтай тэнцэх хэмжээний нэг удаагийн тэтгэлэг олгож байна, багш нарт гэсэн энэ заалт өнөөдөр энэ Төрийн албаны тухай хуультай огт холбоогүйгээр захирал, нийгмийн ажилтан, байрны багш нарт хамаарахгүй байгаа.


Бид нар өнөөдөр энэ дээр нь удирдаж байгаа удирдлагуудын нийгмийн асуудлыг шийдэх гээд байгаа ч юм шиг, тэдэнд олгогдохгүй байгаа нэмэгдлүүдийг олгох гээд байгаа ч юм шиг мөртлөөсөө энэ дүгнэлт дотор  дээр дурьдсан албан хаагчдын ангилалыг өөрчилснөөр төрийн захиргааны албан хаагчдын тоо эрс нэмэгдэж, төсөвт нэмэгдэл хүндрэл учрах хандлагатай байгааг мөн тооцох шаардлагатай гэсэн өгүүлбэр бас байгаа юм. Тэгэхээр зэрэг бас мөнгө хэмнэх гээд байгаа ч юм шиг. Өөрөөр хэлбэл энэ ямар асуудлын үүднээс энэ тавигдсан гэдэг бол өөрөө цаанаа нуугдмал байгаа юм. Яагаад гэвэл нэг талаас юм хэмнэх гээд байгаа, нөгөө талаас зарлага нэмэгдүүлэх гээд байгаа юм шиг. Ийм учраас энэ бол нэгдүгээрт ойлгомжгүй. Энэ асуудлыг харин өнөөдөр Боловсролын дэд сайд сууж байна. Өнөөдөр хүлээгээд байгаа асуудал юу байна вэ? багш нар өөрсдийнхөө янз янзын нэмэгдлүүдийг үндсэн цалин руугаа оруулчихсан. Үндсэн цалин руугаа оруулчихсан учраас тэдгээрийн бодитой авч байгаа цалингийн хэмжээ бол нэмэгдэж чадахгүй байгааг л асуудал болгож тавьж байгаа. Өнөөдөр байрны багш гэдэг хүн бол үнэхээр багш хүн. Тэр хүн багшийнхаа хувьд тэр 5 жил тутамд олгодгийг өгөөсэй гэж хүсч байгаа. Нийгмийн ажилтан байгаа, сургуулийн хамгийн хүнд ажлыг хийдэг, жинхэнэ багш хүн. Энэ хүн үүнийг хүлээж байгаа. Энэ асуудлуудыг шийдэх тухай асуудал нь чухал болохоос биш, захирал дарга нарын тухай асуудал өнөөдөр чухал биш.


Захирал, дарга нарын тухай асуудлын юу нь өнөөдөр чухал болчихоод байна вэ гэвэл төрийн захиргааны албан хаагчид орон нутгийн сонгуулийн тухай хуулийн хоорондох асуудлыг шийдэхэд л энэ өөрөө тодорхой хүндрэлүүдийг учруулсан байгаа нь үнэн. Энэ тухайгаа л ганц дурьдаад оруулбал юм нь ойлгомжтой харагдаж байна. Бусад юмаар үүнийг халхавчлах гээд оруулж ирж байгаа болохоор энэ өөрөө ойлгогдохгүй байна, Долгор сайд аа. Бүр үүнийгээ ний нуугүй хэлчих. 

Тийм учраас өнөөдөр бид нар энэ хуулийг одоо хэлэлцэх биш, Төрийн албаны тухай хууль, Сонгуулийн болон Орон нутгийн сонгуулийн тухай хууль, төсөв дээр шинэчилсэн бодлого явагдаж байгаа, нэг утгаараа бол сургуулийн захирал гэдэг өөрийнхөө хөрөнгийг мэдээд, өөрөө захиран зарцуулаад явж чаддаг боловсролын менежерийн түвшинд ажиллаж чадах тийм шаардлагаар Төсвийн хуулийн шинэтгэл орж ирнэ гэж бодож байгаа. Энэ болгон чинь харин эргээд Улсын Их Хурлын нэг жил хагасын өмнө хийсэн, үүнийг жинхэнэ Захиргааны албан тушаалтан болгоод, үүний дагуу захиргааны албан тушаалтанд шаарддагддаг төрийн удирдлага, менежментийн боловсруулалтыг шаардаад, тэгээд тэр Төрийн албаны зөвлөлийн тухай хуулиндаа оруулах өөрчлөлтүүдээ оруулаад Захирал хүн гэдэг дээр багшлах дадлага чадвараараа тэдэн жилээс доошгүй, төрийн захиргаа, удирдлагын талаар тийм боловсрол олсон гэсэн тэр шинжүүдээ тавьж байгаад жинхэнэ мэргэжлийн түвшнээр нь явдаг ийм асуудлаараа асуудлыг шийдэх нь зөв шүү дээ.


Яг энэ тайлбараас харах юм бол энэ гаргасан хуулийн өөрчлөлтийг Засгийн газраас хэрэгжүүлэх ажлыг зохион байгуулаагүй, зохион байгуулаагүй байгаагаа  өнөөдөр үүсээд байгаа бэрхшээл гэж үзээд, тэгээд эргэж буцаах тухай асуудал гаргаж тавьсан байна. Энэ бол болохгүй ээ, Их Хурлын дарга аа. 


Их Хурал гаргасан хуулийнхаа дагаж гарах заавар, шийдвэрүүдийг хийгээгүй. Хийгээгүйгээ өнөөдөр болохгүй байна гэдгээр хуулийг дахин эргэж өөрчлүүлэх тухай асуудал оруулдгийг Гүйцэтгэх эрх мэдлийн хариуцлагаас үүргээсээ татгалзсан тэр байдлыг бид нар зогсоох ёстой. Энэ хуулийг хэрэгжүүл, үүндээ нийцүүлсэн журмаа гарга. Өөрөөр хэлбэл Засгийн газрын шийдвэр бүгд шинэчлэгдээгүй байгаа гэж байна. Уучлаарай, шинэчлэх ёстой шүү дээ. 


Б.Долгор:  Гончигдорж гишүүний асуултанд хариулъя. Засгийн газар хамгийн гол нь асуудлыг оруулж ирсний учир шалтгаан нэгдүгээрт, хуулийн зөрчилд байгаа юм. Яг одоо энэ асуудлаар төсвийн байгууллагын дарга, эрхлэгч, захирлыг томилох томилгооны асуудлуудаар Боловсролын, Соёлын, Эрүүл мэндийн тухай хуулиуд, Засаг, захиргаа, нутаг дэвсгэрийн нэгж, түүнийг тухай удирдлагын тухай хуулиудын хоорондын зөрчил байгаа юм. Энэ хуулиуд маань Төрийн албаны тухай хуулийн саяны заалтуудтай зөрчилдөөд байгаа юм. Тийм учраас бид ялангуяа энэ томилгоотой тухай асуудлыг явуулахад бэрхшээл учраад байгаа юм. Тэгээд нэг болохоор Төрийн албаны хуулиараа сонгон шалгаруулалт явуулмаар ч юм шиг. Нэг болохоороо саяны дурьдсан хуулиудынхаа дагуу томилгоог явуулмаар ч юм шиг ийм болчихоод байгаа юм. Тэгээд энэ Боловсролын хуулин дээр тодорхой заасан байгаа юм.


Сонгон шалгаруулалт гэсэн ийм үйл ажиллагааны хүрээнд энэ ажлуудаа явуулах шаардлагатай байдаг. Төрийн албаны тухай хуульд заасан сонгон шалгаруулалт нь өөр утга агуулгатай байдаг. 


Тэгээд ийм учраас нэлээн бэрхшээлүүд учраад байсан. Энд гол нь бид хуулийнхаа зөрчлийг арилгах, гол агуулгыг нэгдүгээрт тавьсан юм. 


Хоёрдугаар асуудал дээр гол нь манай сургуулийн албан тушаалтнуудын хувьд ялангуяа  илүүтэй ажиллаж байх үедээ нэмэгдэл цалин авах, ажиллаж байх үедээ нэмэгдэл урамшуулал авах, тэтгэлэг авах ийм боломжууд нь илүү байдаг. Гэтэл төрийн захиргааны албан хаагчийн хувьд тэтгэвэрт гарах үед 36 хүртэл  сарын цалинтай тэнцэх тэтгэмж авах ийм боломж хангагдсан. Саяны дурьдсан тэр нэмэгдэл цалин, урамшууллыг  авах боломж нь бүрдэхгүй байгаад байгаа юм. Тийм учраас энэ чиглэлийн асуудал дээр ялангуяа ялгаатай  зохицуулалтууд байгаа учраас бодлогын түвшиндээ тэр асуудал нь илүүтэй анхаарал тавигдаж, энэ боловсролын болон өөрийнх нь зохицуулалттай тэр хуулиудад орсон тэр зохицуулалтаа илүүтэй мөрдөж явах нь зүйтэй гэдэг энэ үүднээс асуудлыг авч үзсэн ийм учиртай. 


Р.Гончигдорж:  Баярлалаа. Бид нарт нэг том зарчим байх ёстой. Хамгийн сүүлд орсон  хуулийн өөрчлөлт нь шинэчлэгдэж байгаа бодлого гэж үзэж, түүнтэйгээ хэрэв зөрчилдөж байгаа хуулийн заалтууд байвал түүнд нийцүүлэх ажлыг зохион байгуулах ёстой гэдэг ийм алтан зарчим заавал байх ёстой. Тийм учраас үүнтэй нийцүүлэх тухай асуудлыг ярих зайлшгүй шаардлагатай гэж нэгдүгээрт ийм асуудлыг тавьж байгаа юм.


Хоёрдугаарт нь, ерөөсөө таны яриад байгаа зүйлүүдийг их өөрөөр өөрчлөх ёстой. Захирал байж байгаад тэтгэвэрт гарна гэдэг бол  захирлаар ажилласан сүүлийн жилтэй нь л холбоотой. Гэтэл тэр хүн чинь багшилж байхдаа хэд хэдэн удаа захирал болчихсон, хэд хэдэн удаа ердийн багшаар ажилласан, яг тэтгэвэрт гарахдаа багш байх юм бол багшаараа л яригдана шүү дээ. Тийм учраас Боловсролын байгууллага үүнийг  хэдэн жил захирал, хэдэн жил багшилсан бэ гэдгээр нь, дараагаар нь хувь тэнцүүлсэн хэлбэрээр арга хэмжээг авах ийм боломжийг хүртэл бодох ёстой.


Б.Долгор: Ер нь бол энэ Төрийн албаны хуулийн одоо яг хэлэлцүүлж байгаа энэ асуудал бол Төрийн албаны хуулийн ерөнхий зарчимтайгаа нийцээгүй гэж үзэж байгаа юм. Ямар утгаар вэ гэхээр, төрийн захиргааны алба гэдэг илүүтэй бодлогын шинжтэй ийм үйл ажиллагааг явуулдаг байгаа, албан тушаалын чиг үүргээрээ. Гэтэл яг бидний хэлэлцээд байгаа энэ албан тушаалтнууд бол үйлчилгээний албан үүргийг голлон гүйцэтгэж байгаа. Гэтэл ийм хүмүүсээ үйлчилгээний албанд харъяалахгүйгээр төрийн захиргаанд харъяалуулчихаар тэр Төрийн албаны хуулийн албан тушаалын ангилалтай төдийлөн нийцэхгүй ийм өөрчлөлт болсон байна гэж үзсэн.


Төрийн албаны хуулийн ерөнхий үндсэн концепцид нийцээгүй ийм өөрчлөлт болжээ. Тийм учраас эргээд энэ Төрийн албаны хуулийн өөрчлөлтийг хийх нь зүйтэй гэдэг дээр санал гаргаж, та бүхнээр хэлэлцүүлж байгаа юм.


Д.Дэмбэрэл:  Гишүүд хууль санаачлагчийн илтгэлээс асуулт асууж, хариулт авлаа.


Байнгын хорооны санал, дүгнэлтийг сонсоё. Төрийн байгуулалтын байнгын хорооны санал, дүгнэлт гарсан байна. Санал, дүгнэлтийг Улсын Их Хурлын гишүүн Су.Батболд танилцуулна. Батболд гишүүнийг индэрт урьж байна. 


Су.Батболд:  Улсын Их Хурлын дарга, эрхэм гишүүд ээ

Монгол Улсын Засгийн газраас  2009 оны 5 сарын  26-ны өдөр Улсын Их Хуралд өргөн мэдүүлсэн Төрийн албаны тухай хуульд өөрчлөлт оруулах тухай хуулийн төслийг Төрийн байгуулалтын байнгын хороо  2009 оны  10 сарын  13-ны өдрийн хуралдаанаараа хэлэлцлээ.


Байнгын хорооны хэлэлцүүлгийн явцад Улсын Их Хурлын гишүүн Ж.Сүхбаатар, Батболд, Лүндээжанцан, Одхүү, Энхбат, Энхтүвшин нар хуулийн төслийн талаар тодорхой санал хэлсэн болно. Төрийн албаны тухай хуульд өөрчлөлт оруулах тухай хуулийн төслийг Байнгын хорооны хуралдаанд оролцсон гишүүд санал нэгтэй дэмжиж, нэгдсэн хуралдаанаар хэлэлцүүлэх нь зүйтэй гэж үзсэн болно.


Улсын Их Хурлын эрхэм гишүүд ээ

Төрийн албаны тухай хуульд өөрчлөлт оруулах тухай хуулийн төслийн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.


Анхаарал тавьсанд баярлалаа.


Д.Дэмбэрэл:  Байнгын хорооны санал, дүгнэлтээс асуух асуулттай гишүүн Чойжилсүрэнгээр тасаллаа. Бат-Эрдэнэ гишүүн асуултаа асууя. Байнгын хорооны дүгнэлтээс. /11.10-11.40 Д.Цэндсүрэн/


Б.Бат-Эрдэнэ: Батболд гишүүн ээ, та наашаа анхаарч байна уу? Би түрүүн асуугаад байгаа нь сургуулийн захирал,  хичээлийн эрхлэгч, нийгмийн ажилтан, цэцэрлэгийн эрхлэгчийн 5 жилийнх нь тэтгэмжтэй юмыг одоо шийдэж байна уу, эсвэл түрүүн Н.Батбаяр гишүүн асуусан. Тэр хооронд би хүнтэй уулзах ажилтай болоод гарчихаад ирсэн. Тэгэхээр энэ хөдөлгөөнгүй байна уу, Боловсролын тухай хуулиндаа өөрчлөлт оруулж байж энэ асуудал шийдэгдэхээр байна уу?


Хоёрдугаарт, сургуулийн захирал, хичээлийн эрхлэгчийн амралтын хоногийн зөрүү гээд хэл ам таталсан юм байна шүү дээ. Энэ асуудлыг цогцоор нь нэг мөсөн оруулаад, Боловсролын тухай хуулиндаа өөрчлөлт оруулдаг бол өөрчлөлтийг нь хамт оруулаад. Зүгээр ангиллыг нь өөрчлөх бол тэр чинь асуудал шийдэх ажил биш шүү дээ. Би тэгж ойлгоод байх юм. Энэ талаар Байнгын хороон дээр ярьж, нэг талд нь гаргасан юм байна уу?


Д.Дэмбэрэл: -Д.Оюунхорол дарга хариулна. Ер нь саяын асуугаад байсан юман дээр Байнгын хорооны бодлого юу байна вэ?

Д.Оюунхорол: -Баярлалаа. Өнөөдрийн бидний хэлэлцэж байгаа хууль бол Төрийн албаны тухай хуульд нэмэлт, өөрчлөлт оруулах тухай асуудал хэлэлцэж байгаа. Энэ бол өнөөдөр Төрийн албаны тухай хууль, төрийн захиргааны, төрийн тусгай албыг төрийн жинхэнэ алба гэж энэ заалтаар заасан байгаа. Боловсролын салбарт үйлчилгээ явуулж байгаа үйлчилгээний байгууллагын захирал, эрхлэгч нарыг төрийн жинхэнэ алба гэж нэрлээд, өнөөдөр будлиан тарьчихсан. 


Ер нь Төрийн албаны тухай хууль өөрөө их, адаггүй будлиантай хууль. Хэрэгжихэд боломжгүй байна гэж Б.Долгор сайдын яриад байгаа нь үнэн. Тэгээд өнөөдөр сонгон шалгаруулалт явах юм гэнэ, хэзээ явах юм бол, яаж байна, гээд баахан будлиан хутгаж байгаа юм.


Б.Бат-Эрдэнэ гишүүний саяын асууж байгаа асуулт бол өнөөдөр боловсролын салбарт хүлээгдэж байгаа, шийдэгдэх ёстой, гацчихсан байгаа асуудал. Энэ нь өнөөдөр орж ирээгүй. Энэ хууль чинь Боловсролын тухай хуульд нэмэлт, өөрчлөлт оруулах асуудал өргөн баригдаж орж ирээгүй байна. Энэ асуудлыг манай Боловсролын яам асуудал зохицуулж оруулж ирэхээр шийдвэрлэсэн байгаа.


Гэхдээ, энд ийм юм ойлгомжгүй байгаа гэж би бодож байгаа. Энэ хуулийн зөрчлөөс болоод өнөөдөр боловсролын салбарт сонгон шалгаруулалт явна гээд зарлагдах гээд байгаа ч юм шиг, үгүй ч юм шиг. Өмнө нь бид нар Багийн засаг дарга нарын сонгон шалгаруулалт явж байна гээд бас яг ийм будлианыг энэ Төрийн албаны тухай хуулиараа өөрчлөөд, өнөөдөр багийн төв дээр баахан хүмүүсийн сонгон шалгаруулалтыг явуулчихаад тэр хуулийг хэрэгжих боломжгүй гээд яг ийм тайлбар хийж гаргаад, тийм их хэмжээний зардлыг үрэн таран хийсэн. Тэгэхээр зохицолдохгүй байгаа олон хуулиуд, өөрчлөлт, шинэчлэлт хийж байна гэж яриад байгаа юм чинь шингэж чадаагүй байхад нь хийгээд байгаа энэ өөрчлөлтүүд чинь амьдралд бас нийцэхгүй байна. Тийм учраас энэ асуудал дээр нь үнэхээр боловсролын үйлчилгээ үзүүлж байгаа байгууллагын, салбарын тэр хүмүүс нь үйлчилгээнийхээ л албан тушаалтан л байг. Заавал төрийн захиргааны жинхэнэ албан хаагч, тусгай эрх ямба эдэлдэг энэ тэр гээд. Тэр ангиллаас нь захирал, эрхлэгчийг нь гаргах хэрэгтэй, зөв л дөө. Би тэгж ойлгож байгаа. Тийм учраас энэ хуулийн төслийг манайх, бид ер нь дэмжсэн гэж ойлгож байгаа шүү дээ. Ийм юмыг манайхан хольж ойлгоод байх шиг байна. 

Боловсролын тухай хуулийн нэмэлт, өөрчлөлтөөр 5 жил ажилласан багш, түүнтэй тэнцэх 6 сарын нэмэгдэл цалин авдгийг сургуулийн захирал, эрхлэгч, нийгмийн ажилтан, байрын багш зэрэг энэ хүмүүст олгооч ээ гэдгийг хөдөө, орон нутагт ажиллаж байгаа манай Их Хурлын гишүүдэд бүгдэд нь тавьж байгаа. Тэр битгий хэл, Улаанбаатар хотын багш нар ч гэсэн бидний цалин хөлс бага байна, бас л нэмэгдлийг өгөөч ээ. Өнөөдрийн 300 мянган төгрөг миний амьдралын хэрэгцээг хангаж чадахгүй байна гээд бас ярьж байгаа шүү дээ. Энэ бүхэн чинь хуулиараа өргөн баригдаж орж ирээгүй байгаа юм гэж хэлмээр байна.


Д.Дэмбэрэл: -Ө.Энхтүвшин дарга хариулъя.


Ө.Энхтүвшин: -Б.Бат-Эрдэнэ гишүүний яриад байгаа, С.Бямбацогт, Батбаяр гишүүн ч ярилаа. Энэ бол энэ хуультай холбоогүй юм л даа. Тэр бол Боловсролын хуультай холбоотой юм. Яагаад энэ яригдав гэхээр оруулж ирсэн материал дотор хөдөө ажиллаж байгаа захирал, эрхлэгч нарт 5 жил тутамд нь нэмэгдэл өгөх тухай, үүнийгээ авч чадахгүй байна гэсэнтэй холбоотойгоор өнөөдөр энд яригдчихлаа.


Нэгдүгээрт, ер нь хөдөө орон нутагт явахад хэсэг хүмүүс байнга тавьдаг асуудал болчихоод байгаа юм. Тэр бол захирал, хоёрдугаарт, сургалтын менежер, гуравдугаарт, нийгмийн ажилтан, дөрөвдүгээрт, байрын багш гэсэн ийм 4 хүн дээр үлдчихсэн юм. Үүнийг оруулж ирнэ гэж Боловсролын яам, Засгийн газар ноднин жилээс хойш судалгаа хийж байгаа гэж хэлсэн. Дараа нь Ерөнхийлөгчийн Тамгын газар дээр судалгаа баахан аваад явж байсан. Тэгээд УИХ-ын хэсэг гишүүд өргөх гэж байснаа /санаачлах гэж байснаа/ Засгийн газраас орж ирэх гэж байгаа юм байна гэж хүлээгээд, одоо хүртэл явж байгаа юм.


Энд бас нэг асуудал гарч ирээд байгаа юм. Ахмад багш нар бас тавиад байдаг юм. Энэ юмнаас болж Засгийн газар тооцоо, судалгаа нэлээн хийгээд удсан болов уу гэж бодож байна. Ер нь үлдчихсэн, зайлшгүй шийдэх ёстой асуудал мөн. Гэхдээ өнөөдрийн хуулиар биш. Боловсролын хуулиар шийдэх учиртай юм.


Д.Дэмбэрэл: -Ц.Даваасүрэн гишүүн асуултаа тавья.


Ц.Даваасүрэн: -Энэ хууль маань бас чанартай, чанаргүй хууль гарч байна гэдэгтэй л холбоотой болж байгаа юм. Жилийн дараа эргээд ороод ирж байгаа учраас. Цаашдаа бид ялангуяа бүх нийтээр хэрэглэгдэх ийм хуулиуд дээр анхаарах шаардлага байх шиг байна. Энэ бол зайлшгүй цаг алдалгүй засах шаардлага байсан гэж бодож байна. Ялангуяа сургуулийн удирдлагууд тогтвор суурьшилтай ажиллах талаар энэ асуудал хөндөгдсөн. Гэхдээ нэг зүйл дээр би Боловсролын яамныхныг анхаараасай гэж бодож байна.


Зарим нэг захирлууд тогтвор, суурьтай ажиллах тал дээр хэтэрчихсэн тийм тал ажиглагдаад байгаа юм. Үр дүнгийн гэрээг дүгнэдэг, гэрээ байгуулсан газрууд нь эргэж хянадаг, дүгнэдэг байхгүй бол сургууль дээрээ тусгаар тогтносон улс байгуулчихсан, төрийн захиргааны аль ч шатны байгууллагын үгийг сонсдоггүй ийм захирлууд бий. Элсэлт дээр тодорхой хэмжээний мөнгө авдаг. Тэр орчиндоо өөрийн гэсэн журмаараа зарчмаа тогтоогоод амьдраад байгаа захирлууд бий шүү. Энэ асуудлыг бас анхаараарай. Төрийн захиргааны байгууллагад мэдээж дархлаа байх хэрэгтэй. Гэхдээ үр дүнтэй нь заавал уяж холбогдож томилолт, томилгооны асуудлыг нь анхаарч явахгүй бол хэтэрхий ужиг болсон, сургуульдаа дарамт болсон ийм удирдлагууд бас байдаг юм. 


Сая гишүүдийн яриад байгаа асуудал бол Боловсролын тухай хууль дээр зайлшгүй цаг алдалгүй хийх өөрчлөлтийн тухай яриад байна л даа. Жишээлбэл, багш гэдэг тодорхойлолтод хичээлийн эрхлэгч, захирал, нийгмийн ажилтан, дотуур байрны багш хамрахгүй байгаа асуудлыг яриад байгаа юм. Энэ асуудлыг сая хариулахдаа хэлж байх шиг байна, хоёр яамны ажлын хэсэг гараад гэж. Гэхдээ үүнийг цаг алдалгүй оруулж ирэх хэрэгтэй байна.


Нэг зүйл дээр анхаарах хэрэгтэй байх. Хэрвээ энэ асуудлыг намрын чуулганаар энэ асуудлыг шийднэ гэж байгаа бол 2010 оны төсөв дээр энэ асуудлыг бас ярих ёстой гэдгийг бодолцоорой гэж хэлэх гэсэн юм. Яагаад гэвэл хичээлийн эрхлэгч, нийгмийн ажилтан, байрны багшийг 5 жилийн тэтгэвэрт хамруулах тухай асуудал ярихын тулд бас хөрөнгийн асуудлыг нь ирэх жил ярих ёстой шүү. Их Хурлын дарга ч бас хэлж байх шиг байна. Энэ асуудлыг шийдэх ёстой. Цаг алдалгүй хуулиа өргөн барих асуудлаа яам анхаарч, оруулж ирээч ээ гэдгийг хэлэх гэсэн юм.


Д.Дэмбэрэл: -Гишүүд Байнгын хорооны санал, дүгнэлтээс асуулт асууж, хариулт авлаа. Байнгын хорооны санал, дүгнэлттэй холбогдуулан үг хэлэх гишүүн байна уу? Дэмжинэ, дэмжихгүй гэдгээрээ л үг хэлдэг шүү дээ.


Н.Батбаяр: -Энэ хуулийн төсөлтэй холбогдуулж сая гишүүдийн асуусан асуултад Б.Долгор сайдын хариулсан хариулт, бид хоёрын маргаан үндсэндээ шийдэгдчихлээ. Өөрөөр хэлбэл, өнөөдрийн хуралдаанаар сургуулийн захирал, менежер, дотуур байрны багш, нийгмийн ажилтан нарын 5 жил тутамд олгодог 6 сарын тэтгэмжийн асуудал шийдэгдэхгүй юм байна гэж ойлголоо. Уг нь түрүүн асуултад хариулахдаа шийдэгдэнэ гэж худлаа хэлсэн, тэр нь нотлогдлоо гэдгийг дахин хэлчихье.


Тийм учраас Д.Дэмбэрэл даргаас хүсэлт байна. Засгийн газрын аливаа албан тушаалтан ямар нэгэн байдлаар Их Хурлын танхимд орж ирээд хууль бусаар худлаа асуудалд хандах юм бол хариуцлага тооцдог механизмыг бодохгүй бол болохгүй нь ээ. Энэ нэг биш удаа гарч байгаа гэдгийг хэлэхийг хүсэж байна.


Хоёрдугаарт, Төрийн албаны зөвлөлийн хуульд болохгүй юм олон байгаа. Сая хэлж байна. Дөрөв, таван агентлагийн дарга одоо хүртэл томилогдоогүй байгаа. Спортын хорооны дарга Наранбаатарыг яагаад халаад байгааг ойлгосонгүй. Би сая Б.Долгор сайдын өгсөн хариултаас бол Засгийн газар тэр хүнийг өөрчлөх сонирхолтой болоод өөрчлөөд байгаа юм байна. Төрийн албаны зөвлөл нь тэнд “үгүй” гэж суугаад, энэ хоёр байгууллагын хоорондын маргаанаас болоод байгаа юм байна. Энэний дараа Төрийн албаны зөвлөлийнхөн орж ирнэ. Тэндээс бас асуултаа тодруулъя. Ер нь нийгэмд ажлаа сайн хийж чаддаг хүмүүс нь тэнд насаараа ажилладаг байх хэрэгтэй, ажлаа хийж чаддаггүй хүн нь нэг ч хоног тэнд үлдэхгүйгээр өөрчлөгддөг байх тийм тогтолцоог л бид хийж өгөх ёстой байхгүй юу. Тэр үүднээс асуудалд хандахгүй байгаад Засгийн газарт харамсаж байгааг илэрхийлэхийг хүсэж байна.


Хоёрдугаарт, өнөөдрийн асуудалтай холбогдуулаад гишүүдийн сонирхоод байгаа асуудал бол 5 жил ажилласан 6 сарын тэтгэмжээ авч чадахгүй байгаа хөдөө ажиллаж байгаа багш, нийгмийн ажилтнуудын асуудлыг хурдан шийдүүлэхийн төлөө байгаа учраас энэ асуудал хөндөгдөж байна. Ё.Отгонбаяр сайд энд сууж байна. Энэ асуудлыг хурдан оруулж ирээч ээ. Энэ асуудал чинь өнөөдрийн хэлэлцэж байгаа асуудлаас хамгийн чухал нь байна шүү дээ. Хүмүүс тэрийг сонирхоод байна. Энэ асуудлаа хамтраад дараагийн асуудал дээр оруулж ирдэг юмуу, үгүй бол энэ асуудлаа хойшлуулаад дахин ярихгүй бол тэргүүн ээлжийн асуудал чинь хоцорчихоод байна шүү гэдгийг анхааруулж хэлэхийг хүсэж байна.


Ер нь цаашдаа төрийн албанд ажиллаж байгаа хүнийг төрийн албанд “тэнцэнэ, тэнцэхгүй” гэдэг дүгнэлтийг Төрийн албаны зөвлөл гаргаад, хүний тоо заахгүйгээр /хэдэн ч хүн тэнцэж болно шүү дээ/ тэр дотроос нь тухайн байгууллагыг томилох эрхтэй албан тушаалтан нь сонгон авч томилдог энэ тогтолцоог оруулж ирэх цаг болсон байх гэж бодож байна. Энийгээ шийдэхгүй бол хүнээ мэдэхгүй, мөнгөө мэдэхгүй байгууллагын дарга төрийг удирдана гэдэг бол төр өнөөдөр хүчгүй, замбараагүй болоод байна гэдэг чинь үүнтэй холбоотой байх гэж бодож байна. Энэ талаар энд сууж байгаа Их Хурлын гишүүд ч бодож байгаа байх. Засгийн газрын гишүүд үүнийг тунгаан бодоод ойрын үед Төрийн албаны зөвлөлийн хуульд иж бүрнээр нь өөрчлөлт оруулж ирэх төслөө оруулж ирээч ээ гэдэг үгийг хэлэхийг хүсэж байна. Баярлалаа.


Д.Дэмбэрэл: -С.Бямбацогт гишүүн үг хэлье.


С.Бямбацогт: -Баярлалаа. Хүмүүсийн үг хэлж байгаа, хариулт хэлж байгаа байдлаас харахад асуултаа мэдэхгүй болоод холиод яриад байгаа ойлголт гараад байна. Асуудлаа сайн мэдэж байгаа, сайн ойлгож байгаа. Ганцхан ярьж байгаа юм яваад хөл нь хүрдэггүй, хэлээд хэлээд хэл нь хүрдэггүй тэр хүмүүсийн асуудлыг оруулж ирээч ээ гэж өнгөрсөн жилээс хойш ярьж байгаа. Сургуулийн нийгмийн ажилтан, сургалтын менежер, дотуур байрны багшийн асуудлыг хурдан шийдээч ээ, Засгийн газар хуулиа оруулж ирээч ээ гэж. Одоо хүртэл шийдэгдэхгүй байгаа. Тэгсэн мөртлөө би сая хэллээ. Дарга, эрхлэгч, захирал нарын асуудал хурдан шийдэгдээд явчихдаг. Ийм үзэмжээр асуудалд ханддаг. Шийдье гэсэн асуудлаа хурдан шийдээд явчихдаг. Хүсэхгүй бол хэл нь хүрдэггүй, хөл нь хүрдэггүй хүмүүсийн асуудал шийдэгддэггүй. Энэ асуудлыг л хурдан оруулж ирээч ээ, яагаад оруулж ирэхгүй байгаа юм бэ гэдгийг л асуусан юм /сая ярьж байгаа гишүүд/. Тийм болохоор энэ дээр анхаарал хандуулаад, энэ асуудлыг оруулж ирээд, хурдан шийдээч ээ гэдгийг хэлмээр байна.

Су.Батболд: -Баярлалаа. Гишүүдийн ярьж байгааг ойлгож байна. Энд Төрийн албаны хууль гээд сургуулийн захирал, эмнэлэгийн эрхлэгч нарын тухай яриад эхлэхээд цаана нь ажиллаж байгаа багш, эмч нарын асуудал гээд өнөөдрийн ярьж байгаа хуультай холбогдолгүй бөгөөд Боловсролын тухай хуультай холбоотой асуудлын юмыг сөхөөд байна л даа. Амьдрал дээр тийм юм байгаа. Бид орон нутагт ажиллаж байхад байнга тийм санал тавьж байгаа. Тэгэхээр өнөөдрийн энэ хуультай холбогдуулж ойлгоод, энэ хуулийг эсэргүүцэх маягаар битгий яриач ээ гэдгийг би гишүүдээсээ хүсэж байна. Тэр асуудлыг Боловсролын, соёл, шинжлэх ухааны яам, Эрүүл мэндийн яам, Засгийн газар өөрсдөө мэдээд оруулж ирэх байх. Бид бас хүсэж байгаа гэдгийг хэлмээр байна.


Яг энэ хуультай холбоотойгоор, Төрийн албаны тухай хуулийг бүхэлд нь дампуурчихсан хууль гэсэн ярианаасаа татгалзаач ээ гэж хүсмээр байна. Бид өнгөрсөн 5 дугаар сард баталсан Төрийн албаны тухай хуулиар бол төрийн албанд томоохон шинэчлэлт хийж чадсан, хэрэгжүүлэх алхам дээрээ алдаа дутагдал гараад байгаа. Бас зарим нэгэн зүйл, заалтууд дээр бид алсыг хараагүй юмнууд байгаа болохоос биш, бүхэлдээ энэ хууль буруу юм гэж, нэгэнт хийсэн шинэчлэлийнхээ энэ алхмаас Төрийн албаны хуулийг ухарч, буцаах асуудал байхгүй гэдгийг хэлмээр байна.


Үнэхээр төсөвт байгууллагуудын болон төрийн болон орон нутгийн байгууллагуудын дарга, эрхлэгч нар нь төрийн захиргааны ангилалд орсноороо бид ангилал, зэрэглэлийн хувьд маш буруу алхам хийчихээд байгаа юм. Хэрвээ бид үүнийг төрийн захиргааны ангилалд оруулах юм бол төрийн захиргааны ангилал маань өөрөө Төрийн албаны хуулиараа түшмэлийн ангилал нь байхгүй юу. Энэ олон хүмүүсийг буюу 2 мянган хүнийг түшмэлийн ангилалд оруулснаар төсөв дээр ч ялгаа байхгүй, бусад олон зүйлээр нэлээн дарамт ирж байгаа юм.


Нөгөө талаасаа Төрийн албаны тухай хуулийн концепцтэй зөрчилдөөд байгаа юм. Тийм учраас энэ зайлшгүй тулгамдсан байгаа асуудал байгаа учраас үүнийг бүгдээрээ ярьж байгаад шийдээд төрийн захиргааны албан тушаалын ангилалд оруулсан байгаа 2 мянган хүнийг буцаагаад төрийн үйлчилгээний ангилалд оруулах нь зайлшгүй тулгамдсан зүйл. Тийм учраас би гишүүдийг үүнийг дэмжиж асуудлыг янзлаач ээ гэж хүсмээр байгаа юм. 


Цаашдаа Засгийн газартай хамтраад УИХ дээр нэр бүхий гишүүд Төрийн албаны хуулийн зохих өөрчлөлтүүд, саяын яриад байсан төрийн албан хаагчийн нийгмийн баталгаатай холбоотой өөрчлөлтийг иж бүрнээр нь оруулж ирэхээр ажиллаж байгаа гэдгийг хэлмээр байна. Баярлалаа.


Д.Дэмбэрэл: -Баярлалаа. Гишүүд үгээ хэллээ. Үүний цаана, гишүүдийн асуулт, хариулт, үг хэлсэн байдлаас харахад маш тодорхой хоёр, гурван асуудал байна. Нийгмийн байгуулалтын байнгын хороо, Төрийн байгуулалтын байнгын хороо хоёр сайн ярьж байгаад хэдэн л асуудал байгаа юм. Төрийн албан хаагчдын хангамж, нэмэгдлийн асуудал нь салбар, салбарын хуулиудад янз, янзаар тогтоогдчихоод байгаа юм. Төрийн захиргааны албан хаагчид нь голдуу төрийн албаны хуулиар зохицуулагдчихсан. Гэхдээ эдгээр нь бүгд өөр, өөр юмнууд орчихоод, 5 жил тутамд нэг нэмэгдэл өгнө гэхээр захиргааны албан хаагч гэж байсан хүн буцаад эдийн засгийн урамшууллыг хараад байх шиг байна. Үүнийг сайн цэгцэлмээр байгаа юм /хууль, хуулинд байгаа/. Энэ ер нь бараг хийгдэж байгаа болов уу гэж бодож байна. Дээр нь томилгоотой холбогдсон юм байна. Энэ бол голдуу томилгоотой л холбогдсон асуудал орж ирээд байна гэж ойлгож байгаа. Энийг нь бас янз, янзаар тогтоочихсон. Тэгээд сургуулийн багшийг тендер зарлана, өрсөлдүүлнэ гээд, захирлаа ингээд, энэ тогтвортой гээд ийм маргаан яваад байгаа юм.


Одоогийн шийдэх гэж байгаа асуудал бол их ойлгомжтой гэж бодож байна. Үйлчилгээний албан хаагчийг бид дарга нарыг нь захиргааны мэтээр оруулчихсан чинь буцаад будлиад байгаа юм. Ингээд санал хураалт явуулъя.


Байнгын хорооны саналаар санал хураалт явуулъя. Төрийн байгуулалтын байнгын хороо энэ хуулийн төслийг хэлэлцье гэсэн санал оруулж ирсэн байна. Хуулийн төслийг хэлэлцье.


Санал хураалтад 56 гишүүн оролцож, 30 гишүүн зөвшөөрч, 53.6 хувийн саналаар хуулийн төслийг хэлэлцэх нь зүйтэй гэж гишүүд үзлээ.


Төрийн албаны тухай хуульд өөрчлөлт оруулах тухай хуулийн төслийг хэлэлцэх нь зүйтэй гэж үзсэн учраас Төрийн байгуулалтын байнгын хороонд анхны хэлэлцүүлэг хийхээр шилжүүлж байна. Үүнийг даруй оруулж ирэх нь зүйтэй байх. Дараа, дараачийн нэмэгдэл, урамшуулал зэрэг хуулийн юмнуудаа хойноос нь оруулж ирье.


Дараагийн асуудалд оръё. Төрийн албаны зөвлөлийн үйл ажиллагааны дүрэм батлах тухай УИХ-ын тогтоолын төслийг хэлэлцье.


Уг тогтоолын төслийн талаар Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Ж.Сүхбаатар танилцуулна. Сүхбаатар гишүүнийг индэрт урьж байна.


Ж.Сүхбаатар: -УИХ-ын дарга, эрхэм гишүүд ээ. Монгол улсын Төрийн албаны зөвлөлөөс Төрийн албаны зөвлөлийн үйл ажиллагааны дүрмийг батлах тухай УИХ-ын тогтоолын төслийг Төрийн байгуулалтын байнгын хороо 2009 оны 10 дугаар сарын 13-ны өдрийн хуралдаанаар хэлэлцээд, дараахь санал, дүгнэлтийг оруулж байна.


Байнгын хорооны хэлэлцүүлгийн явцад УИХ-ын гишүүн Су. Батболд, Ж.Сүхбаатар нар дүрмийн төслийн талаар саналаа хэллээ. Төрийн албаны зөвлөлийн үйл ажиллагааны дүрмийг батлах тухай УИХ-ын тогтоолын төслийг Байнгын хорооны хуралдаанд оролцсон гишүүд санал нэгтэй дэмжиж нэгдсэн хуралдаанаар хэлэлцүүлэх нь зүйтэй гэж үзсэн болно.


УИХ-ын эрхэм гишүүд ээ. Төрийн албаны зөвлөлийн үйл ажиллагааны дүрмийг батлах тухай УИХ-ын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье.


Д.Дэмбэрэл: -Ж.Сүхбаатар гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүн:


Б.Бат-Эрдэнэ: -Төрийн албаны тухай хуулинд өөрчлөлт оруулах энэ асуудлыг хэлэлцэж байхад ярьж байсан л даа. Ер нь Төрийн албаны зөвлөлийн үйл ажиллагаа, гүйцэтгэх засаглал, Засгийн газрын үйл ажиллагаа энэ хоёр чинь хоорондоо хэр нэгдэж  байна вэ? Нэгдэж явж чадаж байна уу, үгүй юу. Өнөөдөр хамтарсан Засгийн газар байгуулагдаад 2 жил шахам болж байхад бүрэн бүрэлдэхүүнээр нь байгууллага юмнуудаа байгуулж чадаагүй юм байгаад байна. Бодитой асуудал шүү дээ, энэ чинь. Хэд хэдэн агентлагууд нь дарга, цэргээ томилж чадахгүй. Тэгээд миний ойлгож байгаагаар бол Төрийн албаны зөвлөл нь тэнд гацаагаад байдаг юм байна. Зөвхөн шалгалт аваад нэг хүн оруулж ирэх ийм шийдвэртэй юм байна гэж л би ойлгож байгаа.  Түрүүн ярьж байхад Төрийн албаны тухай хуулинд өөрчлөлт оруулах хэрэгтэй байна. Хууль хоорондоо зөрчилтэй юмнууд байна гэж байна. 


Өнөөдөр Төрийн албаны зөвлөл үйл ажиллагаа явуулахад ямар зарчим, энэ хууль чинь болж байна уу, үгүй юу, үйл ажиллагаа хэвийн явагдах бололцоо байна уу, үгүй юу. Ард түмэн хэлээд байгаа шүү дээ. Төрийн албаны тухай хууль, төрийн албаны ажил замарлаа. Нэг талаараа төрийн ажил, албыг хариуцаж байгаа хүмүүсийн хариуцлагатай холбоотой юм байна. Нөгөө талаар төрийн алба руу хүн бүр орохыг боддог. Аймгийн төв дээр төрийн албаны нэг орон тоон дээр шалгалт авахад хичнээн зуун хүн өрсөлдөж байдаг ийм гажиг тогтолцоо бий болчихоод байна гэсэн ийм шүүмжлэлүүд их байх юм. Тэгэхээр Төрийн албаны зөвлөлийн дарга, гишүүд хариуцлагатай хүмүүс ирсэн дээр би асууж байгаа юм. Миний асуусан асуултад хариулж өгөөч.


Д.Дэмбэрэл: -Хэн хариулах вэ?


Ө.Энхтүвшин: -Уг нь би хариулах ёстой байх. Асуултыг Төрийн албаны зөвлөлийн дарга руу тавьчих шиг боллоо. Байнгын хорооны дүгнэлт уншсан учраас би хариулах болов уу гэж бодож байна.


Төрийн албаны хууль  2008 оны 5 дугаар сараас хүчин төгөлдөр болж ирсэн. Тэр хуулинд амьдралтай нийцэхгүй зүйл, заалт нэлээн орсон. Тэрийгээ УИХ хүлээн зөвшөөрөхөөс өөр зам байхгүй. Сонгуулийн компанит ажил эхэлчихсэн байх үед, өөрөөр хэлбэл, 2008 оны 5 дугаар сард маш богино хугацаанд энэ хуулийг батлан гаргасан. Сонгууль руу бүх анхаарал хандсан байх үед. Тэрнээс үүдээд өөр хоорондоо холбоо муутай, бусад хуулиудтай зөрчилтэй ийм заалтууд орчихоод, цэцээр зарим нь яваад, зарим нь Засгийн газар буцаж тэрийгээ өөрчлөх санал оруулж ирээд, тэрийг өнөөдөр хэлэлцэж байна, гишүүд зарим талаар хуулийн төсөл өргөөд явж байна. 


Тийм учраас Төрийн албаны хуулинд өнөөдрийн хэлэлцсэнээс гадна хэд хэдэн зүйл, заалт дээр өөрчлөлт оруулах шаардлагатай байгаа. Төрийн албаны зөвлөлөөс ч гэсэн бидэнд саналаа тавьсан байгаа. 23 хуулийн төслийг ирүүлсэн байгаа. Ийм, ийм 23 хуулинд өөрчлөлт оруулъя гээд ирүүлчихсэн байгаа. Тэр 23 хуулиас ч бас хязгаарлагдахгүйгээр өөрчлөх юмнууд байна. Тухайлбал, ганцхан хүнийг Төрийн албаны зөвлөл оруулж ирнэ. Тэрийг Засгийн газар томилох ёстой гэдэг. Яг амьдрал дээр энэ нь бас болохгүй байгаа юм. Тэгээд энэ маань бас нэг шүүх шиг байгууллага болчих гээд байгаа юм. Тухайлбал, төсвийн ерөнхий менежерийн үйл ажиллагаа руу ордог. Хэрэвэ төсвийн ерөнхий менежер тэр хүнийг нь санаанд нийцээгүй томилгоо хийсэн байвал тэрийг нь бас өөрчилчихдөг. Ингэснээсээ болоод гүйцэтгэх засаглал, Засгийн газрын байгууллагуудын ажилд нэлээн төвөгтэй байдал үүсчихээд байгаа юм.


Одоо хүртэл гурав, дөрвөн агентлаг дээр дарга нь томилогдоогүй, сонгон шалгаруулалт нь зарлагдаагүй, зарим газрын агентлагийн дарга нар нь томилогдоогүй. Засгийн газар нь байгуулагдаад жил гаруй болж байна. Ажил нь жигдрээгүй ийм бэрхшээл гарч байна. Тийм учраас Төрийн албаны зөвлөлийн хуулийг цааш нь боловсронгуй болгох, өөрчлөх ийм ажлын хэсгийг Ж.Сүхбаатар гишүүнээр ахлуулсан тав, зургаан хүний бүрэлдэхүүнтэй гаргасан байгаа. Энэ ажлын хэсэг удахгүй Байнгын хороонд оруулж ирэхээр бэлдэж байгаа. Ер нь төвөгтэй, төвөгтэй асуудал олон бий.


Д.Дэмбэрэл: -Төрийн албаны зөвлөлийн тухай хуулийг хэлэлцэхтэй холбогдуулан:


Д.Зүмбэрэллхам –Төрийн албаны зөвлөлийн дарга

Б.Өнөбаатар –Төрийн албаны зөвлөлийн гишүүн

Д.Батбаяр –Төрийн албаны зөвлөлийн гишүүн

Ц.Самбалхүндэв –Төрийн албаны зөвлөлийн ажлын албаны дарга нар хуралдаанд оролцож байна.


Төрийн албаны зөвлөл бүрэлдэхүүнээрээ байгаа учраас нэмэлт байдлаар, яг өөрт нь оносон асуулт байвал хариулъя. Байнгын хороо асуудал оруулж ирж байгаа учраас Байнгын хороо л энэ бүх юмаа мэддэг, хариулдаг байх зарчмаар явна.


З.Энхболд гишүүн асуулт тавья.


З.Энхболд: -Төрийн албаны байдал сүүлийн арваад жил их өөрчлөгдлөө. Тэгээд төрийн албанд хүн ирэхээ байчихсан, цалин өгч чаддаггүй байх үедээ баахан урамшуулал хийчихсэн юм. Хүүхдийг чинь үнэгүй сургана, тэтгэвэртээ гарахад чинь 36 сарын тэтгэмж өгнө, цалингийн нэмэгдэл, орон сууц. Ер нь энэ хангамжийн уралдаан одоо хүртэл ерөөсөө зогсохгүй байгаа юм.


Өнөөдөр төрийн албанд орох гэсэн хүмүүс өрсөлддөг байдал эсргээр болчихоод байгаа юм. Тэгээд энэ олон хангамжууд байх ёстой юмуу, үгүй юу гэдгээ эргэж харах болсон юм биш үү? Цалин 10-15 жилийн өмнөхтэй харьцуулбал 10 дахин өслөө шүү дээ. Тэр бодлого ер харагдахгүй байна, хаана ч яригдахгүй байна. Сонгогчиддоо таалагдахын тулд хангамжийг нэмээд л байна уу гэхээс, одоо хувийн бизнес эрхэлснээс төрийн албан хаагч байх нь хамаагүй ашигтай байгаа юм. Ажлын үр дүн нь сайн, муу байхаас үл хамаараад цалингаа бүтэн авчихна, тодорхой хугацаа өнгөрөхөөр баахан хангамж авчихна. Энэ чинь өөрөө хөдөлмөрийн зах зээлийг гажуудуулаад байгаа юм шүү дээ. Юу ч хийхгүй, зүгээр сууж байгаад сайхан амьдардаг газар гэж ойлгоод байгаа юм. Ажлын хариуцлага яаж ч алдаж байсан байгаад л байна. Маш их хамгаалалтуудтай. Энэ гол юмаа засах талаар УИХ бодохгүй байна. Одоо би танай дүрмийн төслийг хараад сууж байна.


Төрийн албаны зөвлөлийн хамгийн их шүүмжлүүлдэг зүйл бол олон шалгалтууд дандаа худлаа болж, оруулах гэсэн хүнээ л оруулдаг. Текстээ задалдаг. Шалгалт хийж байхад тийм юм ажиглагдсан шүү дээ. Би бодохдоо, хуулинд бичигдсэн тийм, тийм гишүүнтэй байна гэдгийг энэ дүрэмд давтан бичих ямар ч шаардлагагүй шүү дээ. Харин эсрэгээр олон түмэн Төрийн албаны зөвлөлд яаж итгэдэг байх вэ гэдэг механизм л энэ дотор байх ёстой юм. 


Шалгалтыг чинь хэн ч хаанаас хараад энэ бол шударга болсон, би үнэхээр мэдлэг муутай байсан учраас орж чадсангүй гэж хүн өөртөө дүгнэлт тавихаар ийм хардахааргүй юм үүсгэх ёстой байтал шалгалтын талаар нэг ч үг байхгүй. Ярилцлага гэдэг балай юм авдаг. Урьд талын тестээр авдаг юман дээрээ шалгараад гараад ирэхэд ярилцлага дээрээ унагаая гэсэн хүнээ л унагаадаг. Ийм буруу практикуудаа хэзээ засаж дуусах юм бэ? Тийм буруу юмаа хийх хүсэлтэй учраас энэ дүрэм дотроо оруулж өгөхгүй байгаа юм. Энэ дүрмийг /зохих/ хийсэн зарчмуудаа тайлбарлаж өгөөч. Өнөөдрийн Төрийн албаны зөвлөлийн шүүмжилдэг шүүмжлэлүүдийг яаж шийдэх гэж оруулсан бэ? Ийм бодлогыг чинь би харахгүй байгаа учраас асуугаад байна.


Цаашид бүх төрлийн хуулинд байгаа энэ олон хангамжууд, мэргэжлээсээ хамаарч авдаг, ажилласан жилээсээ хамаарч авдаг энэ олон юм чинь системчлэгдэх юмуу, үгүй юу? Тухайн үед аль сайдынх нь лобби сайн явснаас болоод тэр салбарын хүмүүс бусад салбарынхтайгаа харьцуулахад /микрофон хаагдав/. Одоо багш нарынх бол эмч нарынхаас хамаагүй илүү байгаа. Төрийн захиргааных бол багш нарынхаас бүр илүү байгаа. Ингээд төрийн албан хаагчдаа дотор нь бас ангилчихсан байгаа юм. Хэл ам хийгээд яваад байдаг хүмүүсийнх нь өсөөд л байдаг, өсөөд л байдаг. Хамгийн өндөр цалин хангамж авч байгаа, бүх төрлийн хангамжийнх нь нийлбэр нь тэтгэвэртээ гарахад хэд болж байгаа нэг жишээ хэлж өгөөч. Хамгийн бага хангамжтай байгаа төрийн үйлчилгээний албан хаагчийн цалин хангамжийг хэлж өгөөч. Үндсэн цалинтай нь харьцуулахад. Бид, УИХ бодлогогүй учраас салбарын хуулиудад орж ирж байгаа олон хангамжийн асуудлыг нүдээ аниад үүнийг шүүмжлээд яахав, тэндээс оноо алдчихна, эндээс оноо алдчихна гэж суугаад л гаргаад байгаа юм.
Төрийн албаны зөвлөл бол эсрэгээр энэ бүх стандартчиллыг барьж байх ёстой газар шүү дээ.


Д.Дэмбэрэл: -Эхлээд Ө.Энхтүвшин дарга бодлогын талыг хариулъя, Д.Зүмбэрэллхам дарга тодруулж, нэмж хариулъя.


Ө.Энхтүвшин: - Төрийн албан хаагчдад өгч байгаа нэмэгдэл, урамшуулал, ажиллах баталгаатай холбоотой зүйлүүд нь байх байх гэж бодож байна. Сонгуульд оролцсон улс төрийн намууд, ялангуяа МАХН, Ардчилсан нам ч гэсэн энэ талаар төрийн албыг бэхжүүлэх, тэнд ажиллаж байгаа хүмүүсийг чадваржуулах, тэдний нийгмийн баталгааг бэхжүүлэх ийм л чиглэлээр сонгуульд оролцсон. Тэр нь Засгийн газрын үйл ажиллагааны хөтөлбөр болчихсон явж байгаа. Ер нь төрдөө сайн хүнийг чадалтай, шударга сайн хүмүүсийг ажиллуулах гэдэг зарчимтайгаа энэ нь нийцэх байх гэж бодож байгаа.


Харин бидэнд зориг гаргаж хийх том ажил байгаа гэж боддог юм. Тэрийг л хамтарсан Засгийн газар байгаа, одоогийн том төлөөлөл бүхий УИХ байгаа дээрээ шийдчихвэл зөв юм. Төрийн алба гэдэг маань өөрөө ийм их, зуун гучин хэдэн мянган хүнтэй дотроо /4/ улс төрийн, захиргааны, тусгай, үйлчилгээний гэсэн ийм нүсэр байх юмуу, үгүй юу гэдгээ л шийдчихмээр байгаа юм.


Шинэ Зеланд бол 8 сая хүнтэй байгаа байх. Бид очиж үзэж байсан. Төрийн алба нь гэхэд 34 мянган хүнтэй л юм билээ. Тэрийгээ орон нутаг руу нь шилжүүлчихсэн. Дор бүрдээ хүлээх хариуцлага нь тодорхой, хууль нь тодорхой тийм юм билээ. Тийм учраас энийг ямрыг нь төрдөө байлгах юм, ямрыг нь гэрээгээр болгоод  шилжүүлэх юм гэдгээ л шийдэх цаг нь болчихсон гэж бодоод байгаа юм. Ерөөсөө л төрийн албанд байгаа хүмүүсийн ажил үүргийн жагсаалтыг аваад үзэхэд зайлшгүй хувийн хэвшлээр юмуу, төрөөс бусад өөр хэн нэгнээр нь гүйцэтгүүлж болохгүй тийм ажил, үйлчилгээг тусад нь гаргачихмаар юм шиг байгаа юм. Тагнуулын ажил гарцаа байхгүй, цагдаа, хил хамгаалал ч гэдэг юмуу. Яамдын захиргааны концлярский алба гэх мэтээр. Үүнийг зайлшгүй хувийн хэвшилд шилжүүлж болохгүй ийм ажил. Үүнийгээ гаргаж тавиад л цаана нь юу үлдэх вэ гэдгээ харахад л зайлшгүй төрийн албан хаагч хийж байх шаардлагагүй ажил цаана нь гарчихна. Жишээлбэл, үйлчилгээ, цахилгаан, сантехник, цэвэрлэгээ. Энийг заавал төрийн албан хаагч хүн байж тэрийг хийнэ гэсэн юм байхгүй шүү дээ. Чанартай сайн хийж л байх юм бол тэрийг гэрээгээр ч гүйцэтгүүлж болох юм.


Ингэж л үүнийг хоёр тийш нь ялгаад, төрийн албаа цомхон болгоод, тэнд ажиллаж байгаа хүмүүсээ чадваржуулаад, цалин, хангамжийг нь өгсөн шиг өгөөд, хариуцлагыг тооцсон шиг тооцоод, төрийн алба өөрийнхөө эзлэх байр суурийг эзэлсэн ийм л болгох юм бол төрийн нэр хүнд дээшилнэ гэж бодож байгаа юм. Энийг бид хийж чадахгүй олон жил яваад, ярьж байтал сонгууль дөхчихдөг. Сонгууль дөхөхөөр үүнийг ярьсан хүн ч дэмий байх даа гэж бодоод ухарчихдаг. Ийм л байдлаар бид 1994 оноос хойш явж ирлээ. Энийг л бид зоригтой шийдэх юм бол цалин, хангамж, урамшуулал зэрэг нь дараагийн асуудал гэж бодож байна. Энэ л хамгийн том зарчмын, бодлогын асуудал энд байна.


Д.Дэмбэрэл: -Д.Зүмбэрэллхам дарга дүрмийн хийсэн зарчим гээд товч тодорхой хариулчих.


Д.Зүмбэрэллхам: -З.Энхболд гишүүний саяын асуусан сонгон шалгаруулалтын шалгалт юмуу, эсвэл төрийн албанд анх орох хүмүүсээс шалгалт авах журам энэ дүрмээс гадна тусдаа байгаа юм. Тийм учраас энэнтэй холбоотой харилцаа тэнд зохицуулагдсан байгаа учраас дүрэмд ороогүй гэдгийг тайлбарлаж хэлмээр байна.


Шинээр юу орсон бэ гэж байна. УИХ-аар батлагдсан хуучин дүрэм маань хүчин төгөлдөр байгаа. Энэ дээр зарчмын хувьд юу орсон бэ гэхээр Зөвлөлийн чиг үүрэг нь 2008 оны хуулиар нэлээд өөрчлөгдсөн. Нэмэгдсэн юм байгаа. Тийм учраас хуулинд нэмэгдсэн чиг үүрэгтэй холбоотой юмнуудыг энэ дүрэмдээ нэлээд задалж хийсэн байгаа /бүрэн дүүрэн оруулах гэж/.
Орон тооны гишүүдийн бүрэн эрхийг дүрэмд шинээр тусгаж өгсөн. 

Байгууллагын үйл ажиллагааны зарчим, эрх үүрэг, зохион байгуулалтын бүтэц, бусад байгууллагатай харилцах зарчмыг энэ дүрэмд шинээр нэмж тусгасан. Зөвлөлийн дарга, орон тооны бүрэлдэхүүнтэй, хуралдаанаар ямар асуудал хэлэлцэх вэ, Зөвлөлийн орон тооны гишүүд тусдаа ямар асуудлыг шийдэх вэ гэсэн энэ харилцааг бас энэ дүрэмд нэмж оруулж өгсөн байгаа. Зарчмын шинжтэй зүйлүүд энэ байна. Ер нь хуучин дүрмийн агуулга хадгалагдсан, найруулга хийгдсэн байгаа.

Д.Дэмбэрэл: -Шалгалт дээр нэлээн ярианууд үүсээд байгаа. Тэрийг сайн тодруулна биз. Л.Гантөмөр гишүүн асуултаа тавья.

Л.Гантөмөр: -З.Энхболд гишүүнтэй асуултууд давхцаж байна. Хамгийн гол нь төрийн албан хаагчийн шалгалтыг үнэн зөв явуулдаг тогтолцоо руу шилжих боломж байна уу, үгүй юу гэдэг дээр дарга шууд хариулмаар байна. Аман ярилцлага гэдэг юмыг шалгалтын системээс аваад хаячихаж болдоггүй юмуу гэж би таныг дарга болж байхад хэлсэн санагдаж байна. Тэрийг яагаад аваад хаячихаж болдоггүй юм бэ гэдгийг асуумаар байна. 

Ер нь сүүлийн үед төрийн албанд, агентлагийн дарга нарын томилгоог хараад байхад хууль, томилгоо хоёр нь зөрчилдөөд байх шиг харагдаад байх юм. Ихэнх нь улс төрчид томилогдож байгаа. Улс төрийн хүрээнийхэн бүх том томилгоон дээр очиж байгаа шүү дээ. гаалийн дарга, татварын дарга, бүх том агентлагийн дарга нар хуучин Их Хурлын гишүүд байсан ч юмуу иймэрхүү намаар дамжчихсан хүмүүс л очоод байна шүү дээ. Та нар шалгалт авна гэж зарлаад долоо, найман хүний ажлыг үрээд шалгалт аваад байх юм. Энэ дундаас улс төрчид нь яаж ийгээд шалгараад гарч ирээд байна. Энэ процессоо та Их Хуралд үнэнээр нь хэлээд өгөөч. Ерөнхий сайд танд жишээлбэл, нэг нэр өгдөг байх, тухайн салбарын сайд нь нэг нэр өгдөг байх. Тэгээд тэр хүнийг яаж шалгаруулж та нар гаргаж ирдэг юм бэ? Зөрөөд суугаад байж болдог юмуу, үгүй юу?

Бид худлаа жүжиг тавьж байхын оронд энэ хууль чинь болж байвал “болж байна” гээд улс төрчид нь ч тэрийгээ ойлгомоор байна. Төрийн албаны томилгоонд хутгалдахаа больё гээд. “Болохгүй байгаа” бол улс төрчид буюу намын удирдлагууд томилгоонд гарцаагүй оролцоно гээд хуучин улс төрийн албан тушаал гэж төрийн албаны нэг хэсэг албыг аваад явж байлаа шүү дээ. Энэ томилгоогоо буцаагаад сэргээе. /Тэгэхгүй бол улс төрийн/  асуудал нь өөрөө явахгүй байна гэж үзэж байгаа бол нэг бол шийдчихмээр байна. Дундуур нь явахаар та нар гэмт хэрэгтэн болчих гээд байна шүү дээ. 

Би та нараас нэг зүйлийг асуумаар байна. Ашигт малтмалын Хэрэг эрхлэх газрын удирдлага дотор геологич хүн байна уу? Тэр Ашигт малтмал, газрын тосны Хэрэг эрхлэх газрын нийт ажилтнуудын хэдэн хувь нь уул уурхайн салбарын хүн байна вэ? Надад тэр тоог хэлж өгөөч. Ер нь та бүхнийг, энэ зөвлөл шалгалт авдаг, шалгалт аваад шууд ганц хүнийг нэрлэж, төрийн албаны агентлагийн дарга болгодог энэ зарчим үйлчилснээс хойш яг үнэхээр шилдэг, шалгалт өгөөд гарцаагүй тэнцэж гарч ирсэн даргыг та нэрлэж өгөөч. “Энэ хүн бол хэний ч лобби ороогүй томилогдсон хүн байгаа юм” гэдгийг. Яагаад гэвэл тэнд шалгалт өгсөн олон сайхан залуучууд яриад байна. “Энэ шалгалт нь худлаа байна шүү дээ” гэж. Энийгээ нэг тийш нь болгохгүй бол цаашаа явахааргүй харагдаад байгаа юм. Үүнийг нэг тийш болгох тэр шийдлийг та бүхэн гаргамаар байгаа юм. Энэ асуултад хариулж өгөөч.

Дээр нь төрийн албаны давхардсан бүтцүүдийг арилгах талын судалгааг та нар хийж болохгүй юу? Зүмбэрэллхам дарга аа. Жишээлбэл, Улаанбаатар хотод нийслэлийн татварын алба гэж байгаа. Гэтэл бүх дүүрэг татварын албатай. Нийслэлийн татварын алба гээд 40, 50 хүнийг сул ажиллуулах, тэжээх ямар ч шаардлага тэнд байхгүй байгаа шүү дээ. Энэ төрийн албаны давхардсан үйлчилгээнүүдийг та нар гаргаад ангилаад бидэнд гаргаад өгч болохгүй юу. Шаардлагатай бол судалгааны байгууллагууд нь саналаа өгөөд. Уг нь та нарын гараар тэр хийгдээд гараад ирвэл төрийн албыг бид түрүүн Ө.Энхтүвшин даргын ярьдгаар маш цомхон, зөв болгохын төлөө явмаар байгаа юм. 

Нэгдүгээрт, шилдгүүдээ авч чаддаг баймаар байна.

Хоёрдугаарт, цомхон, хурдтай, үйлчилгээний хүмүүс шүү гэдэг ойлголттой болмоор байна. /микрофон хаагдав/

Гуравдугаарт, ..хуулийн дагуу л төрийн албаны томилгоо явагддаг байвал.

Д.Дэмбэрэл: -Хариулъя. Эхлээд бодлогын юмнуудыг Байнгын хороо. Ярилцлага хийнэ гэдэг ямар юм яваад байгаа юм. Тэр байх ёстой юмуу, үгүй юу гэдгийг Байнгын хороо юу гэж үзэж байгаа юм бэ? Дараа нь Зүмбэрэллхам. Бид Байнгын хорооны оруулж ирсэн дүгнэлт, саналыг л яриад байгаа шүү дээ. Ер нь Байнгын хороод л энэ асуудлаа мэддэг, асуудал оруулж байхдаа “чиний наад шалгалтын хоёр дахь хэсэг буюу ярилцлагыг чинь больё. Байх ёстой, ёсгүй” гэдгийг л хариулмаар байна.

Ө.Энхтүвшин: -Зүмбэрэллхам даргатай Төрийн албаны зөвлөлийн гишүүдтэй энэ жил хэд хэдэн удаа санал солилцсон. Энэ шалгалттай холбоотой гомдол ч нэлээн ирсэн. Орон нутгаас ч, Улаанбаатар хотоос гомдол нэлээн ирсэн. Энэ жил маш олон хүн шалгалтанд орсон. Урьд жилүүдэд дээд тал нь 8 мянган хүн орж байсан. Энэ жил 15 мянган хүн төрийн албаны шалгалтанд орсон. Энэ бол тусад нь авах шалгалтаа хэлж байна. Үүнтэй холбоотойгоор гомдол нэлээн ирсэн учраас Зүмбэрэллхам дарга болоод Төрийн албаны зөвлөлийн гишүүдтэй Байнгын хороон дээр ярилцсан юм.

Нэгдүгээрт, хавтгай шалгалт байна. Жишээлбэл, боловсролын системд ажиллах гэж байгаа хүнээс “Монголд хэдэн худаг байгаа вэ” гэж асуух нь тийм чухал биш ээ. Харин тэр боловсролын салбарт ажиллах гэж байгаа хүмүүсийг боловсролын талаар гарсан, тэнд ажиллахад зайлшгүй хэрэглэгдэх, мэдэж байх ёстой хууль, дүрэм, тогтоолоор нь авбал зүгээр биш үү? Цаашид ингэж өөрчилбөл яасан юм бэ? Тэгэхгүй бол энэ дэндүү хавтгайрсан, үр дүн багатай болчихоод байна.

Хоёрдугаарт, ярилцлагын цаг нь нийт онооны 50 хувь болчихоод байна. Энэ дээр хүмүүс хардлага, сэрдлэгэ ихтэй байна. Текстээр өндөр оноо авчихсан байхад ярилцлагаараа, 50 хувь гэчихээр тэнцүүлэх гэсэн хүнээ ярилцлагад сайн өгчихлөө, тэгээд тэнцүүллээ, энд хаалга орлоо гэж хардаад байна. Тийм учраас ярилцлагын цагийг багасгаж, тэнд өгөх оноогоо багасгавал яасан юм бэ? Үүнийг Төрийн албан зөвлөл өөрөөсөө гаргах дүрэм, журамдаа тусгаач ээ.

Гуравдугаарт, төрийн албаны шалгалтанд бүгдийг тэнд шийдэх гэдэг нь буруу байна. Байгууллагад өгөх эрх бас байж байх шиг байна. Тухайлбал, энэ жил ийм юм гарсан. Баахан хүмүүсийг шалгалтанд оруулсан, тэгээд тэнцүүлэхийг нь тэнцүүлээд, хасахыг нь хассан. Тэнцсэн хүмүүс дотроо хоёр дахь шатны шалгалтанд орох гэсэн чинь “чиний ажилласан жилд 1 сар дутуу байгаа учраас чамайг хаслаа” гээд тэнцүүлчихээд дараагийн шалгалтанд оруулаагүй хассан. Ийм юм нэлээн гарсан. Энэ чинь болохгүй байна. Тэнцэж байна уу, үгүй юу гэдгийг шалгаад л өг, тэрийг байгууллага нь дараа нь шийдэг. 1 сар дутуу байхад яагаад байгууллага нь ор гэсэн юм. Ийм, ийм байдлаар Төрийн албаны зөвлөл нь хийх юмаа, байгууллага нь хийх юмаа хийг ээ.

Дөрөвдүгээрт, нийтлэг нэг зүйлийг энэ дотор авмаар байна. Зарим яам дээр жишээлбэл, төрийн нарийн бичгийн дарга гэхэд “доктор хүн байна” гэж зарлаж байгаа, зарим дээр нь “доктор ч хамаагүй, баклаврын төвшинд байж болно” гэдэг. Яамны төрийн нарийн бичгийн дарга гэдэг бол нэг л шалгуур дээр бас л байж байх ёстой. Ийм, ийм зүйлүүдийг анхаарч үз ээ гэдгийг Төрийн албаны зөвлөлд хэлсэн, анхаарч үзнэ гэсэн. Бодоход энэ талаар дараа жилийн, дараа, дараагийн шалгалтуудыг авах журмаа боловсронгуй болгож өөрчлөх байх гэж бодож байна.

Д.Зүмбэрэллхам: -Л.Гантөмөр гишүүний асуултад хариулъя. Энэ шалгалтанд бодлогын хүн гарч ирээд тэнцээд байна гэдэгтэй бид санал нэгдэхгүй байна. Харин ч бид маш зарчимтай, яг хууль, номын дагуу шалгалтыг чанд зохион байгуулж авч байгаа гэж үзэж байгаа. Удирдах ажилтнуудыг сонгон шалгаруулсан шалгалтын материалыг Энхболд гишүүн үзнэ гэсэн. Бид холбогдох шалгалтыг зохион байгуулсан хүмүүст нь эх материалыг нь өгч явуулсан. Энхболд гишүүн тэрийг өөрөө гараараа барьж үзсэн.

Энэ талаар, шалгалт хууль бусаар явагдсан гэдэг талаар хэн ч, хаана ч гомдол гаргаж, шүүхэд очоогүй. Ил тод, үр дүнгий нь мэдээлээд явж байгаа. Шалгалтанд тестээр хамгийн өндөр оноо авсан хүнийг шалгарсанд тооцохгүй байгаа. Зургаа, долоон үзүүлэлтээр шалгаж байж, хамгийн олон үзүүлэлт дээр, хамгийн өндөр оноо авсан хүн дээр нь /хамгийн өндөр балл авсан биш/ тэр үзүүлэлтээр нь шалгаруулж байгаа. Зарим шалгаруулсан хүн нь томилох эрх бүхий субъектэд таалагддаггүй юм шиг байгаа юм, зарим таалагдсан хүн нь үнэхээр ажлын туршлагатай, сайн хүн байгаад томилогддог юм шиг байгаа юм. Жишээлбэл, зарим албан тушаал дээр бидний санал болгосон хүнийг тав, зургаан сар хүлээж байж томилсон удаа хүртэл бий /Засгийн газар/. Тэгэхээр тэнд ямар нэгэн байдлаар гараад ирчих байх гэж бодсон хүн нь очоогүй байгаа юм шиг бидэнд санагддаг. Зарим албан тушаал дээр томилгоо нэлээн удаж байж хийгддэг. Мөн араас нь бид энэ санал болгосон хүн яасан гэж бичиг явуулж, нэхэл дагал болж байж асуудал шийдэгддэг тохиолдол нэг бус удаа гарсан.

Тийм учраас та бүхнийг төрийн, УИХ-ын энэ хүндтэй танхимд Төрийн албаны зөвлөлийг захиалга биелүүлээд, дандаа луйвардаад, хуйвалдаад байдаг ийм байгууллага тэнд байгаа гэж битгий ойлгоосой гэж бид үнэн сэтгэлээс хүсэж байна. Бид үнэхээр чармайж ажиллаж байгаа шүү гэдгийг би хэлмээр байна.

Энэ жилийн анх төрийн албанд орох хүмүүсийн сонгон шалгаруулалтыг бид заримыг нь online-аар бүртгэж явуулсан. Яг нүүрэн дээр нь Энхболд гишүүн техник хэрэгсэл ашиглаж явуул гэсэн. Бид энэ жил туршсан. Энхболд гишүүний тэр санал нэмэр болсон. Бид программ хангамжийн компанитай гэрээ хийгээд, нууцлалыг тохиролцоод, мянга гаруй тестийг компьютерт оруулаад, хүмүүсийн нүдэн дээр нь сэлгээ хийгээд, нүдэн дээр нь хувилбарыг гаргаж, тест задарна гэдэг ойлголт энэ жил байгаагүй. Тийм учраас бид зоригтойгоор бүх хүмүүсийн шалгалт авсан дүнгий нь бүгдийг өдөр тутмын сонин дээр хэвлэсэн. Хүмүүс сонингоо авчраад “би төдөд орлоо шүү” гэж ажлын байранд ингэж байгаа учраас, аргагүй тухайн байгууллагууд “нэг”-ээр гарсан хүнийг томилж байгаа. Зарим байгууллагууд “нэг”-аар гарсан хүмүүсийг томилохгүй гэсэнтэй бид нэлээн тэмцэл хийж байгаа. Одоо 70 гаруй хувь нь явагдаж байгаа.

Төрийн албаны зөвлөл дээр үнэхээр ар, өврийн хаалгаар хүн томилогддог юм байна гэж бодсон чинь гэртээ сууж байсан чинь дуудаад томилчихлоо шүү дээ гээд талархал илэрхийлээд сууж байгаа хүн байгаа. 6 жил Америкт байж байгаад ирсэн, би гэртээ сууж байсан чинь намайг томилчихлоо. Америкт хүмүүс “Монголд шударга юм байхгүй, төрийн албанд шударга юм байхгүй, чи танил талгүй л бол төрд ажиллана гэж байхгүй” гэж ярьдаг юм. Би найз нар руугаа эргээд үүнийг мэдээлнэ гээд баярлаад, талархал илэрхийлээд явж байгаа хүн ч байгаа. Тийм учраас бид өөрсдийнхөө хийж байгаа ажилдаа итгэл үнэмшилтэй байгаа шүү гэдгийг та бүхэнд танилцуулъя, илтгэе гэж бодож байна.

Д.Дэмбэрэл: -Л.Гантөмөр гишүүн нэмж тодруулъя.

Л.Гантөмөр: -Би та нарыг муу юм хийгээд байна гэж буруутгасан юм байхгүй шүү дээ. Гол нь хууль чинь, өнөөдрийн амьдрал хоёр нийцэж байна уу, үгүй юу. Үнэхээр нийцэж байгаа бол цаашаа явъя. Нийцэхгүй шүү. Та нар дараагийн сонгуулиар өөр нэг нам нь ялчихаад, олон агентлагийн дарга нарыг солих ажил гарна. Солихгүй бол нөгөөдүүл нь бас ажил хийхгүй ч байдаг юмуу. Улс орнууд хоёр янз байна шүү дээ. Нэг нь төрийн алба хатуу, нөгөөдөх нь улс төрийн алба болгоод тодорхой хэсгийг нь хуучин манайхны хийж байсан томилгоо. Та бүхнээр хамааралгүйгээр агентлагийн дарга нараа Засгийн газар томилдог байлаа шүү дээ. Одоо болохоор та бүхэн томилох ёстой болчихоод байгаа байхгүй юу. Тэгээд Ерөнхий сайдын бодлого, танай хийх ёстой ажил, хууль хоёр зөрчилдөөд байна уу гэж /микрофон хаагдав/.

Д.Дэмбэрэл: -Хуулийн зөрчил байна уу, практик, амьдралын зовлон байна уу?

Д.Зүмбэрэллхам: -Одоогийн үйлчилж байгаа энэ хуулин дээр сонгон шалгаруулалт яваад, санал болгоод томилох эрх бүхий этгээд нь томилоод явдаг. Энэ дээр ерөөсөө үйл ажиллагааны юмуу, хуулийн ноцтой зөрчилтэй зүйл байхгүй гэдгийг хэлмээр байна. Засгийн газраас юмуу, томилох эрх бүхий этгээдээс захиалга нь хүрч ирээд, 21 хоногийн өмнө өдөр тутмын сонингоор зарладаг, 5 хоногийн дотор шалгалт авдаг гээд явж байгаад нэг сар болчихдог юм. Ингээд хүрч ирэнгүүт нь бид аль болохоор хурдан сонингууд дээр тавиад, сонгон шалгаруулалт явахад нэг сар болчихдог юм. Бид энэ хугацаанд нь аль болохоор хурдан л хийж байгаа. Заримдаа хажуугаас нь харахад нэг сар гаруй болж байгаа нь ажил түгжээд байдаг юм шиг харагддаг байх. Хуулийн хугацаа нь тийм байгаа юм.

Д.Дэмбэрэл: -С.Бямбацогт гишүүн асуултаа тавья.

С.Бямбацогт: -Баярлалаа. Төрийн албаны зөвлөл шинэ бүрэлдэхүүнээр ажиллаад нэг жил болох гэж байна. Төрийн албаны зөвлөлийн үйл ажиллагааны дүрмийг батлуулах гээд оруулж ирж байгаа юм байна. Энэ дүрэм батлагдсанаар ард түмний дунд яригдаад байгаа төрийн албаны хүнд суртал хэр зэрэг алга болох юм бол? Өнөөдөр яг төрийн албан хаагчдыг ард түмэн хуулиар хамгаалагдсан хүнд сурталтнууд гэж ярьдаг шүү дээ. Хуулиндаа болохоор ил тод, хариуцлагатай байна, захирах, захирагдах ёсыг баримтална, ард түмэн, иргэддээ тэгш боломжийг олгоно,  иргэдийнхээ төлөө үйлчилнэ гээд Төрийн албан хаагчийн тангарагаа тэгж өргөдөг. Тэгсэн мөртлөө ажил дээр очихоороо ард түмэнд хүнд суртал гаргадаг, загнадаг, чирэгдүүлдэг, асуудлыг шийдэхгүй удаадаг, гацаадаг. Бодит байдал дээр ийм л яваад байгаа. Үүнд ард түмэн төрийн албан хаагчдаар асуудал шийдэхдээ үнэхээр төвөгшөөдөг, халширдаг. Тэрнээсээ болж танил тал, шан харамж болоод л алга болдог. Тэгээд л хууль зөрчих үйлдэл рүү ордог.

Энэ асуудал хэзээ шийдэгдэх юм бол. Энэ дүрэм батлагдсанаар энэ асуудал хэр шийдэгдэх боломжтой болох юм бол? Хуулиас дээгүүр журам баталж ард түмэнд чирэгдэл учруулдаг. Хуулиар хамгаалагддаг учраас захирах, захирагдах ёсоо баримталдаггүй. Ард түмнийхээ төлөө үйлчилнэ гэж тангараг өргөсөн мөртлөө ард түмэндээ чирэгдэл учруулж, хүнд суртал гаргаж ажилладаг. Энийг л хурдан шийдмээр байгаа юм. Үүнд хариулт өгөөч ээ.

Д.Дэмбэрэл: -Энэ бэрхшээлийг Төрийн байгуулалтын байнгын хороо л бодлогын хувьд зөв оруулж ирж давах ёстой шүү дээ. Бид УИХ бодлогоо сайн боловсруулдаггүй, тэгээд тэнд байгаа нэг газар заачихаад суугаад, дутагдлыг тэр рүү заачихдаг. Бодлогын хувьд засахгүй бол энэ засагдахгүй.

Ө.Энхтүвшин: -Энэ дүрэм батлагдвал өнөөдөр УИХ Төрийн албаны зөвлөлийн дүрмийг батлаад өгөхөд л хүнд суртал эрс багасаад, сэп гээд явчихна гэж бодвол өрөөсгөл болно л доо. Энэ дүрэм маань одоо бидний УИХ-аар баталсан хуулийн хүрээнд л боловсруулж оруулж ирсэн ийм дүрэм байгаа. 

Бид  энэ хүнд суртлын багасгая гэвэл энд ганцхан дүрэм ярихгүй л дээ. Төрийн албыг зохицуулж байгаа хуулиудаа бүгдийг сайхан авч үзмээр байгаа юм. Зөрчилтэй юмнууд гарч ирээд байна шүү дээ. Нэг асуудлыг гурван янзаар зохицуулах юм шиг болгоод хаячихсан. Салбарынхаа хуулинд нэг өөр, Төрийн албаны хуулинд нэг өөр, Төсвийн хуулинд нэг өөр болгочихсон. Үүнийг нэг мөр болгомоор байна. Хамгийн гол зүйл. С.Бямбацогт гишүүний яриад байгаа үнэхээр зөв /яам, тамгын газрууд дээр нийтлэг гараад байгаа зүйл бол/. Хууль гаргаад өгчихдөг /зөрчилтэйгээс бусдыг ярьж байна шүү/. Гэтэл тэр нь хуулинд журмаар зохицуулна гэсэн ч юм бий, журмаар зохицуулна гэж заагаагүй ч юм бий. Гэтэл баахан журам гаргачихаад, өөрөө хуулийг хэрэгжүүлэхэд маш хүндрэлтэй болгочихдог.

Би ганц жишээ хэлье. Төсвийн байгууллагын удирдлага, санхүүжилтийн хуулийг бид муу болсон гээд өөрчлөх гэж байгаа. Төсвийн хариуцлагын хууль гэж оруулж ирэх гэж байгаа гэж би ойлгож байгаа. Гэтэл Төсвийн удирдлага, санхүүжилтийн хуулинд нээгээд өгчихсөн эрх байж байхад, тэрийг аль болохоор боймлосон ийм журмуудыг Сангийн яаман дээр хэдэн арав, хориор нь гаргачихдаг юм. Нэг удаа мөнгө гаргахад 500 мянгаас илүү гаргахгүй, дараа нь мөнгө гаргахад тэрнийхээ тайланг авчирна, мөнгө гаргахын тулд оны эхэнд санхүүжилтийнхээ график өгнө гээд. Хуулинд ийм юм байдаггүй байхгүй юу. Гэтэл журмаар ийм юм гаргаад, үүнийгээ доошоо тайлбарлахдаа “хууль ийм шүү дээ” гээд тайлбарлачихдаг. Тэгээд хүмүүс маань энэ хуулийг өөрчлөхгүй бол болохгүй юм байна, Төсвийн удирдлага, санхүүжилтийн хуулийг л өөрчлөхгүй бол болохоо байлаа гээд ойлгочихсон. Одоо тэгээд л явж байгаа.

Хамгийн гол нь бид нэг ойлголт дээр л тогтмоор байгаа юм. Төр гэдэг чинь өөр болчихсон. Орчин цагийн төр гэдэг бол. Тэр иргэдээ хянадаг, цагддаг, заадаг, сургадаг /сургадаг нь байх байх/ ийм төр биш, зөвхөн иргэдэд үйлчилдэг ийм л төр болсон гэдгээ УИХ ч, Засгийн газар ч гэсэн гаргаж байгаа бүх хууль, шийдвэрүүд дээрээ тэр үзэл санааг нэвт шувт тусгаж өгсөн байх. Биднээс  хамаарсан юм их байгаа юм. Тэрнээс биш, энэ дүрэм дээр бидний гаргаад өгсөн хуулийн хүрээнд л боловсруулаад ороод ирсэн учраас заавал нэгбүрчлэнгээр харахад ямар байхыг би мэдэхгүй байна л даа. Гол нь том зохицуулалт, том бодлогынхоо хүрээндээ л бүгдийг нэг хавтгай дээр тавьж л харах шаардлагатай юмуу гэж бодогдоод байгаа юм. /11.40-12.40, Б.Батгэрэл/
Д.Дэмбэрэл:-Зүмбэрэллхам, төрийн албаны хүнд суртлыг яаж гэтлэн давах вэ?

Д.Зүмбэрэллхам:-Төрийн алба энэ дүрмээр бол төрийн албаны хүнд сурталтай холбоотой, тэр харилцаа бол яг энэ дүрмээр бүгдийг нь шийдэхгүй л дээ. Энэ яг энэ Төрийн албаны зөвлөлийн дүрэмд Төрийн албаны зөвлөл яаж үйл ажиллагаагаа явуулах вэ, салбарын зөвлөлүүдтэйгээ яаж харьцах вэ, ямар эрх үүрэг хэрэгжүүлэх вэ гэсэн ийм л зөвлөлийн өдөр тутмын үйл ажиллагаатай холбоотой гол гол асуудлууд энэ дүрмээр зохицуулагдаж байгаа юм.

Энэ юун дотор Төрийн албаны зөвлөлийн өөрийнх нь үйл ажиллагаатай холбоотой, зөвлөл өөрөө үйл ажиллагаагаа шуурхай явуулна, ил тод явуулна, олон түмэнд нээлттэй явуулна гэсэн зарчмууд энэ зөвлөлийн дүрэмд тусгагдсан байгаа.

Д.Дэмбэрэл:-Их анхаарах сэдвүүд яригдаад байгаа юм. Төрийн албаны албан хаагчдын нэр хүнд их муу, хүнд суртал ихтэй, ажил асуудал шийддэггүй, мөнгө  төгрөгтэй их орооцолддог гээд энэ юмыг л засах л ёстой юм байгаа юм. Яаж засах юм байгаа юм. Энэ талаар их ярих хэрэгтэй юм болов уу?

Бямбацогт гишүүн тодотгоод асууя.:

С.Бямбацогт:-Төрийн албан хаагч нарын хангамж их хэмжээгээр нэмэгдэж байгаа. Тэр хэмжээгээр хариуцлага нэмэгдэхгүй байна. Яаж хариуцлагыг нь нэмэгдүүлэх вэ, хариуцлагатай болгох вэ гэдэг дээр л бидний асуудал үнэхээр бэрхшээлтэй, хүндрэлтэй байгаа гэдгийг бүгд ойлгож байгаа. Ард түмэн ч ойлгож байгаа, Их Хурал ч ойлгож байгаа, ажил хариуцаж байгаа хүмүүс нь ч ойлгож байх шиг байна.

Энэ тулгамдаж байгаа асуудлаа яаж хурдан шийдвэрлэх вэ гэдэг дээр л уул нь бодлого явмаар санагдаад байгаа юм л даа. Ямар нэгэн шинэ бүтэц бий болоход тэрнийг дагуулж өөрсдийнхөө эрх мэдлээ, өөрсдийнхөө тэр албан тушаал гэдэг юмуу тэрнийгээ тойруулж хана хэрмээ босгох, тийм боломжоо бүрдүүлэх байдлаар энэндээ анхаарлаа тавиад нөгөө талдаа тулгамдаж байгаа асуудлаа шийдвэрлэх талд асуудалд анхаарал тавихгүй байгаа маань жаахан асуудал болчихоод байна л даа. Тэгэхээр энэ тал дээр л бид нар хурдан яаж ажиллах ёстой юм, Их Хурал нь яах ёстой юм, яг хариуцаж байгаа байгууллага нь яаж ажиллах ёстой юм, энэ дээр л бүгдээрээ хурдан хамтарч ажиллах ямар боломжууд байна вэ, энэ дээр л анхаараач.

Д.Дэмбэрэл:-Гишүүд хуралдааны танхимд орж ирье, санал хураалт байгаа. Тийм учраас гишүүдийг танхимд оруулъя. 

Балдан-Очир гишүүн асуултаа тавья.

Д.Балдан-Очир:-Төрийн албаны зөвлөлийн дүрмийг ярьж байгаа хүрээнд энэ дүрмийн зохицуулах харьцаанаас нэлээн тийм тойруу асуудлуудыг гарцаагүй гаргаж ирж ярих хэрэг гараад байна л даа. Ер нь монгол төрийн удирдахуй гэж энэ нэг 2 сая 800 мянган хүнийг төр улс нь ард иргэдээ, энэ 2 сая 800 мянган хүнээ яаж ядарсныг нь өөд нь өргөж, шантарсныг нь урамшуулж байдаг юмуу, энэ нэг иргэдтэй харьцахад хэдэн хүн хэрэгтэй юм гэдгээсээ л авахуулах ёстой юм шүү дээ.

Төрийн албаны зөвлөл үндсэндээ УИХ-аас бий болдог бараг л манай харьяа шахуу ийм байна. Тийм учраас цаашдаа би өөрийн хувьд юу гэж боддог вэ гэхээр энэ хууль гараад зохих дэвшил гарсан байж магадгүй боловч яг л монголын онцлог нөхцөл байдал, энэ ард түмний нийгмээс хамгийн их том шүүмжлэл бол ерөөсөө л энэ төрийн алба гэдэгт орохын тулд авилга өгдөг, орсон хойноо авилга авдаг гэсэн. Энэ чинь ерөөсөө байна гэдэг чинь төрийн албаны тухай эрх зүйн баримт бичгүүд ерөөсөө нийцэхгүй байна гэсэн үг. Яг энэ агуулгын үүднээс  манай гишүүд юм ярих гээд байгаа юм.

Тэгэхээр үнэхээр төрийн шинжлэх ухаан, төрийн удирдах ёс гэж байдаг бол та нар судалж үзсэн үү? Энэ нэг хоёр сая гаруйхан хүн амыг удирдахын тулд хамгийн максимум хэмжээгээр энэ төрийн албанд хэдэн хүн зүтгэчихвэл монгол орныг авч явах юм бэ? Тэгээд л сонгууль болгоны дараа Засгийн газар гарч ирээд нүсэр аппаратууд бий болдог. Энийг чинь хязгаарлах тэр шинжлэх ухааны үндэстэй, төрийн удирдахуй чинь та нарын гаргаж ирсэн тоон дотор л баригдах ёстой шүү дээ. Тэр дотроо багтаж, харин тэр салбарын бодлого зохицуулалтын яам, тамгын газрынхаа хооронд нь нэмэх хасах л байдаг болохоос биш хүний удирдлагад байгаа төрийн албаны хүмүүсийн тоо өөрчлөгдөх ёсгүй шүү дээ. Ингэж ойлгогдоод байгаа юм. 

Тэгэхээр энэ тал дээр үнэхээр та нар юм бодож байна уу? Хуулиа шүүмжилж байна гэж айгаад байхааргүйгээр Төрийн албаны тухай хууль, төрийн албаны дүрэм чинь үндсэндээ наана нь яригдаад байна шүү дээ, цаана мөн чанар дээр ярихгүй байна. Түрүүнд гишүүд бас ярьж байна. Ний нуугүй яривал үйлдвэрийн цехэд ажиллаж үзээгүй, мастер болж үзээгүй, хайгуулын геологичийн алх барьж үзээгүй хүн өнөөдөр агентлаг, яам газрын дарга болно гэсэн ийм мөрөөдөлтэй байдаг. Бараг сургууль төгсөж ирчихээд эцэг нь гайгүй шиг, эсвэл тэр хүний итгэл үнэмшилтэй улс төрийн нам нь сонгуульд ялсан байвал тэр 25 настай юу ч мэдэхгүй хүн өнөөдөр монгол төрд хамгийн өндөр албыг хаших ийм хүсэл мөрөөдөлд л явж байгаа шүү дээ. Энэ өндөр хөгжилд хүрсэн улс орнуудыг харахад тэр олон шат дамжлагыг дамжаагүй хүн бол ерөөсөө мөрөөдөхгүй байна гэж байгаа шүү дээ. За би геологичоо хийе, 2, 3 жил геологийн алхаа бариад хөдөө тэнье, дараа нь үйлдвэрийн цехэд ажиллая, дараа нь бригадад цехийн дарга болъё, дараа нь яамны мэргэжилтэн ахлах мэргэжилтэн болъё, ингээд 20 жил би улс нийгэмд хөдөлмөрлөчихөөд, би одоо агентлаг, сайд руу зүтгэж болох юмаа гэсэн ийм нийгэмд тийм сэтгэгдэл төрүүлсэн ийм боловсон хүчнийг шилдэг сонгодог, дэвшүүлдэг менежмент байх ёстой гэж би та бүгдийг Төрийн албаны зөвлөлийн нөхдүүдийг зарим нөхөн сонгуульд орж ирж байхад энийг би ярьж байсан. Ийм суурь нарийн юм руугаа та нар орж байна уу?

Хоёрдугаарт, төрийн албан хаагчид бүтээгдэхүүн нийлүүлэх гэрээ жил болгон байгуулдаг гэж байгаа. Ямар бүтээгдэхүүн нийлүүлж, улс нийгэмд ямар ажил хийх гэж байгаа вэ, энэ оновчтой байна уу? Монгол нийгэмд. Ер нь цаашдаа хамгийн гол анхаарах юм бол төрийн албан хаагчдын хөдөлмөрийн нормчлол, бүтээмж, тэрэнтэй уялдуулж цалин хөлсийг нэмэх асуудал ийм л юм байх ёстой юм. Яг ний нуугүй хэлбэл бараг энэ яам тамгын газрын албан хаагчдын өрөө тасалгаанаас энэ төрийн албаны бүтээмж хамаарах ёстой. Бүгдээрээ төрийн албан хаагчид нэг юмуу хоёроороо, хэлтэс тасгийн дарга нар нь нэг өрөөн дотор маш том өрөөн дотор ороод суугаад бараг хүн хүлээж авах хүсэл тэр өдөр төрөхгүй бол хаалгаа түгжээд, сумогоо үзээд л хэвтэж байгаа шүү дээ.

Ийм байдлаар бид нар монголын төрийг, энэ ард түмнийг урагш нь авч явж болох юмуу, энэ боловсон хүчний шилэлт, сонголт, төрийн удирдахуй, менежмент зохиж байна уу? Энэ дээр та бүгд хэлээч. Яг нарийн яривал 170, 180 их дээд сургуулиас гарсан хүмүүс бүгдээрээ л дарга болох бодолтой л байна шүү дээ. Бараг ингэж л их дээд сургуулиас хүртэл хязгаарлалт хийж, техник мэргэжлийн сургууль руу хандуулах гээд энэ чинь удирдахуйн иж бүрэн юм хэрэгтэй байна шүү дээ. Энэ тал дээр та нар товч, бас энэ алба байгуулагдаад нэлээн удчихлаа, бас энэ дээр та нар үгээ хэлээч. 

Д.Дэмбэрэл:-Энхтүвшин дарга, төрийн албаны менежмент, одоо яагаа ч үгүй бүх хүн л төрийн албанд  орчих юм хэлээд, хошуураад, дайраад, зовлон хураагаад, би орж чадахгүй байна гээд зарга болгоод, нийгэмд энийг яаж засах вэ, хууль эрх зүйн юм нь дутаад байна уу, карьерын зарчмыг хатуу барихгүй байна уу, ажлын байрны тодорхойлолт тодорхойгүй, би ч хийж чадна гээд байдаг. Тодорхойлолт нь ажлын байр нь тодорхойгүй юмуу, маш олон асуудал энэний цаана байгаад байгаа юм л даа. Бид нар төрийн албаны хууль гаргасан гээд суугаад байдаг. 

Энхтүвшин дарга, Төрийн байгуулалтын байнгын хороо.

Ө.Энхтүвшин:-Энэ оруулж ирсэн төрийн албаны дүрмийн хүрээнээс аль хэдийнээ халиад явчихсан байгаа. Тэгэхээр ер нь ийм юм л ерөнхий яриад болоод байх шиг байна. Ийм хэдэн юмыг хийвэл яасан юм бэ гэж би жишээ нь түрүүнээс хойш яриад байна шүү дээ. Нэгдүгээрт, төрийн албатай холбоотой хуулиудаа цэгцлэе. Энийгээ аль чиглэлээ барих юм байгаа юм. Энийгээ бүр тогтчихъё, Германы явж ирсэн карьерын тогтолцоогоор явах юмуу, эсвэл Австрали, Шинэ Зеландын байгаа контракт менежментийн тогтолцоогоор байх юмуу, эсвэл холимог нь байх юмуу, алинаар нь явах юм, энийгээ бүр тогтож аваад энэ бүх хуулиудаа эргэж хараад нэг цэгцэлчихье. Тэгэхгүй бол юмнууд чинь болохоо байгаад салаад байна, хоорондоо нийцэхээ байгаад байна. Батбаяр гишүүн надтай бас энэ талаар нэлээн олон удаа уулзаж байсан. Энийгээ нэг цэгцлэхгүй бол болохгүй байна.

Төсвийн байгууллагын удирдлага, санхүүжилтийн  хууль амьдралд нийцэхээ байчихсан юм бол одоо тэрнийгээ өөрчилье, тэр их олон тайлан гаргадаг, байсхийгээд улирал тутам баахан тайлан гаргадаг, баахан цаас гаргадаг энэ тэр чинь болохгүй байгаа бол тэрнийгээ өөрчилье. Нийцэж байгаа хуулиа гаргачихъя, нэгдүгээрт энэ байна, хууль эрх зүйн хүрээндээ.

Хоёрдугаарт, би түрүүнд хэлдэг төрийн алба, зайлшгүй төрд байх ёстой алба, ажил үйлчилгээгээ энийгээ тусад нь ялгаад нэг үзье л дээ. Тэгээд тэр заавал хувийн хэвшлээр төрийн бус байгууллагуудаар гүйцэтгэж болох тийм ажил үйлчилгээг төрдөө авч үлдээд яах юм бэ? Тэрнийгээ гаргачихъя. Ингээд цомхон болгоод ирнэ. Цомхон болгоод ирснийхээ дараагаар үлдэж байгаа улсуудаа төрд зайлшгүй байх хүмүүсийн чинь тоо гараад  ирнэ, ажил үүрэг нь тодорхой болоод ирнэ. Тэр хүмүүстэйгээ 130 мянга гээд байх биш, тэр цөөхөн болоод ирнэ. Тэр хүмүүстэйгээ ажилласан шиг ажиллачихъя. Шалгуураа тодорхой болгочихъё. Зүгээр нэг тавиад хаядаг биш, байнга тэрнийг эргэж тэдэнтэйгээ ажилладаг хянадаг, шалгадаг, болохгүй бол хариуцлага тооцдог ийм юмаа хийчихье. Одоо бол хариуцлага тооцно гэдэг бол зүгээр үг л яваад байгаа болохоос биш, их гоё гоё цэцэн үгнүүд яваад байгаа болохоос биш яг амьдрал дээрээ байхгүй шүү дээ. 3, 4 хүнийг халсан. Бараг тэд нараар хариуцлагын юу дуусчихаж байх шиг байна. Цанын таягаар генералын гуя руу хатгасан нэг нөхрийг нэг халсан, дараа нь яамандаа заамдаж аваад цохисон нэг нөхрийг халсан, дараа нь мэргэжлийн хяналтын байгууллагын хэн би буруу ажиллаж гэсэн юмуу, надад хариуцлага хүлээлгэхэд буруудахгүй гэсэн юмуу, за тэрнийг нэг өөрчилсөн. Ингээд л зогсчихоод байна шүү дээ.

Яг ний нуугүй хэлэхэд энэ хамтарсан Засгийн газрын үеийн хамгийн хаягдаад байгаа юм бол хариуцлага гэдэг юм үнэхээр яг үнэндээ хаягдаад байгаа шүү. Яагаад гэвэл энийг Ардчилсан нам, энийг Хувьсгалт нам, энийг тэр нам гээд ингээд ороод ирдэг. Эргээд тэр чинь нөгөө сайн ажиллаж байна уу, муу ажиллаж байна уу гэдэг юмтайгаа ярих тийм механизмгүй болчихоод байгаа нь энэ хүмүүс яриад байна шүү дээ. Энэ эд нарыгаа ингэж л ярихгүй бол энэ өөрөө тийм хоосон яриад болох гээд байх шиг байна. Ядахдаа ийм хэдэн юман дээр яг нэгдээд зүтгэвэл нэлээд хэмжээгээр энэ хүмүүсийн яриад байгаа юмыг хангаж чадна гэж бодож байна. Тэр хүнд суртлыг багасгаж чадна гэж бодож байна. Төрийн албаны нэр хүндийг дээшлүүлж чадна гэж бодож байна.

Д.Дэмбэрэл:-Асуудал бараг тодорхой болж байх шиг байна даа. Дүрмэндээ харин Төрийн албаны зөвлөлийн энэ яригдаад байгаа зүйлүүдээс тэр үүргэнд нь орох ёстой юмнууд байна уу, үгүй юу гэдгийг сайн саяны яригдаж байгаа зүйлүүдтэй холбогдуулж шийдэх нь зүйтэй байх. 

Даваасүрэн гишүүн асуултаа тавья.

Ц.Даваасүрэн:-Төрийн алба өнгөрсөн 10 гаруй жилийн хугацаанд, ялангуяа зах зээлийн эдийн засагт шилжээд олон намын тогтолцоонд шилжсэнээс хойш хэлмэгдсэн, үүний ур уршгаар төрийн албаны дархлаа суларсан л даа.  Ер нь төрийн албанд ажиллаж байгаа улсуудаас энэ хугацаанд ямарн эг хэмжээгээр өртөөгүй тийм хүн байхгүй байх гэж би бодож байгаа юм. Би өөрийнхөө жишээн дээр харахад гэхэд улс төрийн томилгоогоор ирсэн улсууд жишээлбэл, биднийг халж, сэлгэдэг. Тухайлбал, миний хувьд жишээлбэл, халагдах шийдвэр гарчихаад, энэ асуудлаа Төрийн албаны зөвлөлөөр шийдүүлэхэд Төрийн албаны зөвлөл үндэслэлгүй халагдсан байна гэдэг шийдвэрийг гаргахад улс төрийн албан тушаалтан бол хүлээж авдаггүй байсан юмаа, чи шүүхээрээ яв гээд. 

Шүүхээр бол хэдэн шатны шүүхээр явна, хэдэн жил болдог. Тэгэхээр энэ байдалд одоо энэ Төрийн албаны хууль, ер нь Төрийн албаны зөвлөл эцэслэж энэ хууль бус шийдвэр гаргасан улс төрийн албан тушаалтны шийдвэрийг хүчингүй болгодог ийм болж чадсан уу? Хэрвээ чадсан бол та бүхэн жишээлбэл, сая энэ өнгөрсөн хугацаанд улс төрийн албан тушаалтны хууль бус гаргасан хэдэн шийдвэрийг хүчингүй болгож чадсан бэ гэж тодорхой жишээ байвал дурьдаач гэж. 

Нэг талаар төрийн алба дархлаажиж байгаа боловч нөгөө талаар сулхандуу хүмүүс, мэргэжлийн бус хүмүүс орж ирээд байгаа явдал бас байна л даа. Энэ чинь бүр улам төрийн албаныхаа дархлааг сулруулах, энэ уламжлалт байдлыг алдагдуулах хэлбэр лүү явчихаад байгаа юм. Мань мэт нь 10 жил төгсөөд их дээд сургуулиар 10 жил явж байж, үндсэндээ 20 жил сурч байж нэг юмны бараа харж ахлах мэргэжилтэн болдог байсан бол. Одоо 10-аа төгсөөд диплом худалдаж аваад тэгээд шууд л албан тушаал, өндөр албан тушаалд ирдэг болчихсон байна шүү дээ. Тодорхой жишээнүүд байна. 

Энэ чинь өөрөө төрийг сулруулаад байгаа юм. Болж байгаа мэт харагдаж байгаа боловч цаанаа хөгжлийг л хойш нь татаж байгаа юм. Тэгэхээр энэ боловсролын дипломыг та нар хэр судалж, шалгаж үзэж байгаа вэ? ер нь та нар судлаад илрүүлээд энэ бол хуурамч диплом байсан байна гэсэн тийм тодорхой жишээ байна уу? Сайн шүүлтүүрээр гарахгүй байна гэж би хэлээд байгаа юм л даа. 

Ер нь шалгалтан дээр би гишүүдийн  хэлээд байгаатай ч гэсэн бас санал нэг байна. Үнэхээр тодорхой, үнэхээр оюутан байхын гэлээ гэсэн, ерөнхий боловсролын сургуульд байхын ч гэлээ гэсэн маш сайн хүн жишээлбэл, ярилцлаган дээр жаахан доогуур оноо аваад доошоо орчихсон явдал харагдаж байна лээ л дээ. Тодорхой үнэхээр чадвартай хүн. Тэгэхээр энэ шалгалтын нууцлал, мөн энэ нөлөөллийг багасгах тал дээр та бүгд ямар бодолтой байдаг юм бэ гэж. Би Төрийн байгуулалтын байнгын хороог бас энэ талаар, манай Төрийн албаны зөвлөлийнхөн бол өөрсдийнхөө хийсэн ажилд итгэл үнэмшилтэй байгаа юм байна. Гэхдээ бидэнд энэ бас л нэг л мэргэжлийн бус улсуудыг аваачаад, жишээлбэл, нийгмийн ажилтныг инженерийн салбар дээр удирдах ажилтанд аваачиж тавина гэдэг бол байж болохгүй шүү дээ. Яаж ч инженерийн шийдлийг шийдвэрийг гаргаж чадахгүй шүү дээ. Тэгэхэд аваачаад тавьчихсан байгаа юм л даа.

Энэ асуудлаа Төрийн албаны зөвлөлийн өнгөрсөн хугацаанд хийсэн шалгалттай холбогдуулаад Төрийн байгуулалтын байнгын хорооноос ажлын хэсэг гаргаад жишээлбэл, ямар тодорхойлолтоор ажлын байранд авсан юм, ямар мэргэжилтэй хүн юм, диплом нь хэр бодитой юм, энэ хэсэг дээр бас ер нь хийсэн ажлыг нь нэг үзээд Их Хуралд тайлагнах хэрэгтэй байхаа гэсэн ийм бодолтой байгаа юм.

Д.Дэмбэрэл:-Энхтүвшин дарга хариулна
Ө.Энхтүвшин:-Уржигдар Төрийн байгуулалтын байнгын хорооны хурлаар Төрийн албаны зөвлөлийн 2008 онд бүтээгдэхүүн нийлүүлсэн нийлүүлэлтийн тайланг авч хэлэлцсэн л дээ. Тэр хурал дээр энэ талаар нэлээн их дэлгэрэнгүй яригдсан. Тэрнээс өмнө Төрийн байгуулалтын байнгын хороо, би өөрөө ахлаад Төрийн албаны зөвлөл дээр очиж шалгалт хийсэн. Энхболд гишүүн орсон. Ер нь Төрийн байгуулалтын байнгын хорооны гишүүд бараг бүгдээрээ очсон доо. Ингээд шалгалт хийсэн. Төрийн албаны төв зөвлөл дээр, хэд хэдэн аймгийн салбар зөвлөл дээр, мөн орон нутгаас ирсэн гомдлын мөрөөр үзлэг шалгалтуудыг  хийсэн. Тэрнийхээ дүнг нэгтгээд уржигдар байнгын хорооны хурал дээр бас ярьсан. Төрийн албаны зөвлөлд тэрний дагуу 8, 9 зүйлийн ийм заалт бүхий чиглэл өгчихсөн байгаа. Тэрнийгээ Байнгын хорооныхоо хурлаар бас яриад тогтсон. 

Одоо яг Даваасүрэн гишүүний хэлж байгаа тэр чиглэлийн дагуу бүр нарийсгаад бас үзлэг, шалгалт хийх ийм шаардлагатай гэж үзэх юм бол тэнд нэг их цааргалаад байх зүйл байхгүй, бас болж байна. Энийгээ энэ асуудлыг хэлэлцсэний дараагаар Байнгын хороон дээрээ ярьж байгаад шийдье.

Д.Дэмбэрэл:-Уг нь Төрийн албаны зөвлөл хариулаад байхгүй Байнгын хороод хариулах ёстой юм л даа. Та нар дандаа юмыг ингэж байх юм. За Төрийн албаны зөвлөл нэмэх юм байвал нэмчих.

Д.Зүмбэрэллхам:-Төрийн албаны зөвлөл бүрэн эрхийнхээ, хууль бус шийдвэрийг хүчингүй болгодог бүрэн эрхийнхээ хүрээнд ямар ажил хийж байна вэ гэж асуулаа. Тэгээд Төрийн албаны зөвлөл өнгөрсөн  хугацаанд энэ хууль 1 сарын 1-нээс хойшхи юуг ярьж байна. Энэ хугацаанд Засгийн газрын 2 шийдвэрийг хууль бус гэж дүгнэлт гаргаж хүргүүлсэн. Засгийн газар шийдвэрээ өөрөө хүчингүй болгодог, эсвэл УИХ хүчингүй болгодог талаар Үндсэн хуулинд заасан учраас манайх Засгийн газрын шийдвэрийг хүчингүй болгодоггүй. Хууль бус гэдгийг нь хэлээд энийг хуульд нийцүүлэх арга хэмжээ аваачээ гэсэн ийм юуг яадаг. 

УИХ-ын Тамгын газрын даргын 2 шийдвэрийг хүчингүй болгосон байна. Аймгийн Засаг даргын 3 шийдвэрийг хүчингүй болгосон байна. Агентлагийн дарга нарын 4 шийдвэрийг хүчингүй болгосон байна. Яамны сайдын 2 шийдвэрийг хүчингүй болгосон ийм тоон баримтаар үзэх юм бол ийм байдлаар шийдвэрүүдийг хууль зөрчсөн гэсэн шийдвэрүүдийг хүчингүй болгож … хэрэгжиж байгаа, хугацаа тавьдаг, хугацаа тавиад шийдвэрийг эргэж хүлээж авдаг. Тэгээд шийдвэрийг араас нь нэлээн нэхэл дагал болж, ер нь л Төрийн албаны зөвлөл шийдвэр гаргасан бол энэнээсээ салахгүй байх ийм л бодлого барьж байгаа.

Д.Дэмбэрэл:-Байнгын хорооны илтгэлтэй холбогдуулаад гишүүд асуулт асууж хариултаа авлаа. Үг хэлэх хүн байна уу? Алтангэрэлээр тасаллаа. Үдээс хойш үгээ хэлье. Дүрмэнд л санал хэлнэ шүү, тэрнээс улс орны хэмжээнд байж байгаа тэртээ тэргүй төрийн албан хаагчдын дунд байж байгаа ашигтай ашиггүй, мэдэгдэж байгаа мэдэгдэхгүй юм болгоныг яриад байх нь ач холбогдолгүй. 

Үдээс хойш мөнгөний бодлого болон бусад асуудлыг хэлэлцэх бэлтгэлийг хангаарай. Холбогдох албаны улсуудыг мөнгөний бодлого, 2010 оны үндсэн чиглэлд ирүүлэх хэрэгтэй, үдээс хойш энэ асуудал дээр ярилцъя. За завсарлага, сайхан хооллохыг хүсье, гишүүд ээ.





ЗАВСАРЛАГА

Д.Дэмбэрэл:-Сүхбаатар гишүүн үгээ хэлье. Хуралдаан эхлээд үргэлжлээд явж байхад байхгүй байсан бол дахиж ярих юм байхгүй шүү дээ.

Ж.Сүхбаатар:-Би товч зүйл хэлнэ ээ. Төрийн албаны зөвлөлийн дүрэмтэй холбогдуулаад түрүүнд Бямбацогт гишүүн асуусан. Иргэдэд үзүүлж байгаа үйлчилгээ, төрийн байгууллагуудаас хийж байгаа, явуулж байгаа энэ үйл ажиллагаа доголдолтой байна. Тэгээд энэ Төрийн албаны зөвлөлийн дүрэм дээр яаж тусгах вэ гэж. Манай аливаа байгууллагын дарга нар бас нэг зүйлийг сайн ойлгомоор байгаа юм. Дүрэм хийхээрээ манай байгууллагын дотоод ажлын, зохион байгуулалтын юм хийж байгаа гэж ингээд яриад байдаг. Гэтэл хэрэг дээрээ энэ дүрэм дээрээ заагдсан энэ асуудлууд дотор чинь зохион байгуулалт, үйл ажиллагааны үндсэн хэлбэр нь болсон хуралдаан байж байгаа, шийдвэр гаргах үйл явцууд нь зохицуулагдаж байгаа байхгүй юу. Өнөөдөр хүмүүс Төрийн албаны зөвлөл магад ч үгүй, Зүмбэрэллхам дарга тодорхой шүүмжлэлүүдийг Их Хурлын танхимаас сонсож байна, өөр бусад улсууд ч гэсэн өгч байгаа. Зарим талаар Төрийн албаны зөвлөлийн явуулж байгаа үйл ажиллагаанд дэвшил гарсан нь харагдаж байгаа л даа. Гэхдээ Төрийн албаны зөвлөл өөрөө олон түмний тодорхой хяналт, оролцоо дэмжлэг, мэдээллийн ил тод байдал, тэр юмаа хийхдээ дутмаг явуулж байгаа байхгүй юу. Жишээ нь, танай энэ дүрмээс үзэхэд нээлттэй хуралдаан гээд бид нар бас яриад байдаг, төрийн байгууллагууд дээр ялангуяа иргэдийн эрх ашгийг хөндсөн, тэр тусмаа төрийн буюу нийтийн албан тушаалд 15 мянган хүн орох хүсэлтээ илэрхийлээд, зарим нь орсон, нэлээн олон мянга нь орж чадаагүй гэж байна шүү дээ.

Гэтэл тэр ажлыг зохион байгуулдаг Төрийн албаны зөвлөлийн энэ дүрэм дотор чинь тэр хуралдаанд наад зах нь хэвлэл, мэдээллийн байгууллагыг хуралдаандаа оролцуулж болох юмуу, нээлттэй хуралдаан гэж хуралдааны хэлбэрийг яаж хийх юм, шийдвэр гаргаж байгаа тодорхой асуудлууд чинь төрийн албаны стандарт гэлээ ч гэсэн тэр хүмүүсийн төрийн албанд орох сонирхол, тэр хүсэл бодолтой нь, тэр дүрэм журамтай чинь танилцах ёстой шүү дээ, зарим нь санал бодлоо хэлэх ёстой шүү дээ. Яагаад тэгж байна гэхээр сая тойрог дээрээ би 9 сард ажилласан. Маш олон залуучууд надад гомдол гаргаж байна. Сүүлийн үед ер нь залуучуудыг хавчих ийм механизм хийж байна. Яагаад гэхээр албан тушаалын тодорхойлолтыг нь очоод үзэхээд чи төрийн албанд 3-аас доошгүй жил ажилласан байна, 2-оос доошгүй, 4-өөс доошгүй гэж.

Хэдийгээр төрийн албан тушаалууд дээр нарийн мэргэжлийн өндөр ур чадвар шаардсан албан тушаал гэж байх боловч тодорхой үйлчилгээний ч тэр, захиргааны албан тушаалууд дээр бол Их сургууль төгсчихсөн, тэгээд бас төрийн албанд орж дадлагажих тодорхой хугацаа байж болох, тийм хүрээнд ажиллаж болох тийм ажил алба байгаа байхгүй юу. Гэтэл одоо ийм боломж хязгаарлагдсан талаар маш олон залуучууд хэлж байгаа, энийг бас Төрийн албаны зөвлөл, УИХ-ын гишүүдэд дамжуулж өгөөчээ гэж надад энд захидал бичсэн хүмүүс ч байж л байгаа л даа. Шарын голоос. 

Тэгэхээр энийг энэ дүрэмтэй холбогдуулаад би хэлж байгаа нь хандлагаа өөрчилмөөр байна, энэ дүрэм чинь явж явж байгууллагуудын дотоод хүрээнд хийгддэг энэ ажлууд чинь явж явж иргэдэд үзүүлдэг үйлчилгээ, нээлттэй байдлыг чинь боож боогдуулаад байна. Одоо энэ дотор ингээд харахад тэр зүйл байхгүй байгаа учраас би Бямбацогт гишүүний хэлж байгааг дэмжиж байгаа. Та нар зөвлөлийнхөө дүрэм дээр анхны хэлэлцүүлэг хийгээд явах үед тодорхой саналуудыг бид нарт оруулж ирж тавь. Тэгээд энэ асуудал дээр сайжруулаад оруулъя. Тэгэхгүй бол хэвлэл мэдээллийн байгууллагын хувьд ч, иргэдийн хувьд ч Төрийн албаны зөвлөлийн  хийж байгаа үйл ажиллагаа бол хэвлэлийн бага хурал хийсэн, ганц хоёр ярилцлага өгсөн ийм хэмжээнд л байна шүү дээ. 

Төрийн албаны салбар зөвлөлүүдийн үйл ажиллагаа хэрэг дээрээ яг яаж явж байгаа юм, Төрийн албаны зөвлөл хуралдаанаараа асуудлуудыг яаж хэлэлцэж шийдвэрлэж явж байгаа юм. Одоо Төрийн өмчийн хороо гэхэд хуралдааныхаа юмнуудыг их сайхан гаргаад тавьж байна шүү дээ, зарим зарим байгууллагууд. Бас үйл ажиллагаа, ахиц гараад байгаа байхгүй юу. Тэгэхээр энэ дүрэм дээр харагдахгүй байна. Тэгэхээр энэ дүрэм дээр түрүүнд та хэлсэн нээлттэй, ил тод байх зарчим баримталдаг гэж байна. Тэр нээлттэй, ил тод байх зарчмыг нь чинь чухамдаа яаж хэрэгжүүлэх юм бэ гэдгийг энэ дүрэмд хийж өгсөн байх ёстой гэж энэ санаа бодлыг бас хэлье гэж бодож зориуд хэлж байгаа юм.

Ер нь төрийн албаны хүрээнд Төрийн албаны зөвлөл дээр дэндүү олон ажил үүрэг үүрүүлж байгааг багасгах ёстой гэсэн ийм хувийн байр суурьтай байдаг. Энэ хууль тогтоомж дээр ч гэсэн бид хийж чадах ажлаа л үүрэх ёстой юм шүү. Тэгэхгүй бүх л төрийн албаны болж бүтэхгүй юмыг Зүмбэрэллхам гэдэг хүн хариуцна гэж байгаа бол бүтэхгүй. Угаасаа байгууллагын дарга нар гээд тусдаа улсууд байж байгаа. Энэ чиглэлээр хууль тогтоомжийн өөрчлөлт оруулах чиглэлээр ажиллах шаардлага Энхтүвшин даргын хэлдгээр гарцаагүй байгааг дэмжиж байгаа юм. Баярлалаа.

Д.Дэмбэрэл:-Сүхбаатар гишүүнд баярлалаа. Н.Батбаяр гишүүн.

Н.Батбаяр:-Төрийн албаны зөвлөлийн асуудал үнэхээр анхаарал татсан асуудал гэдэг нь хэнд ч ойлгомжтой. Гишүүдийн тавьж байгаа асуултаас харахад хуулинд шийдүүлэх ёстой, зохицуулах ёстой, бас одоогоор хууль нь бүрэн дүүрэн гарч өнөөдөр амьдралд гарч байгаа асуудлыг шийдэж чадахгүй асуудлыг хөндөж ярьж байна л даа. Энэнтэй холбогдуулаад үгээ хэлье гэж бодсон юмаа. Тэрнээс яг тухайн тогтоолын төсөлтэй холбогдуулаад шууд хэлээд байх зүйл яримааргүй байна. Нэгэнт боломж олдож байгаа дээр энэ тухай ярья гэж бодсон юм.

Өнөөдөр Монгол Улсад төрийн албан хаагчдын тоо 130, 140 мянга болчихлоо, жилээс жилд өсөөд байгаа. Одоогоос 10-аад жилийн өмнө бол  100 мянга хүрэхтэй үгүйтэй байсан юм. Хүн амын тоо тэгэж нэмэгдээгүй байхад төрийн албан хаагчдын тоо хүн амынхаа өсөлтөөс эрс нэмэгдээд явчихаж байгаа юм. Хүн амын жилийн өсөлт чинь 1 аравны хэдэн хувьтай байхад, төрийн албан хаагчдын өсөлтийн хувь хэмжээ тэрнээс 4, 5 дахин өндөр өсөлттэйгээр явж байна л даа. Тэгэхээр энэ бол сайн үзүүлэлт биш. Тэгэхээр энийг зохицуулахын тулд төрийн албан хаагчид… би ингэж боддог юм л даа, зарим хүмүүсийн ярьдгаар нэг төрийн албан хаагч нэмэгдэхэд нэг хүнд суртал нэмэгдэж байна гэж ойлгогддог юм. Тэгэхээр Монгол Улс өнөөдөр ямаршуухан түвшинд байгаа билээ, хөгжлийн түвшин нь ямар байгаа билээ, хийх ажил нь ямар байгаа билээ, харьцуулаад бодох юм бол бид нарт асар их ажил байгаа мөртлөө тэр ажлаа хийж чадахгүй, асар олон ажилгүйчүүдтэй сууж байдаг. Хүмүүс яадаг вэ гэхээр ерөөсөө төрийн албанд очъё, төрийн албанд очвол таван төгрөгний цалинтай болчихно, эрх мэдэлтэй болчихно гэдэг буруу ойлголт нийгэмд яваад байгаа байхгүй юу. Энийг бид нар өөрчлөх хэрэгтэй болчихоод байгаа юм.

Тэгэхийн тулд Төрийн албаныхаа хуулинд зохистой өөрчлөлт хийвэл яасан юм бэ гэсэн бодол санаа байгаа юм л даа. Энэ одоо мөрдөгдөж байгаа хуулийн хэмжээнд аваад үзэх юм бол өнгөрсөн хавар шинэчлэгдсэн. Гэхдээ өнгөрсөн хавар яригдаад, сонгуулийн өмнө яригдсан, сонгуулийн өмнө яригдахдаа гол нь ерөөсөө төрийн албан хаагчдыг намын харьяалалгүй болгочихъё, энэ нь чухал юм байгаа, бусад нь яах вэ дараа нь болно биз гэж батлагдсан  хууль. Гэтэл өнөөдөр энэ амьдрал дээр зохицохгүй асуудал олон байна. Тийм учраас энийгээ хэдүүлээ тал талаас  нь ярьж байгаад шийдэх хэрэгтэй болов уу гэж. Одоо ч ингээд сонгуулиуд дуусчихлаа шүү дээ, 3 жил сонгуульгүй амьдарна. Сонгуульгүй амьдрах үе эхэлж байгаатай холбогдуулаад нийгэмд тулгамдсан асуудлуудаа хууль эрх зүйн талаас нь зөв болгоод хийх гэсэн санааг өнөөдөр манай гишүүд илэрхийлж байна гэж бодож байна.

Би Төрийн байгуулалтын байнгын хорооны дарга Энхтүвшин гишүүний хэлсэн саналтай санал нэгтэй байна. Энэ хаа хаанаа бодож байна. Монгол Улсынхаа эрх ашгийн төлөө гээд энэ асуудлаа барьж аваад шийдэх цаг болчихсон.  Улс төрийн зориг гаргах ёстой болчихсон гэж хэлж байна. Тэр цаг нь болчихсон. Тэр цаг нь магадгүй энэ намрын чуулган байхаа гэж бодож байгаа. Тэр үүднээс асуудалд хандвал яасан юм бэ гэж нөхдөө уриалах гээд байгаа юм. 

Ер нь бод л доо. Төрийн албан хаагч гээд үзэхээр манайх чинь сонгууль хийгээд баахан бужигначихдаг, тэгээд дараа нь байгууллагууд хүнээ ажилд томилж чаддагүй ийм л байдал үүсчихлээ шүү дээ. Гэтэл аливаа байгууллагын дарга хүнээ мэдэхгүй, мөнгөө мэдэхгүй байх юм бол тэр байгууллагын ажил яаж явах юм бэ? Одоо сонгууль болоод жил хагас өнгөрчихөөд байхад өнөөдрийг хүртэл 3, 4 агентлагийн асуудал шийдэгдээгүй байж байгаа шүү дээ. Нэг болохоор Төрийн албаны зөвлөл рүү чихээд, нөгөө талд Засгийн газар луу чихээд сууж байдаг. Энэ байдал чинь зайлшгүй засах ёстой зүйл мөн үү гэвэл мөн байж байгаа. 

Тэгэхээр утга санаа нь яаж хийх гээд байгаа гэхээр өнөөдөр төрийн албаны тухай хуулинд өөрчлөлт оруулахдаа Төрийн албаны зөвлөл гэдэг бол тухайн орон тоо гарсан албан тушаалууд дээр сонгон шалгаруулалт хийх гэхэд иргэд саналаа илэрхийлээд тэр хүмүүсээс зохих шалгалтыг аваад энэ хүн энэ албан тушаалыг эрхлэх боломжтой юу, боломжгүй гэдэг шийдвэр гаргадаг байг. Хэнийг томилох вэ гээд тэр шалгалт өгсөн хүмүүс дундаас нь тэр албанд томилох эрх бүхий субъект нь томилдог ийм тогтолцоонд оръё. Төрийн албан хаагчдыг хэтэрхий хаацайлсан гэдэг юмуу хамгаалсан тэр эрх зүйн орчингоо өөрчлөх хэрэгтэй байна. Нэг удаа л төрийн албанд очих юм бол насаараа суучихсан юм шиг боддог. Тэгээд ажлаа сайн хийсэн ч байж байдаг, ажлаа муу хийсэн ч байж л байдаг энэ тогтолцоог халаад аттестатчилалын системд оруулбал энэ асуудлыг шийдэх хэрэгтэй байж. Тэгэж хандах юм бол хүмүүсийн идэвх сайжирна.

Ерөнхийдөө хүмүүс өнөөдөр яагаад төрийн албанд явах гээд хошуураад байна гэдгийн цаад учрыг бид нар бас ялгаж салгаж ойлгох ёстой байхгүй юу. Тэгэхээр өнөөдөр монгол нийгэмд хүн болгон ажил эрхлэх боломжтой байгаад хийсэн ажлаараа амьдарч болдог тэр тогтолцоо байхгүй, зөвхөн төрд орж ирж амьдардаг ийм буруу тогтолцоо байгаад байгаа учраас хүмүүс илүү тэмүүлээд байгаа. Тэр утга агуулгыг өөрчлөх өөрчлөлтийн утга санааг л энэ хуулиндаа оруулж өгөх юм бол монголын нийгэм илүү зөв бөгөөд нээлттэй байдлаар ажиллах бололцоо бүрдэх юм гэж бодож байгаа. Тэгэхгүй бол сая Төрийн албаны зөвлөлийнхөн хариулж байна, түрүүнд Засгийн газрынхан хариуллаа. Нэг асуудлыг хариулахдаа бие биен рүүгээ чихчихэж байгаа байхгүй юу. Нэг нь Засгийн газар буруутай гээд, нэг нь Төрийн албаны зөвлөл буруутай гэж. 

Тэгэхээр бид нар хуулиа гаргахдаа хэн нэгэн хүн биен рүүгээ хариуцлагаа чихдэг тийм орчин алга болгосон цэвэр хариуцлагын тогтолцоо, хүн ажлаа хийж чаддаг бол ажлаа хийдэг, ажил хийж чадахгүй нь халагддаг л ийм л тогтолцоо бий болгомоор байна.

Д.Дэмбэрэл:-Гончигдорж гишүүн
Р.Гончигдорж:-Төрийн албаны зөвлөлийн үйл ажиллагааны дүрмийг хэлэлцэж байгаа энэ дүрмийн хүрээндээ ярья гэж ингэж бодож байна. Их Хурлын даргад байнга хэлдэг, бид нар ямар асуудал хэлэлцэж байгаа вэ тэр асуудлаа хязгаарлаж, тэр хүрээндээ ярьдаг, тэр хүрээндээ асуудлыг ярьдаг ийм журмыг гаргахгүй бол болохгүй байна. Гишүүдийн ямар нэг асуудал гарахад тэр далимаар нь олон зүйлийг яриад байна гэдэг бол бас гишүүд тодорхой зүйлүүд дээр өөрчлөлтүүдийг хийх ёстой гэсэн үзэл бодол санаа байгаа гэдэг сигнал, тэр чиглэл дээр нь хууль төслүүдийг боловсронгуй болгох тэр чиглэлүүдэд Засгийн газар луу хууль боловсруулах, хуулийн төсөл боловсруулах үүрэг даалгавар өгөх тийм шаардлага юмаа гэж ингэж ойлгож байгаа шүү. 

Энэ дүрмийг би бас шүүмжлэлтэй хандаж байна. Дүрмийн 1.2-т зөвлөл нь төрийн албан хаагчдын стандартын удирдлага улсын хэмжээнд хэрэгжүүлэх төрийн албаны төв байгууллага мөн гэж өөрийгөө тодорхойлсон. Энэ албаны дүрэм бол тэгэхээр зэрэг яг ийм байгууллагынхаа хувьд өөрийнхөө үйл ажиллагааг явуулах дүрэм журмаа тодорхойлсон байх шаардлагатай л даа. Гэтэл энэ дүрэм бол өөрөө зарим асуудал дээр нь нэлээн тодорхой эрх мэдлүүдийг өөртөө дүрмээрээ бий болгох замаар эрх мэдэл тал руугаа эрх мэдлээ эдлэх тэр тал руугаа дүрэм нь зохиогдоод, үүргээ биелүүлэхэд яаж ажиллах ёстой вэ гэдэг тал дээрх дүрэмд заагдах ёстой юмнууд байхгүй байна гэж хэлмээр байна. Энэ бол ер нь манайд сүүлийн үед ажиглагдаж байгаа нийтлэг зүйл шүү дээ.

Бүрэн эрх гэдэг бол эрх үүргийн уялдаа байдаг, эрх нь үүргээ биелүүлэхэд зайлшгүй шаардлагатай байх тийм зүйлүүдийн цогц бодлоор үүрэг нь гарч ирж байдаг шүү дээ. Энэ дүрэм бол эрхтэй гэдэг талаасаа дүрмээ хийсэн болохоос биш үүрэгтэй гэдэг талаасаа хийсэн дүрэм биш байна. Ингэх юм бол манай гишүүдийн яриад байгаа энэ алба яаж ил  тод ажиллах ёстой юм, энэ алба төрийн албан хаагчдын стандартыг яаж хэвшүүлэх юм, энэ стандарт яаж олон түмэнд нээлттэй байгаа учраас энэ стандартын дагуу олон түмэн өөрийгөө хэрхэн бэлтгэх юм, энэ бэлтгэх үйл ажиллагаанд нь ямар туслалцаа дэмжлэгийг үзүүлэх юм, төрийн албаны тодорхой албан тушаал дээр  явуулах шалгалтыг ямар хугацааны өмнө зарласан байх юм, нийтлэг стандарт ямар байх юм, энэ болгоноор иргэдийг, төрд албан хаасан иргэдийг мэдээлэлжүүлэх, мэдээлсэн иргэн тэрэнд өөрийгөө бэлтгэх, тэрний дагуу явагдах шалгалт, сорилтууд нь ном дүрмийн дагуу яаж явагдах энэ болгон нь энэ дүрмийг уншаад иргэнд тийм мэдээлэл алга. Энэ дүрэм зөвхөн өөрөө өөртөө хэрэглэх тэр эрх мэдлийн хэрэглэгээний тухай асуудлаар болжээ. Энийг бол манай Төрийн байгуулалтын байнгын хороо бүхэлд нь засах ёстой гэсэн ийм зүйлийг хэлмээр байгаа юм.

Шалгалт авах тэр нь тусгай дүрмээр байдаг гэж хэлж байна. Үнэн хэрэг дээрээ тэр дүрэм бол энэ дүрмээсээ ургаж гарсан дүрэм байх ёстой. Үндсэн зарчмууд нь бол. Тэр бол техникийн дүрэм байх ёстой. Энэ бол тэрний үндсэн зарчмыг өөртөө багтааж гаргасан тийм дүрэм байх ёстой гэж ингэж хэлмээр байгаа юм. Энэ дээр анхаарах зайлшгүй шаардлагатай. Өнөөдөр Төрийн албаны зөвлөл дээр гараад байгаа шүүмжлэлүүд дотор үнэхээр төрийн албан хаагчдын нөөцийг бүрдүүлэх, тэр нөөц дотроос үнэхээр шударга зөв сонгон шалгаруулалтуудыг  хийх, энэ нь тухайн төрийн алба гүйцэтгэх тэр захиалга стандарт, ажлын байрны тодорхойлолттой нийцэх чиглэл дээр стандартуудаа боловсронгуй болгох ийм чиглэлүүд, ажиллах чиг үүргүүд нь чухал шаардлагатай юм. 

Энэ салбар зөвлөлтэй байна, энэ салбар зөвлөлтэй дор дурдсан чиглэлээр хамтран ажиллана гээд. Энэ салбар зөвлөл гэдэг нь ерөнхийдөө босоо харилцааны тогтолцоо юмуу, эсвэл тус тусдаа олгогдсон бүрэн эрхийг тусгайлан хэрэгжүүлэх бие даасан хөндлөн субъектүүд юмуу, хөндлөн субъектүүд юм бол тэрэн дээр үйл ажиллагаа нь яаж явагдах юм гэдэг тэр дүрэм журмууд энд нарийвчлагдаж хийгдээгүй байна гэж ингэж ойлгогдож байна. 

Ер нь цаашаагаа төрийн албан хаагчдын энэ дүрэм нь өөрөө энэ байгууллагын дүрэм гэхээсээ илүү энэ байгууллагаар үйлчлүүлдэг тэр иргэд ямар орчинд яаж өөрөө төрийн албанд өөрийгөө бэлтгэх, төрийн албанд тэнцэх тухай, тэнцсэн эсэх тухай асуудлаараа яаж өөрийн эрхийг хангаж оролцох юм гэдэг тал дээрээ илүү тодотгож байж ач холбогдлоо өгнө гэсэн ийм бодолтой байна. Энэ дээр Төрийн албаны зөвлөл, Төрийн байгуулалтын байнгын хороо хамтарч ажиллаж, боловсронгуй болгох шаардлагатай.

Д.Дэмбэрэл:-Алтангэрэл гишүүн
П.Алтангэрэл:-Төрийн албаны зөвлөл нь дүрмийн тухай ярих болохоор зэрэг зайлшгүй төрийн албаны зөвлөлийн бас нэг үйл ажиллагаа, Төрийн албаны тухай хууль, төрийн байгууллагуудын тухай ярих зайлшгүй шаардлага гарчихаад байгаа юм л даа. Тийм учраас л энэ Төрийн албаны тухай хууль, төрийн байгууллагуудын бүтцийн асуудлыг гишүүд их өргөн дэлгэр яриад байгаа байх гэж ингэж ойлгож байгаа юм. Би ямар бодолтой байна гэхээр зэрэг энэ ямар ч байгууллагад дүрэм, журам олшроод ирэхээр зэрэг тэр нэг хүнд суртал, авилга хээл хахууль нь аяндаа нэмэгдээд явчихдаг нэг ийм л юм ажиглагдаад байгаа юм л даа. Зарим юман дээрээ уншиж байхад төрийн албаны хууль шинэчлэгдсэнтэй холбоотойгоор Төрийн албаны зөвлөл өөрөө батлах, УИХ, Засгийн газраар батлуулах 30 журам байна гэсэн ийм тоо байгаа юм. Тэгээд тэр 30 журмаас 5 нь батлагдаад явж байна гэсэн. Цаад 25 журам нь бас ямар дүрэм журам энд хүлээгдээд байгаа юм. Ийм нэг байгууллага гэхэд 30, 40 журам, 50, 60 журам дүрэм хэрэгжүүлдэг нэг ийм л юм манай төрийн байгууллагууд аль ч шатанд нь түгээмэл болчихоод энийгээ засч чаддаггүй, цөөрүүлж чаддаггүй, ажлынхаа дунд энэ нэг олон дүрэм журам тал тал тийш нь чангаагаад ажлыг нь хийлгэхээ больсон, нэг хүн асуудалтай очихоор зэрэг ширээнээсээ нэг журам гаргаж ирээд ийм журамтай юмаа гээд буцаагаад явуулчихдаг.

Тэгээд тэр журмаа заримдаа хэрэгтэй цагт нь хэрэглэдэг, хэрэггүй цагт нь цааш нь аваачаад хийчихдэг ийм л юм энэ төрийн байгууллагуудад чинь ноёлчихоод байгаа учраас төрийн алба ерөөсөө урагшаа явахгүй байгаа шүү дээ. Тэгэхээр Төрийн албаны зөвлөл энэ олон дүрэм журмуудыг цэгцлэх талаар эрх зүйн юунд нь байхгүй ч гэсэн бид энийг нэлээн тэр мэддэг байгууллага нь, Засгийн газар нь бид нар яриад байсан даа. Олон журмыг бүгдийг нь гаргаж ирж байгаад хэрэгтэйг нь аваад, хэрэггүйг нь устгаад, нэгтгэхийг нь нэгтгээд янзалъя гэж яриад л байгаа.

Ер нь Төрийн албаны зөвлөлийн энэ үйл ажиллагаа олон түмний дунд нэр хүнд их унасан шүү дээ. Энийг би Төрийн албаны зөвлөлийг муучлах гэдэг үүднээс хэлж байгаа юм биш, энэ олон түмний дунд явж байдаг хүний дунд ерөөсөө Төрийн албаны зөвлөл гэдэг юу хийдэг байгууллага юм нэг шалгалт аваад нэг нөөцөд бүртгэсэн болоод тэгээд тэр шалгалт нь нэг баахан хуудуутай юм болоод ийм юм болоод өнгөрдөг. Төрийн албаны зөвлөлийн үйл ажиллагааны талаар тодорхой ойлголттой байгаа ард иргэд үнэхээр цөөхөн байна. 

Тийм учраас энэ албаны нэр хүнд ард түмний дунд үнэхээр муу байгаа. Тэгээд явуулж байгаа шалгалт юмнууд нь хүртэл өөрсдөө тийм нэр дуулахаар юмнууд хийчихээд байна л даа. Жишээлбэл, ямар нэгэн сонгон шалгаруулалт зарлахдаа бүх албан тушаал дээр зарласан албан тушаал бүхэн дээр жил зааж байгаа юм, энэ албан тушаал, сонгон шалгаруулалтанд орох хүн бол төрийн албанд 1 жил ажилласан байна, 3 жил ажилласан байна. Тэгэхээр зэрэг их дээд сургууль дөнгөж төгссөн, төрийн албанд ажиллаагүй боловч бас бизнесийн салбарт амжилт олсон, туршлагатай болсон, тэгээд төрийн албанд орж ажиллах сонирхолтой хүмүүс ямар хуулийн цоорхойгоор хаагуур нь төрийн албанд 3 жил ажиллаж байж шалгалт өгөх вэ, төрийн албаа буруу талаас нь дархлаад байгаа байхгүй юу. Нэгэнт жил заачихаар зэрэг ерөөсөө төрийн албанд одоо байгаа хүмүүс нь насан туршдаа дархлагдана гэсэн үг. Төрийн албанд 1 жил ажиллах боломж тэр хүмүүст олгохгүй байна шүү дээ, шалгалт зарлаж байгаа улсууд. 

Тэгэхээр энэ хугацаа заадаг энэ юмыг ерөөсөө дүрэм журамнаасаа хасах хэрэгтэй. Хэн ч Монгол Улсын төрийн албанд ажиллахаар шалгалт өгч болно. 1 жил, 2 жил заачих юм бол төрийн албанд шинээр хүн орж ирэх асуудал байхгүй болчихож байгаа юм.

Нөгөө талаас салбар зөвлөлүүдийг чадваржуулахгүй бол болохгүй байгаа юм. Одоо аймаг, орон нутагт явж байхад зарим шалгалт өгч байгаа хүмүүс нь салбар зөвлөлийнхөө шалгалт авч байгаа хүмүүсийг шоолоод сууж байна шүү дээ. Энэнтэй ярилцах юм гэнээ би гээд ингээд. Тэгэхээр зэрэг тэр нэг ярилцлага авдаг эд нар бол яг үнэндээ төрийн албаны шалгалтыг будилуулах, нэр хүндийг нь унагаах, үр дүнгүй болгох ийм л нэг хэлбэр юм байгаа юм шүү дээ. Ярилцлагаар хэнийг ч яаж ч унагааж болно. Тэгэхээр зэрэг тестийг ил тод болгодог, шууд асуултыг дэлгэцэн дээр сонгуулдаг, компьютерээр шалгалт авдаг ийм систем рүү л оруулахгүй бол одоогийн өнөөдрийн төрийн албанд байгаа, төрийн салбар зөвлөлд байгаа нөхдүүд шалгалт авна гэж ерөөсөө байхгүй.

Ер нь түрүүнд Энхтүвшин гишүүн ярьж байсан, сая манай Батбаяр гишүүн ч ярилаа. Төрийн албаны тухай хуулийг үндсээр нь гэдэг юмуу юу гэдэг юм нэлээн сайн өөрчлөлт оруулахгүй бол үнэхээр болохгүй. Энэ хууль өөрчлөгдөх зайлшгүй шаардлагатай байгаа учраас бид нар энд ийм юм яриад сууж байгаа юм л даа ер нь. Тэгэхээр ер нь хамтарсан Засгийн газрын одоо нэг…/Санал хэлэх 5 минут дуусч микрофон хаагдав/

Д.Дэмбэрэл:-Ингээд 4 гишүүн үг хэллээ. Ер нь горимоороо бол дэмжиж 3, эс дэмжсэн 3 хүн л ярьж байж санал хураадаг л даа. Загджаваар тасаллаа. Одоо өөр нэр авахгүй шүү.

Д.Загджав:-Төрийн албаны зөвлөлтэй холбоотой, төрийн албаны шинэтгэлийн асуудлыг бид нар өмнөх парламентаар хэлэлцэж, тэр нь ажил хэрэг болж байгаа гэж ойлгож байгаа. Бид нар өчигдөр баталсан хуулиа өнөөдөр засдаг, ерөөсөө нэг газраа хий эргээд байдаг юмнаас салмаар байна. Харин яаж боловсронгуй болгох вэ гэдэг дээр анхаарал хандуулах хэрэгтэй байна. Тухайлбал, Алтангэрэл гишүүн сая бас амьдрал дээр зөв ярьж байна. Өнөөдөр монголын залуу үе төрийн албанд орох боломж хаагдмал байгаа шүү дээ. 3 хүртэл жил ажилласан хүн төрийн албаны шалгалтанд, сонгон шалгаруулалтанд ордог. Тухайн зарласан ажлын байранд хүч сорьж байж орохоор юм хийчихсэн. Энэ бас төвөгтэй байдал үүсгээд байгаа юм.

Тийм болохоор иймэрхүү зүйлүүдийг авч цэгцлээд, харин төрийн албан хаагчдыг улс төрийн намын харьяалалгүй болгож, төрд төрийн хар хүний байдлаар чин шударгаар зүтгэх энэ боломжийг нь нээсэн энэ зүйлээ бас цаашид улам төгөлдөржүүлээд ингээд Төрийн албаны зөвлөлтэй холбоотой олон давхар заавар журмуудыг цэгцлээд,  нэг хууль түүнийг хэрэгжүүлэх дотоодод нэг журам л байхад боллоо шүү дээ. Ийм олон цаас, заавар, журам энэ бүгд өөрөө хүнд суртал чирэгдлийг үүсгэж, хүн ардыг хохироохоос сайн юм авчрахгүй л дээ. Зөвхөн Төрийн албаны зөвлөл дээр ийм байгаа. Бусад яам, байгууллагууд дээр хүртэл олон янзын давхардсан заалтууд байгаа. Үүнийг бас бид нар цэгцлэх ёстой. 

Тэгээд энэ хууль дүрмээ бас мөрдөж ажиллах тал дээр анхаарал хандуулах ёстой. Тухайлбал, төрийн албанд ажиллах хүмүүсийг боловсролын шалгуур, ажилласан цаг хугацааны шалгуур тавих нь зөв боловч цаг хугацааны хувьд учир дутагдалтай байна. Боловсролын хувьд бид нар хэрэгжүүлэхгүй байгаа шүү дээ, ямар боловсролтой хүн сайд байх, ямар боловсролтой хүн Их Хурлын гишүүн байх, ямар боловсролтой хүн бүх шатны албан тушаалд ажиллах тухай заасан байдаг, тэрнийг дээр дооргүй л зөрчөөд явж байгаа. Иймэрхүү зүйлүүдээ бас Төрийн албаны хуулиар, хэрвээ энийг зөрчсөн нөхцөд яах ёстой юм бэ гэдгийг төгс тодорхой болгож өгмөөр байна.

Д.Дэмбэрэл:-Санал хураалт явуулъя. Гишүүдийн оруулъя. Энхтүвшин дарга яасан бэ? Оруулж байгаа асуудлаа дуусгамаар байна шүү дээ. Яагаад орж ирэхгүй байна, гишүүдэд хэлээч. 

Гишүүдийн хэлсэн саналыг сайн анхны хэлэлцүүлгийн үед сайн тусгаж оруулж ирмээр байна. Түрүүнд Гончигдорж гишүүн хэлсэн, наад эрх үүргийн нэгдэл нь хангагдахгүй, баахан томоохон эрх авч байдаг, үүрэг нь харагдахгүй байгаа гэж байна, хуульд нийцүүлмээр байна, гишүүдийн хэлээд байгаа санал бол цаанаа бас дүрэм хэр зэрэг чамбай, Төрийн албаны зөвлөл хэр зэрэг ажиллахаас нийт төрийн албан хаагчдын хүнд суртал, сонирхлын зөрчил, төрийн албан хаагчийн хариуцлага, сахилга шалтгаална. Төрийн алба зөв шалгалт аваад чамбай сайн ажиллах юм бол сайн хүн төрийн албанд орно, тааруухан нөхрийг захиалгаар юмуу, цаагуур наагуур шахалтаар аваад байх юм бол хүнд суртал бүхий этгээд орж ирнэ. Энэ дүрэм чамбай байхаас гишүүдийн хэлээд байгаа энэ зүйл хүнээрээ дамжиж шийдвэрлэгдэх юм байгаа юм. Огт холбоогүй юм гишүүд бас хэлэхгүй байна шүү. Энийг анхаар. Дүрмийг чамбайруулъя. 

Гишүүд яагаад орж ирэхгүй байна. Ирц байна. Гэхдээ ийм бүрэлдэхүүнтэй энийг дарах юм бол энэ гарахгүй л дээ. /12.40-15.40 цаг. Ц.Нарантуяа/


Төрийн албаны зөвлөлийн үйл ажиллагааны дүрэм батлах тухай УИХ-ын тогтоолын төслийг хэлэлцэх нь зүйтэй гэж Байнгын хороо санал оруулсан. Байнгын хорооны саналаар санал хураалт явуулъя. Тогтоолыг хэлэлцье гэсэн санал хураалт явж байна. 


46 гишүүн санал хураалтад оролцож, 33 гишүүн зөвшөөрч, 71.7 хувийн саналаар хэлэлцэх нь зүйтэй гэж гишүүд үзлээ. 


Хэлэлцэх нь зүйтэй гэж үзсэн учраас Төрийн албаны зөвлөлийн үйл ажиллагааны журам батлах тухай УИХ-ын тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Дараачийн асуудлыг хэлэлцье. 


Төрийн албаны зөвлөлийнхэнд баярлалаа. Анхаарууштай. Тэр дүрэм дээр анхны хэлэлцүүлгийн үед бас тодруулах, сайжруулах юмнуудыг сайн хийж өгнө шүү. Сайн ажиллаарай. 

Төрөөс мөнгөний бодлогын талаар 2010 онд баримтлах 

үндсэн чиглэл батлах тухай УИХ-ын тогтоолын төсөл 

(хэлэлцэх эсэх)


Гишүүдийг чуулганы танхимд оруулъя. Мөнгөний бодлогын асуудал том асуудал. Энэ холбогдох улсуудыг, ямар ямар улсуудыг чуулганд оруулахаар тогтсон юм бэ? Засгийн газрын гишүүд байх нь зүйтэй. Сангийн сайд байхгүй байхгүйгээр яаж мөнгөний бодлого хэлэлцэнэ. Дуудаач. Тэр сангийн дэд сайд, энэ Сангийн яамны улсуудыг яагаад ирүүлээгүй байна вэ? Яагаад энэ чуулганы бэлтгэлийг олигтой хангадаггүй юм бэ? Мөнгөний бодлогыг чинь зүгээр тийм амархан юм уу? Сайдуудыг уръя. Сайдуудын ирэх оны ажлын хувь заяа, үр дүн, мөнгөний бодлого ямар байхаас шалтгаална. Тэнд яаж зүтгээд зүтгээд мөнгөний бодлого буруу байх юм бол амжилтад хүрэхгүй. 


Барилгын сайд хэдийгээр ажиллаад ажиллаад санхүү, зээл, мөнгөний бодлого явахгүй бол барилга байхгүй. Ингэж бодоод энд суугаад үгээ хэлж л байх ёстой юм л даа. Ерөнхий сайд бол өвчтэй байгаа байх. Шалтгаантай хүнийг ч одоо яая гэх вэ. Тэр шалтгаангүй сайдууд. Тэргүүн шадар сайд хаана байна вэ? 


Асуудалдаа оръё. Төрөөс мөнгөний бодлогын талаар 2010 онд баримтлах үндсэн чиглэлийн талаарх илтгэлийг Монголбанкны Ерөнхийлөгч Л.Пүрэвдорж танилцуулна. Л.Пүрэвдорж Ерөнхийлөгчийг индэрт урьж байна. Энд уригдах ёстой хүмүүсийг цөмийг нь хэлье. 


Л.Пүрэвдорж: - УИХ-ын дарга, УИХ-ын эрхэм гишүүд ээ, 


2009 онд Монголбанк мөнгөний бодлогын тулгамдсан хэд хэдэн асуудлыг цаг алдалгүй шийдвэрлэсэн. Эдийн засгийн гүн гүнзгий хямралаас сэргийлэхэд чухал хувь нэмэр оруулсан билээ. Мөнгөний бодлогыг юуны өмнө банкуудын төлбөр түргэн гүйцэтгэх чадварыг хангах, төгрөгийн ханшийг тогтворжуулах, инфляцийг бууруулах, банкны салбарт итгэх итгэлийг сэргээх, валютын албан нөөцийг хамгаалахад чиглүүллээ. Оны эхний хагас жилд Монголбанкнаас хэрэгжүүлсэн мөнгөний хатуу бодлого нь хүнд хэцүү ч зайлшгүй авах ёстой арга хэмжээ байсан юм. Үндэсний мөнгөн тэмдэгт төгрөгийг ханшийн хямралаас хамгаалахын тулд бодлогын хүүг өсгөн валютын дуудлага худалдааг зохион байгуулдаг болсноор төгрөгт итгэх итгэл сэргэж, төгрөгийн ханш тогтворжин, банкны системээс харилцах хадгаламж дайжих явдлыг таслан зогсоож, улмаар мөнгөний бодлогоо зөөлрүүлэх боломжийг бүрдүүлсэн юм. Энэ оны 5, 6 дугаар сар болон 9 дүгээр саруудад бодлогын хүүг нийт 3 удаа буурууллаа. Бодлогын хүү бууруулахын зэрэгцээ банкуудын богино хугацаатай эх үүсвэр татах, өртгийг бууруулах зорилгоор репо [a repo or Sale and Repurchase Agreement] санхүүжилт, овернайт [overnight] зээл зэрэг Төв банкны санхүүжилтийн хүүг 2.5-аас 3.5 нэгж хувиар буурууллаа. Монголбанкнаас зөвхөн бодлогын хүүг бууруулаад зогсохгүй банкуудын зээл олгох сонирхлыг төрүүлэх үүднээс Төв банкны үнэт цаасны гаргах хэмжээг хязгаарлах оролдлогыг ч мөн хийж байлаа. 


Банкуудийн зээлжих чадварыг нэмэгдүүлэх үүднээс Монголбанкнаас банк хоорондын захын илүүдэл нөөцийг тууштай өсгөх бодлого баримталсны үр дүнд 2009 оны 1 дүгээр улирлын эцэст хасах 400.0 тэрбум төгрөг байсан банкны системийн цэвэр бэлэн нөөц өнөөдрийн байдлаар 282.0 тэрбум төгрөг болж өслөө. Банк хоорондын захын хүүг бууруулахын тулд Монголбанк төгрөгийн заавал байлгах нөөцийн тогтоосон хэмжээнд бодлогын хүүний 4.1-тэй тэнцүү хэмжээгээр урамшуулал олгох, төгрөг болон валютын заавал байлгах нөөцийн 50.0 хавиас доошгүй хувийг хангуулах арга хэмжээг авсан юм. 


Бодит цагийн горим хэмээн нэрлэгддэг банк хоорондын төлбөр тооцоог хийсэн тухайн мөчдөө явагддаг системийг 2009 оны 2 дугаар улиралд нэвтрүүлснээр Монгол Улсын төлбөр тооцооны найдвартай байдал дээшлэн, чанарын шинэ түвшинд очоод байна. Монголбанкнаас 2009 оны эхний 9 сард авч хэрэгжүүлсэн олон талт арга хэмжээнээс тоймтой хэдийг дурьдахад ийм байна. Үүний үр дүнд инфляцийн түвшин буурч, улсын хэмжээнд 9 дүгээр сарын байдлаар оны эхнээс 2.1 хувь, Улаанбаатар хотын хэмжээнд 2.6 хувь болж, гадаад валютын албан нөөц 1.0 тэрбум доллараас давж, үндэсний мөнгөн тэмдэгтийн ханш тогтворжлоо. Ийнхүү эдийн засаг тогтворжиж, цаашид өсөлтийг сэргээх урт хугацаанд хадгалах хөрс суурь бэлтгэгдэж байна. 


2010 онд Монголбанк эдийн засгийн өсөлтийг 7.4 хувьд хүргэж, хэрэглээний үнийн индексээр дэмжигдэх инфляцийг 8 хувиас хэтрүүлэхгүй барьж, банкны салбарын хүндрэл бэрхшээлийг даван туулж, зээлийн урсгалыг сэргээх зорилтыг дэвшүүлж байна. 


Уул уурхайн салбарын өсөлтийг дагасан хөрөнгийн дотогшлох урсгал, түүнд тулгуурласан төсвийн тэлэлт, шатахуун, хүнсний бүтээгдэхүүний үнийн өсөлт зэргээс хамааран инфляцийг өсгөх дарамт 2010 онд нэмэгдэж болзошгүй, одоогийнх ч нэмэгдэж болзошгүй байна. Инфляцийг бага түвшинд тогтворжуулах нь бизнесийн болон хэрэглэгчийн итгэлийг нэмэгдүүлэн эдийн засаг дахь тогтвортой бус байдлыг арилган эдийн засгийн дунд болон урт хугацааны тогтвортой өсөлтийн үндэс тавигдаж хүн амын ядуурлыг бууруулах боломж бүрдэнэ. Иймээс богино хугацаанд мөнгөний огцом тэлэх бодлого явуулахаас зайлсхийж, төсөв мөнгөний хосолсон бодлогоор инфляцийг 8 хувьд барьж, боломж бүрдэхийн хирээр мөнгөний бодлогоо зөөлрүүлэн, эдийн засгийн өсөлтийг тэтгэх нь нэн тэргүүний зорилт гэж Монголбанк үзэж байна. Ингэснээр 2010 онд эдийн засгийн өсөлтийг сэргээн 2008 оны түвшинд ойртуулах, 2011 оноос тогтворжуулах боломж бүрдэнэ гэж үзэж байгаа юм. 


Төлбөрийн тэнцлийн болон гадаад өрийн тогтвортой байдлыг хангах, төгрөгийн ханшийн хямралаас урьдчилан сэргийлэх үүднээс валютын ханш, эдийн засгийн суурь нөхцөлөөр тодорхойлогдон зах зээлийн тэнцвэрээр тогтож байх зарчмыг Монголбанк баримтлан ажиллах болно. 


Алт, зэсийн үнэ сүүлийн үед өсөж байгаа ч дэлхийн эдийн засгийн сэргэлтийг даган импортын гол бүтээгдэхүүн болох шатахуун, зарим хүнсний бүтээгдэхүүний үнэ илүү хурдацтай өсөж болзошгүй байна. Ийм нөхцөлд Монголбанк ханшийн уян хатан дэглэм баримтлан валютын албан нөөцөө хамгаалан манай эдийн засгийн баталгааг бэхжүүлэх нь өнөөдрийн төдийгүй дунд хугацааны чухал зоригт тавигдаж байгаа юм. Нөгөө талаас Хятадын засаг сэргэж, Оюу Толгойн орд газрыг ашиглаж эхэлснээр хөрөнгийн дотогшлох урсгал нэмэгдэж 2000 оны сүүлээр төгрөгийн ханш бас чангарч, эдийн засгийн өрсөлдөх чадварт сөрөг нөлөө үзүүлж болзошгүй байгааг ч бид мөн анхаарах хэрэгтэй байгаа юм. 


Валютын дуудлага худалдааны одоогийн арилжааг цаашид тодорхой хугацаанд үргэлжлүүлж, Төв банкны оролцоог зөвхөн валютын ханшийн богино хугацааны огцом хэлбэлзлийг зөөлрүүлэх, валютын албан нөөцийг нэмэгдүүлэх зорилгод чиглүүлэн хязгаарлах нь зүйтэй гэсэн бодлого баримталж байна. Банк, аж ахуйн нэгжүүдийн ханшны эрсдэлийн удирдлагын чадварыг дээшлүүлэх нь валютын дотоодын захыг бэхжүүлэхэд чухал үүрэг гүйцэтгэнэ гэж үзэж байна. Иймд ойрын хугацаанд валютын арилжааг цахим дэлгэцэд суурилсан байнгын ажиллагаатай банк хоорондын захын тогтолцоонд шилжүүлэх бэлтгэж байгаа юм. 


Мөнгөний бодлогын тулгамдаж буй зорилтын нэг нь банкны салбарын тогтвортой байдлыг хангасны үндсэн дээр зээлийн тасалдлыг зогсоох явдал юм. Банкуудад учраад байгаа хүндрэл бэрхшээлийг даван туулснаар мөнгөний зөөлөн бодлогыг хэрэгжүүлэх, эдийн засгийн өсөлтийг тэтгэх бодит нөхцөл сая бүрдэх билээ. Дэлхийн банкны хөрөнгөөр Монголын банкуудын зээлийн багцад олон улсын хөндлөнгийн аудитын байгууллагын үнэлгээ дүгнэлт хийлгэж, банкны салбарын хүндрэл бэрхшээлийг даван туулах арга замыг иж бүрэн тодорхойлон хэрэгжүүлэх ажлыг эхлүүлж байна. Энэ нь хөрөнгө мөнгө, зохион байгуулалтын ихээхэн хүч чармайлт шаардсан том зорилт бөгөөд эдийн засгийн хямралыг даван туулах үндсэн нөхцөлийн нэг болон тавигдаж байна. 


Зөвхөн өнөөдрийн хүндрэл бэрхшээлийг даван туулах төдийгүй манай хөгжлийн шаардлагад нийцүүлэн эрсдэл даах чадвартай удирдлагын сайн засаглалын зарчимд тулгуурласан санхүүгийн зуучлалыг үр өгөөжтэй явуулах бас банкны эрүүл тогтолцоог бий болгох дунд хугацааны хөтөлбөр боловсруулан хэрэгжүүлэх шаардлага амьдралаас урган гарч байгаа юм. 


Төв банкны болон банкны тухай хуулиуд шинэчлэгдсэнээр банкны нэгдсэн хяналт шалгалтын тогтолцоо бий болно. Төв банкны хяналт, шалгалтын сайжруулж чанаржуулах нь санхүүгийн салбарын сахилга бат, ил тод байдал, удирдлагыг сайжруулах зайлшгүй хүчин зүйл болон тавигдаж байна. Банкны зээлийн хүүг бууруулах зорилт манай хөгжлийн нэг чухал нөхцөл юм. Санхүүгийн зуучлалын өртөг өндөр түвшинд хадгалагдсаар байгаа нь эдийн засгийн бодит секторын хөгжилд таагүй нөлөөтэй байна. Банкны хүүг захиргааны эсвэл түр зуурын аргаар бус харин эдийн засаг, санхүүгийн таатай орчинг бүрдүүлэх замаар бууруулахын төлөө байна. 


Сүүлийн жилүүдэд хэрэгжсэн төсөв мөнгөний хэт их бодлого нь инфляцийг хэт хөөрөгдөн, зээл хадгаламжийн бодит хүүг сөрөг утгатай болсон билээ. Бодит хүү сөрөг утгатай байх нь зээлдэгчид ашигтай мэт харагдаж байгаа боловч угтаа банкинд мөнгөө байршуулсан, хадгаламж эзэмшигч, харилцагч нарт хүндээр тусаж, улмаар банк, санхүүгийн салбарын тогтвортой байдалд хэрхэн алдагддагийг 2008 оны эцэс, 2009 оны эхэнд өрнөсөн үйл явдлаас бэлээхэн харж болно. Инфляци хурдацтай нэмэгдэж эхэлснээр зээлийн хүүний алгуур буурах хандлага 2008 оны 1 дүгээр сараас эхлэн нэгэнт зогсонги байдалд орсон билээ. Өнөөдөр ч гэсэн нэрлэсэн хүү, бодит хүүнээс ихээхэн дээгүүр байгаа нь юуны түрүүнд инфляцийн болоод ханшийн сөрөг хүлээлттэй холбоотой юм. Инфляцийн түвшин улмаар инфляцийн хүлээлт тогтворжоогүй нөхцөлд хүү тууштай буурахгүй. Чухамхүү ийм учраас Төв банк тогтвортой инфляцийн чухалчилж байгаа билээ. Монголбанкнаас инфляцийг бага байлгахын чацуу санхүүгийн зах зээлийн хөгжлийг хурдасгах, банкны салбарын төвлөрлийг нэмэгдүүлэн үйл ажиллагааны зардлыг бууруулах замаар санхүүгийн зуучлалын өртгийг хямдруулах арга хэмжээг тууштай авч хэрэгжүүлнэ. Банкны салбарын бүтцийн өөрчлөлтийн эцсийн зорилго чухамхүү үүнд оршиж байна. 


Төрөөс 2010 онд мөнгөний бодлогын талаар баримтлах үндсэн чиглэлийг хэлэлцэн баталж өгөхийг УИХ-ын гишүүд та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Л.Пүрэвдорж Ерөнхийлөгчид баярлалаа. Л.Гантөмөр гишүүнээр тасаллаа. Р.Гончигдоржийг оруулаарай. Х.Жекей гишүүн асуултаа тавъя. 


Х.Жекей: - Баярлалаа. Төрөөс мөнгөний бодлогын талаар 2010 онд баримтлах үндсэн чиглэлийг хэлэлцэж байгаатай холбогдуулж дараахь хэдэн асуулт байна. Юуны өмнө бид одоо энэ Их Хурлын завсарлагааны үеэр тойрогтоо очиж ажиллалаа. Бас энд тэнд очиж  уулзалтууд их хийлээ. Энэ үед хүмүүсээс ийм санал гарч байна. Юу гэхээр ялангуяа малчдын амьдрал их доройтож байна гэж. Олон хүн өрөнд баригдсан байна гэж. Банкнаас авсан зээлээ төлж чадахгүй байна. Зээл төлөх боломжгүй болсон байна. Дээр нь ард иргэдийн тэр мал аж ахуйн бүтээгдэхүүн нэлээн унасан. Малын үнэ буурсан. Энэ байдлаас болж зээлээ төлөх чадваргүй болсон улсууд их болжээ. 


Тэгэхээр энэ зээлийн бодлогын, мөнгө зээлийн бодлогын буруу явагдаж байгаа байдлаасаа болоод байна уу, эсвэл энэ чинь одоо ямарваа нэгэн юм нөлөөлөв үү? Одоо өрөө төлөх боломжгүй болчихлоо. Энийг төр засаг нэг анхааралдаа авч шийдэж өгөөсэй гэдэг хүсэлтийг явсан газар, уулзсан хүн болгон тавьж байна. Энэ талаар одоо цаашдаа явах вэ? Хичнээн хүн өртэй байна. Хичнээн өрөө төлөх боломжгүй болсон хүмүүс байна. Зарим нь одоо банкны малыг хариулдаг болчихлоо гэж байна л даа. Ихэвчлэн Хөдөө аж ахуйн банк. Малчдын ярьж байгаагаар бол бид Хөдөө аж ахуйн банкны мал хариулдаг болчихлоо. Энэ малыг одоо тэр өрөө талж чадахгүй болохоор шууд ирээд үнэлээд тэгээд одоо аваад явчихаж байна. Зарим улсууд малгүй болсон байгаа юм байна. Хотондоо ерөөсөө малгүй болоод, тэгээд хүүхдээ сургаж чадахаа байгаад. Энд оюунтан, тэр сурч байгаа, төлбөрийг нь төлж чадахгүй болохоор оюутан сургуульдаа явж чадахаа байсан тийм үзэгдэл бас байна. 


Тэгэхээр энэ мөнгөний бодлого зөв яваад байна уу, буруу яваад байна уу? Энд одоо Монголбанкнаас ямар үнэлэлт дүгнэлт хийгээд байгаа юм бэ? Нэгдүгээр асуулт.


Хоёрдугаарт, төрөөс мөнгөний талаар баримтлах бодлогын үндсэн чиглэл дотор байгаа тэр 1.3-т байна л даа. Гадаад валютын дотоод зах зээлийн дэд бүтцийг хөгжүүлж, төгрөгийн ханш уян хатан тогтох нөхцөлийг сайжруулна гэж. Энийг одоо би сайн ойлгохгүй байна. Энийг хэлээд өгөөч. Яг юу гэсэн үг вэ? Зээл олгох, авах идэвхийг сэргээх арга хэмжээ авна гэж байна. Яаж авах юм бэ? Тэр талаар ямар бодлого барих юм бэ цаашдаа. 


Тэр 2.2-т байна. Санхүүгийн салбарын тогтвортой байдлыг хангах, цаашид сайжруулах хүрээнд гэж байгаа. Банкны тэр эрх ашгийг тууштай хамгаалах зорилгоор банкны хяналт, шалгалтын нэгдсэн тогтолцоог холбогдох байгууллагуудтай хамтран нэвтрүүлнэ гэж 2.2-т байна л даа. Би товчлоод уншлаа. Тэгэхээр чинь одоо хяналт, шалгалтын нэгдсэн тогтолцоо гэж манайд байгаагаагүй юм уу? Одоо л нэвтрүүлэх гэж байгаа юм уу энийг. Энэ талаар нэг тодорхой хариулт өгөөч. Тэгээд би энэ хариулт гарсны дараа нэг минут авч яръя. Баярлалаа. 


Д.Дэмбэрэл: - Л.Пүрэвдорж Ерөнхийлөгч хариулъя. 


Л.Пүрэвдорж: - Х.Жекей гишүүний асуултад хариулъя. Малчид сүүлийн жилүүдэд зээл их авч, тэгээд эдийн засгийн хямралд Монгол Улс дэлхий даяараа өртөж, тэгээд мөн одоо нийт аж ахуйн эдийн засгийн бусад салбарын нэгэн адил зээлээ төлөхөд хүндрэл гарч байгаа. Тийм учраас бас арилжааны банкууд ялангуяа энэ хөдөөд салбартай банкууд бол өөрийнхөө үндсэн хэрэглэгчийг энэ хүнд нөхцөлд дэмжих зорилгын үүднээс зээлийн хугацааг сунгах, хүүг нь бууруулах ийм ажлыг өргөн хүрээнд хийсэн. Энэ боломжийг Монголбанкнаас олгож, тэр зээлийн хугацааг хоёр удаа сунгадаг боломжийг нь олгох ийм арга хэмжээ авсан. 


Одоо ялгаагүй барилгын салбарын нэгэн адил ч гэдэг юм уу, эдийн засгийн бусад салбарын нэгэн адил мал аж ахуй, малчдын амьдрал дээр энэ хямралын нөлөөний хүндрэл зарим талаар нэлээн хүнд тусаж байгаа. Тэгэхээр энийг даван туулахын тулд юу гэдэг юм дан ганц банкны салбар энийг бол шийдэж чадахгүй ээ. Үнэхээр өргөн олон хэмжээнд малчдын аж амьдрал муудаад зээлээ төлж чадахгүй байгаа бол энэ дээр төр засаг бодлого гаргаж шийдэх ёстой. 


Ерөөсөө банк бол өөрөө асар хүндэрч байгаа шүү дээ бас. Тийм нөхцөлд чи энэ малчдын зээлийг чөлөөл ч гэдэг юм уу, шаардлага тавих хууль зүйн үндэс ч байхгүй, бодлогынхоо хувьд боломжгүй зүйл гэж хэлье гэж бодож байна. Миний хариулт ч хэтэрхий шулуун байж магадгүй. Гэхдээ бодит байдал бол иймэрхүү байгаа юм гэдгийг хэлмээр байна. 


Одоо дараагийн асуултад хариулахад, Монгол Улсад саяханыг хүртэл, ер нь бид нар валютын зах зээлийг нэлээн чөлөөтэй тавьсан. Төгрөгийн ханш гадаад валюттай харьцахдаа тогтвортой, чөлөөтэй тогтдог гэж үзэж байгаа боловч хэрэг дээрээ Монголын бүх чөлөөтэй валют Монголбанкиндаа хуримтлагдаж орж ирдэг. Буцаад тэндээсээ гардаг. Банк хоорондын зах зээл хөгжөөгүй. Энэ бол бидний нэг сул тал болохыг саяны хямрал харуулсан. Тийм учраас уян хатан тогтдог нөхцөл бол уг нь байсан. Одоо тэрийгээ улам боловсронгуй болгож бид энэ валютын арилжааг аукцион зохион байгуулж явуулж байна. Дараа нь энийгээ өргөтгөнө. Эрдэнэтийн гэдэг юм уу, том зээлдэгчийн төсвийн орлогыг жишээлбэл валютаар төлүүлж байсныг болиулаад төгрөгөөр төлүүлдэг болох гэх мэтээр аль болохоор энэ Монголд борлогдож байгаа, наашаа цаашаагаа гүйж байгаа валют бол чөлөөт зах зээлээр явах боломжийг бүрдүүлэх нь Монгол орны эдийн засгийн хамгаалалтыг сайжруулах, нийт энэ валютын эрсдэлээс хамгаалахтай холбоотой, зах зээлд оролцогч бүгдийн идэвх санаачилгыг нэмэгдүүлэхтэй холбоотой чухал арга хэмжээ юм. Тэрийг ерөнхийд нь ингэж томъёолж хэлж байгаа юм. 


Валютын зохицуулалтын тухай шинэ хуулийг бид бэлтгэж байгааг хэлье. Зээл олгох, зээл авах идэвхийг сэргээх гэхээр одоо ийм л юм болчихоод байгаа. Энэ бол дэлхий нийтийн үзэгдэл, энэ эдийн засгийн хямралын нэг онцлог зүйл бол манай банкны систем өнөөдрийн байдлаар 400 гаруй тэрбум төгрөгийн илүүдэл нөөцтэй болсон. Зээл болгож гаргах ёстой. Тэр мөнгө үгүй бол зээл болж гарах ёстой. Яг үндсэн журмаараа бол зээл болж гараад анхны ашгийг нэмэгдүүлж байх ёстой. Гэтэл тэр бол зээл болж гарч чадахаа байсан. Хэтэрхий шахаад ирэхээр зэрэг доллар худалдаж аваад төгрөгийн ханш унаад байдаг. Ийм үзэгдэл гарсан. Тэрийг зээлд гаргахын тулд гол бэрхшээл нь юундаа байна вэ гэхээр зэрэг банкны салбар өөрөө хүндрэлтэй байгаа. Тэр хүндрэл бэрхшээлийг бид даван туулж байж энэ нөхцөл бүрдэнэ, нэгдүгээрт. 


Хоёрдугаарт, өрх гэрээсээ эхлээд Монголчуудын бизнес эрхлэх идэвхи сайжрах ёстой. Худалдан авах чадвар, аж ахуйн оролцох тэр чадварыг дээшлүүлэхтэй холбоотой арга хэмжээ гэдэг юм уу авагдах учиртай. Тэгж байж. Нэг талдаа бол зээл олгох, нөгөө талдаа зээл авах идэвхи нь сэргэж байж манай эдийн засгийн үйл явц явагдах учиртай юм. Тийм учраас банкны салбарын хүрээнд бид энэ арилжааны банкуудын хүндрэл бэрхшээлийг давах дорвитой арга хэмжээг авч хэрэгжүүлэх юм. 


Хяналт шалгалтын нэгдсэн тогтолцоо байхгүй байгаа юм. Жишээлбэл, АНОД банк дээр та бүгд мэдэж байгаа. Энэ бол нэг талаасаа хувьцаат компани, хувьцаа гаргасан. Хувьцаа гаргах эрхийг Санхүүгийн зохицуулах хороо өгсөн. Очиж шалгаж чадахгүй байна гэдэг ийм шалтгаан хэлж байгаа. Энэнээс болоод өнөөдөр ч гэсэн маргаан бий болж байгаа. Гэтэл банк гэдэг бол өөрөө санхүүгийн салбар бол асар эрсдэлтэй салбар учраас тэр зөвхөн эрсдэл нь санхүүгийн салбар дотор тогтдоггүй. Жишээлбэл хөрөнгө оруулсан банк эзэмшигч компани нь дампуурах юм бол тэр банкаа татан буулгах. 


Д.Дэмбэрэл: - Ажлын хэсгийн хүмүүсийг танилцуулъя. Монголбанкны Ерөнхийлөгч Л.Пүрэвдорж, Монголбанкны дэд ерөнхийлөгч Д.Энхжаргал, Монголбанкны Тэргүүн дэд ерөнхийлөгч Б.Энххуяг, Монголбанкны Валютын газрын захирал Г.Дэлгэрмаа, Монголбанкны Хяналт шалгалтын газрын захирал н.Лхагвасүрэн, Монголбанкны Мөнгөний бодлогын судалгааны газрын захирал Д.Болдбаатар нар оролцож байна. 


Р.Буд гишүүн асуултаа тавъя. За Х.Жекей гишүүн нэмээд асууя. Р.Буд гишүүн түр хүлээ. 


Х.Жекей: - Би түрүүний нэг дэх асуултад сайн хариулт авсангүй л дээ. Яагаад гэхээр саяны ирж байгаа байдлаас харахад 400.0 тэрбум төгрөг үндсэндээ түгжигдмэл байдалд байгаа тийм хариулт өгөгдөж байна. Тэгэхээр энэ зээлийн багтаамж, өөрөөр хэлэх юм бол манай улсын хэмжээний зээлийн багтаамж тэр хэмжээний юмыг шингээж авах чадваргүй болчихоод байна уу? нэгдүгээрт. 


Хоёрдугаарт, тэр мөнгө, зээлийн бодлого маань өөрөөр хэлэх юм бол яг өнөөгийн нөхцөлийг шаардсан тийм зайлшгүй нэг бодлого шаардаад байгаа юм биш үү? Амьдрал өөрөө тийм болчихоод байгаа юм биш үү? Тэр одоо ихэнхи нь өрөнд баригдаад, өрөө төлж чадахаа байчихлаа. Дээр нь банкинд мөнгө түгжигдлээ. Тэр зээл болох, авах тийм боломж байхгүй боллоо. Тэгэхээр чинь мөнгө зээлийн бодлого гэдэг юм маань үндсэндээ бодлогынхоо хэмжээнд тийм… /минут дуусав/


Д.Дэмбэрэл: - Л.Пүрэвдорж Ерөнхийлөгч..


Л.Пүрэвдорж: - Мөнгөний бодлогын өмнө олон зорилт тавигддаг. Сууриас нь эхлээд дэс дараатай шийдэх учиртай. Бид шийдээд явж байгаа. Одоо тэр боломж, одоо 400.0 орчим тэрбум төгрөгийн орж ирсэн боломжоо зээл болгож гаргах дараагийн арга хэмжээг авч эхэлж байгаа. Бодлогын хүүгээ буруулсан. Үнэт цаасныхаа хэмжээг бууруулж, шахаж байгаа. Энэний зэрэгцээгээр энэ бодлого маань амьдралд хэрэгжихийн тулд хэрэгжүүлдэг банкуудаа өөд татах хэрэгтэй байгаа юм. Тэр шатныхаа ажлыг бид аль болохоор яаралтай хийж байж энэ хийгдэх юм гэж хэлж байгаа юм. 


Түрүүчийн хяналтын тогтолцоотой холбогдоод Төв банкны ба арилжааны банкны тухай хууль орж ирж байгаа. Тэр хууль батлагдсанаар хяналтын нэгдсэн тогтолцоотой болох юм. 


Д.Дэмбэрэл: - Р.Буд гишүүн асуултаа тавъя. 


Р.Буд: - Баярлалаа. Надад бас хэдэн асуулт байна. Нэгдүгээрт нь, Монголбанкнаас арилжааны банкуудад мөнгөний дутагдал бий болсонтой холбогдуулаад мөнгөн зузаатгал хийгдсэн. Монгол Улсын хөгжлийн санд байсан тодорхой хөрөнгийг өгсөн байх. Дээр нь бас гадаад дотоодоос орж ирсэн мөнгөнүүдийн нэлээд хэсгийг зузаатгал хийж өгсөн. 


Тэгэхээр энэ хөрөнгө зориулалтынхаа дагуу зарцуулагдаж чадсан уу, очсон уу? Жишээлбэл эзэндээ. Орон сууцны зээл байна. Жижиг, дунд үйлдвэрлэлийн гэх мэтийн. Дараагийн нэг асуулт нь бол алтны 14 аж ахуй, 66.3 сая долларын эргэлтийн хөрөнгийн зориулалтаар зээл олгосон байна. Тэгсэн мөртлөө энэ жилийн алт тушаалт өнгөрсөн оны мөн үетэй харьцуулахад 1.3 тонноор бага тушаагдсан байна гэсэн ийм тоон үзүүлэлт энэ илтгэлд байна л даа. Тэгэхээр энэ хөрөнгө оруулалтын өгөөж гэж юм байна уу, үгүй юу? Яагаад алтны уурхайнуудад ийм их зээл олгосон мөртлөө тушаалт нь ийм тааруу байна вэ? Энэний учир шалтгаан нь юу байна вэ гэсэн хоёр дахь асуулт байна. 


Гуравдугаарт нь, үндэснийхээ валютыг хамгаалах, төгрөгийн үнэ цэнийг дээшлүүлэх, доллартай харьцах чадварыг дээшлүүлэх зорилгоор Монгол Улсад явагдаж байгаа бүх гүйлгээг Монгол төгрөгөөр хийх тухай УИХ-ын шийдвэр гарсан. Тэгэхээр энэний хэрэгжилт ер нь ямархуу түвшинд явна вэ? Яг энэ хууль маань хэрэгжиж байна уу? Хэрэгжиж чадаж байгаа юу гэсэн асуулт байна. 


Дараагийн асуулт нь, Монголбанк, Санхүүгийн зохицуулах хороо, арилжааны банкуудын хоорондын мэдээллийн солилцоо, түүний хурд, бодитой үнэн байдал ер нь ямар түвшинд байгаа вэ? Жишээлбэл, АНОД банкны асуудал бол ер нь бас л их хүнд байдалд хүргэж байна шүү дээ. Олон Монголын өмнөө барьдаг аудитын компаниуд эдний жил бүрийн тайланд аудит хийсэн байх. Дандаа ашигтай, болж байна, бүтэж байна гэсэн тайлангууд гаргасан. Гэтэл одоо 40-өөд тэрбум төгрөгийн алдагдалтай ийм хүнд байдалд орсон арилжааны банкны тухай сүүлийн үед энэ банкийг дампуурах гэж байгаа тухай их ярьдаг боллоо. Тэгэхээр энэний гол алдаа нь хаана байсан бэ? Хэн буруутай вэ? Монголбанк энд ер нь ямар дүгнэлт хийж байгаа вэ? Цаашдаа хяналт шалгалтын ажлаа яаж чангатгахыг, яаж бодитой болгоё гэж бодож байгаа гэсэн дараагийн асуулт байна. 


Мөн гадаад валютын, тэр дундаа энэ доллар чангарахад нөлөөлөөд байгаа нэг зүйл бол мөн долларын хомсдол, валютын хомсдол бий болоход нэг нөлөөлөөд байгаа зүйл бий. Хамтарсан, гадаадын хөрөнгө оруулалттай компаниудад нэлээн байна уу гэж бодож байгаа. Ялангуяа үйлчилгээний салбарт үйл ажиллагаа явуулж байгаа гадаадын хамтарсан компаниуд Монголын хэрэглэгчдээс баахан мөнгө тэрийгээ Монгол төгрөгийн долларын ханшинд зөрүү орж ирэнгүүт баахан доллар худалдаж аваад гадагш нь гүйлгээд гаргачихдаг. Тэгэхээр энэ одоо ер нь өнөөдөр хэдэн хувьтай явна вэ? Ийм үйл ажиллагааг Монголбанк ер нь дэмжээд байгаа юм уу? Эсвэл энэ чиглэлээр бас бодож төлөвлөж байгаа юм байна уу? Цаашдаа ямар арга хэмжээ авах нь зүйтэй вэ? Яагаад вэ гэхээр одоо энэ гадаад валютын дотоодод орж ирэх оролт ихсэх байх. Таны илтгэлд ч бас гарч байх шиг байна. Цаашдаа дотоодод гүйлгээ хийх явдал бас гарах байх л даа. Яагаад вэ гэхээр одоо Оюу Толгойн том орд газар ашиглалтад орох гэж байна. Энэ эдийн засгийн эргэлтэд орсноор нэлээд хэмжээний гадаад валютын гүйлгээ хийгдэнэ. 


Энийг дагасан гадаад дотоодын гүйлгээний хэмжээ нэмэгдэх байх. Тэгэхээр энэний угтвар нөхцөлийг одоо бодолцож. Энэ ер нь гадаад руу гарах валютын гүйлгээнд хяналт тавих, оновчтой болгох талаар юу бодож байна вэ? Мөн одоо монгол төгрөгийн нөөц хангалттай байгаа юу? Жишээлбэл би энэ Оюу Толгой, энэний дараа Тавантолгойн том төсөл орж ирнэ гэж байгаа. Тэгэхээр эдийн засаг бол нэлээн сэргэж, ялангуяа одоо төгрөг, гадаад валютын хоорондох гүйлгээ хийгдэх болох байх. Тийм учраас нөөц мөнгө хангалттай байгаа юу гэсэн ийм хэдэн асуулт байна. Баярлалаа. 


Л.Пүрэвдорж: - 5 минутад багтааж хариулахад жаахан бэрхшээлтэй байх юм шиг байна. 


Д.Дэмбэрэл: - 1 минут нэмнэ. 


Л.Пүрэвдорж: - Монгол Улсыг хөгжүүлэх сангаас арилжааны 3 банкинд хөрөнгө байршуулсан. Энэний гол зорилго нь бол банкуудын төлбөр түргэн гүйцэтгэх чадварыг дэмжих, санхүүгийн хямралаас урьдчилан сэргийлэх ийм зорилготой байсан. Тэр зорилгынхоо дагуу ашиглагдаж байгаа. Эхний 2 банк түрүүчийнхээ мөнгийг төлөөд бас хугацаа сунгаж өгөхийг хүссэн. Монголбанк дэмжиж, Засгийн газар сунгаж өгсөн. Яг одоо зориулалтынхаа дагуу ашиглагдаж байгаа. Бусад зориулалтаар гаднаас төслөөр орж ирж байгаа мөнгүүд бол арилжааны банкуудаар дамжаад хэрэгжиж байгаа гэж ингэж бодож байна. 


Алтанд 75.0 сая долларын урьдчилгаа авч өгсөн. Нийт алтны тушаалт бол энэ жил 1.3 тонноор бага байгаа. Учир нь юу вэ гэхээр Алтан Дорнод компани энэ жил үйл ажиллагаагаа зогсоосон. Бороо гоулд компанийн үйл ажиллагаа нэлээн саатсан. Энэтэй холбоотой. Бусад компаниудаас тушааж байгаа алтны хэмжээ өссөн боловч бидний хүлээж байсан шиг арван хэдэн тонн, хорин хэдэн тонн хүрээгүй. Тэгэхээр энэ юуг харуулж байна вэ гэхээр зэрэг бид алтыг одоо нэлээн ихээхэн үр дүн өгнө гэж дэмжсэн боловч бас төдийлөн санасан хэмжээнд хүрсэн үр дүн өгөхгүй байгааг харуулж байна. Тийм учраас Засгийн газраас, Монголбанкнаас хийж байгаа ажил бол бас. Одоо бид орон сууцанд ийм арга хэмжээ авч байна. Юу гэж хэлмээр юм бэ дээ, ер нь санасан үр дүнг бас өгөхгүй тал байна гэдгийг хэлмээр байна. 


Арилжааны банкуудын хооронд мэдээлэл солилцохоосоо илүүтэй тэдгээрийн хоорондын гүйлгээ сааталгүй явагдах, арилжааны банкуудад тэр хүрвэл зохих ёстой мэдээллийн хувьд гайгүй сайн хүрч байгаа. Би түрүүн хэлсэн. Өнөөдөр жишээлэх юм бол Голомт банкинд шилжүүлсэн мөнгө яг тэр цагтаа ХААН банкны хэрэглэгчид очих боломж бүрдсэн гэж. Ер нь Монгол Улсын төлбөрийн системтэй холбоотой мэдээлэл тооцооны технологи, ер нь хамрах хүрээ бол гайгүй сайжирсан юм билээ. 


Та АНОД-той холбогдуулаад аудитын компаниуд хийсэн. Хэн буруу байв гэж байна. Аудитын компаниуд шалгаж илрүүлж чадаагүй. Тэр Монголбанкны хүрч чаддаггүй, гадаадад байж байгаа дансыг нь үзэх эрх аудитын компаниудад байсан. Тэрийг илрүүлж чадаагүй. Тийм учраас аудитын компаниудын энэ хуульд өөрчлөлт оруулах эсэхийг Засгийн газар төлөвлөж оруулж ирж байгаа. Тэр дотор бид зарим санал хэлсэн. Санал хэлэхдээ энэ банкинд аудит хийдэг компаниудын талаар бас Монголбанктай зөвшилцөж байгаа чээ гэдэг юм уу, зарим шалгуур үзүүлэлт тавих талаас нь оруулж байгаа гэдгийг хэлмээр байна. 


Гол асуудал бол Монголбанкны хяналт шалгалт бас нэг талаасаа мэргэжлийн талаасаа хүрээгүй. Нөгөө талаасаа эрх хэмжээ дутагдсан зүйлтэй холбоотой байгаа. Тийм учраас бид аль аль чиглэл дээр нь арга хэмжээ авч байгаа. Монголбанкны хяналт шалгалтын чадавхийг дээшлүүлэхтэй холбоотой хөрөнгө хүчийг нь нэмэгдүүлэх, гадаад дотоодод мэргэжил дээшлүүлэх талаар олон талын арга хэмжээ авч байгаагийн зэрэгцээгээр бид түрүүн хэлсэн. Тэр хяналтын нэгдсэн тогтолцоо бий болгох, бусад Монголбанкны хяналтын чадавхийг дээшлүүлэхтэй холбоотой хуулийн төслийг боловсруулж УИХ-д өргөн бариад байгаа. 


Тэгэхээр нэг чухал асуудлыг та хөндлөө. Тэр юу гэхээр зэрэг Монгол Улс хэр зэрэг доллар орж ирж байна вэ? Долларын энэ хяналт, саяны хямралаас үүдсэн нэг сургамж бол тэр. Манайд ч гэсэн хямралын нэг гол шалтгаан нь бол, хурцадсан нэг шалтгаан бол Монголд орж ирж байсан, байршиж байсан гадаад валютын эх үүсвэрүүд гадагшаа гарсан, огцом гарсан учраас бид одоо манай хямралын байдлыг гүнзгийрүүлж, төгрөгийн ханшны уналтад ихээхэн нөлөөлсөн. Тийм учраас энд хяналт тавих, бүртгэх ийм ажиллагааг нэмэгдүүлэх шаардлагатай байна гэдгийг нь амьдрал харуулсан. 


Тийм учраас бид одоо энийг бүртгэдэг, мэдээлэл солилцдог асуудлыг нэмэгдүүлэх шаардлагатай байгаа. Валютын зохицуулалтын хуулийг оруулж ирж, энэ талаар зарим, Монголбанкны болон тэр томоохон аж ахуйн нэгжүүдийн харьцааг зохицуулах талаар зарим заалтыг оруулж ирнэ. 


Оюу Толгой гэдэг юм уу, Оюу Толгой ашиглалтад орж байгаа явдал бол үндсэндээ Монголын эдийн засгийн дүр төрхийг ихээхэн өөрчилж байгаа. Тэр дотроо энэ валютын зах зээлд ихээхэн шийдвэрлэх том нөлөө үзүүлэхээр байгаа. Тийм учраас бид одоо өнөөдрөөс ярьж байгаа зүйл бол одоо валютынхаа урсгалынхаа талаар мэдээллийг Монголбанкинд өгч байх ийм шаардлага тавьж байгаа. Тэд бас төдийлөн дуртай хүлээж авахгүй байгаа гэдгийг хэлье. Анхаарал тавьж байна. Гэхдээ энийг бол юу гэдэг юм захиргааны аргаар хаах талын арга хэмжээ байж болохгүй гэж бодож байна. Хамгийн гол нь мэдээлэл солилцдог зарим зохицуулалтыг Монголбанктай хамтарч хийдэг байх хэрэгтэй. 


Оюу Толгой мэтийн ийм том компаниуд орж ирээд том том гүйлгээ. Одоо жишээлбэл ноднин жил нөгөө Мобиком компани хувьцаагаа гадагшлуулах гэхээр зэрэг нэг өдөр, хоёр мөнгө татаад л манай хямралын эхлэл эхэлсэн байх жишээтэй. Яг энэ шиг Оюу Толгой мэтийн компаниуд одоо бидэнтэй зохих мэдээлэл хийхгүй, урьдчилсан тохируулга хийхгүй ийм үйл ажиллагаа явуулж эхлэх юм бол манай зах зээл бүхэлдээ тогтворгүйжнэ. 


Таны хэлж байгаа энэ сүүлчийн зүйл бол маш зөв асуудлыг хөндөж, бидний хийж байгаа ажилтай нийцэж зохицож байна гэдгийг хэлье. Баярлалаа. 


Д.Дэмбэрэл: - Тэр монгол төгрөгийн гүйлгээ, одоо монгол төгрөгөөр гүйлгээ хийж байгаа..


Л.Пүрэвдорж: - Монгол төгрөгийн нөөц гэхээр хэвлэсэн монгол төгрөгийн нөөц бол хүрэлцээтэй байгаа. Нэгдүгээрт. 


Хоёрдугаарт, хууль бол хэрэгжилт эхнээсээ үр дүнгээ өгч эхэлж байгаа. Баярлалаа. 


Д.Дэмбэрэл: - Су.Батболд асуултаа тавъя. 


Су.Батболд: - Баярлалаа. Надад хэдэн асуулт байна. Нэгдүгээрт нь, зүгээр ер нь энэ инфляцийн түвшин тогтворжиж байгаа гээд ярьж л байна л даа. Би бодохдоо Монголд энэ инфляцийг Монголбанк биш энэ нефть импортлогч хэдэн компаниуд л энэ монгол төгрөгийн ханш ярихдаа. Зүгээр иргэдийн түвшинд ингээд аваад үзэх юм бол өнөөдөр хэдэн төгрөгөөр шатахуун авч машиндаа хийж байна вэ гэдэг юм аа үндсэндээ энэ бүх юмны үнийн түвшинг тогтоож байна шүү дээ. 10 мянган төгрөг аваад машиндаа бензин хийхэд 7 литр хүрэхгүй бензин авч байгаа байхгүй юу. 


Өнөөдөр яг ингээд бодоод үзэхээр энэ инфляцийг одоо ингээд бидний цагаан цаасан дээр хараар бичээд байгаа энэ инфляцийн түвшинтэй байна уу, үгүй юу гэдэгт ард иргэд эргэлзээд байгаа юм. Би бол нефть импортлогч компаниуд л ерөөсөө төгрөгийн ханшийг тогтоож байна. Тэгэхээр энэ тал дээр ер нь одоо яах ёстой юм. Зүгээр хариулахгүй ч байж болно л доо. Монголбанкинд хамаатай асуудал ч биш байж магадгүй. Гэхдээ ер нь бодит байдал дээр ийм байгаад байгаа юм. 


Хоёрт нь, энэ банкны зээл ер нь олгогдохгүй байх шиг байна. Жижигхэн зээлүүд л гарч байх шиг байгаа юм. Тэгээд зогссон байна. Эдийн засагт мөнгөний эргэлт зогссон байгаа учраас эдийн засагт тодорхой өсөлт гарахгүй байна л даа. Одоо бид нарт өгсөн энэ та бүхний хэвлээд гаргасан ном нь дээр тийм байдал ажиглагдаж байгаа юм. Цаашдаа ер нь энэ зээлийн хүүг бууруулах, зээл нэмэгдүүлэх тал дээр Монголбанк ямар арга хэмжээ авч хэрэгжүүлэх юм бэ? Ер нь яах вэ банкууд харьцангуй хөрөнгийн эх үүсвэр байгаад байх шиг байгаа юм. Тэгээд гарч байгаа зээлийн хэмжээ байхгүй. Иргэдээс бидэнд хандаж байгаа, энэ аж ахуйн нэгжүүдээс хандаж байгаа байдал харах юм бол тийм байдал ажиглагдаад байгаа юм. Энэ дээр ямар арга хэмжээ авах вэ гэдэг асуудал байгаа юм. 


Гуравдугаарт нь, энэ саяны сонин дээр Монголбанкны дэд Ерөнхийлөгчтэй холбоотой асуудал гарсан байсан л даа. Би зүгээр нэг зүйлийг сонирхмоор байгаа юм. Хүний хувийн амьдрал энэ тэр нь хамаа байхгүй. Зүгээр Монголын мөнгөн тэмдэгт, энэ төгрөгийн, цаасны чанарын тухай асуудал хөндсөн байсан л даа. Сонин дээр янз бүрийн юм бичсэн байдаг. Тэгэхдээ зарим зүйл дээр бид нар анхаарлаа хандуулж байх хэрэгтэй. Тэгээд хуучин Англид хэвлэдэг байж байгаад одоо ХНБГУ-д хэвлэдэг болсон. Үнэхээр одоо монгол төгрөг бол цоо шинээр ингээд зүсэгдээд урагдчих юм. 


Би тэгээд тэр нийтлэлийг, сонины нийтлэлийг хараад үнэхээр одоо тэр Монголбанкны дэд Ерөнхийлөгч Б.Энххуяг гэдэг хүн хуучин үйлдвэрлэдэг байсан үйлдвэрийг нь өөрчлөөд нааш нь үйлдвэрлүүлээд ингэсэн юм биш байгаа гэж. Бараг л одоо ариун цэврийн цаас, сальфетик шиг болсон ийм төгрөг явах юм. Хэдийгээр Монгол Улс ядуу улс байж болно. Ядуу эдийн засагтай улс байж болно. Тэгэхдээ монгол төгрөг маань өөрөө бас нэг хүн бариад үзэхэд цааш нь аятайхан байх хэрэгтэй шүү дээ Тэгээд энэ дээр тэр нийтлэлтэй холбоотой юм нь дээр үнэн юм уу, худлаа юм уу, хаана үйлдвэрлэж байгаа юм. Ямар өөрчлөлттэй гардаг юм, цаасных нь чанар нь олон улсын стандарттай нийцэж байгаа юм уу гэсэн асуулт байгаа юм. 


Дөрөвдүгээр нь, ганц банк дампууруулах гээд бараг жил болж байна л даа. Тэгээд одоо энэ бидэнд мэдээлэгдэж байгаа байдлыг нь хараад байх юм бол банк аль хэдийн дампуураад, хамаг юмыг нь хийгээд ингээд дуусчихмаар байх юм. Одоо болтол ингээд тэр АНОД банк гээд яваад л байдаг. Монголд бол би энэ банкны тоо, их дээд сургуулийн тоо гээд олон юмаар зүгээр улс орных нь эдийн засагтай харьцуулах юм бол дэлхийн эдийн засагт рекорд тогтоосон олон тоонууд байна л даа. Энэ олон арилжааны банк, одоо тэгээд энэ хэвлэлээр явж байгаа мессежийг харах юм бол дахиад гурав дөрвөн арилжааны банк дампуурах гээд байна гэсэн байгаа юм. 


Тэгээд энэ янзаараа бол Монголд арилжааны банк гэдэг юм бол дампуурахгүй юм байна л даа. Тэгээд энэ АНОД банкийг дампууруулах ч юм уу, энэ харилцагчдыг хохиролгүй болгох асуудал, дараачийн арилжааны банкуудыг зохистой хэмжээнд байлгах асуудлаар Монголбанк цаашдаа ямар бодлого барьж ажиллах юм бэ гэсэн ийм 4 асуулт байна. Баярлалаа. 


Д.Дэмбэрэл: - Л.Пүрэвдорж.


Л.Пүрэвдорж: - Нефтийн үнэ үнэхээр Монголын энэ инфляци үнэд өөрийнхөө хувийн жингээр нэлээн нөлөө үзүүлж байхын зэрэгцээгээр бас хөтлөгч чанар байгаа. Тэр юу гэхээр нефтийн үнэ өсөхөөр зэрэг бүх аж ахуйн нэгжүүд бүтээгдэхүүнийхээ үнийг нэмдэг. Тэгээд энийг бол Монгол Улс хязгаарлаж, зохистой байдалд нь оруулах ёстой гэж би ойлгож байна. Тэр нь гол нь энэ үнийн зөв, үнийг зөв үндэстэй тогтоох хяналтыг гаргаж ирэх учиртай. Тэр нь Засгийн газрын шугамаар хийгдэх ёстой болов уу гэж ингэж бодож байна. Бас миний ойлгож байгаагаар энэ чиглэлээр ажил төлөвлөгдөж байгаа гэж бодож байна. 


Зээлийг олгодог болох, хүүг бууруулахын тулд Монголбанк энэ онд нэгдүгээрт, ирэх онд мөнгөний нийлүүлэлтийг нэмэгдүүлнэ. 20.0 хүртэл хувиар. Хэрвээ боломж бүрдэх юм бол тэрнээс илүү нэмэгдүүлнэ. Хоёрдугаарт, бид бодлогынхоо хүүг бууруулна. Гуравдугаарт, бид энэ инфляцийг нам түвшинд барьж байж. Энэ бол зээл олголтыг ч нэмэгдүүлэх, хүүг ч бууруулах макро нөхцөл нь юм. Микро нөхцөлийг нь дээшлүүлэхийн тулд бид энэ банк, санхүүгийн системийн салбарын үйл ажиллагааны үр ашиг, өгөөжийг дээшлүүлэх ёстой юм. Энэний тулд бид тэр банкинд бүтцийн өөрчлөлт хийх, цаашдаа банкаа томруулах, үйл ажиллагааг нь ил тод болгох, захиргааны зардлыг нь бууруулагч гэдэг юм уу, банкны салбарт байгаа зарим хэт өрсөлдөөнийг бууруулахтай холбоотой иж бүрэн арга хэмжээг хэрэгжүүлж УИХ-д бас би ээлжит бус чуулган дээр саналаа дэвшүүлж, дэмжлэг авчихаад хэрэгжүүлж эхэлж байгаа гэж хэлмээр байна. 


Тэр мөнгөний чанартай холбоотой зүйлээр манай энэ асуудлыг хариуцсан Д.Болдбаатар захирал байна, Б.Энххуяг Ерөнхийлөгч байна. Шууд хариулаг гэж бодож байна. 


АНОД банкны дампуурлын асуудлыг шийдэж чадахгүй удаж байгаа нь үнэн. Бодитой нөлөөлсөн зүйл бол эхлээд Валютын сан бидэнтэй гэрээ байгуулахдаа олон улсын аудитаар аудит хийлгэ гэсэн. Тэрийг хийлгээд шийдэх гэж байтал Малайзын нэг компани худалдаж авъя гэсэн. Тэрийг судлаад одоо шийдэх гэж байгаа. Одоо энийг бол түргэн шийдэх ёстой гэдэг дээр санал нэгтэй байна. Хугацаа алдаж байгаа гэдгийг би хүлээн зөвшөөрч байна. Гэхдээ бас бодит шалтгаан байсан шүү гэдгийг хэлье. 


Таны нэг санаа бол бас их өвөрмөц содон бөгөөд Монголын эдийн засаг, санхүүгийн сахилга баттай холбоотой их чухал санаа дэвшүүллээ гэж бодож байна. Монгол Улсын төр, Монголбанк үнэхээр болохоо байсан тийм муу банкнаасаа түргэн салдаг байх учиртай. Түргэн салж байж санхүүгийнхээ системийг эрүүлжүүлж байдаг, түргэн салж байж санхүүгийнхээ системд зөв мэдээлэл өгдөг байх учиртай гэж би одоо хариулъя. 


Д.Болдбаатар: - Бид захирлуудын зөвлөлөөр хэлэлцэж байж компани яадаг. Одоогоор манайд хэвлэж байгаа компани бол Английн De La Rue plc гэдэг компани, Германы Giesecke & Devrient GmBH хоёулаа 150-иас 200 жилийн мөнгө хэвлэх бизнес дээр ажиллаж байгаа туршлагатай, дэлхийн хамгийн том компаниудын тоонд ордог. Улс төрөөс ангид байдаг гэж үздэг. 


Таны асуусан Giesecke & Devrient компанийн хувьд дэлхийн 120 гаруй орны мөнгөн тэмдэгтийн цаасыг үйлдвэрлэдэг. Тэр чиглэлээрээ мэргэшсэн ийм байгууллага байгаа. Еврог үйлдвэрлэж байгаа цаас, төгрөгийг үйлдвэрлэж байгаа цаас адилхан. Адилхан цаас байгаа. Манай мөнгөн тэмдэгтийн хэрэглээний соёл, банкны байгууллагын муу тэмдэгтийн гүйлгээнээс ялгаж авах үйл ажиллагааны дутагдалтай талаас болоод бидэнд мөнгөн тэмдэгтийн чанар иргэд дээр тааруухан ирж байгаа. Бид анхаарал тавьж ажиллах юм. 


Д.Дэмбэрэл: - Баярлалаа. Ц.Даваасүрэн гишүүн асуултаа тавъя. 


Ц.Даваасүрэн: - 2010 онд хэрэгжүүлэх мөнгөний бодлогын тэр зорилтын хүрээнд тавигдсан 4 гол зорилгыг би харлаа л даа. Ялангуяа инфляцийн талаар бас их тийм тодорхой тоо тавьж, зорилтоо тодорхой гаргаж өгсөн байгаа юм. 8 хувиас хэтрүүлэхгүй гээд. Энэ зөв байх л даа. Яагаад гэвэл энэ мөнгөний бодлого чинь өөрөө санхүүгийн зах зээлд маш том сигнал болж өгөх учраас хүмүүс мөнгөө байршуулах уу, хадгалуулах уу, инфляцид өртөх үү гээд их зүйл тооцдог болсон үед их чухал л даа. 


Хоёр дахь заалтын хувьд би бас та бүгдийг бас нэг анхаараачээ гэж хэлэх гээд байгаа юм. Яагаад гэвэл та нар ингээд ханшийг уян хатан байлгана гэсэн байгаа юм. Уян хатан байна гээд. Тэгэхээр бусад улс орнуудыг хараад байхад нэг бол экспортыг дэмжинэ. Ханшаа зөөлрүүлнэ. Нэг бол импортын хэрэглээ өндөртэй оронд бол ханшаа ер нь хатуу байлгана гээд ингээд тодорхой мөнгөний бодлогодоо тусгаж өгдөг. Энэ чинь болохоор нэг тийм үүрэг хариуцлага хүлээхгүй зорилт болчихоод байгаа юм л даа. Уян хатан байна гээд. Дараа нь унасан хойно нь угаасаа уян хатан байна гэсэн ийм ийм зүйлээс болоод мөнгөний ханш бол одоо унах зайлшгүй нөхцөл бүрдсэн гээд. Та бүгдийн ажлыг дүгнэж, тайлагнаж ярихад хүндрэлтэй болж байгаа юм л даа. Нөгөө талаасаа зах зээл чинь өөрөө энэ төгрөг бол яаж ч болзошгүй юм байна шүү. Ер нь доллартай байя ч гэдэг юм уу тийм сигнал өгч болно. 


Сүүлийн үед дэлхийн зах зээл дээр долларын ханш унаад алтны үнэ өсөөд байгаа, энэ алтны хуримтлал бий болоод байгаа үед Монголд тусахаар мөнгөний ханш унаад байгаа юм. Тэгэхээр энэ яг юунаас болсон бэ? Энэ хоёр дээр та бүгд жишээлбэл ханшаа тодорхой тодорхойлж болохгүй юу? Яагаад сүүлийн үед ингээд төгрөгийн ханш дэлхийн зах зээл дээр алтны ханш өсөөд, долларын ханш унаж байхад ингээд эсрэгээрээ яваад байна вэ гэж. 


2010 оны таамаглал дээр М2 мөнгөний нийлүүлэлтийг та бүхэн нэлээн өсгөхөөр, 24.0 хувиар өсгөхөөр, дараагийн жил нь ч бас нэлээн өсөхөөр ингээд авсан байна лээ. Энэ гол үзүүлж байгаа нөлөө нь юу юм бэ? Тэр нөгөө эх орны хишиг тараахтай холбогдолтой байна уу? Аль эсвэл зээлийн бодлоготой холбогдолтой байна уу? Энэ талаараа та бүгд бас нэг тодорхой тайлбар өгөөч. Энэ хүүгийн бодлого дээр энэ төрийн сангийн хадгаламж, энэ банк хоорондын зээллэгт явуулж байгаа хүү ер нь хэр уялдаж байна вэ? Би бол Төв банкны хүү хамгийн бага байх ёстой гэж бодоод байдаг. Гэтэл манайд чинь болохоор одоо энэ төрийн сангийн зээллэг өгч байгаа хүү чинь хямд ийм сонин байдал ажиглагдаад байна шүү дээ. Энэ тал дээр та бүгд тодорхой жишээ надад өгөөч. 


Ирэх жил бол алтны үнэ, зэсийн үнийг та бүгд энэ олон улсын санхүүгийн байгууллагуудын таамаглалаар авсан байна лээ. Энэ төсөвтэй хэр уялдсан байгаа бол гэж бодоод байна л даа. Төсвийн зарлага, төсвийн орлогыг тодорхойлохдоо 4600 гэж авсан гээд байсан. Энэ тал дээрээ та хэд хэр уялдуулсан бэ? 


Төлбөрийн тэнцлийн төлөвийг ирэх онд та бүгд яаж үзэж байгаа вэ? Энэ валютын нөөц ер нь ямархуу байна гэж төсөөлж байна. АНОД-ын талаар өчигдөр Монголбанкны Ерөнхийлөгчийн, энэ АНОД-ыг ерөөсөө аварч болохгүй ээ. Яагаад гэвэл энэ гадаад аккредитивтэй холбоотой гэсэн тийм сонин мэдээлэл цацаж. Энэ одоо ямар учиртай вэ? Энэ Японы нөхөд сонсвол энэ их сонин сонсогдох байх. Ер нь энэ банкуудыг дампууруулахад, дэлхий нийтийн жишгийг харахад эздийг нь тусгаарлаад, шоронд хориод ингээд байдаггүй. Манайд ийм буруу жишиг яваад. Цаашдаа арилжааны банк дампуурлаа зарлахаа болино л доо. Яагаад гэвэл бариад хорьчихно. Янз бүрийн юм байж л таараа. Энэ ер нь ямар бодлогоор явах гэж байна. 


Л.Пүрэвдорж: - Тэгэхээр яг өнөөдрийн эдийн засгийн нөхцөл байдал, гадаад төлбөрийн тэнцвэртэй байдал, өнөөдрийн валютын нөөц энэ бүгдээс харахад Монголд төгрөгийг одоо ханшаар дамжуулж, экспортыг дэмжих ч юм уу, импортыг дэмжүүлэх бодлого явуулах боломж алга. Энэ юунаас харагдаж байна вэ гэхээр бид чинь 1.0 тэрбум төгрөгийн нөөцтэй болчихлоо. Одоо ч ерөөсөө сайхан байлаа гэсэн чинь ерөөсөө донсолгоо болоод л 3, 4 сар болонгуут л нөөцийнхөө 50.0 хүрээд явчихсан шүү дээ. Тийм учраас би Төв банкны Ерөнхийлөгчийн хувьд ийм боломж байхгүй гэж үзэж байна. 


Тэгэхээр өнөөдөр зөв бодлого юу гэхээр зэрэг макро тэнцвэр, тухайн зах зээлийнхээ нөхцөлөөр тодорхойлогдсон ханшны уян хатан бодлого явах ёстой. Тэр валютынхаа нөөцийг ашиглаж, үгүй бол нэмэгдүүлэх юм уу, хорогдуулах үйл ажиллагаа явуулахдаа бас огцом хэлбэлзэл гаргахгүй байхаар бодсон ийм бодлого явуулах ёстой гэж ингэж бодож байгаа. 


Зүгээр 2010 оны ерөнхий прогнозыг авч үзэх юм бол бидэнд нэг зүйлийн нөлөөллийг тооцож гаргахад хүндрэлтэй байна. Оюу Толгойн гэрээ хэрэгжиж эхэлснээр гадаад төлбөрийн балансад чухам ямар нөлөө авчрах бол гэдэг бас их тодорхой бус байна. Яагаад тодорхой бус байна вэ гэхээр зэрэг Оюу Толгой маань ирэх онд хэдий хэмжээний юм хэрэгжүүлэх юм. Тэрнийг дагасан хөрөнгө оруулалт яаж хэрэгжих юм гэдэг нь одоо тодорхойгүй байна. 


Энэ их огцом нөлөөлчихгүй бол төгрөг тийм огцом савлаад байх үндэс ирэх ондоо байхгүй гэж хэлж болмоор байна. Тэгэхдээ дэлхийн эдийн засгийн сэргэлт эргээд уналт болоод огцом өөрчлөлт гарчих юм бол бид яаж ч чадахгүй болно гэдгийг хэлмээр байна. (15:40-16:40 Ц.Алтан-Од)
Л.Пүрэвдорж: - М2-ыг 24 хувиар нэмэгдүүлнэ гэдэг нь энэ бол бид нар инфляциа  8 хувьд бариад төсвийн орлого, зарлага, алдагдал өнөөдрийн оруулж ирж байгаа хэмжээндээ байгаад, ингэсэн нөхцөлд бид инфляциа  8 хувьд бариад, өсөлтөө  7,4 хувьд хүргэхийн тулд мөнгөний нийлүүлэлтийн ийм хэмжээнд нэмэгдүүлэх боломжтой юм, шаардлагатай юм гэсэн ийм л тооцоо гарч байгаа юм. Төрийн сангийн хадгаламжийн хүү Монголбанкны бодлогын хүүгээр тодорхойлогддог. Тэр маань  11,5 байсан бол өнөөдөр  10,5 болж байгаа. Бид гаднаас мөнгө татахдаа ийм хадгаламжаар татаж байгаа, гадагшаа мөнгө өгөхдөө мөн ийм хүүгээр өгч байгаа гэдгийг хэлье.

Зэсийн үнэ, алтны үнэн дээр төсвийн тоо, үндсэн чиглэлийн тооцоо яг нэг ханшийг тооцож авсан. Монгол Улсын төрийн бодлогыг тодорхойлж байгаа З байгууллага энэ өөр өөр тоотой байж болохгүй гэж бид үзсэн. 

Төлбөрийн тэнцлийн тухайд гэвэл ирэх онд яг өнөөгийн байдлаар алдагдалтай 250-300 сая орчим долларын алдагдалтай байгаа. Энэ дээр бид нар Оюутолгойн гэрээг нөлөөлөөд ирэхээр зэрэг алдагдал нь  гайгүй байх. Түүнээс гадна Засгийн газрын төсвийн алдагдлыг нөхөх валютын сангийн зээл авах юмнуудыг оролцуулаад үзэхээр зэрэг ерөнхий дүнгээрээ боломжтой харагдаж байгаа гэдгийг хэлье. 

Анодын талаар би өчигдрийн хэлсэн үгийг ялангуяа гадаад аккредитивтай холбоотой хэлэхэд Анод дээр илэрсэн аккредитив бол цэвэр тунгалаг аккредитив байгаагүй. Зориулалтынхаа дагуу ашиглагдаагүй. Нэг хэсэг нь бараажаад, нөгөө хэсэг нь бараажаагүй. Тэр мөнгө хаашаа явсан нь мэдэгдэхгүй байгаа. Тийм учраас  Иточи компаний төлөөлөгч нар уулзсан. Тэд  бас иймэрхүү зүйл ярьсан. Би хариуд нь юу гэж хэлсэн бэ гэхээр, танайх бол олон жилийн түүхтэй, дэлхий хэмжээний том компани. Танай сайн биш, цэвэр бус аккредитив үйл ажиллагаанаас болоод манай санхүүгийн систем доголдож байна шүү гэдгийг хэлсэн.  Үнэндээ байдал тийм л юм.  Тэд манай орон  нутгийн нөхдүүд оролцоод буруу ажиллагаа их явуулсан байна билээ гэдгийг хэлдэг л юм билээ. 

Бас дахиад хэлэхэд  энэ банкийг дагаад өр үүсчих гээд байгаа учраас сайн ба муу банкаар нь салгаж Анодыг аврах боломж хаагдсан.  Уг нь бас эртхэн шиг арга хэмжээ аваад нэг хэсгийг нь  банк болгож хувиргаад ингээд төрөөс гарах зардлыг багасгаад, хадгаламж эзэмшигч зээлдэгчидтэй аль алинд нь ашигтай хэлбэрийг аль болохоор эрж хайсан. Тэр дотор шийдэж болохгүй олон шалтгаан байсны нэг нь энэ. 

Ц.Даваасүрэн: -Тэгэхээр төгрөгийн ханшийн хувьд зорилго нь тодорхой гэж би бодоод байгаа юм. Өнөөдөр Монгол орон бол импортын хэрэглээ хамгийн өндөр байна, экспортлох нь харьцангуй бага. Бүх юм импортоос шалтгаалж байгаа. Тийм учраас энэ төрлийн хэрэглээ өндөртэй орны хувьд ханш хатуу чанга байж, импорт хямд байна. Тэгэхээр энэ бол бидний зорилго байх ёстой. Энэ зорилгыг хэрэгжүүлэхийн төлөө Монголбанк үүрэг авч байх ёстой. Түүнээс биш та бүхний хэлээд байгаа шиг урсгалаар нь тавина. Энэ зовлонтой юм байна, экспортын орлого орж ирж, валютын нөөц бүрдэхээс шалтгаалах юм байна гээд хаях юм бол Монголбанк байхын учир утга алдагдана шүү дээ. Монголбанк бол төгрөгийн ханшийг хатуу байлгана, импортыг хямд байлгана. Энэ талаар бид нар бүхий л арга хэмжээгээ авна гэж ингэж мөнгөний бодлогоо төлөвлөх ёстой байхад, хар гар удирдана . . . /хугацаа дуусав/.

Л.Пүрэвдорж: Тэгэхээр саяны хямрал бол Монголын эдийн засгийн бүтцийн сул талыг маш тодорхой харуулсан. Тэр нь юу вэ гэхээр зэрэг экспортын чадвар багатай, импортын асар их хэрэглээтэй байгааг харуулсан. Тийм учраас хэрвээ төгрөгийн ханшаар дамжуулж бодлого явуулахдаа экспортоо дэмжсэн бодлого явуулах ёстой байх гэж ингэж бодож байна. Төгрөг хэтэрхий их чангарах юм бол манай өрсөлдөх чадвар бүрэн муудна. Эдийн засгийн өнөөдрийн энэ уламжлалт явцуу, гадныг харсан бүтэц бол бүр л олширно гэж бодож байна.

Тийм учраас тийм бодлого явуулж байна. Яг өнөөдрийн эдийн засгаа тэнцүүлж, тогтоож ядаж байгаа нөхцөлд, тэгээд ч  нөгөө даахгүй нохой булуу хураана гэдэг шиг нэг их үндэснийхээ төгрөгөөр дамжуулж бодлого явуулж чадахгүй ээ. Тийм боломж алгаа. Боломж нь бүрдээд одоо энэ Оюутолгой, Тавантолгой ороод Монголын нөөц нэмэгдээд ирсэн нөхцөлд бид тийм бодлогыг ярьж болох юм гэж би хувьдаа бодож байна.

З.Энхболд: Жил болгон биелдэггүй мөнгөний бодлого суух хэрэг байна уу гэж би бодож байна. Биелүүлэхгүй байхад ямар ч хариуцлага тооцдоггүй ингээд байгаад байдаг. 6 жилээр томилогддог ерөнхийлөгчтэй, тэгээд энэ чинь цагийн гарз биш юм уу. Биелсэн гэж урьдаас хэлнэ л дээ. Инфляци нэг оронтой тоо руу орсон гэж. Өөрийн чинь сайнаас болоогүй шүү дээ. Дэлхийн зах зээл дээр буудайн үнэ хоёр дахин буурсан, нефтьний үнэ хоёр дахин буурсан. Тэгээд нөгөө инфляци чинь алга болчихсон. 

Валютын ханш буурсан гэж хэлэх байх.  Хажууд чинь сууж байгаа Энхжаргал валютын ханшаар бизнес хийхээ больсон. Их Хурал дээр хэд хэд шүүмжлүүлээд тэгээд л зогссон.  Тэгээд Монголбанкны толгой солигдоод, дор нь наад нэг хэдэн бугшсан улсууд чинь энэ мөнгөний бодлогыг биелүүлэхгүй байх үндэс болоод байна шүү дээ. Танай ажлын үзүүлэлтийг дүгнэе гэхээр ерөөсөө болохгүй байна шүү дээ, тэгээд буцаад ороод ирдэг. Хэдэн тоо бариад ордог, нөгөө дэх нь биелдэг ч үгүй. Энэ цаасан мөнгөний чанарын талаар Батболд гишүүний ярьдаг үнэн шүү дээ. Болдбаатар бас л буруу ярьж байгаа юм, адилхан чанартай гээд. Шалгуулъя л даа, тэгээд адилхан чанарыг нь. Цаасан мөнгөний муу чанартай байдаг, Энххуягийн үнэтэй байшинд суудаг хоёр холбоотой шүү дээ.  Авлигатай тэмцэх газар юугаа хийж байдаг юм бэ?  500 мянган долларын байшингийн чинь зураг Өдрийн сонин дээр гарсан л байна билээ. Лав л цалингаараа аваагүй байж таараа.  Иймэрхүү юмаа бид цэгцлэхгүй бол Монголбанкийг  хичнээн мөнгөний бодлого явуул гээд нэлээн олон зуун хүн танайд ажилладаг байх. Бүгдэд нь шахуу байр авч өгсөн.  Заримд нь  хоёр ч байр авч өгсөн байх, сүүлийн 20 жилд.  Тэгээд энэ олон зуун хүнийг энэ олон тэрбум төгрөгөөр тэжээж байхын хэрэг юу байгаа юм бэ гэдэг асуудал гарч ирээд байгаа юм.

Монголын эдийн засагт байгаа мөнгийг нэгнээс нь аваад нөгөөд нь зээлдүүлээд ингээд эргэлтэнд оруул гэдэг гол үүрэгтэй шүү дээ.  Анод банкийг дампуурах гэж байгааг урьдчилан сэргийлээд бага зардалтайгаар хааж болох байсныг танай банк хийгээгүй шүү дээ. Санхүүгийн зохицуулах хороо энд сууж байна. Зүгээр, зүгээр гэж байгаад хувьцаа гаргах зөвшөөрөл олгосон байдаг.  Одоо хувьцаагий нь авсан улсууд төрөөс мөнгө нэхээд явж байгаа. Тэгэхээр 100 хэдэн тэрбум төгрөгний хадгаламжийн баталгаанд гаргасан мөнгөнөөс гадна. Монголбанк Санхүүгийн зохицуулах хороо хоёр ажлаа хэвийн хийж байсан бол ийм мөнгө төлөхгүй шүү дээ.  Одоо энэ  100 тэрбум төгрөгийг танай ажилтан албан хаагчдаас нэхэх үү, энэ төр.  Иймэрхүү, иймэрхүү юмыгаа яримаар байгаа юм. Тэгээд жилийн жилд мөнгөний бодлого гэж юм ярьдаг, нөгөө дэх нь биелдэг ч үгүй, толгой эргүүлсээр байгаад гараад явчихдаг.  Байшин баахан байна, авах хүн нь байгаад байдаг, энэ хоёрыг хооронд нь холбож өгөөд, мөнгө хэвлээд моргейжид өгч болдоггүй юм уу? Бас л болохгүй гэдэг хариу урдаас хэлэх байх л даа. Тэгээд ийм ажил хий гэж Монголбанкийг байлгаад байгаа шүү дээ. Юун төлөө тусгаар улс юм бэ?  Тэртэй тэргүй байшин нь байна, тэртэй тэргүй орох гэсэн хүн нь байна.  90-ээд оны сүүлийн үед болохгүй л байсан байх. Энэ байшин нь байгаагүй, орох гэсэн хүмүүс нь мөнгөгүй байсан учраас. Одоо тэгээд юу нь болдоггүй юм бэ? Валютын нөөц  100 сая байсан, тэрбум доллар байсан хоёрын хооронд ямар ялгаа байна вэ?  Эдийн засаг гэдэг юм чинь мөнгө орж ирж, эргэлдэж байж, хурдан эргэж байж, жилдээ хэд ч эргэдэг юм бэ? Тэгж байж энэ чинь хэвийн болох ёстой шүү дээ. Гэтэл Монголбанк нөгөө крантыг нь хаачихсан. Жижиг зээл мөнгө байхгүй, малчид мөнгө байхгүй, дахиад зээл авъя гэхээр урьд талын зээлтэйгий нь хэлээд хаачихаад байдаг.  Монголбанк, Санхүүгийн зохицуулах хороо хоёр хэзээ ажлаа  зохих ёсоор хийж эхлэх юм бэ? Чадахгүй бол чадахгүйгээ хэлмээр байх юм. Тэгээд орон тоо бөглөөд суугаад байх юм. Хажуугаар нь та нар л сайхан амьдраад байгаа болохоос нийт Монголын ард түмэн . . ./хугацаа дуусав/.

Л.Пүрэвдорж: Энхболд гишүүний асуултанд хариулъя. Нэг сэдвийг хөндөх боломж олгосонд баярлалаа. Тэр юу вэ гэхээр, Монголбанкийг яагаад биеийг нь даалгаж, Улсын Их Хурлын дэргэд байлгаж, Ерөнхийлөгчийг нь 6 жилээр томилдог вэ гэхээр, хүндрэл гарангуут мөнгө хэвлээд гүйгээд битгий байгаарай л гэж байгуулсан хэрэг.  Яг таны хэлж байгаа шиг Монголбанк энэ банкны өнөөдрийн барилгын салбар дээр үүсч байгаа хүндрэлийг даван туулах асуудлыг мөнгө хэвлээд шийдэх юм бол Монголбанкны хуулийг зөрчөөд дэлхий нийтэд тогтсон Төв банкны банкны хоёр шатлалтай тогтолцооны жишгийг эвдээд, тэгээд  энэ өнөөдрийн эдийн засгийн  хямралыг их гүнзгийрүүлээд, ийм л үр дүнд хүрэх ёстой байсан. 

Тэр хязгааргүй их мөнгийг чинь хязгаарлаж,  зохистой хэмжээнд нь байлгах үүрэг бол Монголбанкны үүрэг. Тэр нь юугаар хэмжигддэг вэ гэхээр инфляци, төгрөгийн тогтвортой байдал гэсэн хоёр үзүүлэлтээр хэмжигддэг юм. 

Дараагийн асуултанд хариултанд яг шилжих боломжийг надад олгож байна. Төрийн мөнгөний бодлого дээр хэд хэдэн зорилт тавьсан байгаа. Инфляцийг нэг оронтой тоонд  24 хувь, 30 хэдэн хувь хүрчихсэн инфляцийг нэг орон тоонд оруул гэсэн оруулсан.  Энэ инфляциас  Монголын нийт ард түмэн хожиж байгаа. Ялангуяа ядуу хэсэг нь бүр их хожиж байгаа, энэ инфляцийн бууралтаас.

Дараагийн асуулт бол өнөөдөр Монголын энэ  гадаад валютын албан нөөцийг нэмэгдүүлж, Монголын эдийн засгийн баталгаат  байдлыг сайжруул гэсэн инфляци болсон, албан нөөцийнхөө  50 хувийг алдсан.  Гэхдээ бид нар сүүлийн 6 сарын дотор үүнийг нөхөж чадсан. Өнөөдөр  1,1 тэрбум долларын гадаад валютын нөөцтэй байгаа.  Мөн биччихсэн байж байгаа, төгрөгийн ханшийг уян хатан сайн явуулаарай гэсэн. Бид тэр чиглэлд том ахиц хийсэн. Зориг гаргаж хийсэн нь ч үр дүнгээ өгсөн. Өөр валютын режим дэглэм тогтоосон. Өнөөдрийн Монголын эдийн засаг тогтворжоод байгаа гол зүйлийг юугаар хэмжиж байгаа вэ? Саяны хэдэн үзүүлэлтээр л хэмжиж байгаа. Инфляциар хэмжиж байгаа, төгрөгийн ханшны тогтворжилтоор хэмжиж байгаа.  Гадаад валютын албан нөөцөөр хэмжиж байгаа, дэлхий нийтээрээ л ингэж байгаа. 

Гэтэл өнөөдөр  дэлхий агшиж байхад Монголын эдийн засгийг ноднингийн хэмжээнд хүрсэнгүй, 8,9 хувьд хүрсэнгүй гэдэг юм уу, түүнээс давсан өсөлттэй гаргасангүй гэж зэмлэж байгаа бол  хэр зэрэг үндэстэй болохыг би мэдэхгүй. Дэлхий агшиж байхад Монгол агшихгүй байх боломжтой гээд бид ажиллаж байгаа шүү дээ. 1,5 хувийн өсөлттэй гарч байгаа бол ноднин жилийнхээс  2008 оныхоос өсч л байгаа хэрэг шүү дээ.  Биелэгдэх боломжтой хэсгийг  биелүүлсэн. Эдийн засгийг өсгөхийн тулд инфляциа тогтворжуулах хэрэгтэй. Төгрөгөө тогтворжуулах хэрэгтэй.  Хувийн сектор нь ч гэсэн, хувьсгалын сектор нь ч гэсэн ажиллах найдвар төрүүлдэг тэр гадаад валютынхаа албан нөөцийг сайн байлгах хэрэгтэй, тэгж байж л эдийн засаг өснө шүү дээ. Би ийм л хариултыг өгмөөр байна.

Анод банкин дээр урьдчилан сэргийлэх тал дээр алдсан зүйл байгааг олон дахин хэлсэн, Монголбанкны удирдлага. Түүнийг бол хүлээн зөвшөөрч байгаа. 

Миний хоёр дэд ерөнхийлөгчтэй холбоотой асуудлыг хөндөж тавьж байна. Энэ улсууд хариулах байх гэж бодож байна. Бас үндэслэлтэй ч юм байдаг байхгүй, үндэслэлгүй ч юм байдаг байх. 

Д.Энхбат:  Пүрэвдорж ерөнхийлөгч сая яриагаа эхлэхдээ  уг нь ойлгомжтой, гэхдээ сайхан мэдээ хэлж байна. Монгол Улсын улс төрийн удирдлага, эдийн засгийн удирдлага хоёр тусдаа гэж.  Тэгэхдээ үүнийг ингэж деклараци хийхэд бол амархан л даа. Яг амьдрал дээр тусдаа юу, үгүй юу гэдгийг та хоёр, гуравхан асуултанд хариултаар батлахгүй юу? 

Нэгдүгээрт,  барилгын салбар дахь хүндрэлийг давахад арга хэмжээ авлаа гэж байна. Мөн банкны хямралыг бид нар зогсоож чадлаа гэж байна. Та энэ үйл ажиллагааг өнгөрсөн үеийн улс төрийн удирдлагын алдаа гэж дүгнэж байна уу? Өөрөөр хэлбэл Монгол Улсад дэд бүтцийн, худалдан авах чадварын бүх нөхцөл бүрэлдээгүй байхад  40 мянган айлын орон сууц гэж баахан бужигнуулсан, баахан зээл өгүүлсэн. Үүн дээр авлига ч  цэцэглэсэн. Энэ бол өөрөөр хэлбэл өмнөх Засгийн газрын программ байсан, хямруулах.

Хоёрдугаарт нь, Банкны хямралыг одоо дахиад  150 сая доллараар төрийн албан хаагчдад байр авч өгнө гэж. Энэ бол борлогдохгүй бараа зах зээл дээр дахиад улсын мөнгөөр энэ алдааг хаах гэж арга хэмжээ гэж та үзэх үү гэсэн нэг ийм асуулт байна. Өөрөөр хэлбэл та яг эдийн засгийн удирдлагын хүний хувьд улс төрчдийн алдааг Монголбанкны өмнөх улс төр нь дэмжээд, одоо нь бас засаад, энэ зассаныгаа гавьяа гэж нэрлээд байна уу? Нэг асуулт.

Хоёрдугаарх нь,  одоо  50 мянган төгрөг хүн болгонд тараана гэсэн гоё яриа гадуур их явж байна. Араас нь  500 мянгыг удахгүй тараана гэж сонин болгонд бичиж байна.  Та яг Монгол Улсын эдийн засгийн  гол удирдлагын ажиллаж байгаа хүний хувьд, энэ улс төрийн гаргаад байгаа шийдвэр, энэ бүх үйл ажиллагааг дагах уу? Та үүнийг дэмжиж байна уу?  Хэрвээ дэмжиж байгаа юм бол Монголбанк гэж байхын хэрэггүй.  Яг адилхан бодолтой гэж автоматаар хэлбэл. Хэрвээ дэмжиж байгаа юм бол яагаад дэмжиж байгаа юм бол? Хэрвээ дэмжихгүй байгаа юм бол та энэ үйл ажиллагааг улс төрийн удирдлага нь, би юу хэлэх гэж байна вэ гэвэл, улс төрийн удирдлага бол ердөө сонгуулиас сонгуульд сэтгэдэг. Тархи нь маш жаахан л даа.  2012 оны наана бүх ертөнцийн асуудал шийдэгдээд дууссан байх ёстой. Эдийн засгийн удирдлага бол нэлээн хол харах ёстой. Тийм учраас та энэ  500 мянган төгрөг тараах,  сая 500 мянгыг өгөх энэ бүх хөтөлбөрүүдийг дэмжиж байна уу? Дэмжихгүй байгаа бол Монголбанкны зүгээс ямар үүнд нөлөөлөх арга хэмжээ авах вэ? Хамгийн наад зах нь гэхэд та огцрох уу? 

Нөгөө талаас Монголбанк энэ дээр эдийн засгийн ямар арга хэмжээнүүдийг ашиглаж, энэ улс орныг улс төрийн удирдлагаар эдийн засгийг бужигнуулдгийг зогсоож чадах вэ? 

Би төгсгөлд нь нэг юм хэлэх гэсэн юм. Монголын эдийн засаг бол хүндийн төв байхгүй шүү дээ.  Би юу хэлэх гэсэн бэ гэвэл, хамгийн том фактор нь улс төрийн фактор. Бусад нь бол аж ахуйн яриа даа. Анод банкийг буулгана, буулгахгүй, энэ бол байх л асуудал.  Улс төрийн факторын нөлөөллийг тооцохгүйгээр, мөнгөний бодлого бид нар ярихад хэцүү. Та тэгэхээр энэ улс төрийн факторыг тусгаарлах арга хэмжээг мөнгөний бодлогод авч чадах уу гэсэн ийм л асуулт байна.

Л.Пүрэвдорж:  40 мянган орон сууц гэнэ үү? Юу гэнэ үү? Засгийн газар Улсын Их Хурлаар төсөв төлөвлөгөө батлаад авч хэрэгжүүлсэн арга хэмжээ олон бий. Тэр дотроо төсвийг асар их тэлсэн. Тэлэлцсэн хүнийх нь нэг би. Монголбанкны алдаа юунд байсан бэ гэхээр энэ чинь хэтэрч байна шүү гэдгийг хэлж байсан, Батсүх ерөнхийлөгч бидний нүүрэн дээр хэлж байсан. Алдаа нь юундаа байсан бэ гэхээр зэрэг түүнийг дагаад мөнгөнийхөө бодлогыг зэрэг тэлчихсэн.  Түүнээс бид маш  том сургамж авах учиртай. 

Таны хэлж байгаа тэр 50 мянган төгрөг тараах бол яг өнөөдөртөө биднийг мөнгөний бодлого боловсруулж байх үеийн төсвийн тооцоонд ороогүй байсан гэж манай энэ асуудлыг хариуцсан газрын дарга хэлж байна.  500 мянгыг огцом тараах тухай асуудал яригдаж байгаа гэж би ойлгохгүй байна.  Монголбанкны яг одоо мэргэжлийнх нь талаас ч гэдэг юм уу? Хариуцаж байгаа ажлынх нь талаас нэг иргэн бүрт сая  500 мянган төгрөг тараах боломж бол Монгол Улсад байхгүй гэж үзэж байгаа.  Яагаад гэхээр би жишээг маш тодорхой тоотой хэлдэг. Монгол Улсын банкны нийт актив бол  3,9 ихнаяд, наад  1,5-ыг чинь Монгол Улсын хүн амаар үржүүлэхэд 4 ихнаяд. Тийм юм бол байж болохгүй гэдгийг би Улсын Их Хурлын танхимд хэлж байсан гэж бодож байна.

Тэгэхээр улс төрийн намууд арга хэмжээ хэрэгжүүлэх гэж байгаа бол энэ бүгдийг бодолцож хийх ёстой. Их Хурал үүнийг бодолцож шийдэх учиртай. Монголбанкны ерөнхийлөгчийн гол үүрэг бол энэ бодол санаа, энэ Монголбанкны мөнгөний бодлогын талаас ийм байна шүү гэдгийг Их Хурал дотор хэлж байх учиртай. Түүнээс би хүчээр гар өргөөд батлалцах биш. Тийм учраас би үүнийг албан ёсоор хэлж байна. Арга хэмжээ авагдах ёстой бол  урт хугацаанд маш их ухаалаг, эдийн засгаа дэмжсэн, тэгээд дээрээс нь ард иргэдийнхээ амьдралыг дэмжсэн, хэлбэр аргын хувьд, хугацааны хувьд зөв байх ёстой гэсэн ийм л байр суурьтай байгаа гэдгийг хэлье.

50 мянган төгрөг өгөхөөр шийдвэр гарах юм бол Их Хурал ингээд шийдчихвэл бид яадаг юм бэ гэхээр мөнгөний бодлогоо л эргэж харна. Бодлогын хүүгээ нэмнэ. Нийлүүлдэг мөнгөө хасна. Өөр боломж Монголбанкинд байхгүй. Хэрвээ ингээд Засгийн газрын тухайд  төсвийн талаар мөнгө их тараад унах юм бол банкны талаар явуулдаг ажил нь хатуурч,  нөгөө эсрэг тал руугаа л явахаас аргагүй болно. Ийм л зүйл байна.

Г.Занданшатар:  Баярлалаа. Жил болгон мөнгөний бодлого хэлэлцдэг л дээ. Таны асуултаас урган гараад, мөнгөний бодлого улс төрөөс ангид байх нь угаасаа энд Улсын Их Хурал дээр асуугаад улс төржүүлсэн асуултууд тавиад байгаа нь өөрөө мөнгөний бодлогыг улс төржүүлээд байгаа юм. Бусад орнуудын жишгээр Төв банкны ерөнхийлөгч нь Улсын Их Хурал дээрээ асуугдаад мөнгөний  бодлогоо хэлэлцүүлээд сууж байдаг тийм жишиг бараг байхгүй. Монголбанкны ерөнхийлөгч нь бие даасан мөнгөний бодлогыг хариуцлагаа хүлээж явуулаад л, улс төрөөс ангид, Улсын Их Хурлаас ангид хариуцлагаа хүлээгээд явдаг жишиг байгаа л даа.

Тийм учраас энэ мөнгөний бодлогыг ингэж жил болгон үндсэн чиглэл, мөнгөний бодлого гэдэг хоёр баримт бичгийг Улсын Их Хурлаар ингэж хэлэлцэж байх шаардлага байна гэж бодож байна уу? Үгүй юу? Одоо Америкийн Холбооны нөөцийн банкны ерөнхийлөгч ч  байдаг юм уу? Аль ч улсын Төв банкны ерөнхийлөгч бол  Улсын Их Хурал дээрээ олон нийтэд дандаа мэдэгдэл хийж л явж байгаа. Ийм ийм арга хэмжээ авах боллоо, тэр мэдэгдлийг нь дагаад хөрөнгийн бирж нь, банк, санхүүгийн зах зээл нь хэлбэлзэж байдаг, тогтвортой байдлын бодлогоор хангаж байдаг. Тэгээд мөнгөний бодлого нь энэ санхүүгийн тогтвортой байдал, хүүгийн бодлого, санхүүгийн зах  зээл энэ чиглэл рүүгээ л явж байх ёстой. Тэгээд мөнгөний бодлого гэдэг чинь уг нь  нэг талаасаа хангалттай зээл өгч, эдийн засгийн өсөлтийг хамгийн өндөр түвшинд байлгах, нөгөө талаасаа үнийг тогтвортой байлгах гэсэн эсрэг, тэсрэг мөртлөө харилцан уялдаа холбоотой зорилтыг л ханган биелүүлэх асуудал. Тэр асуудлыг уг нь өнөөдөр хэлэлцэж байгаа. 

Энэ хүрээнд  манай инфляцийг 8 хувьд барина гэж заачихаад байгаа юм. Тэгээд өнөөдөр дэлхий дахины инфляциа харахад хасах талдаа, Хятадынх хасах 1,5, Америкийнх, ганц хоёр улс байхаас бусад нь дандаа хасах болчихсон инфляци. Ирэх жилд  8 хувь гэж төлөвлөж байгаа нь аль зэрэг үндэслэлтэй байгаа юм. Засгийн газрын Үндсэн чиглэлд болохоор нэг орон тоонд барина гэсэн байна. Энэ мөнгөний бодлого, сангийн бодлого хоёрын уялдаа холбоо ямар байна гэсэн ийм асуулт байна.

Хоёрдугаарт,  нэг сая төгрөг алга болчихоор бөөн юм болдог, төрийн албанаас. Тэгтэл Монгол Улсын хэмжээгээр хэдэн тонн алт алга болчихоод байгаа нь мэдэгдэхгүй. Валютын нөөцөд Монголбанкинд тушаагдахгүй байгаа нь мэдэгдэхгүй болчихоод байна.  68 хувийн татвараас боллоо гэсээр байгаад  68 хувийн татварыг буулгасан.  68 хувийн татварыг бууруулсан боловч одоо  3-4 тонн алт, бичил уурхайн салбарт  4-5 тонн алт байгаа юм чинь, энэ уул уурхайн салбарт 5-6 тонн ч алт байгаа байх. Хамгийн багаар тооцоход  7-8 тонн алт Монгол Улсаас гадагшаа яваад валютын нөөцөд сөрөг нөлөө учруулаад байх шиг байгаа юм. Үүнийг Монгол Улсад тушаагддаг болгохын тулд гааль, хүчний байгууллага, тусгай хяналтын байгууллагууд, Улсын Их Хурал, Засгийн газар, Монголбанк хамтарч ямар арга хэмжээ хэрэгжүүлэх шаардлагатай гэж үзэж байна вэ гэсэн нэг ийм асуулт байна.

Гуравдугаарт нь, бид нар бас Байнгын хороон дээр асуусан. Ерөөсөө манай инфляци  гэж яриад байдаг. Батболд гишүүн ч асууж байна, тэр нефтийн үнээс шалтгаалаад байгаа юм, суурь.  Олон хүчин зүйл ч нөлөөлж байгаа. Тэгэхээр энэ нефтийн үнэ, зэсийн үнэ гэсэн хоёр стратегийн бүтээгдэхүүний үнийг санхүүгийн үүсмэл хэрэгсэл ашиглаж, өндөр үнэтэй байх үед нь блоклох, нам бага үнэтэй байх үед нь блоклох ийм  юм хийх замаар Монгол Улсад ашигтай байх тийм нөхцөлийг бүрдүүлэх бололцоотой гэдэг нь харагдаад байгаа юм. Үүний тулд Монголбанкин дээр чадавхийг бэхжүүлсэн нэгж ажиллах хэрэгтэй юм шиг байгаа юм. Энэ талаар ямар бодолтой байна вэ? Үүний концепцийг гаргаад зохицуулах бололцоо байна уу гэсэн ийм асуулт байна.

Монголбанкин дээр валютын гарах, орох урсгалыг улсын хэмжээгээр бүрэн хянагдаж чадахгүй байна. Бүх арилжааны банкуудаас төлбөрийн тэнцлийн мэдэгдэл авч байх ёстой. Нөгөө талаасаа мөнгө угаах терроризмыг санхүүжүүлэхтэй тэмцэх тухай хуулиар  20 сая төгрөгнөөс дээших бүх гүйлгээ бэлэн бус гүйлгээ Монголбанкинд ямар нэг хэмжээгээр хянагдаж байгаа, санхүүгийн мэдээллийн нэгжид хянагдаж байдаг. Тэр нэгдсэн дүнгээрээ Монгол Улс валют хэд гарч байна, хэд орж байна вэ гэдэг үнэн бодитой тоонууд бас гарч байх ёстой. Өчигдөр Болдбаатар захирал буруу хариулаад байна билээ. Зөвхөн харилцагчийн гүйлгээтэй холбоотой мэдээлэл, нууцлалд, нэгдсэн тоо бол нууцлалтай биш. Тийм учраас үүнийг ашиглаад ер нь энэ валютын дэглэмээ чангаруулах, декларациар гарахад биднээс деклараци нэхэхгүй байгаа шүү дээ.  20 сая төгрөгнөөс дээш гүйлгээ болгоныг хянадаг энэ тогтолцоог, энэ дэглэмийг мөрдүүлэх талаар Монголбанк тодорхой арга хэмжээ авах бололцоо байна уу гэсэн асуултууд байна.

Л.Пүрэвдорж: Ер нь бол дэлхий нийтийн жишиг ингэж мөнгөний үндсэн чиглэл гэж баталдаггүй. Монголбанкны ерөнхийлөгчийг авчраад ингээд олон нийтэд мэдээлэх, мэдээлэхгүй асуудлаар шалгаагаад байдаггүй л юм билээ.  Миний жаахан сэтгэл гонсгор байгаа зүйл бол  би томилогдоод  8-9 сар болж байх шиг байна, энэ хугацаанд Улсын Их Хурлын Байнгын хороонд нэг удаа, Улсын Их Хурлын чуулганд нэг удаа мэдээлэл хийлээ. Үүний хажуугаар өнөөдөр Монголбанкин дээр эргэж очоод яг чуулганаас сонссон зүйлээрээ шалгалт орчихсон  байна.  Тэгээд өнөөдөр мөнгөний бодлогыг ярьж байна. Энэ бол үндсэндээ Монголбанкны бие даасан үйл ажиллагаанд  ер нь биеэ даагаад үйл ажиллагаа явуулах, асуудлыг зоригтой байх, тууштай байх,  энэ тал дээр хүндрэл өгч л байна.  Би энд хэлэхгүй бол хаана хэлэх вэ гэдгийг хэлье гэж бодож байна.

Инфляцийг 8-аас хэтрүүлэхгүй гэж байгаа юм. Ирэх онд инфляцийг нэмэгдүүлэх хүчин зүйлүүд бол бий. Нефтийн үнэ, хүнсний бүтээгдэхүүний үнэ гээд зүйл бий гэх мэтийн тодорхой бус зүйлүүд  байгаа. Тийм учраас 8 гэдэг бол нэлээн хатуу зорилттой. Тэгээд үүний төлөө ажиллахаас өөр аргагүй. Үндсэн чиглэл дээр 8 гэдэг дээр бид нар санал тохирсон, төсөв дээр ч гэсэн. Баярцогт сайд батлах байхаа.  Энэ үндсэн чиглэл, төсөв, мөнгөний бодлогыг уялдуулах талаар урьд урьдынхаас арай илүү ахиц гаргасан гэж би бодож байгаа, бид хэд хоорондоо ярьж байгаад. 

Алтан дээр бол ийм л байгаа.  Өнөөдөр Монголбанкин дээр валютын нөөц бүрддэг учраас алтны холбогдолтой асуудлыг Монголын төр засаг бүхэлд нь Монголбанк руу заачихаад сууж байгаа. Гэтэл алт цаашаа зугтаж байгаагийн үндсэн шалтгаан нь бол, эхлээд бид  68 хувийн татвараар өдөөж өгсөн. Тэгээд алт хилээр нууцаар гардаг ийм сувагтай болчихсон юм болов уу гэж би ойлгож байгаа.  Тэгээд тэр суваг нь саадгүй ажиллаж байгаа учраас  68 хувийн татварын босгыг өндөрсгөөд бараг байхгүй болгосон хэр нь алт гарч байгаа.  Тийм учраас Их Хурал энэ дээр онцгой анхаарал тавьж, Монгол Улсад байдаг ямар хүч боломж байдаг юм бэ? Бүгдийг нь дайчилж, энэ зохисгүй асуудлыг таслан зогсоох ёстой байх гэж би бодож байгаа юм. Бид хойш суухгүй, биднээс шалтгаалах ямар боломж байна вэ? Оролцоно. Монголбанк бас чадлынхаа хүрээнд хийсэн ажлыг Их Хуралд илтгэж байсан.  Дараа бас асуудал гарч хариулах боломж гарах байх гэж бодож байна.

Одоо үүсмэл хэрэгсэл ашиглахтай холбоотой асуудал дээр би ингэж бодож байна. Үүсмэл хэрэгсэл гэхээс илүүтэйгээр бараан дээр нөөцөөр л зохицуулах учиртай. Хямд үед нь нөөцөө бүрдүүлж авах, үнэ нэмэгдсэн үед нь түүнийгээ зардаг болох.  Энэ хэрэгслээр ашиглах ёстой гэж ойлгож байгаа. Гол  арга нь энэ байх байх. Тэгэхээр хэн хийх ёстой вэ гэдэг нь маш тодорхой зүйл болов уу гэж бодож байна.

Д.Дэмбэрэл: Үндсэн хуульд Төрийн мөнгөний бодлогыг  Улсын Их Хурал батална гэсэн нэг үг байх ёстой, тэр байна уу? Үгүй юу харчихаарай. 

Монголбанкны Ерөнхийлөгч, Монголбанк л үүнийг оруулж ирж Улсын Их Хурал Үндсэн хуулийнхаа дагуу өөрийнхөө энэ эрхийг эдэлж, цаашдаа ажиллах байхаа. Муу бодлого боловсруулаад тэр нь балраад байгаа бол бидний л ажилтай холбоотой.  Сайн бодлого боловсруулаад тэр нь хэрэгжээд мөнгөнийхөө бодлогоор улс орныхоо эдийн засгийг барьж чадаж байгаа бол бидний гавьяа. Мөнгөний бодлогыг сул хаяж болохгүй л дээ.  Энэ Улсын Их Хурал бол анхаарч баталж байх ёстой. Ингээд Бат-Эрдэнэ гишүүн асуултаа асууя.

Б.Бат-Эрдэнэ: Баярлалаа.  Бид нар жил болгон төсөв хэлэлцэх, үндсэн чиглэл, тэгээд мөнгөний бодлого гээд ярьдаг. Ер нь бол Монголын ард түмэн хүмүүс ярьж л байна. Монгол оронд өдий төсөл, хөтөлбөр, зээл тусламж, ярьж байгаа юм, хэрэгжүүлж байгаа юм зөндөө л байх юм. Гэтэл ардын амьдралд яг тусч байгаа юм, хүрч байгаа юм нь юу байна вэ? Ийм юм бол огт тун бага талдаа байна гэж хэлмээр байна. Эцсийн дүндээ хэний нуруун дээр, хэний амьдралд хүндээр тусч байна вэ? Энгийн ардын амьдралд л, тэр тэтгэврийн хөгшний амьдралд, тэр хөдөө орон нутагт ажиллаж байгаа хүмүүсийн амьдралд л тусч байгаа. Би банктай холбоотой юм ярих гэж байна. 

Одоо сая намайг хөдөө очоод нэг тэтгэврийн хүнтэй уулзахад хэлж байна. Хүү минь, Бат-Эрдэнэ ээ, би 94 мянган төгрөгний тэтгэвэр авдаг юм. Тэгээд энэ банк чинь нөгөө тэтгэвэр өгсөн зээлийн шимтгэл гээд  21 мянган төгрөг хурааж авч байна. Тун ч хэцүү байна. Хүүхдийн төлбөртэй холбоотой хэдэн сарынхаа тэтгэврийг хуримтлуулаад зээл авсан. Тэгээд түүнд  200 гаруй мянган төгрөг өглөө гэж. Тэгээд өөр цалингийн зээл, үүнтэй холбоотой шимтгэл гэдэг нь тэнгэрт тулсан ийм юм байх юм. Бид  сайхан юмнууд зөндөө ярьж болно л дээ. Жишээлбэл, түрүү жил чинь инфляцийг онилоод нэг үзсэн, одоо сайхан  нам бариад нэг үзэх юм байна. Ирэх жил яагаад нэг үзэх юм бэ? Тэгээд юм бол тавиад байж болно.  Гэтэл эцсийн дүндээ иргэнд, ардад яаж тусч байна вэ гэдгийг л бид бодмоор юм шиг санагдаад байх юм. Тэгээд өнөөдөр Монголын амьдрал ямар байна вэ гэхээр хэдэн мал хөдөөд хэцүү байна. Ямар ч үнэ байхгүй болчихсон. Банкны мал маллаад байна гээд. Тэгээд энэ Монголбанк чинь арилжааны банкнуудын талаар хянадаг, шалгадаг, тэнд зохицуулалт, чиглэл өгдөг юм байна уу? Үгүй юу? Энэ арилжааны банкнууд чинь Улаанбаатар хотод ямар байдаг юм бэ? Хөдөө орон нутагт бол ер нь энэ арилжааны тэнд үйл ажиллагаа явуулж байгаа банкуудын гарт л ард түмний амьдрал, бүх юм орчихсон байна шүү дээ. Сүүлийн жилүүдэд энэ эдийн засгийн өсөлт, тэлэлттэй холбоотойгоор Монгол хүний хөдөө хотгүй хүмүүсийн энэ хэрэглээний юм бол их нэмэгдсэн юм бол байна л даа. Нөгөө талд нь энэ  хямралтай холбоотойгоор юмны үнэ өртөг унаад ирэхээр тэгээд тэр савслаг дунд банкуудад хүзүүгээрээ татуулчихаад байж байна. Тэгэхээр ийм юмыг ямар хэмжээгээр энэ төрийн мөнгөний бодлого чинь үүнийг оруулаад яаж зохицуулж, ямар үр дүнд  хүрэх юм бэ? Энэ талаар тодорхой юм надад хэлж өгөөч. Энэ бол амьдрал дээр бид ёстой сум, баг болгоноор, жалга, судагт байгаа айл болгоноор явж хүнтэй уулзаж, учирч, тэр уулзалтын дараа өчнөөн олон улсуудын зовлон жаргал, уйлсан, унжсан, олон юмтай бид чинь уулзаж, амьдралын байдлаас танилцсан, гарцаагүй энэ төрд хүргэх ёстой, энэ бодлого гаргаж байгаа, үүнийг шийдэж байгаа улсуудад хэлэх ёстой үгийг би хэлж, асуух ёстой юмыг би асууж байна гэж ойлгож байгаа шүү дээ.

Л.Пүрэвдорж: Бид энэ хөдөөд сүүлийн 3-4 жилд хөдөөд зээлдсэн байна. Хөдөөд олддоггүй байсан зээл очсон байна билээ.  Тэгээд зээлжээд явж байсан чинь шинэ юм болохоор хомхойрсон, авсан. Хүч чадлаасаа давсан, авах тал нь авсан, өгөх тал нь өгсөн тал байгаа юм билээ. Тэгээд дэлхий хямраад, эдийн засаг хямарчихаар зэрэг нөгөө зээлээ төлөх чадваргүй болоод үнэхээр зарим талаар бол банкны мал хариулж байгаа юм шиг байдал үүсч байгаа байхаа, тэр бол үнэний талтай. Тэгээд нөгөө мал хариулаад байгаа банк нь өөрөө бас хүний мөнгийг аваад тэр малчинд өгчихсөн.  Өөрөө хүндэрчихсэн байгаа юм. 

Үнэхээр энэ асуудал их хүндрээд байгаа бол судалж үзэж, төсөвт суулгах юм уу тийм л арга хэмжээ авах ёстой. Монголбанкны зүгээс одоо энэ арилжааны банкуудыг хүчлээд энэ зээлийг нь хүчингүй болгодог ч юм уу? Өгөх тийм боломж байхгүй ээ. Яагаад гэхээр тэр банк чинь  өөрөө яг л малчин шиг хувийн өмч. Хувийн өмчөөр барахгүй, Монголчуудын хөрөнгийг цуглуулаад түүнийгээ бүрэн бүтэн байлгахыг хариуцаад сууж байгаа газар шүү дээ. Энэ бодит байдлыг бид ойлгох ёстой гэж ингэж бодож байна.

Ардуудын амьдрал хэцүү байгаа. Бид инфляци гэж чи ярилаа гэж Монголбанкийг зэмлэдэг. Тэр инфляци чинь яваад өгөхөөрөө зэрэг бүхий л ардууд хохирдог шүү дээ. Монголбанкны хариуцах зүйл бол тэр инфляцийг л хариуцаж чадаж байвал их сайн байгаа юм.  Үнийг л тогтвортой байлгаад байвал.  Тэгтэл түүнийгээ хариуцаж чадахгүй байгаа тал байгаа нь үнэн. Цаашдаа  ч гэсэн хүндрэл бэрхшээл хариуцаад байж чадах ч юм уу? Чадахгүй ч юм уу? Чадахын төлөө ажиллана гэдгээ хэлье.  Ийм л зүйл шүү дээ. Хүндрэл бол хаа хаанаа байна. Асуудлаа зөв олж харахгүй, буруу өнцөг рүү нь юм уу? Буруу тал руу нь тавиад байвал хэцүү. Би бөөрөнхийлж хариулаад байвал хэцүү.  Хэрвээ ард түмний аж амьдрал үнэхээр, малчдын амьдрал хүндэрсэн байгаад харах ёстой байвал бид нөгөө 1сая 500 төгрөг дотроо л шийдэх боломж гарах байх гэж бодож байна. Түүнээс биш Монголбанкинд тэр арилжааны банкуудыг шахдаг, шалгаад, чи энэ зээлийг нь чөлөөл, тэр зээлийг нь тэг, энэ Дондог муудчихсан байна, үгүй бол хүүгүй зээл өг гэдэг юм уу? Хугацаагий нь сунга гэж хэлэх тийм эрх зүйн үндэс юм уу? Тийм үйл ажиллагааны зарчим байхгүй ээ.

Ц.Сэдванчиг: Баярлалаа. Монголбанк эдийн засгийн бодит салбарын өсөлтийг дэмжихэд, дэмжлэг болоход яг одоо юу хийсэн бэ гэдгийг л сонирхоод байгаа юм.  Өнгөрсөн жил өдийд Үндсэн чиглэл, мөнгөний бодлого ярьж байхад эдийн засгийн өсөлтийг  14 хувь, тодотголоор  10 хувь гэж өөрчилсөн байх, баталж байсан.  Өнөөдрийн ярьж байгаагаар бол гүйцэтгэлээр бол   дөнгөж  1,5 хувьтай л гарч байгаа юм байна.  Тэгэхээр энэ бодитой эдийн засаг, бүр тодорхой хэлэх юм бол хувь хүн, бизнес, эднийг дэмжихэд, эднийг дампууруулахгүй байхад Монголбанкнаас  ямар дэмжлэг үзүүлэв? Миний ойлгож байгаагаар бол энэ хямралд хувь хүн, бизнесүүд их өртөж, олон хүн ажилгүй болсон гэж ойлгож байгаа. Тэгээд Монголбанк бол өөрөө их сайхан газар юм шиг байгаа юм.  Хямралд өртдөггүй, дампуурдаггүй.  Энэ дотор ажиллаж байгаа хүмүүсийн орлого буурдаггүй, үүнийг мэдэрдэггүй нэг ийм сайхан вант улс гэдэг юм уу? Ийм сайхан газар байдаг юм шиг байгаа юм. Тэгэхээр  энэ чиглэлээр чухам ямар дэмжлэг үзүүлэв? Үүнийг нэг тодорхой хэлж өгөөч, нэгд.

Хоёрдугаарт, Пүрэвдорж ерөнхийлөгч арилжааны банкуудыг бүтцийн өөрчлөлт хийнэ гэж их ярьж байгаа. Сүүлийн үед энэ сонин хэвлэлээс хараад байхад, зарим арилжааны банкууд нэгдэж, нийлж байгаа гэсэн ийм мэдээллүүд яваад байгаа. Тэгэхээр энэ  Монголбанкны бодлого  хэрэгжиж эхэллээ гэж ойлгож болох уу. Банкууд нэгдэх, нийлж байгаа энэ шийдвэрт Монголбанк бодвол  зөвшөөрөл өгдөг байлгүй.  Монголбанкнаас зөвшөөрөл аваад та бүхний тэр бодлого, чиглэлийг  хэрэгжүүлээд эхэллээ гэж ингэж ойлгож болох уу? Энэ тохиолдолд  энэ арилжааны банкууд дээр байршсан байсан төрийн мөнгө эрсдэлд орох ийм асуудал байхгүй юу? Нууц биш бол ямар хэмжээний их үүсвэр энд байрлаж байдаг юм бэ? Үүнийг яаж эрсдэлгүй авч гарах юм бэ гэдгийг хэлж өгөөч.

Гуравдугаарт,  Пүрэвдорж ерөнхийлөгч сүүлийн үед энэ Анод банкны асуудлыг сонин хэвлэлээр их ярьж байгаа.  Анод банк дампуурсан. Гол буруутан нь энэ банкийг үүсгэн байгуулсан, үүнийг бий болгосон эзэд нь гэж яриад байгаа.  Мэдээж эзэд нь буруутай байх.  Тэгэхээр энд Монголбанк, Монголын төр гэж яръя даа. Монголын төр энэ том зээлдэгч нар буруугүй юу? Огт буруу байхгүй юу?  Тэр банкны эздийн авчихсан зээлийн хэмжээ, энэ том зээлдэгч нарын авсан зээлийн хэмжээний харьцааг хэлж өгөөч. Хэн нь хэдэн хувийг луйвардчихаад энэ банкийг унагачихаад байгааг тодорхой хэлж өгөөч.

Монголбанкны өмнөх Ерөнхийлөгч бол Анод хаалттай компанийг нээлттэй компани болгох шийдвэрийг бид гаргаагүй гэж ярьдаг байсан.  Энэ шийдвэрийг судалж үзсэн үү? Үнэхээр нээлттэй компани болоход нь Монголбанк энд буруу байхгүй юу? Үүнийг шинэ Ерөнхийлөгч судалж үзсэн үү? 

Л.Пүрэвдорж: Монголбанк бол бодит эдийн засгийг дэмждэг арга нь бол би нөгөө л улигт үгээ хэлнэ.  Инфляцийг бага байлгах, тогтвортой байлгах, Монголын үндэсний төгрөгийг тогтвортой байлгах, гол арга нь бол энэ.

Тэгээд боломж гарах юм бол мөнгөний нийлүүлэлтийг нэмэх, ийм л аргатай. Эхний хоёр нь биелэгдчихээд, дараа нь гуравдахь нь биелэгддэг ийм л дэс дараатай, хэрэглэдэг арга. Тэгэхээр өнөөдрийн инфляцийн нөхцөлд бид тэр эхний хоёрыгоо хэрэгжүүлчихээд, одоо гуравдахиа хэрэгжүүлэхийн төлөө ажиллаж байгаа. Бид бодлогынхоо хүүг гурав дахин бууруулсан.  Төв банкны үнэт цаасыг бууруулж бас шахсан. Үүний төлөө ажиллаж байгаа гэдгийг хэлье.

Түүнээс Монголбанк салбар ялгаварласан, өмч ялгаварласан тийм бодлого явуулах учиргүй. Гэлээ гэхдээ бодит байдлыг харгалзаж үзээд бид барилгын салбарыг дэмжиж үзсэн. Одоо ч гэсэн дэмжих үйл ажиллагаанд оролцоно гэж бодож байгаа.  Нийтдээ Монголбанк  урьд жилүүдэд олгож байгаагүй, ерөөсөө  өөрөөсөө зээл олгож байгаагүйг бол 264 тэрбум төгрөгний зээлийг арилжааны банкуудад олгож, энэ нь бас тухайн үедээ эдийн засгийг тогтворжуулах, дэмжих ийм арга хэмжээ авсан. Үүнээс илүүгээр бид нар барилгын салбарыг ч гэдэг юм уу? Тодорхой салбаруудыг дэмжинэ гээд явуулах тийм хууль эрх зүйн үндэс Монголбанкинд байхгүй. Тэгж явуулах юм бол Монголбанк өөрийнхөө мөн чанарыг алдаж, хуучин социализмын үеийн нөгөө  Улсын банкны ерөнхий хороо болж хувирах учиртай болчихоод байгаа юм гэж хэлмээр байна.

Бүтцийн өөрчлөлтийн бодлого дотор бид үүнийг бүтцийг нь өөрчлөхийн төлөө хийж байгаа юм биш, бидний өнөөдрийн яриад байгаа тэр зээлийн хүүг бууруулахын төлөө л хийх гэж байгаа юм. Өнөөдөр зээлийн хүүнд юу нөлөөлж байна вэ гэхээр хадгаламж, эх үүсвэрийн зардал, мөн өөрийнх нь активыг удирдахтай холбоотой болон захиргааны зардлууд орж байгаа юм. 

Энэ зээлийн хүүг бууруулахын тулд бодит нөхцөл дээр эргээд нөгөө хоёрыгоо Монголбанк эхлээд хийх ёстой. Инфляцийг нам байлгах хэрэгтэй, төгрөгөө тогтвортой байлгах ёстой. Эдийн засгийн маш их тогтвортой байлгаж, итгэлийг бий болгох ёстой. Үүний дараа бид нар  санхүүгийн жуулчлалын секторын үр ашгийг дээшлүүлэхтэй холбоотой төрийн бодлогыг авч хэрэгжүүлэх ёстой. Тэр дотор банкны салбарт өрсөлдөөн хэр зэрэг байна вэ? Зөв байна уу? Буруу байна уу? Банкны салбарын тоо нь болж байна уу? Үгүй юу гэх мэтийн. Банкны салбарын үйл ажиллагаа нь яаж байна вэ? Сахилга бат нь болж байна уу? Үгүй юу гэх мэтийн олон талын зүйлийг бодох учиртай. Өнөөдөр бодоод үзэхээр зэрэг Монголчууд бараг бүх нийтээрээ хүлээн зөвшөөрч байгаа зүйл бол банкны салбартаа нэг удаагийн өнөөдрийн энэ хямралыг давахын зэрэгцээгээр банкны салбартаа нэг удаагийн өөрчлөлт хийх нь зүйтэй гэсэн ийм зорилт дээр бас нийгмийн захиалга байгаа болов уу гэж бодоод үүнийг хийж байгаа юм.

Энэ нийлж нэгдэж байгаа явдал бол Улсын Их Хурал дээр би ээлжит бус чуулган дээр сонсголоо тавиад, Улсын Их Хурлаас протокол гарч очихдоо банкны салбарын өөрчлөлтийг хийгээрэй гэж Монголбанк, Засгийн газар хоёрт даалгасан. Би ч ярьж байгаа, Улсын Их Хурал ч энэ шийдвэрийг гаргачихсан. Энэ бол их зөв болсон. Үндсэндээ банкуудад зөв дохио болсон. Түүнээс гадна өнөөдрийн хямралыг банкууд дан дангаараа давж гарахад үнэхээр хүндрэлтэй байгаа. Нэгдэж, нийлж, хөрөнгө хүчээ нэгтгэж байж гарахаар байгаа. Энэ чиглэлд хийгдэж байгаа ажил гэдэг талаас нь бид дэмжиж байгаа. Яг эцсийн бүртгэл, биднээс авдаг зөвшөөрлийнхөө бичиг баримтыг оруулж ирээгүй байгаа. Бидэнд холбогдох мэдээллээ өгч байгаа, энэ банкууд. Тэгэхдээ Монголбанк ямар шаардлага тавих ёстой вэ гэхээр зэрэг нэгдсэн бол тэр нэгдсэнийхээ хэмжээгээр түүнийгээ дааж явах хөрөнгөтэй байх ёстой гэдэг шаардлага тавина. Бид анхны мэдэгдэл хийнгүүт нь тэр шаардлагаа тавьсан. 

Дараа нь бол банкууд дээр хуримтлагдсан муу зээлтэй холбоотой ч байдаг юм уу? Тийм хүндрэлтэй асуудлуудаа шийдэх алхмуудаа хийсэн байх ёстой гэдэг шаардлагыг тавьсан.  Дараа нь нэг хэлэх ёстой зүйл юу байна вэ гэхээр, хоёр банк нэгдчихээд хуучин удирдлага . . . /микрофон тасрав/.

Д.Дэмбэрэл: Сэдванчиг тодруулъя.

Ц.Сэдванчиг: Нийлж байгаа банкууд дээр байршиж байгаа төрийн мөнгө ямарваа нэгэн байдлаар эрсдэлд орох аюул байхгүй юу гэдгийг тодруулж өгөөч. Мөн Анод банктай холбоотой асуулт асуусан. Анод банк дампуурахад  эзэд нь буруутай юм шиг яриад байгаа. Бодвол энд том зээлдэгч нар энэ зөвшөөрлийг олгосон, хаалттай компанийг нээлттэй болгох зөвшөөрлийг олгосон Монголбанк, Санхүүгийн зохицуулах хороо буруутай гэж ойлгох ёстой. Энэ дээр таны байр суурийг сонсох гэсэн юм. 

Л.Пүрэвдорж: Би хариулж явахад миний микрофон тасарчихлаа. Би нэгдэж, нийлж байгаа асуудал дээр энд  19 тэрбум төгрөг байгаа, Шуудан банкаар дамжиж очсон. Энэ асуудлыг бид хоёр банк нэгдээд ирнэ гэхэд нь бас Монголбанкны Ерөнхийлөгчийн хувьд тавьсан. Тэд надад хэлснээрээ бол хугацаанд нь төлнө гэсэн. Тэгэхээр одоо тэр бичиг баримт нь орж ирээд, баталдаг, зөвшөөрдөг юмаа өгөх үед бид үүнийг хянаж үзэх учиртай ийм л зүйлийг хэлье гэж бодож байна.

Анод банкин дээр олон дахин ярьсан. Энд хяналт шалгалтын үйл ажиллагаа дутуу явагдсан. Хяналт, шалгалтын үйл ажиллагааны эрх зүйн ба мэргэжлийн чадамж дутсан тал байгаа.  Энэ талаараа бол Монголбанкин дээр бас  алдаа дутагдал гаргасан гэж бид үздэг. 

Д.Дэмбэрэл: Батсуурь гишүүн асуултаа асууя.

Я.Батсуурь: Монголбанкнаас явуулсан мөнгөний бодлогын үр дүнд улс орны макро эдийн засгийн байдал харьцангуй тогтвортой байдагтай үнэхээр санал нэг байна. Гэхдээ энэ ханшийн манайхан арай хатуу бариад, үүнээс болоод манай гишүүдийн хэлж байгаа  импорт нэмэгдээд, үндэсний үйлдвэрлэл хөгжихгүй, дотоод эдийн засаг өсөхгүй байна гэдэг энэ шүүмжлэлийг хүлээж авах хэрэгтэй. Энэ талаар яагаад бодлого явуулж болохгүй гэж Ерөнхийлөгч үзэж байна вэ? Үүнийгээ товчхон тайлбарлана уу? 

Хоёрт нь, инфляци буурсан. Энэ бол үнэхээр гишүүдийн хэлж байгаа дефляцитай холбоотой гэдгийг хүлээн зөвшөөрөх хэрэгтэй. Энэ дефляци үүссэнээс болоод өнөөдөр бараа, таваарын үнэ унаад, Монголд үйлдвэрлэл хөгжих, бас эдийн засаг хөгжих үүд хаалга, боломжууд хаагдаад байна. Тэгэхээр зэрэг ерөнхийдөө товчоор хэлэхэд хэдийгээр эдийн засгийн макро үзүүлэлтүүд сайн тогтвортой байгаа ч гэсэн эцсийн бидний хамгийн стратегийн гол зорилго болсон, тэргүүлэх чиглэл болсон эдийн засгаа өсгөх, өсөлтийн бодлого үнэхээр явахгүй байна. Бидний зорилго бол макро эдийн засгийн тогтвортой байдал гэхээсээ илүү эдийн засгаа өсгөх, дотоодын үйлдвэрлэлийг хөгжүүлэх бодлого байх ёстой. Ингэснээрээ бид нар төр засгийн тэргүүлэх бодлого болсон ядуурлыг арилгах, ажлын байр бий болгох, үндэсний үйлдвэрлэлээ хөгжүүлэх, ингэж эцсийн том зорилгодоо хүрэх ёстой. Энэ бодлого маань алдагдаад байна. Энэ тогтвортой байдлаас болоод. Энэ тал дээр цаашид банкнаас ямар бодлого баримтлах вэ? 

Гуравт нь, үнэхээр зээлийн хүүгийн талаар гишүүдийн дэвшүүлж байгаа саналтай нэг байна. Бодлогын хүү өндрөөс болоод зээлийн хүү өндөр. Зээлжих эх сурвалж хомс. Үүнээс болоод үйлдвэрлэл хөгжихгүй байна. Бас л дахиад эцсийн зорилго,  эдийн засгийн өсөлт үүнээс болоод зээлийн хатуу бодлогоос болоод эдийн засгийн өсөлт хангагдахгүй байна.  Сүүлийн хэдэн жилд бид мэдэж байгаа шүү дээ. Ер нь хамаг зээл барилга, уул уурхай хоёр гээд явчихсан.  Үйлдвэрлэгчид зээл олдохоо больсон. Яагаад гэвэл тэд нартаа үйлдвэрлэгч тийм өрсөлдөх чадваргүй болсон. Барилга, уул уурхайхан бол мундаг лицензитэй өндөр үнэтэй хахуулиар авсан лицензтэй, түүнийгээ барьцаалаад банкууд нь итгээд асар их хэмжээний зээлийг өндөр хүүтэй, урт хугацаатай өгчихдөг. Үйлдвэрлэгчид очих ёстой, жижиг бага хүүтэй зээлүүд очдоггүй. Үүнээс болоод бас дахиад энэ зээлийн хүүгийн бодлогоос болоод улс орны эдийн засгийн өсөлт хангагдахгүй байна. Энэ бүгдийг арилгах талаар, засах талаар цаашид ямар бодлого баримтлах вэ гэдгийг тодруулж асуумаар байна.

Л.Пүрэвдорж: Тийм, төгрөгийг цааш нь өнөөдрийнхөөс сулруулаад, тэгээд экспортыг урамшуулаад, импортыг нэмэгдүүлэх тийм нөхцөл боломж байхгүй л гэж би хувьдаа үзэж байгаа юм. Яагаад гэвэл, хэрвээ ингэх юм бол өнөөдрийн эдийн засгийн сэргэлт асар удааширна. Экспортын урамшаад, тэндээс орж ирэх үр ашиг гэдэг бол удаан хугацаанд орж ирнэ. Өнөөдөр төгрөг сулрах юм бол импорт улам унана. Тэгээд эдийн засгийн сэргэлт хойшилно гэж үзэж байгаа учраас ийм бодлого хэрэгжүүлж болохгүй болов уу гэж бодож байгаа юм.  

Инфляци буурсан нь олон талтай холбоотой. Түүнийг бол үгүйсгээд байх юм алга. Тэгэхдээ тогтвортой байдал, эдийн засгийн өсөлт хоёр бол эсрэг, тэсрэг зүйл биш шүү дээ. Эхлээд тогтвортой байдал нь бий болж байж, эдийн засаг өсдөг.  Эдийн засгийг өсгөдөг гол салбар нь бол хувийн сектор. Хувийн сектор, бизнесээсээ шийдвэрийг гаргахын тулд эхлээд тогтвортой байдал дээр үндэслэж гаргадаг.  Тийм учраас  энд сөргүүлж тавьж болохгүй. Тэгэхдээ дэс дарааны хувьд эхлээд тогтвортой байдал нь бий болоод, дараа нь нөгөө өсөлт нь явдаг. Угаасаа эдийн засгийн жам нь тийм. Тэгээд төрөөс явуулж байгаа бодлого нь түүнийгээ дагасан, тэр дарааллаа барьсан байх учиртай. Эхлээд эдийн засгийнхаа тогтвортой байдлыг бий болгоод, дараа нь өсөлтөө дэмждэг. Тэгэхээр бид тогтвортой байдлаа хамгаалаад, дараа нь өсөлтөө дэмжих арга хэмжээг авч эхэлсэн. Цаашдаа ч энэ арга хэмжээгээ авна. Ирэх онд тэгэхээр бидний харж байгаагаар бол Засгийн газар, Монголбанкны харж байгаагаар бол ирэх онд эдийн засгийн өсөлтийг сэргээж 7,4 хувьд хүргэхийн төлөө ажиллая гэж байгаа, Засгийн газар, Монголбанк хоёр. 

Зээлийн хүүн дээр би маш тодорхой хэлсэн. Зээлийн хүүг бууруулах макро, микро нөхцөлүүд байна гэж. Макро нөхцөл нь ялгаагүй нөгөө инфляци, тогтвортой байдал хоёр. Хэрвээ тогтвортой байдал бий болохгүй бол хэзээ ч банк өөрийнхөө хүүг бууруулахгүй, хадгаламж эзэмшигч хэзээ ч өөрийнхөө хадгаламжийн хүүг бууруулахгүй. Дараа нь санхүүгийн зах зээлийн өөрийнх нь өртөг. Тэр өртгийг бууруулахтай холбоотой бодлогын том ажил хийе гэж байгаа учраас бид нар Улсын Их Хурлын дэмжлэгийг аваад тэр банкны бүтцийн өөрчлөлт, өнөөдрийн банкныхаа хямралыг даван туулъя, дараа нь бол банкныхаа салбарт бүтцийн томоохон өөрчлөлт хийе гэж байгаа юм. Үүнийг  нарийвчлаад яривал их олон зүйл ярих учраас  одоо бодлогын хувьд нь  зангидаад арай томхноор нь хариулахад ийм байна. 

А.Тлейхан: Баярлалаа. Бид өнөөдөр маш хариуцлагатай, ирэх оны улс орны хөгжилд чухал ач холбогдолтой асуудлыг хэлэлцэж байна. Монголбанкны үйл ажиллагааг өнөөдөр сайн байна, муу байна гэж хэлэх боломжгүй юм. Хэдийгээр  ажил хийж байгаа хүнд алдаа ч  байдаг, амжилт ч байдаг.  Би хоёр зүйл хэлэхийг хүсч байна.  Монголбанкны хяналтын хангалтгүй байдлаас болж Анод банк дампуурч байгаа нэг шалтгаан байна.  Худлаа өгсөн тайлан, тэнцэлдээ хууртагдаж, байгаа байдлын тухай мэдэхгүй байсан. Сайн юм гэвэл  өнгөрсөн жил хямрал хэдийгээр болсон ч гэсэн дэлхий даяар Монгол орон шуурхай арга хэмжээ авч, хадгаламжийг төр даадаг болгож гаргаснаар өнөөдөр банкны салбарыг аварсан сайн талтай. Ийм учраас аливаа асуудал хоёр талтай байдаг учраас бид нар бүх юмыг харлуулж ярих нь зохимжгүй юм гэж бодож байна.

Ер нь зах зээлийн харилцаанд шилжиж байгаа энэ  20-иод жилийн хугацаанд олон янзын бэрхшээл байсан байх. Гэхдээ үүнийг бид нар зохих төрийн бодлогын мөнгөний бодлогын хүрээнд шийдэх Монголбанкны биеэ даасан байдал чухал юм. Энэ жилийн Монголбанкнаас оруулж байгаа төрийн бодлогод хэд хэдэн төрлийн шинэлэг санаа, цаашдаа чихэнд чимэгтэй хэд хэдэн асуудал байгаа юм. Үүнийг тодруулж асуух гэсэн юм. 

2,13-д гадаад зах зээлээс урт хугацаатай, бага хүүтэй эх үүсвэр олж арилжааны банкуудад байршуулах арга хэмжээ авна гэж. Энэ бол өнөөдөр бидний хүсч байгаа гол хүсэл зоригийг биелүүлэх гэсэн ийм санаа гэж ойлгож байгаа. Чухам энэ зорилтын хүрээнд ямар хэмжээний хөрөнгийг хаанаас авч байршуулахаар төлөвлөж байна вэ гэж асуумаар байна.

Хоёрдугаарт, мөн адилхан, 2,11-д жижиг, дунд үйлдвэрлэлийг хөгжүүлэх зорилгоор урт хугацаатай зээлийн хэмжээг нэмэгдүүлнэ гэсэн байна. Маш чухал асуудал. Энэ оны эхний хагас жилд  151 тэрбум төгрөгийн зээл олгосон ийм мэдээ гаргасан байна билээ.  Энэ чиглэлээр  2010 онд ямар хэмжээний зээлийг урт хугацаагаар өгч энэ улс орны хөгжилд  ажлын байр нэмэгдүүлэхэд хувь нэмэр оруулах гэж байна вэ гэдгийг тодруулъя. 

Гурав дахь нэг чухал санаа байна. Банкуудын зээлийн багцад байгаа хүндрэлтэй зээлийг худалдан авах тусгай агентлаги байгуулна гэсэн байна. Энэ бол чухал санаа байна. Чухам юу хийх гээд байна вэ? Энэ агентлаги юу хийх вэ? Өнөөдрийн банкны энэ хүндрэлээс гарахад ямар үүрэг гүйцэтгэх вэ гэдгийг тодруулмаар байна. 

Дөрөвдүгээр асуулт, арилжааны банкуудын өмчлөлд байгаа гадаад, дотоодын хөрөнгө оруулалтын харьцаа өнөөдрийн байдлаар ямар байна вэ? Цаашид зохистой харьцааг хангах талаар ямар арга хэмжээ  авах юм бэ? Ер нь манай Монгол Улсын банк, санхүүгийн систем гадаадын гарт орох,  хараат байдалд орохгүй байх талаар ямар арга хэмжээ авах ёстой юм бэ гэдгийг асууя.

Хамгийн сүүлийн чухал асуудал байна. Хүн болгон, гишүүн болгон асууж байна. Энэ асуухаас аргагүй, үнэхээрийн өнөөдөр амьдралд байж байгаа,  ард түмний төлөөлөл болсон гишүүдийн хэлэх ёстой үг гэж би бодож байна. Би ч бас давтан хэлмээр байна. Өнөөдөр орон нутгаар явж байхад банкны зээлийн өрөнд баригдсан 4 хүүхэдтэй өрх толгойлсон эмэгтэй, өөрийнхөө амьдарч байгаа орон байраа банкинд өгөөд гудамжинд гарсан тухай уулзалтан дээр надтай тааралдсан. Энэ үнэхээр эмгэнэлтэй асуудал. Бид өнөөдөр дөрвийн дөрвөн хүүхэдтэй, өрх толгойлсон эмэгтэйг гудамжинд гаргах  тийм эрх бидэнд байхгүй. Тийм учраас ямар санаа хэлж байна вэ гэхээр, энэ бол хаана ч байж байгаа. Өчигдөрхөн Ховд аймгийнхан Дэмбэрэл даргатай уулзаж байхыг би харсан. Хүмүүс үнэхээр олж хэлж байна билээ. Өнөөдөр хоёр хонь нэг уут гурилтай тэнцдэг болсон гэж. Тэгэхээр ямар санал хэлж байна вэ гэхээр төрийн мөнгөний бодлого барьдаг төрийн байгууллагын хувьд Монголбанкнаас улсын хэмжээнд байгаа банкны зээлийн асуудал ямар байна вэ? Энэ дээр судалгаа хийж, нэгтгэж, асуудал оруулж, шийдвэрлэж болохгүй юу?

Л.Пүрэвдорж: Сүүлчийн асуултаас эхлэн хариулъя. Зээлийн дарамт ард иргэд дээр ямар байна вэ? Банкин дээр ямар байна вэ гэдэг судалгаа хийх чиглэл өгвөл мэдээж Монголбанк хийж болно, хийнээ.  Шийдвэрлэх арга замын талаар санал тавьж болбол болох байхаа. Гэхдээ эцсийн эцэст үүнийг хийх ёстой газар нь яаж шийдэх вэ гэдгийг хийх ёстой газар нь Засгийн газар гэдгийг бас хэлье. Хамтраад юм уу? Энэ дээр судалгаа гаргаад ирээ, арга зам боловсруул гээд Их Хурлаас шийдвэр гарч болох байх гэж бодогдож байна.

Бусад асуудлуудаар нь Энхжаргалыг хариулах байх гэж бодож байна. /16,40-17,40 цагт Д.Цэндсүрэн/
Д.Энхжаргал: -Олон улсын байгууллагуудаас урт хугацаатай, бага хүүтэй эх үүсвэрийг олж арилжааны банкуудад байршуулах, жижиг, дунд үйлдвэрлэлийг санхүүжүүлэх эх үүсвэр болж ирэх энэ үүргийг өнгөрсөн жил Их Хурлаас  Төрийн мөнгөний бодлогын үндсэн чиглэлд зарим Их Хурлын гишүүдийн санаачилгаар тусгасан. Энэ ажлын хүрээнд бид олон улсын Хөрөнгө оруулалтын банк, эдийн засгийн хамтын ажиллагааны гадаадын банкуудаас хадгаламж авч, арилжааны банкуудад байршуулсан. Энэ нь 11.8 сая долларын үлдэгдэлтэй байгаа. Мөн эдгээр банкуудаас аж ахуйн нэгжүүдэд зээл олгуулсан мөнгөний дүнгийн үлдэгдэл нь 52 сая ам.долларын хэмжээтэй байгаа. 

Үүнээс гадна Дэлхийн банк, Азийн хөгжлийн банк, Европын сэргээн босголтын банк, Жайка, Голландын хамтын ажиллагааны банкуудад Монголын банкуудад нэмэлт хадгаламжийн эх үүсвэрүүдийг нэмэх, мөн түүнчлэн гадаад худалдааны санхүүжилтийн зээлийн лимитийг нэмэгдүүлэх, эдгээр банкуудад оруулсан хөрөнгийн хэмжээг нэмэгдүүлсэн асуудлуудыг Монголбанкнаас тавьж, тодорхой хэмжээгээр эхний асуудлууд нь шийдэгдээд, зарим асуудлууд нь олон улсын байгууллагуудын процедурын хувьд хүлээгдэж байгаа.

Жижиг, дунд үйлдвэрлэлийн хувьд GFW-аас зээл авч, арилжааны банкуудаар дамжуулан өгч байгаа. Зээлийн эрсдлийн сангийн хувь хэмжээг Сангийн яамтай тохиролцож бууруулсан. Энэ нь аж ахуйн нэгж байгууллагуудад жижиг зээлүүдийг цааш нь хугацааг  сунгах, бүтцийн өөрчлөлт хийхэд нь тус нэмэр болж байгаа.

 Н.Лхагвасүрэн: -Жижиг, дунд үйлдвэрүүдэд олгосон зээлийн дүнг 2009 оны хоёрдугаар улирлын байдлаар аж ахуйн нэгжид жижиг, дунд үйлдвэрлэл эрхлэх зорилгоор 206 тэрбум төгрөгийн зээл олгосон байгаа /одоо үлдэгдэл нь/. Мөн иргэдэд жижиг, дунд үйлдвэрлэл эрхлэх зорилгоор 247 тэрбум төгрөгийн зээл олгосон. Нийт 450 тэрбум төгрөгийн зээл жижиг, дунд үйлдвэрлэлд зориулан олгогдоод ашиглагдаж байгаа юм байна.

Д.Дэмбэрэл: -Х.Баделхан гишүүн асуултаа тавья.

/микрофонгүй асуув/

Л.Пүрэвдорж: -Тэр бол бидний банкны салбарын хүндрэлийг даван туулахтай холбогдуулж судалж байгаа зүйл.

Х.Баделхан: -Бидэнд гаргаж өгсөн судалгаагаар ийм мэдээ байна. 2008 оны 8 дугаар сарын байдлаар нийт зээл дотроос чанаргүй зээлийн эзлэх хувь 4.7 хувьтай байсан. Энэ оны 8 сарын байдлаар 20.4 хувь болж, 4 дахин өссөн гэсэн мэдээтэй байна. Үүний учир шалтгаан нь юу байна вэ? Ингэж өссөн байвал энэ чанаргүй зээлийг бууруулах талаар  Монголбанкнаас ямар бодлого зохион байгуулах арга хэмжээ авч байна вэ?

Хоёрдугаарт, иргэдийн хадгаламж өсөж байгаа. Энэ бол төрөөс иргэдийн хадгаламжинд баталгаа гаргаснаар иргэд төрдөө итгээд банкинд мөнгөө хадгалуулж байна гэж бид үзэж байгаа. Энэ нөхцөлд арилжааны банкууд ашигтай ажиллаж чадаж байна уу? Өнөөдрийн байдлаар Монголын хэмжээнд байгаа нийт банкуудын хэдэн хувь нь ашигтай ажиллаж чадаж байна вэ?

Гуравдугаарт, Анод банкны талаар сонин, хэвлэл дээр маш их юм бичиж байгаа. Анод банкыг зориуд дампууруулсан. Удирдлага, хамаатан садан хүмүүс нь маш их зээл авсан гэсэн байдлаар. Энэ дээр Монголбанк ямар бодолтой байна вэ? Ер нь Анод банкинд байгаа иргэдийн хувийн хадгаламж дарагдсан уу, барагдсан уу гэсэн асуулт байна.

Хамгийн сүүлийн асуулт бол малчдын зээл. Хөдөө явж байхад энэ асуудал маш их яригдаж байгаа. Банкны малыг малчид маллаж байна гэж. Энэ дээр Монголбанкны зүгээс өнөөдрийн нөхцөлд ард түмний өмнөөс санаачлаад тодорхой хэмжээний ажил зохион байгуулж оруулах боломж байна уу? Ер нь энэ дээр анхаараач гэж хэлмээр байна.

Л.Пүрэвдорж: -Чанаргүй зээлийн хэмжээ тэгж өссөн нь банкны салбарын хүндрэл. Хямрал  банкны салбарт ирж байгаагийн гол илэрхийлэл юм. Учир нь юу вэ гэхээр зээл нь хугацаандаа төлөгдөхгүй байгаа. Тэрний цаад талд нь аж ахуйн нэгж, иргэд байгаа юм. Банкны салбарын хүндрэлийг даван туулах талаар бидний хийх гээд байгаа ажил бол энэ асуудлыг шийдэхэд чиглэгдэж байгаа юм. Арга замыг нь ерөнхийд нь хэлбэл банкыг дахин хөрөнгөжүүлэх, боломжтой бол зарим тохиолдолд өрөөс нь салгах гэх мэтийн олон талын арга хэмжээ авах ёстой юм.

Банкны салбар системийнхээ хэмжээгээр алдагдалтай ажиллаж эхэлсэн. Гэхдээ алдагдалтай ажиллаж байгаа банкууд нь тийм /их/ олон биш, нэлээд нь ашигтай ажиллаж байгаа. Тодорхой тоогоор нь Лхагвасүрэн хэлбэл болох байх гэж бодож байна.

Анод банкин дээр байгаа хадгаламж найдвартай, төрийн хамгаалалтанд байгаа. Хугацаатай хадгаламж нэлээд үлдсэн. Анод банкны асуудлыг шийдэхэд бид үүнийг зохих үүсвэртэй нь хамт, хамгийн найдвартай буюу иргэдийн хүссэн банкинд нь шилжүүлж өгөх юм.

Малчдыг зээл олгохын тулд цөмөөрөө л тал талаасаа ажиллаад, зээлээ хөдөө хүргээд нэг үе зээлтэй болсон. Өнөөдөр харахад хэтэрхий зээлжилт нь хямралын үед хүндрэл болоод хувирчихаж байна. Энэ хүндрэлийг даван туулахтай холбоотой асуудал дээр /малчдад/ УИХ-ын гишүүдээс олон санал гарч байна. Энэ нь мөнгөний бодлоготой холбогдож гарч байна. Гэхдээ зөвхөн мөнгөний бодлогын хувьд биш, төсвийн болон бусад бодлогын хүрээнд анхаарагдах ёстой зүйл гэж бодож байна.

Би түрүүн хэлсэн. Монголбанк бол судалгаа хийх, арга замыг боловсруулах ажилд оролцоход бэлэн байна. гэхдээ эцсийн эцэст арилжааны банкнаас юмуу, Монголбанкнаас энэ чиглэлээр эх үүсвэр гаргах ямар ч хууль зүйн болоод эдийн засгийн боломж байхгүй гэж хариулмаар байна.

Д.Дэмббэрэл: -Анодын удирдлагын төрөл садан нь баахан зээл авчихаад дампуурчих гээд байна гэсэн.

Л.Пүрэвдорж: -Бидэнд тодорхой тоо байна. Хэлэх, үгүйгээ мэдэхгүй байна. Гэхдээ энэ бол хэвлэл дээр тавигдсан биз дээ.

Н.Лхагвасүрэн:  -Анод банкны өөрийнх нь холбогдох этгээдийн зээл нь 50 гаруй тэрбум төгрөгийн зээлийг өөрсдийн хамаатан садандаа олгосон байгаа. 52 тэрбум төгрөг. 

Түрүүчийн банкууд ашиг, алдагдалтай ажиллаж байгаа талаар бид тодруулан тоод хэлье. Нийт банкны системээр зээлийн хүүний орлого 297 тэрбум төгрөгийн орлого олсон байгаа. Хүүний зарлага гэж 208. Үндсэн үйл ажиллагаагаараа банкууд ашигтай байгаа. Гэвч анхны, эхний асуудалд хөндөгдсөн муу зээлтэй, чанаргүй зээлтэй холбоотойгоор 129 тэрбум төгрөгийн сан байгуулж энэ дүнгээрээ банк системийн хэмжээгээр алдагдалтай байгаа.

 -микрофонгүй ярив
Н.Лхагвасүрэн: -Анод банкны хамгийн том зээлдэгчдийн дотор 1 номерт. Үүнийг дараа нь тоотоор өгч болох уу? Гишүүнд тусад нь. Нийт зээлийн 80 хувийг нь том зээлдэгчид эзэлж байгаа юм.

Д.Дэмбэрэл: -Х.Баделхан, Ц.Сэдванчиг гишүүдэд саяын тодорхой мэдээллүүдийг шаардлагатай бол өгье.

Ц.Дашдорж асуултаа тавья.

Ц.Дашдорж: -Асуулт нэлээн давхцлаа. Сая орон нутгийн тойргоор явж байхад яригдаж байгаа асуудал, хөдөөгийн иргэдийн мөнгөгүй болж байгаа үндсэн шалтгааны талаар нэлээн юм яригдаж байна л даа. Нэг асуудал нь банкны өрийн асуудал гарч ирээд байгаа юм. Энэ даар Монголбанк бодох биш, асуудлаа тодорхой төвшинд Засгийн газар, Сангийн яам, Хөдөө аж ахуйн яамтай хамтран нэг юм боловсруулж оруулж ирэхгүй бол болохгүй нь ээ.

Үнэхээр 2008 онд санхүү, эдийн засгийн хямрал гарч, давагдашгүй хүчин зүйл, нөхцөл байдал нь бий боллоо шүү дээ. Хөдөөгийн иргэдийн амьжиргааны эх үүсвэр болсон малын гаралтай түүхий эдийнх нь үнэ нь уначихаар л зээлийг төлж чадахаа больчихож байгаа юм. Одоо банкуудын зүгээр хэрэгжүүлж байгаа арга хэмжээ нь хугацааг нь хойш нь сунгаад байгаа юм. Тэгэхээр хугацааг нь сунгах биш, тодорхой хэмжээний хүүгийн хөнгөлөлт үзүүлэх дээр бодлого гаргаач ээ.

Бид төр, засгаас банкны системийг тогтвортой байлгах талаар олон арга хэмжээ авсан. Хариу нэхэж байгаа юм биш, энэ дээр нийгмийн чиглэлтэй ийм асуудлууд дээр Төв банк бодлогынхоо хүрээнд хувийн хэвшлийн банкуудад асуудлаа хөндөж тавьж, хүүгийн хувьд хөнгөлөлт эдлүүлэх асуудал дээр анхаарлаа төвлөрүүлж, асуудал оруулж ирээч ээ гэж би хүсэж байгаа юм. Энэ чиглэлээр тодорхой арга хэмжээ авч өгөөч ээ.

Хоёрдугаарт, Анод банкны талаар сонин, хэвлэлээр ерөнхийдөө тодорхой ойлголттой болчихлоо. УИХ-аас банкин дахь мөнгөн хадгаламжинд баталгаа гаргах тухай хуулийг 11 дүгээр сарын 25-нд гаргасан. Анод банк нь ингээд өнгөрч. Тэгэхээр төрийн нуруун дээр ирээдүйд үүсэж орж ирэх /муугаар ярьж байгаа байж болно л доо/ ачааллыг бууруулахын тулд 4 жилийн хугацаа гэсэн хугацаан дээр хууль тогтоогчид болон УИХ анхаарлаа төвлөрүүлэх юм болов уу. Бид Анодын талаар янз бүрийн асуудал ярихаар мэдээж өнгөрсөн асуудал. Хоёрдугаарт, хяналтын функц тодорхой төвшинд байгаагүй учраас бид алдчихлаа гэдгээ яриад байгаа юм. 

Одоо нөхцөл байдал гэхээр банкны сисемийг эмзэг гэдэг агуулгаар нь би асуудлыг хурцаар тавьж чадахгүй байна. Тийм учраас ирээдүйд үүсэх хүндрэлээс сэргийлэх үүднээс Банкин дахь мөнгөн хадгаламжинд баталгаа гаргах хуулийн 4 жил гэдгийг өөрчлөх. Хоёрдугаарт, эсвэл үүнийг хэмжээнээс нь хамааруулаад үе шаттай болгох дээр Монголбанк бодлого, санал боловсруулж, УИХ-д бас гаргаж, энэ дээр тулгуурлаж, асуудлуудыг тодорхой төвшинд шийдмээр байгаа юм. Энэ хоёр саналыг маань та бүхэн бодож, тодорхой шийдвэр гаргаач ээ.

Гуравдугаарт, алтны салбар. Түрүүн бас хүмүүс тодотгоод асуугаад байх шиг байна. Би орж, гараад тодруулсан зүйлийг нь анзаарсангүй. 76 сая долларын дэмжлэгийг үзүүлсэн, үр дүн тааруухан гарчээ гэж байна. Тэгэхээр тэнд зөвхөн Монголбанк валютын нөөцийнхөө хүрээнд тодорхой хэмжээнд алтны салбарын асуудлыг шийдэх ёстой байх, хүчний байгууллагын зүгээс ч асуудлыг гаргаж ирэх ёстой байх. Хөндөх нэг хэсэг нь Монголбанк юм шүү. Тийм учраас асуудлыг Монголбанкны зүгээс хөндөж гаргаж, Их Хурлын сонорт тодорхой төвшинд хүргэж, эндээс бодлого боловсруулж гаргаж ирмээр байна гэсэн ийм бодлогын чиглэлтэй гурван асуудал дээр та бүхэн анхаарлаа сайн төвлөрүүлж өгөөрэй гэж хүсэж байна. Асуулт давхацлаа.

Л.Пүрэвдорж: -Хадгаламжийн даатгалыг сонгодог тогтолцоонд нь оруулахтай холбогдсон хуулийг бид энэ онд багтаан УИХ-д оруулахын төлөө Засгийн газар, Монголбанк хоёр хамтран ажиллаж байгаа.

Д.Дэмбэрэл: -Саналуудаа сайн боловсруул даа. Хүүг хөнгөлөх, хугацааг сунгах. Төлөвлөнө гэдэг зарчим нь явж байхгүй бол бүгдийг нь хөнгөлнө гэвэл наад банкуудыг чинь татаад унагачихна. Түрүүчийн, өнгөрсөн онд 30 тэрбумыг өгөх замаар малчиддаа туслах мэтийн юмнуудыг нь боловсруулж байя. Хүүг нь хөнгөлөх талын юм юу байна гээд. 

Ер нь банкны зээлийг төлөхгүй болчих юм байна гэдэг ойлголт авбал наад чанаргүй зээлийн чинь 24 хувь чинь 30, 40 болоод, банкуудаа татаад унагаад ёстой бодлого биш, замарсан юм болох юм.

Л.Гантөмөр: -Баярлалаа. Их олон гишүүн ард түмэн өрөнд орчихоод байгаа тухай ярьж байна, чанаргүй зээл маш ихээр ихэссэн гэдгийг ярьж байна. Байдал тийм л байгаа. Гол нь яагаад ингээд байгаа юм бэ, яагаад малчид өрөө төлж чадахаа болчихоод байна вэ, яагаад худалдаачид зээлээ төлж чадахгүй байна гэдэг хариултыг та нар юу гэж ойлгож байгаа тухайгаа яримаар байгаа юм. Яагаад чанаргүй зээлийн хэмжээ 20, 30 хувьд хүрэв? Энэ энгийн үзүүлэлт мөн үү, биш үү? Маргааш хэдэн хувьд хүрэх юм бэ гэдэг асуудлыг он гараад, 1 дүгээр сарын 10 гэхэд чанаргүй зээл чинь 40 хүрэх юм уу, 50 хүрэх юм уу? Та нар тэр дээр барьж байгаа юм байна уу? Энэ асуултанд маш тодорхой хариулт өгмөөр байна. Энэ асуултын хариултыг ч гэсэн Сангийн яам гаргах хэрэгтэй шүү дээ. Ийм юмнаас болоод хүмүүс ядуурчихлаа гэдэг юмыг гаргах хэрэгтэй.

Хоёр дахь асуулт. Үндсэн чиглэлд эдийн засгийн өсөлтийг сэргээнэ гэсэн үг орчихсон байгаа. Яаж сэргээх тухай ганц хоёр жишээ хэлж өгөөч. Энэ онд та нар эдийн засгийн уналтаас хамгаалах, эдийн засгийн өсөлтийг авчрах ямар мөнгөний хэрэгсэл ашигласан, ямар бодлого явуулсан бэ гэдгийг хэлж өгөөч гэж хүсмээр байна. Энэ дээр Засгийн газартай яаж хамтарч ажиллаж байгаагаа хэлмээр байна. Засгийн газартай хамтардаг танай нэг функц байгуулагдаж байсан. Тэр одоо ажиллаж байна уу, үгүй юу?

Эдийн засгийн өсөлт Үндсэн чиглэл дээр ирэх онд 7.4 хувь гэж тавьсан байгаа. 7.4 хувь чинь эдийн засгийн өсөлт болж чадах уу гэдэг дээр хариулт өгөөч. Зарим газраа эдийн засгийн өсөлтийнхөө тооноос хамаараад энэ бол эдийн засгийн уналт юм гэж томъёолоод байна шүү дээ. 7.4 хувийн эдийн засгийн өсөлттэй байхад ирэх жил малчид өрнөөс гарах юмуу гэдэг тийм тоог бодож хэлж өгөөч ээ.

Гурав дахь асуулт бол, зээлжих чадварыг нэмэгдүүлнэ гэсэн санаа орчихсон явж байна. Энэ бол гарцаагүй хийх ажил мөн. 50 сая долларын тухай түрүүн дэд ерөнхийлөгч нь ярьж байна. Одоо ямар алхам хийх вэ? Л.Пүрэвдорж дарга болохоор банкуудыг нийлүүлчихээр зээлжих чадвар нэмэгдэнэ гэж яриад байгаа юм. Байгаа юмыг нийлүүлчихээр энэ чинь адилхан шүү дээ /еэвэн хуваачихаад буцаагаад нийлүүлэхэд энэний хэмжээ адилхан шүү дээ/. Тэгэхээр энэ бол зээлжих чадвар, банкны чадамж нэмэгдэж байгаа ойлголт биш байхгүй юу. Зах хэвээрээ байж байна, тэнд байгаа мөнгө хэвээрээ байж байна. 

Банкуудыг нэгтгэх бодлого чинь өөрөө их хэмжээний мөнгө зах руу нийлүүлэх бодлого биш. Мөнгө зах руу нийлүүлэх бодлого чинь, тэрбум долларын нөөцтэй байгаа айл ямар алхам хийдэг юм бэ, нөхдүүд ээ? Жишээлбэл, Монголбанкны Л.Пүрэвдорж дарга Их Хуралд бидэнтэй сууж байхдаа байнга энэ тухай ярьдаг байсан шүү дээ. Энэ Монголбанк санхүүгийн хэрэгслээрээ засагтаа тусалж чаддаг юмуу, чаддаггүй юмуу гэж. Тэр чадамжийн тухай одоо ярих болж байгаа байхгүй юу. Засгийн нэг харьяа агентлаг болох тухай асуудлыг сүүлдээ ярихаас өөр аргагүй болж байна. Тэрбум долларын нөөцтэй мөртлөө энэ ард түмэнд тусалж чаддаггүй айл байгаад байж болмооргүй байна. Үнэхээр та Их Хуралд сууж байхдаа, бид тэрний учрыг олох гэж зөндөө явсан шүү дээ. Тэгээд одоо дунд нь орчихсон болохоор та бууж өгөөд байгаа юмуу?

Эцсийн асуулт, санхүүгийн сахилга  батыг нэмэгдүүлнэ. Санхүүгийн асуудлыг ил тод болгоно гэсэн заалт Үндсэн чиглэлд орчихоод байна. Санхүүгийн сахилга батыг нэмэгдүүлэх талаар яг ямар ажил хийх тухайгаа хэлмээр байна. Анод дээр маш их луйвар хийж байхад та нар хараагүй, Хадгаламж, зээлийн хоршоод дээр луйвар маш их болж байхад та нар хараагүй. Номарингийн хэрэг гээд гарч ирж байхад та нар хараагүй. Одоо Иточугийн 500-гаад сая долларын луйврын асуудал байгаа шүү дээ. Энэ асуудал үүсчихсэн байхад танай дээр ажлын хэсгээр очоод асуухад, Б.Энххуяг дарга “би нэг сайтаас харлаа даа, нэг хоногийн өмнө” гэсэн ийм юм яриад сууж байсан.

Одоо энэ хүмүүсийг хариуцлагад тооцохгүй юу. Жишээлбэл, Голомтоор дамжиж орж ирсэн гэж яригдаад байгаа тэр захирлууд санхүүгийн буруу хэрэгсэл ашиглаж, мөнгө угаах ажилд оролцсон хүмүүс яагаад хариуцлагад тооцдоггүй юм бэ гэж би гайхаад байгаа юм. Тэр хүмүүс одоо банкаа удирдаад л явж байгаа. Банкны захирал хийгээд л явж байгаа. Ийм сахилга батгүй санхүүгийн сектор байж болох юмуу, үгүй юу гэсэн тодорхой асуултад хариулт авмаар байна. Баярлалаа.

Л.Пүрэвдорж: -Яг амьдрал, ядуурал гэвэл олон шалтгаантай. Тэр дотор сүүлийн 20-иод жил явж ирсэн мөнгөний сайн, муу талууд нөлөөлсөн гэж үзэхээс өөр арга байхгүй. Одоо сүүлийн жилүүдэд малчид зээлээ төлж чадахаа байчихаад байгаа зэрэг бол дэлхийн эдийн засгийн хямралтай холбоотой. Дэлхий нийтээрээ л зовж байна шүү дээ. Дэлхий ядуураад, ажилгүйчүүдийн тоо хэмжээ хязгаараа алдаж байна. Ийм нөхцөлд монголчууд бид ядрахгүй, энэнээс гарах ёстой гэж үзэж болохгүй болов уу гэж бодож байгаа юм.

20 хувьд хүрсэн явдал бол энэ чинь санхүү, эдийн засгийн хямрал гэсэн нэр томъёотой явж байгаа шүү дээ. Тэгээд тэр санхүү, эдийн засгийн хямралын гол илэрч байгаа хурц юм нь банкууд дээр чанаргүй зээл, тэр дотроо хугацаандаа төлөгдөөгүй зээл л байгаа. 

Үүнийг дагаад манай банкны системийн сул талууд гарч ирж байна. Тухайлбал, холбоотой этгээд, банкны эзэд, тэдгээрийн ах, дүү нарт их зээл өгдөг, нэг хүнд их хэмжээний зээл олгодог ч гэдэг юмуу, зээл олгодог, хянадаг сахилга нь муу ч гэдэг юмуу. Энэ бүгд илэрч гарч байгаа нь бидэнд цаашдаа арга хэмжээ авах боломжийг бүрдүүлж байгаа юм. Тийм учраас энэ хямралаас сургамж аваад, бид Банкны тухай хууль, Арилжааны банкны тухай хуулинд өөрчлөлт оруулах саналыг УИХ-д өргөн бариад байгаа. Цаана нь ялгаагүй Валютын зохицуулалтын тухай хуулийг бүхэлд нь найруулж УИХ-д өргөн барина гэж бодож байгаа. Тэгээд л бид ямар сайндаа л банкуудыг ямар байна вэ гэдгийг гадны мэргэжлийн байгууллагаар үнэлэлт, дүгнэлт гаргуулж авъя гэж байхав дээ. Энэ 20 хувьд хүрээд байгаагаа ерөнхий хямралтай холбоотой нөхцөл шалтгааны хажуугаар дагаж гарч ирж байгаа шалтгаануудыг давхар шийдэхийн тулд иж бүрэн хандъя гэсэн зорилт тавиад ажиллаж байгаа юм.

7.4-д хүрээд уналтыг зогсоож байна уу гэвэл энэ жил 1.5 орчим өсөлт гарна шүү дээ. Тэрэнтэй харьцуулбал энэ сэргэж байгаа болов уу гэж ойлгож байгаа. Тийм утгаар нь л ярьж байгаа юм.

Зээлжих чадварыг нэмэгдүүлнэ гэдэг маань зээл олгох чадварыг нэмэгдүүлэхтэй холбоотой хэсэг асуудлыг би яриад байгаа. Зээлжих чадварыг нэмэгдүүлэхтэй холбоотой ажил бол Fiscal stimulus гээд бусад орнууд авч явуулаад байгаа юмнууд чинь л тэр юм байна шүү дээ. Ерөөсөө хэрэглээгээ дэмждэг. Тэр чиглэлийн зүйл нь манай төсөл дээр бага орж байгаа. Бага орохоос ч өөр аргагүй байгаа. Энэнээс өөр тодорхой зүйл яриад байж чадахгүй байна.

Мөнгөний бодлогын хувьд зээлжих чадварыг, зээлжих идэвхийг сэргээхийн тулд юу хийх ёстой вэ гэхээр тогтвортой байдлыг л хадгалах ёстой. Одоо яагаад зээлжих чадвар, эдийн засаг хумигдаад байна вэ гэхээр хэрэглээний идэвх суларчихсан. Хүмүүс бүх мөнгөө дараад суучихсан, бизнес эрхлэгчид нь ч гэсэн боломж байлаа ч гэсэн болгоомжлоод суучихсан байгаа шүү дээ. Тэр идэвхийг сэргээхтэй холбоотой Монголбанк мөнгөний бодлогын хүрээнд хариуцах ёстой зүйл нь тогтвортой байх. Инфляци бага байх, төгрөг тогтвортой байх, мөн валютын нөөц өсөж байх зүйл юм гэж бид харж, үйл ажиллагаагаа явуулж байгаа гэдгийг хэлье.

Ил тод байдал, сахилгыг дээшлүүлэхтэй холбоотой асуудал дээр бид хууль, эрх зүйн талаас бодож оруулж ирж байгаа зүйлүүд байна. Ерөнхийдөө бодлогын хүрээнд банкны салбарын бүтэц, сахилга, хариуцлагаа дээшлүүлэхтэй холбоотой бодож хийх гэж байгаа ажлаа би тайлагнаж байна. Тэр ажлын хүрээнд угаасаа банкны дотоод удирдлагынх нь соёл, хариуцагыг дээшлүүлэхтэй холбоотой сургалтын болон олон талын арга хэмжээ байгаа.

Төв банкин дээр гэхэд өөрөө зарим журам, заавраа зарим талаар хатууруулах шаардлагатай байна. Жишээлбэл, нэг этгээдэд олгох зээлийн хэмжээ хэтэрчихээр нь л бид удаа дараа сануулаад хугацаа өгөөд яваад байдаг. Үүнийг чангалмаар байна. Холбоотой этгээдэд зээл өгөх юм бол бас сануулаад яваад байдаг. Үүнийг чангалмаар байна. Захирлын хариуцлагатай халдаг, сольдог хэмжээ рүү аваачиж тавимаар байна гэх мэтээр. Мөн Төв банкны хянадаг, шалгадаг чадварыг дээшлүүлмээр байна, арилжааны банкуудын дотоод хяналтыг дээшлүүлмээр байна. Маш олон зүйлийг бодож хийх шаардлагатай байгаа. Энэ чиглэлд ажил төлөвлөөд эхэлж байгаа юм гэдгийг хэлье.

Номаринг, Иточугийн аккердитивтай холбоотой зүйл бол үнэхээр зохисгүй зүйл. Энийг нь шалгаж ирүүлж чадаагүй юм билээ. Энэ ажлыг хийж байсан хүмүүс надаас илүү тодорхой хариулах байх. Яагаад ингэж чадаагүй юм бэ гэдгийг. Би энэ талаар Лхагвасүрэнг юмуу, Энххуяг ерөнхийлөгчийг тодотгож хэлээч гэж бодож байна. Энэнээс бид шийдвэртэй салахаас өөр арга байхгүй.

Д.Дэмбэрэл: -Хэн хариулах вэ?

Н.Лхагвасүрэн: -Аккердитив бол банкны нэг үйлчилгээ л дээ. Худалдааг санхүүжүүлдэг. Бүртгэлээ балансын гадуур хийдэг. Тэгэхээр манай хянан шалгагч нар газар дээр нь очиж шалгахад баланс дээр нь бүртгэл нь байдаггүй. Угаасаа гадуур бүртгэдэг учраас. Гадуураа ч гэсэн бүртгэдэггүй. Энэ хэзээ илэрч гардаг вэ гэхээр худалдааны санхүүжилт өгч, зээл, мөнгөө өгсөн хүн нь хэзээ нэхнэ, тэр үед нь илэрч гардаг. Тийм учраас Номарингийн ч юмуу, Иточугийн зээл анх өгөгдөж байхдаа аль, аль талдаа бүртгэлгүй байж байгаад хэзээ мөнгө нь нэхэгдсэн, тэр үедээ ил гарсан ийм л зүйл юм.

Л.Пүрэвдорж: -Би нэг зүйлийг тодотгоод хэлчихье. Энэ илрэхгүй байгаа нь яагаад вэ гэхээр хэрвээ цаад тал нь, аккердитив өгч байгаа тал нь шударгаар цэвэр оролцож байсан бол энэ нэхэгдээд илэрчих ёстой юм билээ. Гэтэл хоёр тал хуйвалдаад хийчихсэн байгаа байхгүй юу. Тэгэхээр илрэхээ байчихаад байгаа юм. Цаад талаасаа ч илрэхгүй, наад талаасаа ч илрэгдэх зүйлгүй болчихоод байгаа юм.

Д.Дэмбэрэл: -Р.Гончигдорж гишүүн асуултаа тавья.

Р.Гончигдорж: -Ер нь 2009 оны, 2010 оны мөнгөний бодлогын талаар ярих үндсэн чиглэл байна. Ерөнхий материалуудыг харж байхад 2012 он хүртэл ерөнхий төсөөлөлтэйгээ хамт оруулж ирсэн байна. Түрүүчийн гишүүдийн асуугаад байгаа асуудлууд, бусад зүйлтэй холбогдуулахад манай Монголбанкнаас хямралын үе шатуудтай холбогдуулаад, түүний Монгол дахь нөлөөлөл бол Монголын эдийн засгийн өөрийнх нь нөхцөл байдлуудын талаар нэлээн нарийвчилсан судалгаан дээр мөнгөний бодлогынхоо нэвт шувт гарч, түүнд энд яриад байгаа бодлогуудыг хэрэгжүүлэх арга замуудыг тодорхойлчихсон гэдэг итгэл үнэмшлийг бидэнд нэлээн сайн харуулмаар байна. Энэ чиглэл дээр сонирхож, тодруулж, өөрөөр хэлбэл, баталгаа авмаар байна. Гишүүд сая хэлж байна. Мөнгөний бодлого гээд баталдаг. Тэгээд хэрэгждэггүй мөнгөний бодлогыг баталж байх хэрэг байна уу гэх хэмжээнд хүртэл асууж байна шүү дээ.

Мөнгөний бодлогын талаар гаргах тогтоолын зүйлээс хоёр юм асууя.

Эдийн засгийн мөчлөгийн сөрөг нөлөөг бууруулна гэж байна. Өнөөдөр эдийн засгийн ямар сөрөг мөчлөгүүд байна вэ, юунаас хамаарсан хүчин зүйлүүдтэй мөчлөг бий болж байна вэ? Энэ мөчлөгийг мөнгөний бодлогоор зөөлрүүлэх, нөлөөллийг бууруулах ямар арга зам, хэрэгслийг хэрэглэх гэж байна вэ? Үүний үндсэн дээр эдийн засгийн өсөлтийг сэргээнэ гэсэн байна.

Хоёрдугаарт, зорилгын 1.2 дээр “гадаад валютын албан нөөцийг хамгаална” гэж томъёолсон байна. Дэлхийн санхүүгийн зах зээлийн болон гадаад худалдааны нөхцөлийн огцом өөрчлөлтийг төгрөгийн гадаад валюттай харьцах уян хатан ханш, мөнгөний бодлогын арга хэрэгслээр дамжуулан зохицуулж, гадаад валютын албан нөөцийг хамгаална” гэж. Энэ гадаад валвютын албан нөөц чинь өөрөө хамгаалуулахын төлөө оршин тогтнодог юмуу, эсвэл гадаад албан нөөц чинь өөр зүйлийг хамгаалахын төлөө зориулагдах зүйл юмуу? Эсвэл хямралын нөхцөл байдалд гадаад валютын нөөцтэй байх нь нэгдүгээр асуудал учраас үүнийг л арга хэрэгслээр хамгаалъя гэдэг ийм бодлого болгон тодорхойлж байгаа юмуу? Би энэ томъёоллыг ойлгохгүй байгаа. Гишүүдийн түрүүний асуусан нь  үүнтэй холбоотой яригдаад байна уу гэж бодож байгаа юм.

Инфляцийг 8 хувиас хэтрүүлэхгүй төвшинд байлгая гэж байна. Инфляци бол нэг асуудал. Бидэнд онолоор нь томъёолоод, иргэд бас ярьдаг болчихсон асуудал л даа. Гэтэл үнэн хэрэг дээрээ инфляциас хамгийн аюултай зүйл бол өөр нэг хашилтанд хийх инфляци байна. Иргэн өнөөдөр банкнаас нэг жилийн 20-н хэдэн хувийн зээл авчихсан бол энэ хүн 127 төгрөгийнхөө төлөө 100 төгрөг, дараа нь барьцаалсан зүйлийнхээ хагас үнээр барьцаалсан хонины үнэ нь хагас, 50 хувиар хямдарчихсан. Үүнийг би жишээлбэл, эцсийн үр дүндээ тухайн хүнд инфляци гэдэг томъёоллын орчуулга руу оруулбал энэ чинь хичнээн өндөр хувьтай болчихоод байна вэ? Тэгэхээр инфляци гэдэг макро эдийн засгийн ерөнхий ойлголтоороо яригдаж байгаа зүйлийн цаана /үүнийг барьж байгаа гэдэг бодлогын чинь цаана/ тэрнээс улам илүү, энэнээс үүдэлтэй үржигдэж байгаа бодитой худалдан авах чадварын, өөрөөсөө бий болгодог юмаа, өөртөө хэрэгтэй юмаа худалдаж авдаг тэр харилцаан дээр үүсэж байгаа тэр миний хашилтанд байгаа инфляци гэдэг чинь асар өндөр болчихоод байна шүү дээ. Энэ чинь эцсийн бүлэгтээ гол зүйл юм биш үү? Зүгээр үйлдвэрлэгчид, бусад юман дээр гарч байгаа инфляцийн нөлөөллийг өөр талаас нь ярья. Бид иргэд дээр сууж байгаа зүйл, үүнийг та нар яаж тооцоолж байна вэ? Яг энэ тооцооллоор нь яриад, өөрийн бий болгодог зүйлээрээ өөртөө хэрэгтэй юмаа авдаг байх тэр чадамжийг нь нэмэгдүүлэх /микрофон хаагдав/.

Энэ коэффициентийг та нар өнөөдөр хэдээр тодорхойлж байна вэ? Үүнийг яаж бууруулах гэж байна вэ. Энэ инфляци хоёрын хоорондын корреляци эерэг, сөрөг талдаа ямар байна вэ гэдгийг хэлээч ээ.

Мөн хяналт, шалгалтын нэгдсэн тогтолцоог нэвтрүүлнэ гэж томъёолж байна. Хяналт, шалгалтын нэгдсэн тогтолцоо байгаагүй юмуу? Байгаагүй учраас өнөөдөр Анод банк, Хадгаламжийн зээлийн банкны асуудал, бусад юмнууд чинь болчихоод байгаа юм биш үү? Хяналтын нэгдсэн тогтолцоо гэж байхгүй байсан зүйл юм бол шинээр юуг энд ойлгоод байгаа юм бэ?

Дараа нь, асуултанд ирдэг. “Энийг хэлж болохгүй нь” гэж. Ил тод байдлыг хангах гэдэг асуудал дээр ямар нууцлалд хамаарагдаж байсан, ямар хэлж болдоггүй байсан тоон үзүүлэлтийг өнөөдөр хэлж болдог болох гэж байна вэ? Тэрийг бас тодруулж асуумаар байна.

Ерөнхийдөө 3.2 дээр ярьж байгаа, картын гүйлгээний асуудал ярьж байхад бид өнөөдөр үүнийхээ аюулгүй байдал, хамгаалалын системийг бий болгож чадаж байгаа юу? Энэ дээр Монголбанк яаж анхаарч байгаа юм бэ?

Л.Пүрэвдорж: -Ил тод байдлыг хангах гэдэг дээр банкны өмчлөгчөөс эхлээд банкны санхүүгийн байдал гэх мэтийн аль болохоор л харилцагч, хадгаламжинд нь тараах мэдээллийн хүрээг нэмэгдүүлье гэж байгаа юм. Ерөнхий томъёолол юм, дотор нь хийхээр их ажил хийгдэх зүйл гэдгийг хэлмээр байна.

Хяналт шалгалтын нэгдсэн тогтолцоо байгаагүй. Үүнийг бий болгохоос өөр арга байхгүй. Энэ бол хоёр зүйлийг шийдэх юм. Нэгдүгээрт, банкыг өмчлөгчтэй холбоотой буюу банкнаас цаашаа холбоотой этгээдүүдийг шалгах хүрээг өргөсгөх юм. Хоёрдугаарт, Санхүүгийн зохицуулах хороо, Монголбанк хоёр хамтарсан шалгалт хийдэг болох боломжийг өгөх юм /товчоор хэлбэл/. Жишээлбэл, Анод банк бол нээлттэй компани, Санхүүгийн зохицуулах хороо хувьцаа гаргах зөвшөөрлийг нь өгчихсөн мөртлөө бас очиж шалгана гэхээр эрх хэмжээ нь дутаж байгаа зүйл байх жишээтэй юм. Сангийн яамыг ч бас оролцуулах.

Таны хэлдэг инфляцитай холбоотой зүйлийг би ярьж байгаа зүйлийн утгаар нь үзэхээр нэгдүгээрт, зээл авч байна, тэрийгээ өсгөж төлж байна, хүү өндөр байна, хүүний нөлөөллийг яаж үзэж байна вэ гэж та асуулаа. Хүүг бууруулахтай холбоотой Монголбанк ямар ажил хийх гэж байгаа тухайгаа би маш тодорхой ярьсан. Мөн корреляци асууж байна. Корреляци яадаг вэ гэхээр инфляци өндөржих тусам хүү өндөрждөг. Инфляци буурах тусам хүү буурах боломж байдаг. Тэгэхээр бид  үндсэн суурь юмаа л бага байлгаж байж, тэгээд зээлийг дагаж гардаг төлбөрүүд, зээлийг дагаж гардаг зардлуудыг багасгах ийм л бодлого уламжилж байна гэдгийг хэлмээр байна.

Гадаад валютын албан нөөц бол өөрийнхөө төлөө байдаг.

Р.Гончигдорж: -/микрофонгүй тодруулав/

Л.Пүрэвдорж: - Тийм учраас бид нар банкны зээлийн хүрэлцээг нэмэгдүүлэхийн тулд мөнгөний бодлогоо боломж нь бүрдэхийн хэрээр, суурь нөхцөл нь бүрдэхийн хэрээр зөөлрүүлэх бодлогыг 2010 онд явуулна. 2009 оны 6 сараас эхлээд бид мөнгөний бодлогыг зөөлрүүлж эхэлсэн. Харамсалтай нь зах зээлийн хямралаас болоод бидний мөнгөний бодлогын хяналттай холбоотой ч гэдэг юмуу, банкны системд бий болсон илүүдэл нөөц хөрөнгө зээл болж гарахгүй байгаа тухай би олон дахин тайлбарласан.

Нөөц бол өөрийгөө хамгаалахын тулд байгаа юм биш ээ.

Р.Гончигдорж: -Томъёолол хэлье.

Л.Пүрэвдорж: -Томъёолол байж магадгүй. Нөөцийг хамгаалж байгаа нь бол эдийн засгаа хамгаална гэсэн үг. Томъёоллын зүйл байгаа бол бид танаас дуртайяа сонсож, нэмж томъёолъё гэж хэлмээр байна.

Өсөлтийн сөрөг нөлөөтэй холбоотой асуудлаар Болдбаатар захирал тодорхйо хариулна.

Д.Болдбаатар: -Эдийн засгийн мөчлөгийн сөрөг нөлөө гэдэг дээр бид эдийн засгийн өндөр халалттай, өөрөөр хэлбэл, эдийн засаг потенциалаас давсан үед эдийн засгийг хурдтай тэтгэхээс татгалзах. Унаж байгаа үед нь эдийн засгийг мөнгөний хатуу биш, зөөлөн бодлого руу хурдан шилждэг механизмтай байх тэр юмыг яриад байгаа юм. “Мөчлөгийн сөрөг нөлөөг бууруулж, эдийн засгийг сэргээх бодлого баримтална” гэдэг маань мөнгөний бодлогоо илүү их зөөлрүүлэх, эдийн засгийн зээлийн урсгалыг нэмэгдүүлэх чиглэлийн бодлогыг нийтэд нь авч хэрэгжүүлнэ гэсэн үг юм.

Р.Гончигдорж: -Бүтцийн өөрчлөлтийн талаар?

Л.Пүрэвдорж: -Бүтцийн өөрчлөлтийг банкаа томруулж, жижгэрүүлэх, хүчин чадлыг нь нэмэгдүүлэх, банкны дотоод үйл ажиллагааг сайжруулах, банкны хяналтыг сайжруулах, маш олон хүрээтэй юмыг хамруулж үзэж байгаа юм.

Д.Энхжаргал: -Монголбанкин дээр ерөнхийдөө төлбөр, тооцооны аюулгүй байдалтай холбогдуулаад Монголбанкинд бүхэл бүтэн нэг газрыг байгуулсан. Мэдээлэл, технологийн газар байгуулсан. Газар бол мэдээллийн технологитой холбогдолтой, аюулгүй байдлыг хангах бодлогын бичиг баримтыг Монголбанкны ерөнхийлөгчөөр батлуулаад одоо мөрдүүлж эхэлж байгаа.

Ерөнхийдөө мэдээллийн технологийн ажилтнуудын чадавхийг сайжруулах, мэдлэгийг дээшлүүлэх, программ хангамжийг сайжруулах тусгай ажлын хэсэг гарчихсан. Монголбанкны бүртгэл, программ хангамж, бусад банкуудтай холбогдох мэдээллийг авах энэ ажлыг иж бүрнээр нь хийлгэх. Энэ ажилд гадаадын олон улсын байгууллагуудаас тусламж дэмжлэг авах /иж бүрэн/ ажил хийгээр төлөвлөж байгаа.

Өнөөдрийн байдлаар бид төлбөр тооцоон дээр Дэлхийн банкнаас туслалцаа аваад, прогроммыг олон улсын тендерт шалгаруулаад хийсэн. Энэ нь олон улсад шаардлага хангасан программ учраас аюулгүй байдлын хувьд шаардлага хангаж байгаа гэж үзэж байгаа. Энэ программыг сая 6 сард нэвтрүүлсэн.

Д.Дэмбэрэл: -Д.Балдан-Очир гишүүн асуулт тавья.

Д.Балдан-Очир: -Хоёр дахь жилдээ УИХ төрөөс мөнгөний талаар баримтлах баримт бичгийг ярьж байна. Ерөнхийдөө бид банкны хоёр шат, тогтолцоонд шилжсэнээс хойш 19-20 жил болчихсон байгаа юм. Ингээд бодоод байхад, банк, санхүүгийн салбарт Монголын төлөөс баримтлах бодлогын менежмент, арга барил, удирдлагын юмаа дахиад л төгөлдөржүүлэх тийм шаардлага гарсан юм биш байгаа? Бид төрөөс мөнгөний талаар баримтлах бодлогоо үндсэнд нь инфляцийг барих дээр л хамаг юмаа чиглүүлж байна. Энэ бол цаашдаа байх боловч, банк, санхүүгийн салбарт баримтлах бодлогын арга зүй, онолын төвшинд ч гэсэн улам өөрийн хөрсөнд суусан, Монголын өнөөгийн нийгэм, эдийн засгийн хөгжлийн шатанд таарсан нарийвчилсан эрх зүйн зохицуулалтууд хэрэгтэй байгаа юм шиг харагдаад байгаа юм.

Би юу хэлэх гээд байна вэ гэхээр өнгөрсөн жил 2009 онд төрөөс мөнгөний талаар баримтлах үндсэн чиглэл бол гол үнийн асуудал тогтвортой байгаа учраас ноднингийн хэлэлцэж байгаагаас арай халуун биш байна. Гэхдээ өнөөдөр хоёр дахь гол инфляцийн хажуугаар орж ирж байгаа нэг том ухагдахуун бол мөнгөний сан, төрийн сан, бодит эдийн засаг гэсэн гурван том секторуудын хоорондын уялдаа, зангилаан дээр ярих ёстой байсан. Гэтэл өнөөдөр төрөөс мөнгөний талаар баримтлах бодлогыг хэлэлцэж байгаа, бидний хамгийн чухал гэж шинээр байгуулсан Засгийн газрын бүтцэд ч байгаа. Мөнгөний бодлого, сангийн бодлого, салбарын бодлого, зохицуулалтыг оролцож, зохицуулах үүрэг бүхий байх Үндэсний хөгжил, шингэтгэл хорооны хүн энийг сонсоод сууж баймаар байх юм. Засгийн газар бүгдээрээ баймаар байна шүү дээ. Энэ асуудлыг хэлэлцэж байхад, мөнгөний бодлого бол холбоогүй юм гэж байхгүй. Тийм учраас төрөөс мөнгөний талаар баримтлах  бодлого ганцхан Монголбанкны асуудал шиг яваад байна. Цаашдаа, дараа, дараагийн хэлэлцэх шатанд холбогдох Засгийн газрын байгууллага, бусад байгууллагуудыг байлгамаар байна гэж хэлэх гэсэн юм.

Үндсэн чиглэлд хэд хэдэн асуудал дутуу дулимаг, бүрэн хэрэгжихгүй он дуусаж байна даа. Юу хэлэх гээд байна вэ гэхээр Монголбанкинд тушаадаг алтыг бүрэн хэмжээнд оруулахыг төрийн байгууллага болоод хууль, эрх зүйн байгууллагуудтай хамтарч хийнэ гэсэн энэ асуудал яг энэ чигээрээ сул хэвээрээ үлдэж байна. Хөрөнгө оруулалтын банкны үйл ажиллагааг эрхлэх бололцоо бүрдүүлэх гэсэн энэ асуудал үндсэндээ ямар ч шатанд хэрэгжсэнгүй, маш муу үр дүнтэй байх жишээтэй. Жижиг, дунд үйлдвэрлэлийг хөгжүүлэх зорилгоор урт хугацаатай зээлийн хэмжээг нэмэгдүүлэх гэсэн үндсэн чиглэлийн заалт дутуу. 

Банкны салбарын шударга бус өрсөлдөөнийг хянан зохицуулах гэдэг юм үндсэндээ банк, санхүүгийн хямрал гэдгээр цаашаа явсангүй. Гадаад, дотоодын зах зээлээс урт хугацаатай, бага хүүтэй зээлийн эх үүсвэрийг ихээхэн хэмжээгээр бий болгох гэсэн ийм хэдэн юм хэрэгжилт муу байгаа юм биш байгаа гэж бодож байна.

Өнөөдөр гишүүд нэг л юмыг ярилаа. Хөдөөд ядуурал байна, малчид ядуурлаа, банкны малчин болчихсон. Жаахан мэдрэмж авсан банк нь банк, санхүүгийн үйл ажиллагаанд оруулсан өөрчлөлт юу вэ гэхээр зээлийн хүүг л сунгадаг. Хүү сунгана гэдэг бол ядуурлыг улам нэмнэ гэсэн үг. Өөр юм байхгүй. /микрофон хаагдав/

Д.Дэмбэрэл: -Балдан-Очир гишүүн нэмээд асууя.

Д.Балдан-Очир: -Банкны салбар дахь өрсөлдөөний асуудал ерөөсөө яригдсангүй. Монголд бараг бохир дүнгээрээ гэдэг юмуу, нийт дүнгээрээ нэг триллион төгрөг цалин хөлс, тэтгэвэр тэтгэмж, нийгэм, халамжийн шугамаар мөнгө ард түмний гар дээр очдог. Энэ том мөнгөн дээр байгаа нэг банк, ХААН банк л үнсдэндээ монополь хэвээрээ байна шүү дээ. Энэ дээр сандайлсан мөнгө хүүлэх бодлого явж байна шүү дээ.

Бид ноднин мөнгөний бодлогыг ярьж байхад төрөөс олгогдоод байгаа триллион төгрөгийг З банкинд хуваагаад өгчихөөч ээ. 360 суманд. Тэгвэл З банк чинь цалингийн зээл, тэтгэврийн зээл, малчны зээл гээд хоорондоо өрсөлдөөд буух ёстой байхгүй юу. Хэрвээ захиргааны аргаар Монголбанк буулгаж чадахгүй байсан бол үүнийг хийх ёстой байсан. Энэ хоцорсон.

Хөгжлийн банкны асуудал ямар шатанд байна вэ? Энэ бол зөвхөн Засгийн газрын төвшинд гарсан ажлын хэсэг гарсан хэмжээнд байна гэж би сонссон. Энэ яагаад болохгүй байна вэ. Уул нь Монголбанк хийнэ, бүтээнэ гэсэн?

Л.Пүрэвдорж: -Их Хурлын гишүүд өнөөдөр нэг л асуудлыг яриад байна л даа. Малчны зээлийг яах вэ гэж. Зах зээлийн зарчим, үндсэн бидний амьдарч байгаа зарчим чинь зээл авсан бол төлөх ёстой шүү дээ. Яг тэр зарчмаас цааш хөөж асуудал байх ёстой гэж Их Хурлын дарга түрүүн хэллээ шүү дээ. Би яг тэр зарчмыг барьж л ярьж байна.

Хөнгөлөх шаардлагатай бол судалж үзээд, Их Хурал шийдвэрээ гаргаад, Засгийн газрын төсөвт тусгаж л арга хэмжээ авна уу гэхээс биш, арилжааны банкыг “чи энэ өрийг хөнгөл гэдэг юмуу, чи хугацаагаа З дахин сунга, хүүгүй болго” гэж хэлж болохгүй шүү дээ. Арилжааны банкууд дампуурчихаар бидний бүх харилцах Хадгаламж банк дампуурна шүү дээ. Ийм л байгаа шүү дээ.

ХААН банкыг төрийн мөнгийг хуваарилах асуудлыг бид мэдэхгүй, Засгийн газар мэднэ шүү дээ. Хөдөөд банкны салбарын хүч чадлыг хоёр юмуу, банкны салбарыг бий болгоход хувь нэмэр болгох зүйл нь Шуудан банк, Хадгаламж банк хоёр нэгдээд хүчтэй юм болбол энэ чиглэлийн туслалцаа, ахиц гарч магадгүй л гэж харж байна.

Хөгжлийн банкыг байгуулахаар Засгийн газар ХХ

төслөө боловсруулаад явж байгаа. Монголбанк бол Хөгжлийн банкыг, аливаа банкыг байгуулдаг газар биш, байгуулагдсан банкинд хяналт тавьдаг л байгууллага шүү дээ. Тэгэхээр Хөгжлийн банк гэдэг банк бол төрийн өмч дээр байгуулагдах байгууллага гарч ирэх байх. Төрийн өмч дээр байгуулагдлаа гээд Монголбанкнаас хяналт шалгалт юмуу, үйл ажиллагааны талаар давуу эрх эдлэх юмуу, үгүй бол хөнгөвчилсөн байдлаар байж болохгүй. Бусад банкинд тавьдаг шаардлагын дагуу л Монголбанк хандана шүү дээ. Ерөнхийд нь дэмжиж байгаа, манайхан ажилд нь оролцоод явж байгаа ийм л зүйл байна.

Д.Дэмбэрэл: -Санал хураана шүү. Энэ асуудлаа дуусгачихъя. Д.Ганхуяг гишүүн асуулт тавья.

Д.Ганхуяг: -Монголбанкнаас өргөн барьсан мөнгөний бодлогыг хэлэлцэж байна. Мөнгөний бодлогын эцсийн үр дүн нь эдийн засгийн өсөлтийн тогтвортой байдлыг хангах гэж ойлгож байгаа. Эдийн засгийн хөгжил гэхээр Монгол улсын эдийн засаг бол хувийн хэвшилд 70, 80 хувь нь суурилсан ийм байдалтай байгаа. Гол үзүүлэлтүүдийг ярихаар инфляцийг тогтвортой байлгах. Энэ бол хэрэглээний барааны индексээр илэрхийлэгддэг. Төгрөгийн ханшийг тогтвортой байлгах, гадаад валютын нөөцийн хэмжээг бууруулахгүй байх, аль болохоор их байлгах зэрэг асуудлууд байнга яригддаг. Тодорхой төвшинд тогтвортой явж байх шиг байна.

Нэг асуудал нь банкны зээлийн бодлого, өөрөөр хэлбэл, мөнгөний бодлогын модель дотроо энэ бол гарцаагүй байх ёстой зүйл. Өнөөдөр 2009 онд арилжааны банкнаас иргэд, аж ахуйн нэгжид олгогдож байгаа зээлийн хүү төгрөг нь 5-6 хувиар, доллар нь 4-6 хувиар дунджаар нэмэгдсэн байна /өмнөх онтой харьцуулбал/. Тэгэхээр энэ бол бизнес эрхлэгчдэд асар их дарамт ирж байгаа юм. Өнөөдөр банкнаас зээл авсан малчид “банкны малчин” болсон байна гэж байна, бүх хийгдэж байгаа бүтээн байгуулалтын ажлууд орон сууц борлогдохгүй ийм байдалтай болж байгаа. 

Нөгөө талаас банкууд зарим нь бас дампуурч байх шиг байна. Эцсийн эцэст банкны зээлийн хүү өндөр байгаа асуудал бол банкыг дампууруулах, эсвэл банкнаас зээл авсан зээлдэгчийг дампууруулах ийм үндэслэл бооод байна. Тийм учраас энэ дээр дорвитой бодлого явуулахгүй бол энэ амьдралд үр өгөөжөө өгсөн бодлого болохгүй байна гэж хэлэх байна. Үүнтэй холбогдуулж ямар арга хэмжээ авах юм бэ?

Монголбанкны гадаад валютын нөөц нэмэгдсэн байна. Нэмэгдсэн гээд зүгээр суугаад байх ёстой юмуу. Яах ёстой юм бэ? Энэ дээр ярихаар зээлийн хүүг бууруул гэж хэлж болохгүй гээд байдаг. Гэхдээ энэ нийгэм бол өрсөлдөөний нийгэм. Хоёр хөрш нь эх үйлдвэрлэлийн орон. Ямар ч өрсөлдөх боломжгүй байна шүү дээ. Өнөөдөр барилгын компаниуд дампуурчихлаа. Малчид ийм байдалтай байна. Энийг энэ чигээр нь байлгаад байх юмуу?

Хоёрдугаарт, банк, санхүүгийн салбарын өрсөлдөх чадвар, санхүүгийн сахилгыг дээшлүүлэх, менежментийг сайжруулах гээд Дэлхийн банк, Валютын сангаас мөн ч их хэмжээний мөнгө арилжааны банкуудад олгосон доо. Ер нь хэр хэмжээний хөрөнгө олгогдсон юм бол? Өнөөдөр менежмент, сахилга нь ямар байна вэ? Энэ дээр хариулт өгөөч ээ.

2007 онд Монголбанкны гадаад валютын нөөц 1.2 тэрбум долларт хүрсэн байсан. Өнөөдөр 870 орчим ам.доллар байх шиг байна. Нэг үе 400 сая ам.доллар хүртэл буурсан гэж байгаа юм. Тэгээд интервенци хийсээр байгаад ингэсэн юмуу? Ер нь янз, янзын мэдээлэл яваад байдаг, удаа дараалан асууж байгаа. Хэлж өгөхгүй байгаа. Жишээлбэл, алтыг үнэтэй үед нь худалдаж авдаг, зарим гадаадын валютыг ханш өндөр үед нь худалдаж авдаг, менежментийн алдаа хийгээд, валютын нөөцөө бууруулчихдаг. Хадгаламж, зээлийн хоршоо, Номаринг, Иточу зэрэг ийм асуудлууд их байна. Анод банкыг нээлттэй компани болоход зөвшөөрөл өгсөн байна. Хариуцлага тооцдоггүй ингээд яваад байдаг.

Үе үеийн банкны ерөнхийлөгч нь /микрофон хаагдав/.

Д.Дэмбэрэл: -Л.Пүрэвдорж ерөнхийлөгч хариулъя.

Л.Пүрэвдорж: -Зээлийн хүү нэмэгдсэн. 4-5 хувь гэж байна. Энхжаргал аа хэлээдэх дээ.

Д.Энхжаргал: -Манай Монголбанкнаас та бүхэнд хүргэсэн материалын 77 дугаар хуудас дээр зээлийн жилийн дундаж нэрлэсэн үнийн хувь хэмжээнүүдийг бичсэн байгаа. Энэ үзүүлэлтээс харахад 2008 онтой харьцуулахад зээлийн хүү төгрөгийн хувьд 1.2 хувиар, валютын зээлийн хүүний хувьд 2.5 хувиар өссөн байна.

Л.Пүрэвдорж: -Би түрүүн хэлсэн. Сүүлийн 20-иод жилд зээлийн хүү жил бүр тогтмол буурч байсан явдал өнгөрсөн оны /2008/ дундуур тасалдсан. Яагаад тасалдсан бэ гэхээр гол нь инфляци өндөр байгаатай холбогдож тасалдсан гэж хэлсэн. Энэ дэлхий хямарчихаар хүн бүр эрсдлээ нэмээд л зардал дээрээ суулгаж байгаа шүү дээ. Тэр эрсдэлтэйгээ л холбоотой зардлаа нэмж байгаа хэрэг. Тэр эрсдэл нь багасахаар энэ буурах ёстой юм гэсэн ерөнхий хариулт хэлмээр байна.

Валютын нөөцийн менежментийн холбоотой хариулт хэлье. Түрүүн Л.Гантөмөр гишүүн асууж байсан, би хариулаагүй юм байна. Миний оролцож хийсэн байсан ажилтай холбож асууж байсан. Тэр үнэн. 

Бид хоёр жилийн өмнө ч байна уу, нэг тэрбум долларт хүрчихлээ, одоо баахан улаан буудай, бензин авъя гэж. Би одоо тэрийг хийчихээгүй минь аз боллоо гэж залбирч суугаа. Төгрөгийн ханш суларлаа, доллар гаргаж зарах боллоо. Нөгөөдүүл маань цөм гурил, будаа болчихсон байвал яах вэ? Тийм учраас тэр үед Монголбанкныхан “хэрвээ үүнийг хийх гэж байгаа бол наадах чинь шал өөр агуулгатай юм болно” гэж хэлж байсан. Тэр л толгой руу орж байна гэсэн ийм л хариултыг хэлмээр байна.

Алт дээр нэг тийм хардлага байгаад байгаа юм. Манай тэр үйл ажиллагааг УИХ-аас очсон шалгалт байгаа. Тэр үзээд нэг тийш нь болгоосой гэж хүсэж байна. Баланс, тайлангаар нь үзэхээр тийм юм гардаггүй. Та алтыг үнэтэй үед нь худалдаж авах гэж байна. Бид алтныхаа нөөцийг бодоод хэзээ монгол компаниуд алт авчирч байна вэ, тэрийг нь өдөрт нь тухайн өдрийнх нь ханшаар авдаг гэх мэтийн үзээд байвал учир нь ойлгогдох зүйл их байгаа байх гэж бодож байна. Нэгэнт УИХ-ын ажлын хэсэг очсон юм чинь, манай тэр үйл ажиллагааг үзээд, дүнгээр нь, мөнгөөр нь яриад цайруулмаар байна. Нөөц өнөөдөр бол 1.1 тэрбум гэж би өчигдөр хэлсэн.

Д.Дэмбэрэл: -Д.Ганхуяг гишүүн нэмээд асууя.

Д.Ганхуяг: -Сая зээлийн хүүгийн талаар 1.5, 2 гэж хэлж байх шиг байна. Янз, янзын статистик гардаг. Доллараар сарын 1 хувийн хүүтэй зээл авч байсан компани 1.6, төгрөгөөр 1.5-ыг авч байсан компани 2. Тэгээд бага зээл авч байгаа хүмүүс 2.5-аас дээш гарчихсан шүү дээ. 2009 оны тухайд бол. Тийм учраас яг амьдрал дээр ийм төвшинд хүрсэн шүү. Зээлийн хүү өндөр байгаа гэдэг асуудал бол зээлдэгчийг дампууруулахаар зээлдүүлэгч нь дампуурах нь ойлгомжтой шүү дээ. Ийм юм яваад байна.

Өөр нэг юм хэлэхэд, өрсөлдөх чадвар, банкны менежмент, санхүүгийн сахилгыг сайжруулах гэж байгаад баахан зээл, тусламж авсан шүү дээ. Тэрний хэмжээ, үр дүн гэж байна уу гэж асуусан.

Л.Пүрэвдорж:  -Тэр авсан мөнгөнийх нь статистик нь яг одоо бидний гар дээр байхгүй байна. Банкны салбарын шинэчилж, сайжруулахдаа банкны салбарыг үүсгэх, бэхжүүлэх, сайжруулахтай холбоотой тусламж их авсан юм билээ. Бас ахисан, дөхсөн юм их юм билээ. Цаашид дахиад сайжруулах хэрэгцээ байна гэж хариулахаас өөр аргагүй байна.

Д.Болдбаатар: -Д.Ганхуяг гишүүн ээ. Хүүгийн хувьд тухайн компаниудын хүү нь дундаж хүүнээсээ хурдан, тэр компанийх нь бизнесийн нөхцөл байдал нь илүү хурдан муудсан бол илүү хурдан өсдөг тийм үр дагавар байдаг учраас үүнийг компани, компаниуд нь ялгавартай байгаа юм. Энд бидний мэдээлэгдэж байгаа бол яг дундажлаад мэдээлэгддэг. Бид үүний араас зориуд шалгаж байдаг мэргэжлийн орон тоог үүсгээд, одоо энэ статистикуудыг бид байнга шалгадаг болсон. Та Монголбанкны вэб сайт дээр харвал бид шалгаад, өөрчлөхийнхөө 1 сарын өмнө мэдэгдээд, “ийм учраас ингэж өөрчлөх гэж байгаа шүү” гэж мэдэгдээд өөрчлөлтүүдийг нь тусгадаг болсон.

Д.Дэмбэрэл: -Гишүүд Монголбанкны мөнгөний бодлоготой холбогдсон асуудлаар асуулт асууж, хариултаа авлаа.

-Эдийн засгийн байнгын хорооны санал, дүгнэлтийг сонсъё. УИХ-ын гишүүн А.Тлейхан гишүүн танилцуулна. Индэрт урьж байна.

А.Тлейхан: -УИХ-ын дарга, эрхэм гишүүд ээ. Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төслийг Төв банкны тухай хуулийн 10 дугаар зүйлийн 10.2-т заасны дагуу Монголбанкнаас 2009 оны 9 дүгээр сарын 30-ны өдөр УИХ-д өргөн мэдүүлсэн билээ.

Уг тогтоолын төслийг хэлэлцэх эсэх тухай асуудлыг Эдийн засгийн байнгын хороо 2009 оны 10 дугаар сарын 14-ний өдрийн хуралдаанаараа хэлэлцээд  дараахь санал, дүгнэлтийг УИХ-ын чуулганы нэгдсэн хуралдаанд танилцуулж байна.

Монголбанк төрийн мөнгөний бодлогын үндсэн чиглэлийн төслийг боловсруулахдаа ойрын болон дунд хугацаанд инфляцийг нам төвшинд тогтворжуулах, улмаар санхүүгийн салбарын тогтвортой байдлыг бий болгох, эдийн засгийн өсөлтийг сэргээж, тогтворжуулахад чиглэсэн мөнгөний бодлогыг төсвийн бодлогтой уялдуулан хэрэгжүүлэхэд анхаарсан байна.

Уг үндсэн чиглэлийн төслийг хэлэлцэх эсэх тухай асуудлыг хэлэлцэх явцад жижиг, дунд үйлдвэрлэл эрхлэгчид болон малчдад олгох банкны зээлийн эх үүсвэрийг нэмэгдүүлэх, хүүг нь бууруулах, гадаадын хөрөнгө оруулалттай компаниудын гадаад валютын урсгалыг зохицуулах, энэ талаарх бүртгэл, судалгаа, мэдээллийг тодорхой болгох, арилжааны банкуудын өмчлөлд гадаад, дотоодын хөрөнгө оруулагчдын зохистой харьцааг хангахад анхаарах, инфляцийн төвшинг 8 хувьд байлгах талаар төсөлд тусгасныг дахин нягтлах зэрэг саналыг УИХ-ын гишүүн Х.Бадамсүрэн, Р.Буд нар гаргаж авсан болно.

Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төслийг тус Байнгын хорооны хуралдаанд оролцсон гишүүдийн олонхийн саналаар УИХ-ын нэгдсэн хуралдаанд оруулж хэлэлцүүлэх нь зүйтэй гэж үзлээ.

УИХ-ын эрхэм гишүүд ээ. Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төслийг хэлэлцэх эсэх тухай асуудлаар гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: -А.Тлейхан гишүүнд баярлалаа. Байнгын хорооны санал, дүгнэлтээс асуух асуулттай гишүүд байна уу?

Б.Бат-Эрдэнэ: -Баярлалаа. Түрүүн хэлэх гээд чадаагүй юм. Банк санхүүгийн зуучлалыг сайжруулаад маш сайхан юм болгоно гэсэн зорилт тавиад байгаа юм байна. Би үүнийг юу гэж ойлгоод байгаа вэ гэхээр бидний яриад байгаа хэзээ хэрэгжүүлэх нь тодорхойгүй байгаа Хөгжлийн банк байгуулах ч юмуу, төрийн өмчийн оролцоотой ийм юм болох нь гэж л ойлгоод байгаа шүү дээ. Тийм юмаа Эдийн засгийн байнгын хороо ярьсан юм байна уу, үгүй юу? 

Хувийн хэвшлийн арижлааны банкууд гэдэг чинь бидний ад үзээд байдаг ченжүүд гэдгээсээ ялгаа байна уу даа, үгүй юу. Би түрүүн хэлсэн шүү дээ. Ардын нуруун дээр асар их хүндээр тусаж байгаа шүү дээ. Маш их шимтгэл, хураамж, хүүтэй. Тэрийг чинь Монголын ард түмэн даахад хэцүү байна шүү дээ. Тийм учраас хажуугаар нь өрсөлдөөнийг. Тэнд ганцхан ХААН банк бүгдийг толгойлж байдаг. Эсвэл Хас банк л бүгдийг шийдэж байдаг. Тийм биш, энэ чинь өрсөлдөөнтэй байх. Монополь нэг банкинд бүх юмыг төвлөрүүлэх биш. Ийм маягаар зохицуулах юм энд орж байна уу? Арилжааны банкууд чинь ашгаа хэд нэмээд, зээл олгосон ч тэр.

Дээр нь хамгийн аюултай юм нь арилжаан банкууд чинь зээл олголт хаагдсан гэж хэлж болно шүү дээ. Хөдөө, орон нутагт та нар яваад үзээрэй. Хаанаас ч зээл авч чадахгүй. Ийм л байдалтай байгаа шүү дээ. Тийм учраас төрийн өмчийн оролцоотой Хөгжлийн банкны асуудал чинь энэ зорилтод чинь байна гэж ойлгож байгаа. Ийм юмыг Эдийн засгийн байнгын хороо ямар төвшинд авч үзэж байна, ярилцсан юм байна уу?

Д.Дэмбэрэл: -Илтгэгч хариулна. А.Тлейхан.

А.Тлейхан: -Эдийн засгийн байнгын хороон дээр Хөгжлийн банкны тухай тусгайлсан асуудал хэлэлцээгүй. Гэхдээ Төв банкны оруулсан асуудалтай холбогдуулж гарсан санал, асуултын хариултын явцад энэ асуудал хөндөгдсөн. Ер нь Монгол улсын эдийн засгийг хөгжүүлэх 2009 оны үндсэн чиглэлийн тухай туссан шүү дээ. Сая бас Монголбанкны ерөнхийлөгч хариуллаа. 

Засгийн газар дээр энэ асуудал бэлтгэгдэж, Засгийн газрын хуралдаанаар орж ирэх юм байна. Мөн 2011 оны үндсэн чиглэлд ч гэсэн Хөгжлийн банк байгуулах асуудал тодорхой тусгалаа олсон учраас энэ асуудал цаашид Их Хуралд орж хэлэлцэгдэнэ. Байгуулах чиглэлээр Засгийн газар тодорхой ажил хийж байгаа гэсэн тодорхой мэдээлэлтэй байгаа.

Д.Дэмбэрэл: -Хөгжлийн банкны асуудлыг анхны хэлэлцүүлгийн үед сайн ярилцъя. Байнгын хорооны дарга нь алга байна. Монголбанкны ерөнхийлөгч Хөгжлийн банкны талаар ямар бодолтой байгаагаа хэлье.

Л.Пүрэвдорж: -Хөгжлийн банк байгуулах асуудлыг Монголбанк дэмжиж санал өгсөн. Маш тодорхой хариулахад ийм л байна.

Д.Дэмбэрэл: -Үндсэндээ дэмжигдээд явж байгаа юм байна. Энэ асуудлыг Байнгын хороо анхны хэлэлцүүлгийн явцад Байнгын хороон дээр мөнгөний бодлоготой холбогдуулаад ярих нь зүйтэй юм.

Гишүүд Байнгын хорооны санал, дүгнэлтээ асуулт асуулаа.

Байнгын хорооны санал, дүгнэлттэй холбогдуулан үг хэлэх гишүүн байна уу?

-Алга байна.

Санал хураалт явуулъя. Ирц байна.

Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна.

Санал хураалтад 44 гишүүн оролцож, 35 гишүүн зөвшөөрч, 79.5 хувийн саналаар хэлэлцэх нь зүйтэй гэж үзлээ. 

Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Гишүүдэд баярлалаа. Өнөөдрийн хуралдаан завсарлалаа. Маргааш хуралдаан 10.00 цагаас. /17.40-18.45, Б.Батгэрэл/
Хуралдаан 18 цаг 45 минутад өндөрлөв.

Соронзон хальснаас буулгасан:

